
Кіріспе.
Қазіргі кезеңде кез келген коммерциялық және көптеген коммерциялық емес ұйымдар  алдындағы ең негізгі мәселе, бұл өз тауарлары мен қызметтеріне баға анықтау мәселелері.  Әр фирма баға белгілеу мәселесін өздігінше шешеді, бірақ келесі жалпы мәселелер төңірегінде кәсіпкерлер  жедел бірігіп, мәселе түйінін бірлесіп іздейді, олар: нарықтың жаңа үлгілерін қалай игеру және фирманың баға саясатын тиімді пайдалану, нарықтың дамуының және өнімнің өзіне тән  өзгеріске ұшырайтын фазаларын есепке ала отырып, баға белгілеу  процесіне серпінді көзқарасты қамтамасыз ету, тиімді баға стратегиясын қамтамасыз ете отырып, фирманың мақсатына және нарықтық жағдайларға сай, баға белгілеудің қандай әдістерін қолдану орынды  екендігін анықтау,  баға саясатын таңдау тұрғысынан Қазақстан Республикасы нарығы қалыптасуы мен негізгі сипаттамасын анықтау, және т.б.. Сондықтан, осындай күрделі мәселелерді жетік меңгерген экономика мамандығы бойынша біліктілігі жоғары, білім сапасы бәсекеге қабілетті, ой - өрісі кең  болашақ мамандарды даярлау , бүгінгі күннің ең өзекті мәселелерінің бірі болып табылады. 
Баға – басты экономикалық категория ретінде халықтың әлеуметтік мәселелерін шешуге және еліміздің қаржы қаражат жүйесін нығайтуға айтарлықтай әсер етеді. Сондықтан, экономистерге баға белгілеудің теориялық негіздерін  меңгеру және оны  тәжірибе жүзінде іске асыруды  үйрету экономикалық дамудың қазіргі кезеңдегі қажетті мәселесі  Нарықтық экономика жағдайында, бағаны мемлекеттік реттеудің шектеулілігіне байланысты баға және баға белгілеу, құн заңын, сұраныс пен ұсынысты, қор жинақтау мәселелерін жан-жақты зерттеу қажеттілігін туындатады. 

 
 «Баға және баға белгілеу»  пәнінің маңыздылығы сол, оның негізгі элементі баға - өндіріс , айырбас, бөлу, тұтыну, қор жинау өрістеріндегі барлық үдерісті сипаттайтын, маңызды экономикалық құрал болып табылады
Баға  фирма қызметімен жан-жақты байланыста болады, өйткені коммерциялық нәтижелер баға деңгейіне тәуелді. Баға саясатының дұрыс әлде бұрыс қалыптасуы кәсіпорындардың қызметінің экономикалық тиімділігіне тікелей әсер етеді. Баға деңгейінің 1%-ға өсімі пайда мөлшерінің 7,5  %-ға артуын қамтамасыз етсе, өндіріс көлемінің 1%-ға ұлғаюы, пайданың  2,5  %-ға ғана артуын қамтамасыз етеді.

Мақсатталған баға саясатының мәні сол, ол кәсіпорынның барлық стратегиялық және тактикалық мәселелерін ойдағыдай шешу, жоспарланған пайда көлеміне қол жеткізу үшін нарықтағы өзгермелі жағдайларға сай түрлендірілетін баға деңгейін белгілеу болып саналады. Мұндай күрделі мәселерді шешу барысында, теориялық және әдістемелік жағынан, осы оқулық көмек көрсете алады.. Оқулықта баяндалған материалдар баға белгілеу механизмі мәселелері бойынша және кәсіпорын дамуының баға саясаты мен баға стратегиясын анықтауда,  экономика мамандығы студенттеріне қажетті білім алуға мүмкіндік береді. 
Баға белгілеу – баға қозғалысы заңдылықтарын, оның қалыптасу процессін зерттейтін дербес ғылым.  Аталған ғылымның пәні – баға белгілеу теориясы мен практикасы.  Баға және баға белгілеу пәнін оқу барысында студенттер нарықтық экономика жағдайындағы бағаның маңызы мен ролін  баға белгілеу әдістерін, баға деңгейі, динамикасы құрылымын талдау болжау мәселелерін меңгеруі қажет. «Баға және баға белгілеу» пәні базалық пәндердің қатарына енеді. 

 
«Баға және баға белгілеу» пәнінен баспаға ұсынылып отырған оқулық кіріспеден, төрт бөлімнен, он екі тараудан тұрады. Оқулықта  тест сұрақтары және жауаптары, баға белгілеу мәселелері бойынша құрылымдық – логикалық схемалар, пайдаланылған және қосымша оқуға ұсынылатын әдебиеттер тізімі, глосарий берілген. Тест сұрақтары, құрылымдық схемалар, глосарий студенттер, бакалавр мен магистранттардың «Баға және баға белгілеу» пәнінен меңгерген білімін іс жүзінде пайдалану мүмкіншілігін арттыра отырып, ойлау қабілетін дамытуға септігін тигізеді.

Ұсынылып отырған оқулықты  даярлау барысында  Қазақстан Республикасы заңдары, ақпарат, материалдарымен қатар, ғылыми қоғамға танымал Қазақстан респуликасының ғалымдары,  шетел және Ресей авторларының еңбектері пайдаланылды, автордың экономика мамандықтары студенттеріне оқылған дәрістері мен практикалық сабақтарының тәжірибесінің нәтижесі жинақталды. 
Автор.
Бірінші тарау. Нарықтық экономикадағы бағаның ролі.
1.1.Баға және баға белгілеу»  ұғымының түсінігі.
Баға – күрделі экономикалық категория. Бағаның микро –және макроэкономикалық маңызы баға белгілеу концепциясына тәуелді болмайды, ол өндірістің  және нарықта өнімдердің айналуының объективті жағдайларымен анықталады.  Баға теориясының негізгі постулаты бағаның негізгі ірге тасы туралы көзқарастармен тікелей байланысты. Бағаның ірге тасы ретінде экономистер құн, шекті пайдалылық,өндіріс факторларының бір-бірімен өзара қатынасы және т.б. қарастырады.  Жалпы экономикалық ғылымда кеңінен танылғаны келесі екі теория: біріншісі- бағаның негізі құн деп түсіндіретін марксистік теория, ал екіншісі – бағаның негізі тауардың пайдалылығы деп қарастыратын   австриялық теория.

Бағаның құндық теориясының пайда болуын экономикалық теорияның негізін салушы А.Смит, Д. Рикардо, К.Маркс және т.б. байланыстырады.Осы теорияға сай, тауардың бағасы  тауар өндірісінде еңбекті затқа айналдыру болып көрсетіледі. Сондықтан, тауар құны, сол тауарды өндіруге қажет еңбек мөлшерімен анықталады. Өз кезегінде,  еңбек мөлшері  нақты тауарды жасауға қажетті жұмыс уақытымен өлшенеді. Осыған қарағанда, баға тауар өндірісіндегі қоғамдық еңбек шығындарын қамтып көрсетуге тиіс.
Баға категориясы әртүрлі экономикалық бағыттардың өкілдерімен жан-жақты қарастырылады. Буржуазиялық классикалық саяси экономия өкілдері Смит, Рикардо бағаны құнның ақшалай көрінісі ретінде қарастырды, себебі баға сұраныс пен ұсынысқа тікелей байланысты болады. Марсистік мектеп өкілдері Маркс, Энгельс бағаны анықтауда еңбек құн теориясына негізделді. Маркстің пікірі бойынша кәсіпорында өндірілген тауар бағасы құнның құрылымына жатады. Австриялық мектеп өкілдері Бем-Баверк, Менгер бағаны анықтауда шекті пайдалылық теориясына негізделді, бұл теорияға сәйкес тауар құндылығы еңбек шығындарымен емес, өнімнің шекті пайдалылығымен анықталады. Альфред Маршаллдың пікірінше тауардың бағасы сұраныс пен ұсынысқа байланысты болады. Маршалл сұраныс категориясы арқылы баға теориясын тауар пайдалылығымен, ал ұсынысты еңбек шығындарымен, яғни еңбек құн теориясымен байланыстырды.
Нарықтық баға белгілеудің теориялық негіздерін  жалпы экономикалық теорияның бір бөлігі  болып саналатын, «Микроэкономика» баяндайды.

Бұл ғылымды терең  білушілікке сүйене отырып, нақты уақыт кезеңінде нақты мақсаттарға жетуге бағыттай отырып,  кәсіпорындар  баға белгілеудің өз тәсілдерін жасап шығарады.

Елімізде нарықтық  экономиканың дамуы баға мен баға белгілеудің маңызының артуына себепші болды. Баға және баға белгілеу нарықтық механизмде маңызды роль атқарғанымен, баға белгілеу үдерісі үнемі басқаруды қажет етеді. 

Баға  - сатушы тауарын өткізгісі келетін, ал тұтынушы сатып алғысы келетін жалпы ақша сомасын білдіретін экономикалық категория.

Баға тауар құнының ақшалай көрінісі. Баға өте күрделі экономикалық категория болып саналатындықтан, ол қоғамдағы барлық экономикалық өзара байланыстың орталығы болып есептелінеді.  Ең алдымен, оған тауарлар өндірісі мен тауарларды өткізу, олардың құнын қалыптастыру, ақшалай қорды қалыптастыру, пайдалану және бөлу жатады.
  Баға жалпы табысты, пайданы, пайдалылық деңгейі мен кәсіпорынның және фирмалардың басқалай өміршеңдік көрсеткіштерін анықтайды. Баға кәсіпорынның коммерциялық әрекетінің экономикалық тиімділігінің маңызды көрсеткіштерінің бірі болғандықтан, ол өміршеңдік факторы болып табылады.

 Баға өндірістің құрылымына және фирманың нарықтағы үлесіне әсер етеді. Кейбір тауарлардың баға деңгейі (мұнай, болат жәнет.б.) кәсіпорындардың және жалпы еліміздің экономикасына күшті әсер етеді.  Баға экономикалық басқару мен бәсекелестік тартыстың тетігі болып саналады.

Баға кәсіпорын мен оның тауарларын сатып алушылардың арасында қатынастарды қалыптастыруға әсер етеді. Баға – тұтынушылардың қабылдайтын шешімдерінің негізгі критерийі, сондықтан ол, фирманың бәсекелестігі және фирма беделінің басты элементі. Мұнда, сатып алуды анықтайтын және негіз болатын себеп – баға.

Баға тауардың, қызметтің құндылығының ақшалай көрінісі. Тауар мен қызметтің, өндіріс факторының  құндылығы  сұраныс факторлары және ұсыныс факторлары арқылы анықталады да нарықтық бағаны белгілеуден көрінеді. Құқықтық категория  ретінде бағаның мәні Қазақстан Республикасының Азаматтық кодексінде бекітілген.
Баға белгілеу дегеніміз, әрбір нақты уақыт мерзімінде, қоғамдық ұдайы өндірістің қарқыны мен пропорциясын, экономиканың дамуы заңдарының талаптарына сай, қамтамасыз ету мақсатында  біртұтас жүйені құрушы бағаның деңгейі, құрылымы, динамикасын құру процесі.

Бұл мәселе, экономиканың макро- және микродеңгейі тұтастығы негізінде шешіледі,өйткені ол ұдайы өндіріске қатысушылардың экономикалық мүддесін жүзеге асыруды көздейді.
«Баға  белгілеу» ұғымына өндірістен айналым сферасына енетін тауарларға бағаны анықтау үшін қажет, ұйымдастыру және әдістемелік шаралар жиынтығы жатады.
Баға белгілеу процесі алдымен айқындалған мақсаттарымен сипатталады: олар
неғұрлым мол пайда  алу, өтім нарығын жаулап алу, шығындарды арзандату, бәсекелес тауарлармен күрес, өндіріс және өткізу көлемі өсімі.
Баға белгілеудің негізгі қағидаттары: бағаның ғылыми дәлелділігі, бағаның мақсатты бағыттылығы, баға белгілеу үдерісінің үздіксіздігі, баға белгілеу үдерісі мен бағаны бақылаудың бірлігі болып саналады, олар төменде қысқаша сипатталады..

Бағаның ғылыми дәлелділігі қағидаты. Баға белгілеуді экономикалық заңдарды есепке ала отырып жүзеге асыру. Баға белгілеудің ғылыми тұрғыда дәлелді болуына - қазіргі бағалар, өндірістік шығындар деңгейі, сұраныс пен ұсыныстың арақатынасы және басқалай нарық факторлары туралы, ақпаратты мұқият жинау мен талдау мүмкіндік туғызады. Мұнда макро- және микроэкономикалық көрсеткіштерді болжау маңызды орын алады. Жалпы, баға белгілеу үдерісінде баға деңгейінің дәлелділігін негіздеуде, ақпаратпен толық қамтамасыз етілгендік тікелей әсер етеді.

Бағаның мақсатты бағыттылығы қағидаты. Кәсіпорын, белгілі бір баға белгілеу тәсілін пайдалану нәтижесінде, қандай экономикалық және әлеуметтік мәселелерді шешуі мүмкін екендігін алдын ала анықтауы қажет.

Баға белгілеу үдерісінің үздіксіздігі қағидаты. Аталған қағидат бойынша өнімге, осы өнімді істеп шығарудың әр кезеңінде өз бағасы белгіленеді. Нақты қалыптасқан нарықтық жағдаятқа байланысты, нарықтағы бағалар деңгейі үнемі түзетіледі.

Баға белгілеу үдерісі мен бағаны бақылаудың бірлігі қағидаты. Бақылаудың мақсаты, Заңнама бойынша белгіленген, баға белгілеу ережелерін қолданудың дұрыстығын тексеру болып табылады. 
Баға белгілеудің екі негізгі жүйесі бөлінеді: мемлекеттік баға белгілеу және нарықтық баға белгілеу. Нарықтық баға белгілеу  сұраныс пен ұсыныстың әрекеттестігі негізінде жүзеге асады. Мемлекеттік баға белгілеу – бұл баға деңгейін мемлекеттік органдардың қалыптастыруы.
Баға белгілеу тәсілдерін салыстыру нәтижесінде экономисттер пассивті баға белгілеу және активті баға белгілеуді бөледі,
Пассивті баға белгілеу – бұл бағаны қатаң түрде шығынға негізделген әдістер негізінде анықтау немесе бағаны бәсекелестердің баға шешімі әсері негізінде анықтау.
Активті баға белгілеу - тиімді өткізу көлемін, өндірістің орташа шығындарын және операциялардың мақсатты деңгейдегі пайдалылығына жету үшін, бағаны өнімді өткізуді басқару саясаты ауқымында анықтау.
Баға механизмі, бағаның құрылуы, баға саясаты- өте күрделі және егжей-тегжейлі мәселе.

Жалпы баға құрылуы процесінің күрделілігіне көңіл аударған жөн, өйткені  тауардың өндірушіден тұтынушыға дейінгі жолында, көптеген сауда, сауда-делдал ұйымдар баға белгілеу процесіне тікелей немесе жанама түрде қатынасады.
Баға белгілеу – ең қиын және күрделі процесс. Баға белгілеу қиындығы, өнімдер мен нарықтар арасындағы тәуелділік, ақпарат жинақтау себептеріне тікелей байланысты.

Баға белгілеудің күрделілігіне нарықтардың өзара тәуелділігі әсер етеді. Егер нарықтарды айырып – бөлу мүмкін болған болса, баға белгілеу де біршама оңай болған болар еді. Мұндай жағдайда, әр нарық үшін өзіндік баға қалыптасқан болар еді. Қазіргі, халықаралық нарықтың даму жағдайында бұл мүмкін емес. 
Баға белгілеудің күрделілігіне ақпарат әсер етеді. Баға белгілеу  көлемді ақпаратты қажет етеді. Ақпаратты жинақтау оңай мәселе емес. Бірақ, бір жағынан ақпараттық технологиялардың дамуы, баға туралы ақпаратты дүние жүзіне таратуға мүмкіндік туғызады. Бүгінгі таңда, бірдей тауарды тұтынушыларға, олардың географиялық орналасуы себебіне байланысты, әр түрлі бағамен ұсыну қиын. Сондықтан, көптеген кәсіпорындар, тауарды жеткізу және өткізудің ерекше жағдайларын, тауардың тұтыну қасиеттерін ескеретін баға дифференциациясын пайдаланады.

Баға белгілеудің күрделілігі бәсекенің күштілігімен сипатталады. Жоғары технологияны меңгерген кәсіпорындар бәсеке құралы ретінде инновацияны қолданады. Бірақ, оларға, тауар саясатында «еліктеу» стратегиясын қолданатын фирмалар қарсы тұрады.  Соның арқасында бұл фирмалар тауарлар ұсынысын кеңейтіп, баға деңгейіне әсер етеді.
1.2 Бағаның экономикалық функциялары.

Баға –дәлелді экономикалық категория.   Ол көптеген экономикалық, әлеуметтік, саяси мәселелерді шешуге қатынасады, сондықтан нарық субъектілері оны өз әрекеттерінде кеңінен қолданады.

Баға, бұл ұсыныс пен сұраныс аралығындағы арақатынасты  теңестіретін экономикалық процесс.

Баға функциясы, бағаның экономикалық мәнін, ролін, басқалай экономикалық категориялармен өзара қатынасын бейнелейді.

Бағаның келесі  функциялары бөлінеді:
Өлшем функциясы. Баға тауарларды өткізу  айналымына қызмет көрсете отырып, тауар айналымының барлық дербес қатынасушыларының  экономикалық  мүддесіне қызмет етеді, олар өндіруші-делдал-тұтынушы. Өлшем функциясы арқылы баға тауар мен қызметтің бір өлшеміне төленетін және  есептеп алынатын ақша мөлшері ретінде көрінеді. Әр түрлі тауарлар мен қызметтің бағасын және олардың сатылған және сатып алынған мөлшерін біле отырып  тауарлар мен қызметтерге төленетін ақша төлемі көлемін анықтауға болады. Әр түрлі тауарлардың бағаларын салыстыра отырып, оларды қымбат және арзан деп дифференциялауға болады. Егер де, баға тауардың құндылығын есепке алатын болса, мұндай бағалардың арақатынасы арқылы,  әр түрлі тауарлардың құндылығының арақатынасын  талқылауға болады.

Есепке алу функциясы, немесе қоғамдық еңбек шығындарын өлшеу функциясы.

Бұл функция баға мәні  құнның ақшалай көрінісі екендігін анықтайды. Баға әр түрлі шаруашылықтық процестерді есепке ала отырып оның нәтижесін анықтайтын негізгі құрал ретінде көрінеді. Бағаның көмегімен тауарлар табиғи –заттық формасынан ақшалай бағалауға аударылады.

Іс жүзінде бағаның көмегімен,  оның есепті функциясы арқылы макро және микро деңгейдегі барлық құндық көрсеткіштер есептелінеді. Олар ішкі жалпы өнім, өндірілген және өткізілген өнім көлемі, еңбек өнімділігі, рентабельділік деңгейі, қор қайтарымы т.б.

Баға өлшем және есепке алу функциясы арқылы маңызды ақпарат жинақтаушысы бола отырып, нарық субъектілерінің мінез құлқынына, негізгі өндірістік бағытына, мамандану деңгейіне, бәсекелестік деңгейіне (сатып алушы мен сатушының) әсер етеді.

Баға ақпарат жинақтаушы болғандықтан , ол ақшалай көріністегі барлық көрсеткіштерді талдау, болжау, жоспарлау құралы бола отырып, кәсіпорынды, аймақты, жалпы ұлттық экономиканы шаруашылықтық басқару механизмі жүйесінде негізгі орын алады.

3.Реттеу функциясы. Баға экономикалық процестерді реттеу құралы ретінде өндірушімен тұтынушының ақшалай төлеу қабілетіне сай сұраныс пен ұсынысты теңестіреді.

Нарықтық экономика жағдайында кез-келген өндірістік ресурстың өз бағасы болады. Ол тауардың бағасы секілді аталған ресурстың сұранысы мен ұсынысына әсер етеді. Өндірістік ресурстарға қалыптасқан бағалар, өндірісте шығындар деңгейін арзандататындай өндірістік ресурстарды таңдау мүмкіндігін туғызады. Жұмыс күшінің жоғарғы төлемі, өндіріске неғұрлым техникалық жағынан жабдықталған өндіріс үрдісін енгізуге мүмкіндік туғызады, ал, керісінше жұмыс күшінің төмен төлемі  ескірген және еңбек сыйымдылығы жоғары үрдістерді өндірісте өзгеріссіз қолдануға себеп болатындығы жалпыға мәлім. Сонымен, өндірістік ресурстардың бағасы, кәсіпкерлерді қымбат ресурстарға қарағанда,  неғұрлым арзан ресурстарды пайдалану үнемді екендігіне бағыттай отырып, қоғам көлемінде, өндірістік ресурстарды тиімді бөлуге ықпал етеді, яғни баға өндірістік ресурстарды бөлуде реттеуші роль атқарады.

4.Ынталандыру функциясы.

Нарықтық баға қалыптастыру шаруашылықтық шешімдерді қабылдағанда альтернативті таңдау мүмкіндігін туғызады да, өндірістің тиімділігін арттырады. Белгілі бір өнім түрлері өндірісінде әр түрлі факторларды байланыстыру альтернативасы болады. (Мысалы: едәуір шығындарды қажет ете отырып, соңынан, өндіріс шығындарының қомақты үнемін қамтамасыз ететін капитал сыйымдылығы жоғары үрдістермен, өндірістік шығындардың неғұрлым мол шамасын, ал күрделі қаржыларды аз мөлшерде қажет ететін еңбек сыйымдылығы жоғары үрдіс арасында таңдау).  Бұған нарықты таңдау, өндірілетін өнімді таңдау, инвесторды таңдау және т.б. қосылады. Сөйтіп, бағаның ынталандырушы әсері сол, оның деңгейі өндірісте неғұрлым үнемді әдістерді қолдану және ресурстарды толық пайдалануға ынталандырады.

Баға өндірісті ынталандыруға әсер ететін экономикалық механизмнің құрамына келесі нысандар арқылы енеді: жоғары(төмендеген) рентабельділік деңгейі, бағаға үстеме (шегерім), баға түрлерін пайдалану(еркін, реттелген, есептелген, т.б.) Аталған нысан-көрсеткіштердің ынталандырушы әсерін ескере отырып, кәсіпорын әр түрлі деңгейдегі табыс алады, солай болған соң, кәсіпорында шығарылатын өнімнің ассортиментін қайта қарастыруға, өнімнің бір өлшеміне пайда деңгейі жоғары өндірісті, әлде, өтімі жоғары өнімдер өндірісін ұлғайтуға экономикалық жағынан жағдай жасалынады.

Өнімдердің бөлшек сауда бағалары деңгейі  өзгерісі де,  өнімді тұтынуға себепші болады.

5.Қайта бөлу функциясы. Баға арқылы табыс бөлінеді және қайта бөлінеді.

Бағаның қайта бөлу функциясы салалар, ұлттық экономика секторлары, еліміздің аймақтары, әлеуметтік топтар арасында бағаның көмегімен жаңа қалыптасқан құнды қайта бөле отырып, салалардың, кәсіпорындардың,   халықтың табыстарын реттейді.

Баға арқылы табысты қайта бөлу - бағаның деңгейі, оның құрылымы, өндіретін және қайта өңдейтін салалар, ауыл шаруашылығы және өнеркәсіп өнімдеріне қалыптасқан әр түрлі бағалар арақатынасы арқылы жүзеге асады. Дәлірек айтатын болсақ, ол қымбат немесе арзан бағаларды қолдану, баға құрамына салықтарды енгізу әлде енгізбеу, әр түрлі тұтынушылар үшін бір өнімге әр түрлі деңгейдегі баға жүйесін қалыптастыру, мысалы,  ол электр энергиясымен қамтамасыз етуде  өнеркәсіп салалары мен халық үшін,  және кәсіпорындардың меншік формасының айырмашылығына сай  (мемлекеттік және жеке) әр түрлі деңгейде тарифтер қалыптастыру арқылы жүзеге асады.

Қайта бөлу функциясы  ынталандыру функциясына ұқсас, өйткені екеуі де баға құрамындағы таза табыс  дифференцияциясын болжайды. Бірақ, бұл функциялар бір-бірінен ерекшеленеді.  Бағаның ынталандырушы функциясы өнімнің сапасын арттыру оның көлемін ұлғайтуға қатысты қосымша тырысуын қолдайды, яғни ол тұтынушы мен тауар өндірушінің мүддесін тауар бағасында ескереді. Ал, қайта бөлу функциясы  баға деңгейі мен құрылымына мемлекеттің әсер етуіне, немесе монополия әлде олигополияның өз табысын және болашағын баға арқылы реттеу әрекетіне тікелей байланысты.

Баға қалыптастыру функцияларын зерттей отырып, бір экономикалық процесті шаруашылықтық механизмнің әр түрлі элементтері арқылы  жүзеге асыру мүмкіндігі бар екендігіне көз жеткізуге болады.

Қаржы, несие, әкімшілік әдістер өндірісті ұлғайту мен бөлуге әсер етеді, ал баға қашанда экономикалық мүддеге әсер етеді.  Мысалы, тауар өндірушілер мен тұтынушылар төлейтін салық деңгейін өзгерте алмайды, сондай-ақ несие үшін пайыздық  төлемді де өзгерте алмайды, сол уақытта бағаның деңгейін арзандатып, қымбаттата алады және шикізат пен тауарларды әр түрлі деңгейдегі бағамен сатып ала алады.

1.3. Баға қалыптастырушы факторлар.
Отандық экономикамыздағы нарықтық қатынастардың қалыптасуы баға қалыптастыруға жаңа талаптар қояды. Кәсіпорынның баға саясаты оның нарықтағы келбетін тауардың сапасы, төлем қабілеттілігі, алынған міндеттерді орындау сенімділігі сияқты көрсеткіштермен қатар анықтаудың мүмкіншілігін туғызады.
Экономикалық процестердегі бағаның маңыздылығына қарамастан, оны анықтау қазіргі кезеңде әлі де талас мәселе болып табылады. Бағаның келесі классикалық анықтамасы, яғни баға құнның ақшалай көрінісі, дегеннен басқа «баға сатушы  тауарды сатқысы, ал тұтынушы сатып алғысы келетін ақша жиынтығы», «баға – нарықтық бәсекелестің құралы», «баға- тауардың құндылығының, қызметтердің, айырбас процесіндегі өндіріс факторларының ақшалай көрінісі» деген анықтамалар жиі кездеседі.
Көптеген авторлар бағаны баға қалыптастырушы факторлар жүйесінің ақшалай көрінісі ретінде қарастырады. Дегенмен, баға анықтамасының көптігіне қарамастан кәсіпорындар нақты қалыптасқан жағдайларды ескере отырып баға қалыптастырудың өзіндік тәсілдерін істеуі қажет.
Экономикалық негізделген бағаны белгілеу  баға қалыптастырушы факторларды есепке алуды қажет етеді. Баға қалыптастырушы факторлар – бұл бағаның деңгейіне , құрылымына, динамикасына және өзарақатынасына әсер ететін факторлар.

Негізгі баға қалыптастырушы факторлар:

· өндіріс шығындары;

· тауар құндылығы (сапалық фактор);

· тұтынушылар сұранысы;
· бәсекелестік;
· баға саясатына мемлекеттің араласу деңгейі.
Тиімді баға қалыптастыру өндіріс шығындарын ескерусіз мүмкін емес. Бағаны белгілеу шешімдері сату көлеміне тәуелді, ал ол өндіріс шығындарымен тікелей қатысты.

Өндіріс шығындары – бұл өнім өндірісі шығындарының шикізат, материалдар, жанар - жағар май, еңбек ресурстарының құндық бағалануы. Кәсіпорындар өндіріс шығындарын баға арқылы неғұрлым мол өтеуге тырмысады, ал ол ғылыми техникалық прогрестің дамуына, өндірісті және еңбекті ұйымдастыру деңгейіне, өндірілетін өнім көлеміне, өнім ассортиментіне, тауардың өмірлік циклына байланысты.
Баға шешімін қабылдағанда өндіріс шығындары өндірілетін өнім көлеміне байланысты  өзгермелі және тұрақты шығындар болып бөлінетінін ескерген жөн.

Экономикалық табиғатына байланысты өндіріс шығындары, кез- келген кәсіпорынның мақсатты қызметін іске асыруына тәуелді және өндірілетін өнімнің көлеміне тәуелді болып саналады.
Тұрақты өндірістік шығындар,  мақсатты қызметті жүзеге асыруға, қажетті жағдай жасау шығындары болып саналады.  Бұл шығындардың мөлшері өндіріс көлемінің өзгеруіне сай өзгеріске ұшырамайды.  Дегенмен,  өндіріс шығындарының бұлай бөлінуі шартты, сондықтан тұрақты шығындарды көбіне шартты-тұрақты деп атайды. Тұрақты шығындардың кейбіреулері өндіріс көлемінің белгілі бір деңгейінде ғана тұрақты бола алады. Егерде, өндіріс масштабын ұлғайтуға кәсіпорынның өндірістік аумағы, құрал- жабдықтары жетіспейтін болса, оларды кәсіпорын сатып алады немесе жалға алады, мұндай жағдайда амортизациялық төлемдер әлде жалға алу шығындары тұрақты болып қала алмайды.
Баға туралы шешім қабылдағанда өзгермелі шығындар ескеріледі. Өзгермелі шығындар -  бұл бағаның деңгейі мен өткізу көлемінің өзгеруіне сай, өзгеріске ұшырайтын шығындар. Осы шығынды анықтау, қосымша өндірілген өнім көлемін өткізуге болатын минималды бағаны анықтау мүмкіндігін береді. Сонымен қатар, ол қосымша өндірілген өнімнің бір өлшемін өткізу нәтижесінде алынатын ұтыс көлемін сипаттайды.

Жоғарыда атап өткендей, шығындар деңгейі тауардың өмірлік циклына тәуелді.
Тауардың өмірлік циклы тауардың ерекшелігіне, оның табиғи және моральдық ескіру деңгейіне,тауарлық нарықтардың жұмыс істеу жағдайларына, олардың конъюктурасына және т.б. тікелей байланысты. Негізі, тауардың өмірлік циклының  тауарды өндіру және нарыққа енгізу немесе шығару, өсу, жетілу, өткізу көлемінің төмендеу, басылу сатыларында өндірістік шығындар деңгейі де өзгеріске ұшырайды.
Тауарды өндіру сатысы оның «өмірлік жолын» болжайды. Бұл сатыда тауарды істеуге қатысты шығындар, соның ішінде тауарды сынау, байқау партиясын өткізу шығындары есептелінеді.
Тауарды нарыққа енгізу сатысы өндірісті игерумен сипатталады. Бұл сатыда өндіру шығындары, сонымен қатар маркетингтік шығындар, әсіресе жарнама шығындары өте жоғары, бірақ өткізу көлемі зор емес. Осы себептен, жаңа тауардың бағасы өте жоғары, бірақ икемді болғандықтан, тауардың өтуін қамтамасыз етеді. Дегенмен, тауарды өткізу тиімсіз, өзін өзі ақтамайды.  Бұл сатының екінші сатысында ғана, тауарды жаппай көпшілікке шығарғанға дейінгі пайда болған шығындарды өтейтіндей пайда мөлшері мүмкін болады.Бірақ, бағаның құрамындағы пайда көлемі мардымсыз болғандықтан, рентабельділік деңгейінің төменгі шегін де қамтамасыз ете алмайды.

Өсу сатысы (өткізу көлемінің өсімі)  тауардың тұтынушыға ұнап, танылғандығының және нарықта орнықты орын алғандығының кепілі. Өсу сатысы жалпы тауардың нарыққа енуін көрсетеді.Тауарды сериялы өндіру кәсіпорынның  жобалық қуатына сай келеді. Бұл сатыда өндіріс шығындары азаяды, бірақ әлі де жоғары, ал маркетингтік шығындар тұрақтандырылады,  жарнама шығындары  арзандайды.

Тауардың жетілу, кемеліне келу сатысы тауардың нарықтың белгілі бір үлесін  жаулап  алуына байланысты оның нарықтағы жағдайы тұрақтанғанын көрсетеді.

Тауарды нарықта тұтынушылар көптеп тұтынады, және оған деген сұраныс толық қанағаттандырылады. Дегенмен өткізу көлемі ең төменгі сын көтермейтін деңгейде болады. Өткізу пайдасының артуы өндірістік шығындарды азайту, оларды орнықтыру негізінде жүзеге асырылады. Сонымен қатар, өткізу қарқынының төмендеуі (белгілі бір кезеңде, өткізу, сату көлемі тұрақтанды)   маркетингтік, соның ішінде жарнама шығындарының азаюына әсер етеді.

Соның салдарынан, аталған сатының соңында өткізудің пайдалылығы төмендейді.

Басылу  сатысы (өткізу көлемінің төмендеуі) – бұл тауардың өмірлік циклының соңғы сатысы. Бұл кезеңде өткізу кенеттен азаяды, соған сәйкес өндіріс көлемі де төмендейді. Өнімнің бір өлшеміне шаққандағы шығындар деңгейі ұлғайып, өткізуден алынатын пайда азаяды. Тауар өндірісі тиімсізденеді, тауарды өндіру тоқтатылады. Тауардың нарықтан толық жойылып кетуін өндірісті модернизациялау, яғни оның сыртқы түрін жақсарту, тауар дизайнын жақсарту және бағасын арзандату, өткізуді ынталандыру әдістерін пайдалану арқылы тоқтатуға болады.
Баға қалыптасуында шығындардың ролі зор болғанымен, баға саясатында ол жалғыз ғана пайдаланылып қоймайды.

Баға қалыптастыруда тауардың құндылығы факторына, оның тұтынушылар үшін пайдалылығына  ерекше көңіл бөлінеді.

Баға қалыптастыру тұрғысындағы көзқараста көптеген авторлар бұл категорияны, айырбастауда көрінетін  экономикалық құндылық деп қарастырады.
Тауардың экономикалық құндылығы  дегеніміз – «Тұтынушы үшін қолайлы арзан альтернативті тауарлардың ең жақсысының бағасына (талғаусыз баға) аталған тауарды, ең жақсы альтернативті  тауардан, тұтынушы үшін ерекшелейтін қасиеттерінің құндылығының қосындысы». (Липсиц В. И.Коммерческое ценообразование. 2001, с.34).
Тауардың құндылығын анықтаған кезде, тұтынушы оны керегін қанағаттандыратын өзіне қолайлы тауар түрлерімен салыстырады, және ұсынылған тауар мен оған ұқсас тауардың (альтернативті) тұтыну қасиеттерін бағалайды.

Тауардың сапасы және тұтыну қасиеттері жұмыс істеуі, беріктігі, қасиеттерінің пайдалылығы, құрамындағы пайдалы (зиянды) заттар құрамы, қызмет көрсету шығындары (соның ішінде техникалық), басқалай параметрлері жағынан қарастырылып талқыланады.
Тауардың құндылығы және баға арақатынасы бірсыпыра факторларды есепке алу негізінде қалыптасады.

Техникалық жағдайлар деңгейі жоғары болған кезде және тұтынушылар жаңа құндылықты бағалау дұрыс деп қараған жағдайда ғана, тауардың құндылығын, оның жекелеген параметрлерін жақсарту арқылы арттыру, оған бұрынғы баға деңгейін сақтай отырып жаңа қасиеттерді беру ұтымды болып саналады.

Тауардың бағасын және соған сай құндылығын арзандату ауқаттылығы төмен және талғамы нашар тұтынушыларды  жаулап алу мақсатында жүргізіледі. Дегенмен, мұндай баға саясаты аталған тауар өндіру саласында өндіруші ең төмен шығын деңгейіне қол жеткізіп, жаппай көпшілікке арналған арзан тауар өндіруге қабілетті, ең көп пайда деңгейін қамтамасыз ете алған жағдайда және бәсекелестер одан төмен баға белгілей алмағанда ғана ойдағыдай табысты болады.
Құндылығы өзгеріссіз тауардың бағасын, тек бәсекелестік басымдылығы бар (мысалы, өндірістік шығындардың арзандауын қамтамасыз ететін, неғұрлым жетілген өндіріс технологиясын пайдалану арқылы), тауар өндірушілер мүмкін ете алады.
Бәсекелестік стратегиясының неғұрлым үйлесімді  варианты, ол – тауардың құндылығын арттыра отырып бағасын арзандату. Бұл іс жүзінде кәсіпорынның нарықтағы бәсекелестік позициясын жақсартып, өткізу өсімін қамтамасыз етеді.
Алайда, тауардың сапасын арттыру қосымша шығындарды қажет етеді.
Сондықтан мұндай саясатты, өндірістік шығындарды азайту және өнімнің сапасын арттыруға мүмкіндік туғызатын, өндірістің  тек  бірегей технологиясын пайдалана алатын кәсіпорындар ғана жүргізе алады.
Бақылау сұрақтары.

1. Бағаның экономикалық мәні?

2. Баға белгілеу дегеніміз не?

3. Баға белгілеудің негізгі қағидаттары?

4. Баға белгілеудің негізгі жүйелері?

5. Баға белгілеу механизмінің күрделілігін қалай түсіндіруге болады.

6. Бағаның экономикалық функцияларына сипаттама беріңіз?

7. Бағаның ынталандыру функциясының мәні?

8. Баға қалыптастырушы факторлардың мәні?

9. Баға қалыптастырудағы өндірістік шығындардың ролі?

10. Баға қалыптастыруға әсер ететін сапалық фактор? 
Екінші тарау. Баға жүйесі және оның классификациясы.
2.1.Баға жүйесі.
Баға жүйесі дегеніміз бұл нарыққа қатынасушылардың экономикалық өзара қатынасын реттейтін және оларға қызмет көрсететін әр түрлі бағалардың реттелген жиынтығы. Нарықтық механизмнің элементтері мен нарық субъектілерінің өзарақатынасы әр түрлі бағалардың деңгейі, құрылымы және динамикасының өзгеріске ұшырауына әсер етеді.
Баға жүйесін келесі параметрлер сипаттайды:

· баға деңгейі;

· баға құрылымы;

· баға динамикасы.

Баға деңгейі – бұл ақшадағы,  бағаның абсолюттік сандық көрінісі. Баға құрылымы дегеніміз, баға құрамындағы элементтердің белгілі бір пайыздық немесе үлестік ара қатынасы. Баға динамикасы – баға деңгейінің уақыт аралығындағы өзгерісі.

Баға жүйесіне енетін барлық баға түрлері, олардың құрамына енетін өзара құрылымдық элементтері және осы элементтердің бағаның жалпы шамасындағы үлес салмағы бойынша ерекшеленеді. Бағаның  қарапайым құрылымы, бұл дайын өнімнің құрамына енетін элементтердің құрылымы.

Мемлекеттік және нарықтық баға белгілеуде дайын өнімнің бағасы, оның құрамына енетін құрамдас бөліктердің бағаларының жиынтығынан ғана қалыптаспайды. Мұны, бағаға әсер ететін нарықтық және нарыққа қатыссыз факторлардың ықпалымен түсіндіруге болады.

Нарықтық факторларға – дайын өнімге және запас бөлшектерге қалыптасатын сұраныс пен  ұсыныс жатады.    Нарықтық емес факторларға  өндірістік, саяси, экологиялық, әлеуметтік факторлар енеді.

Жалпылама түрде кез – келген тауардың бағасы келесі үш құрамдас бөліктерден тұрады:

- өндіріс және айналым шығындары (өзіндік құн);

- салықтар, төлемдер;
- пайда (тауар өндіруші, делдал, бөлшек сауда).

Бағаның құрылымы,  оның негізін құраушы өзіндік құн, пайда, салықтар  және осы элементтердің құрамы, әсіресе өзіндік құн  бойынша, жеке тауар топтары мен тауарларда өзгеше болады. Ол нарық жағдаяты және өндірілетін өнімнің ерекшелігімен анықталады.

Өндірілетін өнімнің ерекшелігі, оның конструкциялық сипаттамасына және өндіріс үрдісінің өзгешелігіне сай қалыптасады. Соған байланысты, еңбек сыйымдылығы жоғары, материал сыйымдылығы жоғары, энергия сыйымдылығы жоғары, қор сыйымдылығы жоғары және ғылым сыйымдылығы жоғары өндірістер бөлінеді. Бұл классификация экономиканың жекелеген салаларындағы қалыптасатын шығындардың құрылымын көрсетеді.
Баға динамикасын бағалау үшін индекстер қолданылады. Бірдей тауарлардың бағасын салыстыруда бағаның жеке индекстері пайдаланылады:

Ip = P1 / P0.

Мұндағы, P1 – тауардың есепті кезеңдегі бағасы, P0 - тауардың базисті кезеңдегі бағасы.
2.2. Бағаның экономикалық классификациясы.
Бағалар жекелеген белгілері бойынша классификацияланады.   Қолдану саласына байланысты алты негізгі баға түрі бөлінеді. Оларға көтерме сауда , бөлшек сауда, сатып алар баға, құрылыстың сметалық бағасы, қызметтер тарифтері, дүниежүзілік бағалар жатады.
Баға классификациясының негізі ретінде  қандай белгі алынуына байланысты, бағалар әр түрлі топтарға бөлінеді.

1.Қызмет көрсету айналымының сипатына байланысты келесі баға түрлері бөлінеді:
Көтерме сауда бағалары өнеркәсіп  және басқалай кәсіпорындарда  өндіріс көлемін және өткізілген өнім мөлшерін анықтау мақсатында және қажетті пайда алу үшін пайдаланылады.
Қағида бойынша олар заңды тұлғалар арасында өнім өткізу барысында қолданылады. Кәсіпорынның көтерме сауда бағасы өзіндік құн мен пайдадан тұрады.

Кәсіпорынның көтерме сауда бағасы=  Өзіндік құн + Пайда.

Сонымен қатар, өнеркәсіптің көтерме сауда бағасы да қолданылады. Ол өнімді делдалдар ( жабдықтап-өткізу, дайындау кәсіпорындары, ұйымдар, көтерме сауда базалары) арқылы өткізгенде пайдаланылады.

Сонымен, делдалдар көтерме сауда бағаларына, өз шығындарын өтеу үшін және қажетті пайда алу үшін, жабдықтап-өткізу үстеме бағасын қосады.
Өнеркәсіптің көтерме сауда бағасы = Кәсіпорынның көтерме сауда бағасы + Жабдықтап-өткізу үстеме бағасы.
Тауарлар мен қызметтердің барлық түріне қосымша құн салығы салынады,

Яғни,  көтерме сауда бағасы және қосымша құн салығы қосындысы негізінде  көтерме сауда (сату ) бағасы пайда болады.
Көтерме сауда (сату ) бағасы = Көтерме сауда бағасы+ қосылған құн салығы.
Сатып алар баға ауыл шаруашылығы тауар өндірушілерінен сатып алынатын ауыл шаруашылығы өнімдеріне белгіленеді.

Бөлшек сауда бағасы арқылы тауарлар  халыққа өткізіледі. Бөлшек сауда бағасы көтерме сауда (сату ) бағасы мен сауда орындарының үстеме бағасынан тұрады.
Бөлшек сауда бағасы = көтерме сауда (сату ) бағасы + сауда үстеме бағасы.

Сауданың үстеме бағасы сауда орындарының шығындарын өтеу үшін және қажетті пайда алу үшін тағайындалады.

Тарифтер өндірістік және өндірістік емес сипаттағы қызметтерге белгіленеді. Мысалы, киім, аяқ киім, трикотаж бұйымдарын тапсырыс бойынша тігу – бұл өндірістік сипаттағы  қызметтер. Тауарларды жалға алу, анықтама-ақпараттық қызмет, шаштараз қызмет көрсетуі өндірістік емес сипаттағы қызмет түрлері. Тарифтер қызмет түрлеріне қойылатын бағалар екендігін атап көрсеттік. Дегенмен, оның ерекшелігін де атап өткен жөн. Өйткені, қызмет түрлерінің нақты табиғи-заттық формасы болмайды.   Қызмет көрсетілген кезде көбінесе, өндіріс кезеңі  тұтыну кезеңіне дәл келеді.  Тарифтер транспорт тарифтері, тұрмыстық қызмет тарифтері, байланыс қызметі тарифтері және т.б. ажыратылады. Сонымен, олардың деңгейі тұтынушыға, яғни заңды тұлға және халық, болуына байланысты дифференцияланады. Заңды тұлғаларға белгіленген тарифтер  көтерме сауда бағасы тобына, ал халыққа арналғаны – бөлшек сауда бағасына жатады.
Құрылыстың сметалық бағасы құрылыс-монтаж жұмыстарында қолданылады.
2. Мемлекеттің  баға қалыптастыруға ықпал жасау әрекетіне және бәсекелестік деңгейіне  байланысты бағалар реттелетін және еркін бағалар болып ажыратылады.

Еркін (нарықтық) бағалар нарықта сұраныс пен ұсыныс әсеріне байланысты қалыптасады. Бұл бағалардың қалыптасу тәртібіне мемлекет тікелей араласпайды. Дегенмен, мемлекет салық, кеден, несие саясатын жүргізе отырып, бұл бағалардың қалыптасуына жанама әсерін тигізеді.
Еркін бағаларға сұраныс бағасы, ұсыныс бағасы, өндіріс бағасы жатады. Сұраныс бағасы тұтынушы нарығында қалыптасатын бағалар. Ұсыныс бағасы – нарықтық баға, ол сатушының ресми ұсынысында шегерімсіз көрсетіледі. Өндіріс бағасы - өндірістік шығындарға, барлық авансыланған капиталға есептелінген орташа пайданы қосу арқылы анықталады.
Реттелетін бағалар – бұл тауар нарығында, қызмет нарығында  мемлекеттің ықпал етуімен қалыптасатын бағалар. Олар өзара, бекітілген (тұрақты) және шектелген болып бөлінеді. Егер де, бекітілген тұрақты баға және тарифтерді  оны қалыптастырған мемлекеттік органдар ғана өзгерте алатын болса, шектелген баға және тарифтерді  сұраныс пен ұсынысқа сай кәсіпорындар өздері өзгеріске ұшырата алады, бірақ мұнда бағаның мемлекет бекіткен жоғарғы және төменгі  шегі ескеріледі.
Шектелген бағалар мемлекеттік және еркін бағалардың аралығындағы бағалар болып есептелінеді.

3. Территорияға тәуелді ықпал етуіне байланысты бағалар бірыңғай, аймақтық, жергілікті болып классификацияланады.

Бірыңғай бағаларды мемлекет бекітеді және реттейді. (Олар кәдімгі табиғи монополия сферасында ықпал етеді.)
Аймақтық, жергілікті бағалар- бұл белгілі бір аймақ пен жергілікті жерде өнімдерді (жұмыс және қызмет) өндіру және өткізу шығындарын ескеретін бағалар. Ол коммуналдық және көптеген тұрмыстық қызмет түрлеріне белгіленеді.
4. Уақыт факторын есепке алуға байланысты бағалар тұрақты (ұзақ уақыттық), икемді, маусымдық, сатылы деп бөлінеді.
Тұрақты экономика жағдайында ұзақ уақыттық бағалар жаппай көпшілікке арналған тауарларға қалыптасады. Бұл әрекет ету мезгілі алдын-ала анықталынбаған баға.

Икемді бағалар сұраныс пен ұсынысқа тікелей тәуелді. Біршама қысқа уақыт аралығында сұраныс пен ұсыныстың айтарлықтай тұрақсыздығы байқалып, бағаны белгілеу құқығы нарықта шаруашылық субъектісіне тікелей берілген жағдайда бұл бағалар өзін-өзі ақтайды.
Маусымдық баға - бұл  белгілі бір уақыт  мезгілімен  шектелген баға.
Сатылы баға - бұл алдын-ала белгіленген шкала бойынша келісілген уақытта өнім бағаларының біртіндеп арзандау реті.
5. Баға деңгейі туралы ақпаратты алу тәсіліне  байланысты бағалар жарияланған және есептелінген болып бөлінеді.

Жарияланған бағалар - бұл арнайы ақпарат көздерінде жарияланатын бағалар.
Жарияланатын бағаларға: анықтамалық бағалар, прейскуранттық бағалар, биржалық баға белгілеу, аукцион және саудалау бағалары жатады.
Есептелінетін бағалар стандартқа сай емес құрал жабдықтарды жеке тапсырыс бойынша жасау келісім шарттарында пайдаланылады.

6. Жеткізіп тұрушылық және сауда- саттық шарты бойынша нетто-баға, брутто –бағасы бөлінеді. Нетто-бағасы – сатып алу және сату жеріндегі баға; брутто-бағасы сатып алу және сату шартына сай анықталынады (тауарларға салынатын салық көлемі мен түрі, шегерімдер деңгейі, «франко» түрі және сақтандыру шарты).
Транспорт шығындарын өтеу тәртібіне  байланысты франко- жөнелту станциясы, және франко-белгіленген станция бағалар тобы ажыратылады.

«Франко» термині   өнімді  өндірушіден тұтынушыға жеткізу  жолында,  бағаның құрамына қай пунктке дейін транспорттық шығындар енгізілгенін көрсетеді.

Франко- жөнелту стансасы бағасы өткізу (көтерме) бағасының құрамына жөнелту стансасына дейінгі шығындар енетіндігін көрсетеді сатып алушы қалған транспорттық шығындарды аталған бағаға үстеме ретінде төлейді.
Франко-белгіленген стансасы бағасы өткізу (көтерме) бағасына белгіленген стансаға дейінгі барлық транспорттық шығындар және транспорттан  тауарды түсіру шығындарыда енгізіледі.
Франко бағасының аралығындағы және түпкі баға түрлері бөлінеді: франко - жеткізуші қоймасы - бағасы, франко - вагон-жөнелту стансасы бағасы, франко - вагон- белгіленген станса бағасы, франко - сатып алушы қоймасы бағасы.
1.Жеткізуші қоймасындағы тауар бағасы  = франко- жеткізуші қоймасы- бағасы;
2.Жеткізуші қоймасындағы тауар бағасы + Жөнелту стансасына тауарды

жеткізу шығындары = франко- жөнелту стансасы бағасы;
3.франко жөнелту стансасы бағасы+ Жөнелту стансасында вагонға тауарды тиеу шығындары = франко - вагон-жөнелту стансасы бағасы;
4. франко – вагон - жөнелту стансасы бағасы + Белгіленген стансасына дейін тауарды тасымалдау шығындары = франко- вагон- белгіленген станса бағасы;
5. франко- вагон- белгіленген станса бағасы + Белгіленген стансасында тауарды вагоннан түсіру шығындары= франко- белгіленген станса бағасы;
6. франко- белгіленген станса бағасы + Тауарды белгіленген стансадан сатып алушы қоймасына дейін жеткізу шығындары =  франко - сатып алушы қоймасы бағасы;
Франко-қойма өткізуші, тауарды тасымалдаудың барлық шығындарын сатып алушы көтеретіндігін көрсетеді. Ал франко-қойма тұтынушы, барлық шығындарды тауарды өткізуші, сатушы көтеретіндігін көрсетеді.

Сыртқы сауда бағаларында транспорттық фактор ескеріледі. Сатушылар мен сатып алушылардың  арасындағы транспорттық және басқалай жалғас міндеттемелерді бөлу  тәртібі халықаралық құжат, «Инкотермс 2000ж.» құжатында баяндалған.

Кесте 1.
Инкотермс 2000ж. классификациясы

	Топ атауы
	Жеткізу шарты
	Транспорттық щығындарды, тәуекелді,баж салығы,

төлемдерді өтеу шарты
	Транспорт (тасымалдау тәсілі)

	
	су
	автомобиль
	Темір

жол
	әуе
	аралас

	Е тобы
	ЕХВ
	Франко-завод
	+
	+
	+
	+
	+

	Ф тобы
	ФКА
	Тасушыда емін-еркін
	+
	+
	+
	+
	+

	
	ФАС
	Кеме бортын жағалай емін-еркін (түсіру портының атауы)
	+
	-
	-
	-
	-

	
	ФОБ
	Кеме бортында емін-еркін

(түсіру портының атауы)
	+
	-
	-
	-
	-

	С тобы
	СФР
	Баға және фрахт (жеткізу портына дейін фрахт төленген)
	+
	-
	-
	-
	-

	
	СИФ
	Баға, сақтандыру, фрахт
	+
	-
	-
	-
	-

	
	СПТ
	Тасымалдау...дейін төленген (белгіленген пункт көрсетіледі)
	+
	+
	+
	+
	+

	
	СИП
	Кіре ақы төлемі және сақтандыру ...дейін төленген
	+
	+
	+
	+
	+

	Д тобы
	ДАФ†
	Шекараға дейін жеткізілген
	+
	+
	+
	+
	+

	
	ДЕС†
	Кемеден жеткізілген
	+
	-
	-
	-
	-

	
	ДЕ°
	Кемежайға жеткізілген
	+
	-
	-
	-
	-

	
	ДДЮ†
	Баж салығы төлемінсіз жеткізілген
	+
	+
	+
	+
	+

	
	ДДП°
	Баж салығы төлемімен жеткізілген
	+
	+
	+
	+
	+


Ескерту: † сатушы кеден операцияларын жүзеге асыруға міндетті емес.

° сатушы кеден операцияларын жүзеге асыруға міндетті.

Кестеде көрсетілгендей  13 терминнен төрт топ қалыптасқан. «Е» тобы ЕХВ  шартын сипаттайды. Ол бойынша тұтынушы жөнелтуге дайын тауарды сатушының қоймасынан (зауыттан) алады. Мұнда, барлық шығындарды  және сатушының қоймасынан  белгіленген пунктқа дейінгі тауарды жеткізу тәуекел шығындарын  тұтынушы(сатып алушы)  көтереді.

«Ф» тобы (негізгі фрахт төленбеген) шарты, бұл сатушының тауарды тұтынушы көрсеткен транспортқа дейін жеткізуге міндетті екендігін көрсетеді: ФКА-FCA-Free Carrir-(франко-тасымалдаушы)- тауар тасымалдаушыға жеткізілді.

ФАС-FAS – Free along side ship - кеме бортын жағалай емін-еркін – тауар бортқа жеткізілді, ФОБ –FOB-Free on Board – кеме бортында емін –еркін- тауар бортқа тиелуі тиіс. Осы аталған үш термин бойынша сатушы тауарды сатып алушы көрсеткен транспортқа дейін жеткізіп беруі тиісті.

С тобына(негізгі фрахт төленген)  төрт термин енеді: СФР-CFR-Cost& Freight  (құны және фрахт)  төленген. СИФ – CIF – Cost Insurance &  Freight  ( құны, сақтандыру, фрахт). СПТ – СРТ  - Carriage Paid To (фрахт ... дейін төленген) , СИП – CIP- Carriage &  Insurance Paid to (фрахт  және сақтандыру... дейін төленген) , осыған сәйкес сатушы тасымалдаудың келісім шартын жасауы қажет, дегенмен мұнда  сатушы , жүкті тиегеннен кейін, әлдежүкті жөнелткеннен кейін, мүмкін болған жағдайлардан,  жүктің бүлінуі, жоғалу тәуекеліне  байланысты қосымша шығындарға  жауапты болмайды.
Д тобына (келіп жеткен), мұнда сатушы жүкті белгіленген пунктке жеткізіп беруге байланысты  барлық мүмкін болатын шығындарды көтереді. ДАФ – DAF –Delivered ex ship – франко-кемеге жеткізу,  ДЕК-DEQ -    Delivered ex Quay франко-айлаққа жеткізу; ДДЮ- DDP -   Delivered Duty unpaid-  баж салығы төлемінсіз жеткізу; ДДП – DDP - Delivered Duty paid - баж салығы төлемімен жеткізілген.
Халықаралық сауда тәжірибесінде қолданылатын саудаға қатысты терминдер келісім шартта абсолютті дәл күйінде көрсетілуі қажет.
7. Дүниежүзілік бағалар  сырқы саудада пайдаланылады. Олар импорт және экспорт өнімдері (тауарлар, қызметтер) бағалары болып бөлінеді.

           2.3.Нарықтық экономикадағы баға саясатының қағидаттары.

Тауар құнының дұрыс және әділ белгіленуі (анықталынуы) баға саясаты мен баға құрылуына тәуелді. Баға саясаты  шаруашылықтық субъектісінің қызметінің барлық негізгі бағыттарын орталықтандыратын және еліміздің жалпы экономикасына, халықтың тұрмыс деңгейіне  әсер ететін күрделі экономикалық категория. Баға саясаты өзара әрекеттесетін екі  бөлікті біріктіреді. Бұл, бір жағынан бағаның өзі, оның түрлері, құрылымы, шамасы, өзгеру динамикасы, ал басқа жағынан баға құрылу механизмі, яғни ағымдағы бағаларды белгілеу, қалыптастыру және өзгеруінің тәсілі , ережесі (қағидасы) болып саналады.
Мұның ішінде, баға құрылуы механизмі баға саясатының   неғұрлым активті бөлігі ретінде, баға шамасын алдын ала анықтап болжайды.
Баға саясатының принциптерін анықтау барысында    әлеуметтік-экономикалық, ғылыми-техникалық, психологиялық, және жекелеген шаруашылықтық субъектілерінің, жалпы халық шаруашылығы дамуының өзіне тән ерекшеліктері, сонымен қатар олардың түпкі нәтижені алуға ынталылығы (қызығушылығы) ескеріледі. Осыған сүйене отырып, баға саясатының принциптерін анықтағанда әр түрлі факторлар жиынтығының әсері ескеріледі.
Баға саясатының негізгі принциптері төмендегідей

Адамгершілік, шыншылдық қағидаты.

Осы принципке сәйкес халық тұтынатын тауарлар мен қызметтер бағасы халықтың барлық бұқара топтары  тұтынуы үшін арзан болуы және халықтың табыс деңгейіне сай болуы  қажет.

Реттеу қағидаты.

Аталған прицип мемлекеттік құрылымдарды  бағаны реттеуге және оның деңгейіне дотация көмегімен, дамыған салық жүйесін пайдалану арқылы, неғұрлым пайдалы қызметтер сферасына салық деңгейін арттыру арқылы әсер етуге міндеттейді. Осымен қатар мемлекет халықтың төмен жалақы төленетін бөлігінен алынатын салық шамасын азайтуы қажет, сондай-ақ, сапасы жоғары отандық өнім өндіруді жүзеге асыратын, жаппай көпшілік сұранысқа ие өнімдерді және халықтың салауатты өмірін, салтын қамтамасыз ететін өнімдерді өндіретін кәсіпорындар салық жеңілдіктерімен қамтамасыз етілуі қажет.
3.Төлеу қабілеті қағидаты.
Осы принцип бойынша, баға шаруашылық субъектілеріне келісім шарттардың міндеттемелерін орындауға, заңмен белгіленген салықтарды төлеуге, ұдайы ұлғаймалы өндірісті қамтамасыз етуге, ғылыми-техникалық прогрес жаңалықтарын енгізуге және қызметкерлерді материалдық игіліктермен,  тиісті еңбек және демалыс жағдайларымен қамтамасыз етуге мүмкіндік туғызуы керек.
4. Пропорционалдық қағидаты.
Аталған принципті іс жүзінде қолдану, белгілі бір өнімді өндіруге қатысатын барлық әрекет өрісі (сферасы)  арасында табысты пропорционалды бөлу есебінен , халық шаруашылығының әр түрлі салаларының бір қалыпты дамуына мүмкіндік туғызады. Бұл принцип еліміздің экономикасын ауыл шаруашылығы өндірісі, қайта өңдеу өнеркәсібі және қызмет көрсету өрісін приоритетті  дамытуға бағыттайды.
5.Паритеттік қағидаты.

Бұл принцип шикізат, материалдар, халық тұтынатын тауарлар, құрал-жабдықтар, ең алдымен қажетті бұйымдар, әдемі бұйымдар және тағы басқалай өнімдерге уақытына сай шамалас, өзара байланысты, өзара келісілген бағаларды қолдануға мүмкіндік туғызады. Мысалы, дәннің бағасы инфляция жағдайында нан, ауыл шаруашылығында пайдаланылатын құрал жабдықтар, материалдарға өсірілген баға дәрежесіне дейін өсірілуі қажет.
6. Мобильділік қағидаты.
Нарықтық экономика жағдайында  бағалар тұтынушының сұранысы мен ұсыныс аралығындағы тепе-теңдікті қамтамасыз етуі керек.  Сонымен, мұнда  ұсыныс көлемі  тек халықтың қажеттілігін қамтамасыз етіп ғана қоймай, ол  еліміздің азық түлік қауіпсіздігіне кепіл болатындай  қажетті қорды жасауға жеткілікті  болуы қажет.
Нарықтық экономика жағдайында барлық бағалар, оларды қалыптастыру механизімімен қоса қарастырғанда бірыңғай  баға саясаты ретінде қарастырылады. Тиімді баға саясатын жасауда  маңызды орынды баға құрылуы факторларының жиынтығы  алады. Нарықтық баға  құрылуы факторлары  үш топқа біріктіріледі:
1. Ұсыныс жағынан әрекеттегі факторлар (өнімді өндіру ерекшеліктері);
2. Сұраныс жағынан әрекеттегі факторлар (өнімді тұтыну ерекшеліктері) - бұл сұраныс көлемі және құрылымы, сұраныстың баға мен табысқа қатысты икемділігі;

3. Нарық сыйымдылығы; нарық деңгейі (бәсекелестік, сұраныс пен ұсыныстың арақатынасы, монополизация деңгейі, тауардың орнына қолданылатын алмастырушы тауарлардың  болуы).
Бақылау сұрақтары:
1. Баға жүйесі дегеніміз не
2. Баға жүйесін сипаттайтын қандай негізгі параметрлерді білесіз

3. Бағаның экономикалық классификациясы

4. Транспорттық шығындарды ескеретін баға түрлері

5. Баға саясатының негізгі принциптері
6. Мемлекет тарапынан әсер етуге байланысты бөлінетін баға түрлері
Үшінші тарау. Нарықты және бағаларды мемлекеттік реттеу.
3.1.Бағаны мемлекеттік реттеудің мәселелері және мақсаттары.

Мемлекет баға саясатын және баға белгілеу туралы заңдылықтың іске асырылуын қамтамасыз етеді. Баға саясаты халық шаруашылығында және қызметтер саласында бағаларды реттеуге және олардың орындалуын бақылауды іске асыруға бағытталған мемлекеттік билік органдарының, жергілікті басқару органдарының және баға белгілеу субъектілерінің қызметтерімен іске асырылады. Баға саясаты монополияға қарсы заңдылықпен қарастырылған тәртіппен монополиялық іс-әрекеттің келеңсіз салдарын шектеу арқылы бағалардың мемлекеттік белгіленуін бақылау, реттеу және бағаларды қалыптастыруды талдау арқылы жүргізіледі. Баға саясаты мемлекеттің экономикалық саясатының бір бөлігі болып табылады және нарықтық қатынастар жағдайында маңызды орын алады. Баға саясаты нарықтық қатынастардың дамуына үлес қосады, жеке, мемлекеттік және басқа меншік формаларының қорғау құралы болып табылады, инфляцияның баяулауына және келеңсіз экономикалық әлеуметтік салдарының жеңілдеуіне әкеледі, сонымен қатар бәсекенің дамуына, тауарлар, қызметтер, қаржы құралдарының еркін қозғалуына, экономикалық қызметтің еркіндігіне жағдай жасайды. Әрбір елде баға саясатын қалыптастыратын және іске асыратын органдар қаралған. Қазақстанда бұл органдарға атқарушы билік органдары, яғни Экономикалық даму және сауда министірлігі, Табиғи монополияларды реттеу агенттігі, Қазақстан Республикасында бәсекелестікті қорғау агенттігі (Монополияға қарсы агенттік) жатады. Атқарушы биліктің орталық органы бола тұрып, бұл агенттік мемлекеттік реттеуді ғана жүргізбейді, сонымен қатар бағаларды салааралық координациялауды іске асырады.

Табиғи монополияларды реттеу агенттігі және Қазақстан Республикасында бәсекелестікті қорғау агенттігінің (Монополияға қарсы агенттік) негізгі атқаратын қызметтері:

· Елдегі бірыңғай баға саясатын жүргізу бойынша ұсыныстар енгізу;

· Әлеуметтік мәселелерді шешу;

· Халық шаруашылығында өзгерістерді енгізу мақсатымен баға белгілеу механизмін жетілдіру;

· Халық шаруашылығында және жеке салаларда баға динамикасын болжау;

· Реттелетін нарықтық бағаларды белгілеу және қолдану тәртібін жетілдіру;

· Монополист-кәсіпорындардың өнімдеріне бағаларды реттеу;

· Шаруашылық субъектілердің мемлекеттік баға белгілеу бойынша заңдылықтардың орындалуын бақылау жүргізу;

· Шетелдерде және ТМД мемлекеттерінде баға белгілеу тәжірибесін зерттеу және жалпылау.

· Мемлекеттің субъектілері деңгейінде баға белгілеу мәселелерімен заң шығарушы, атқарушы, жергілікті басқару органдары айналысады. Бұл органдар баға белгілеу бойынша келесі қызметтер атқарады:

· Жергілікті нарықтарда бағаларды реттеуді іске асырады;

· Жергілікті нарықтарда баға белгілеу бойынша саясат пен заңдылықтың іске асырылуын қамтамасыз етеді;

· Жергілікті нарықтарда өндірілетін және сатып өткізілетін әлеуметтік маңызды тауарларға бағаны жергілікті бюджет есебінен бекітеді және реттейді;

· Жергілікті нарықтарда бағалардың өзгеруіне бақылау жүргізеді.

Бағаларды мемлекеттік реттеудің тікелей және жанама әдістері қолданылады. Қалыптасқан бағалар деңгейіне мемлекеттің тікелей араласуы – бұл бағалар қозғалысы, құрылымы, деңгейін қалыптастыруға, баға белгілеудің белгілі бір ережелерін бекітуге мемлекеттің қатысуы. 
Баға белгілеу процесіне мемлекеттің тікелей араласу формалары:

· Бағаларды жалпы бір қалыпта ұстау немесе белгілі бір тауар түрлеріне бағаларды қалыпта ұстау;

· Тұрақты тарифтер мен бағаларды белгілеу;

· Максималды және минималды баға деңгейінің шегін белгілеу;

· Рентабельділіктің шекті нормативін белгілеу;

· Қамтамасыз ету-сатып өткізу және сауда үстемелерінің шекті мөлшерін белгілеу;

· Биржалық және биржалық емес айналым үшін мемлекеттік сектордағы тауарларға бағаның шекті деңгейін енгізу;

· Бағаларды декларациялау;

· Басты өнім түрлері бойынша ұсыныс бағаларын енгізу.

Баға белгілеуге жанама араласу әдістері нарықтағы тауар ұсынысын кеңейтуге, тұрғындар табысын басқаруға, өндірілетін және тұтынылатын өнімдерге салықты реттеуге жағдай жасайтын тәсілдер мен әдістер жиынтығының қолданылуымен қамтамасыз етіледі.

Баға белгілеуді жанама реттеу әдістеріне:
· Жеңілдік салық салуды қолдану;

· Жеңілдік несие беру;

· Мемлекеттік бюджеттен субсидиялау және дотациялау;

· Бәсеке мен кәсіпкерліктің дамуына жағдай жасау;

· Тұтыну тауарларын өндіруді, тұрғындарға көрсетілетін қызметтерді кеңейтуді, мемлекеттік бюджет есебінен тұрғын үй құрылысын көбейтуді дамыту бойынша арнайы үкіметтік бағдарламаларды жасау;

· Жаңа өнім түрлерін өндіруге және ғылыми-зерттеу жұмыстарын жүргізуге мемлекеттік қаржыландыру;

· Біріккен кәсіпорындар құру, елге шетел инвестицияларын тартуды мемлекеттік ынталандыру;

· Елдегі тапшылық тауарларына жеңілдік баж салығын және кеден тарифтерін тиімді пайдалану жатады.

3.2. Қазақстан Республикасы  Азаматтық кодексіндегі баға және баға белгілеу мәселелері.

Қазақстан Республикасының Азаматтық кодексінде баға қалыптастыру мәселесіне ерекше көңіл бөлінген. Кодекстің үшінші бөлімінде  осы заманғы баға қалыптастыру тәжірибесінің ерекшеліктерін сипаттайтын арнайы бап бөлінген (385 бап). Ең алдымен, бұл бап шарттың орындалуы тараптардың келісімімен белгіленген баға бойынша жүзеге асатындығын көрсетеді. Бұл Қазақстан Республикасында еркін нарықтық бағалардың қолданылатындығының кепілі.

Баға түрлері ретінде тарифтер, бағалар, ставкалар және т.б. танылады, бұл баға қалыптастырудың 1) банк операцияларына ( несиені пайдаланғаны үшін,  жекелеген банк операциялары үшін пайыздық  төлемдер және т.б.),

2) еңбек қатынастары ( бағалау, орындалған жұмыстар ставкасы, технологиялық операциялар ставкасы) және т.б. қолданылады.

Заң құжаттарында көзделген жағдайларда оған уәкілдік берілген мемлекеттік органдар белгілейтін немесе реттейтін баға қолданылатындығына көңіл бөлінген.

Шарт жасалғаннан кейін бағаны өзгерту  негізі ретінде аталған келісім шартта әлде заңда көрсетілген жағдайлар алынады. 385 баптың 2 пункті,   шарт жасалғаннан кейін бағаны өзгерту жағдайларын қарастырады. Бағаны өзгертуге  біріншіден шартта және екіншіден заң құжаттарында  көзделген реттер мен жағдайларда  немесе заң құжаттарында белгіленген тәртіп бойынша жол беріледі.

Шартта баға көзделмеген және шарт ережелерін негізге ала отырып оны анықтау мүмкін болмаған реттерде шартты орындау шарт жасасу кезінде осыған ұқсас жағдайларда әдетте осы сияқты тауарлар, жұмыс немесе қызмет үшін алынатын баға бойынша жүргізілуге тиіс (2пункт385-бап). Тауарға ақы төлеу бабы, егер шарт пен заң актілері талаптарынан бағаны белгілі бір мерзімде төлеу міндеті туындамаса, сатып алушы оны өзіне тауар немесе сол тауарға арналған тауарға билік ету құжаттары берілгеннен кейін кешіктірмей төлеуге міндетті (439-бап 1пункт).

Егер сатып алушы шартқа сәйкес берілген тауарға ақы төлемесе, сатушы одан тауар ақысын төлеуді және басқа біреудің ақшасын пайдаланғаны үшін тұрақсыздық  айыбын төлеуді талап етуге құқылы (353-бап,439-бап 3пункт).

428 - бапта сатып алушыға тиісті сапасы жоқ тауар берудің зардаптары көрсетілген, ол егер сатушы тауардың кемшіліктері туралы айтпаған жағдайда туындайды. Тиісті сапасы жоқ тауар берілген сатып алушы өз қалауы бойынша сатушыдан: 1) сатып алу  бағасын сол мөлшерде кемітуді; 2) қисынды мерзімде тауардың кемшіліктерін тегін жоюды; 3) тауардың кемшіліктерін  жоюға жұмсаған өз шығындарын өтеуді; 4) тиісті сапасы жоқ тауарды шартқа сәйкес келетін тауармен алмастыруды; 5) шартты орындаудан бас тартуға және тауар үшін төленген ақша сомасын қайтаруды талап етуге құқылы.

Кодекс мердігерлік шарты бойынша атқарылатын жұмыс түрлері мен сол жұмыстарға төленетін бағаны толық анықтап көрсетеді. 616-бап, мердігерлік шарты бойынша бір тарап (мердігер) екінші тараптың (тапсырысшының) тапсырмасы бойынша белгілі бір жұмысты атқаруға және белгіленген мерзімде оның нәтижесін тапсырысшыға өткізуге міндеттенеді, ал тапсырысшы жұмыс нәтижесін қабылдап алуға және оған ақы төлеуге (жұмыстың бағасын төлеуге) міндеттенеді.

621-бап мердігерлік шартта орындалуға жататын жұмыстың бағасы немесе оны анықтау әдістері көрсетілетіндігін айқындайды. Жұмыстың бағасы смета жасау жолымен белгіленуі мүмкін. Жұмыс мердігер жасаған сметаға  сәйкес орындалған жағдайларда смета күшке ие болып, тапсырысшы оны растаған кезден бастап шарттың бір бөлігіне айналады. Жұмыстың бағасы (смета) шамамен алынған немесе тұрлаулы болуы мүмкін. Шартта басқа нұсқаулар болмаған кезде жұмыстың бағасы (смета) тұрлаулы деп есептелінеді.

Сонымен бірге, тұрмыстық мердігерлік, құрылыс мердігерлігі, ғылыми-зерттеу, тәжірибе-конструкторлық және технологиялық жұмыстарға мердігерліктерге қатысты Кодекс бағаларды және жұмыстарға ақы төлеуді қарастырады.

Кодекстің  34 тарауы «Тасымалдаудың» жалпы талаптары көлік туралы заң актілерімен, өзге де заң актілерімен және оларға сәйкес шығарылған ережелермен бекітілетіндігін көрсетеді.(688-бап)

Жүкті тасымалдау шарты бойынша бір тарап (тасымалдаушы) өзіне басқа тараптың (жүк жөнелтушінің) сеніп тапсырған жүгін белгілеген мекенге жеткізуге және жүкті алуға уәкілетті  адамға (алушыға) оны беруге міндеттенеді, ал жүк жөнелтуші жүкті тасымалдағаны үшін шартқа немесе тарифке сәйкес ақы төлеуге міндеттенеді(689-бап).

Егер заң актілерінде өзгеше көзделмесе, жүктерді, жолаушыларды және теңдеме жүкті тасымалдау үшін тараптардың келісімінде белгіленген ақы төленеді. Тасымалдауға ақы төлеу көлік туралы заң актілерінде белгіленген тәртіппен  бекітілген тарифтер негізінде айқындалады (697-бап).

3.3. Реттелетiн нарықтардағы бағаны белгiлеу ережелері.

Реттелетiн нарықтардағы бағаны белгiлеу ережесi бағалардың негiзсiз өсуiн болдырмау мақсатында "Табиғи монополиялар және реттелетiн нарықтар туралы" Қазақстан Республикасының 1998 жылғы 9 шiлдедегi Заңына сәйкес, Қазақстан Республикасы Үкіметінің 2009 жылғы 3 наурыздағы № 238 қаулысымен бекітілген  және  ол реттелетiн нарықтардағы бағаны белгiлеу тәртiбiн анықтайды.
Бұл ережеге сай  баға белгiлеу, монополиялық өндiрiлетiн тауарлар, негiзделген баға, өзiндiк құн, реттелетiн нарықтар, реттелетiн нарық субъектiсi ұғымдары қолданылады. Баға белгiлеу дегеніміз - тауарларға және Қазақстан Республикасының Үкiметi белгiлеген номенклатураға енгiзiлген өнiмге, тауарлар мен жұмыстарға, реттелетiн нарық субъектiлерiне бағаларды қалыптастыру және қарау процесi.
Монополиялық өндiрiлетiн тауарлар, жұмыстар, көрсетiлетiн қызметтер -  бұл тиiстi тауар нарығында үстем немесе монополиялық жағдайға ие реттелетiн нарық субъектiлерi өндiретiн тауарлар (жұмыстар, көрсетiлетiн қызметтер).
Негiзделген баға дегеніміз - белгiленген тәртiппен реттелетiн нарық субъектiсiнiң негiзделген шығындарының және пайдасының негiзiнде айқындалған баға.
Өзiндiк құн - уәкiлеттi орган монополиялық өндiрiлетiн тауардың,  жұмыстың, көрсетiлетiн қызметтiң және  Қазақстан Республикасының Үкiметi белгiлеген номенклатураға енгiзiлген өнiмнiң, тауардың және көрсетiлетiн қызметтiң бағасында ескеретiн шығындар жиынтығы.
Реттелетiн нарықтар  бұл реттелетiн нарық субъектiлерi үшiн Заңға сәйкес бағаларды мемлекеттiк реттеу енгiзiлген тауар нарықтары.  Реттелетiн нарық субъектiсi -  реттелетiн нарықтарда үстем немесе монополиялық жағдайларға ие нарық субъектiлерiнiң тiзiлiмiне енгiзiлген және Қазақстан Республикасының Үкiметi белгiлеген номенклатураға енгiзiлген өнiмдi, тауарлар мен көрсетiлетiн қызметтердi өткiзетiн табиғи, мемлекеттiк монополия субъектiлерiн және энергия өндiрушi ұйымдарды қоспағанда, дара кәсiпкер немесе заңды тұлға.
Реттелетін  нарық субъектiлерінiң өнiмiне, тауарларына, жұмыстарына, көрсетiлетiн қызметтерiне   бағалар қалыптастыру олардың әрбiр түрi бойынша шығындарды бөлек есепке алу негiзiнде жүзеге асырылады.
Шығындарды бөлек есепке алу болмаған жағдайда, реттелетін нарық субъектiнiң шығындары, оның жалпы шығындарындағы табыстардың үлес салмағы, көлемi, өндiрiстiк персоналға еңбекақы төлеуге арналған шығындар,  белгiлi бiр қызмет түрiне жататын шығындарды айқындауды көздейтiн жанама әдiстердiң негiзiнде өткiзiлетiн өнiмнiң, тауарлардың түрлерi бойынша бөлiнедi.
 Негiзделген баға қалыптастыру кезiнде өнiмдi, тауарларды өндіруге, жұмыстарды, көрсетiлетiн қызметтердi көрсетуге тiкелей жататын, сондай-ақ негiздеушi материалдармен, яғни - шарттар, шот-фактуралар, қаржылық құжаттармен расталған шығыстар, оның iшiнде мыналар өзiндiк құнда ескерiледi:
      1) растайтын құжаттарда, шарттарда, шот-фактураларда көзделген бағаларға және өнiмнiң, тауарлардың,  жұмыстардың, көрсетiлетiн қызметтердiң) бiр бiрлiгiн шығаруға арналған шикiзат, материалдар, отын, материалдық ресурстар энергиясы шығысының қолданылатын нормаларына немесе  материалдық ресурстардың жылдық нормаларына сүйене отырып, және материалдық ресурстардың нақты көлемiне негiзделе отырып айқындалатын материалдық шығыстар;
     2) негiзгi құралдар құнының өсуiне әкелмейтiн ағымдағы және күрделi жөндеуге және басқа да жөндеу-қалпына келтiру жұмыстарына жiберетiн қаражаттар, егер де оларды жүргiзу қажеттiлiгiн дәлелдейтін,  жеке әр объект бойынша растайтын техникалық  негіздемелер мен сметалық есептемелер тәрізді қажетті құжаттар  болған кезде;

3) бағаның шығын бөлiгiн азайтуда ескерiлетiн Субъектiге мемлекеттiк бюджет қаражатынан бөлiнетiн субсидиялар;
      4) еңбек жағдайлары үшiн еңбек заңнамасына сәйкес еңбекақы төлеу жүйесiнде көзделген қосымша ақылар мен үстемеақылар төлеудi қоса алғанда, персоналға еңбекақы төлеуге жұмсалған шығыстар бағаларды қалыптастыру кезiнде ескерiледi, бұл ретте, еңбекақы төлеуге жұмсалатын шығыстарды айқындау кезiнде персоналдың және әкiмшiлiк-басқару және өндiрiстiк персоналдың нақты саны және инфляция деңгейiнiң болжамды өзгерiсiн ескере отырып, қолданыстағы бағаларда қабылданған орташа айлық жалақы есепке алынады;
      5) амортизациялық аударымдар есепке алу саясатында көзделген әдiстi пайдалана отырып айқындалады және негiзгi құралдардың құнын арттыруға алып келетiн күрделi жөндеу жұмыстарын жүргiзуге және инвестициялық жобаларды iске асыруға бағытталады;
      6) әлеуеттi өнiм берушiлердi, қызметтердi қаржыландыру және қарыз ресурстарын қайтару шарттары болған кезде бағаларда инвестициялық жобаны iске асыруға немесе өнiм өндiрiсiнде қолданылған негiзгi құралдарды сатып алуға қарыз қаражаттары үшiн сыйақы төлемi ескерiлетiн шығыстар; Аталған өнім өндірісіне инвестициялық бағдарлама болмаған жағдайда ескеріледі.
      7) Қазақстан Республикасының заңнамасында белгiленген тәртiппен сатып алынатын аудиторлық, консалтингтiк, маркетингтiк қызметтерге жұмсалатын шығыстар;
      8) Қазақстан Республикасының экология және салық заңнамаларында белгiленген ставкаларға, тәртiп және талаптарға сәйкес айқындалған қоршаған ортаға эмиссия үшiн ақы төлеуге жұмсалатын шығыстар;
      9) кезең шығыстарында ескерiлетiн мiндеттi сақтандыру түрлерiне, салықтарға, алымдарға және бюджетке төленетiн басқа да мiндеттi төлемдерге жұмсалатын шығыстар Қазақстан Республикасының сақтандыру туралы және салық заңнамасында белгiленген ставкаларға, тәртiп және талаптарға сәйкес айқындалады.
Бағаларды қалыптастыру кезiнде өнiмдi, тауарларды, жұмыстарды, көрсетiлетiн қызметтердi өндiруге тiкелей жатпайтын, сондай-ақ негiздеушi материалдармен, яғни  шарттар, шот-фактуралар, қаржылық құжаттармен  расталмаған шығыстар өзiндiк құнда ескерілмейді, оның iшiнде мыналар:
      1) өнiмдi өндiру кезiнде пайдаланылмайтын негiзгi құралдардың амортизациялық аударымдары;
      2) ластаушы заттардың нормативтен тыс шығарындылары  үшiн төлемдер;
      3) үмiтсiз борыштар;
      4) шаруашылық шарттардың талаптарын бұзғаны үшiн айыппұлдар, өсiм, тұрақсыздық айыбы және санкциялардың басқа да түрлерi, сот шығындары;
      5) табысты жасырғаны  үшiн айыппұлдар мен өсiмпұлдар;
      6) ұрлықтан келген залалдар;
      7) қызмет көрсетушi шаруашылықтар мен учаскелер өндiрiсiнде тартылмаған активтердi ұстауға арналған;
      8) кәсiптiк-техникалық училищелердi қоспағанда, денсаулық сақтау объектiлерiн, мектепке дейiнгi балалар ұйымдарын, оқу орындарын ұстауға арналған;
      9) сауықтыру лагерьлерiн, мәдениет және спорт объектiлерiн, тұрғын үй қорын ұстауға арналған;
      10) ұйым қызметкерлерiнiң тұрғын үй жағдайларын жақсартуға, бау-бақша үйлерiн сатып алуға және үй шаруашылығымен айналысуға алған несиелерiн, пайызсызды қоса алғанда өтеуге арналған;
      11) мәдени-ағарту, сауықтыру және спорттық iс-шараларды өткiзуге арналған;
      12) бау-бақша серiктестiктерiн абаттандыруға (жолдар салу, энергиямен және сумен жабдықтау, жалпы сипаттағы басқа да шығыстарды жүзеге асыру) арналған;
      13) демеушiлiк көмек көрсетуге арналған;
      14) ақаудан болған ысыраптарға арналған;
      15) өндiрiстi вахталық ұйымдастыруды қоспағанда, тауар нарығы субъектiлерiнiң персоналы үшiн пәтерлердi, тұрғын ғимараттарды және құрылыстарды, жатақханалар мен қонақ үйлердегi орындарды сатып алуға, жалдауға және ұстауға арналған;
      16) мерейтойлар күнiне немесе қызметкерлерге ынталандыру түрiнде берiлетiн сыйлықтарды сатып алуға арналған;
      17) нормативтен тыс техникалық және коммерциялық ысыраптарға, тауар-материалдық құндылықтардың, қоймадағы қорлардың бұзылуына және жетiспеушiлiгiне, басқа өндiрiлмейтiн шығыстарға;
      18) жұмыс қорытындылары бойынша сыйлық беруге және сыйақылардың басқа да нысандарына арналған;
      19) өндiрiстiк қажеттiлiкке байланысты iс-шараларды қоспағанда, оқытатын курстарды, семинарларды, тренингтердi, лекцияларды, көрмелердi, пiкiрталастарды, ғылым мен өнер қайраткерлерiмен кездесулердi, ғылыми-техникалық конференцияларды өткiзуге және ұйымдастыруға арналған;
      20) қоғамдық ұйымдар мен қауымдастықтарға арналған мүшелiк жарналарға арналған;
      21) бiлiм беру ұйымында оқитын қызметкерлердiң демалыстарына ақы төлеуге арналған;
      22) кәсiптiк ауруларды оңалтып емдеуге байланысты шығындардан басқа, реттелетін нарық субъекті  қаражаты есебiнен қызметкерлердiң және олардың балаларының емделуiне, демалуына, экскурсияларына арналған жолдамаларға ақы төлеуге арналған;
      23) Қазақстан Республикасының заңнамасында белгiленген мiндеттi сақтандыру төлемдерiн қоспағанда, сақтандыру төлемдерi және реттелетін нарықтардағы баға белгілеу ережесіне енгізілгеннен басқа жеңілдіктер  ескерiлмейдi.
Негiзделген бағаға енгiзiлетiн пайданың деңгейiн айқындау кезiнде өндірістің  тиiмдi жұмыс iстеуiн және дамуын қамтамасыз ететiн қаражат ескерiледi.
          Баға деңгейіне үнемі сараптама жүргiзіледі. Бағаға сараптама жүргiзу:       
біріншіден - мемлекеттiк реттеу енгiзiлген  өнiмдер, тауарлар және көрсетiлетiн қызметтер түрлері бойынша, баға деңгейiн растайтын негiздемелiк ақпарат , босату бағалары туралы жазбаша түрде ақпарат негізінде іске асырылады.
екіншіден - алдағы уақытта тауарларға, жұмыстарға, көрсетiлетiн қызметтерге бағалардың өсетiнi және оның өсу себебiн растайтын негiздемелiк материалдар негізінде жүзеге асырылады.

Бағалардың өсу себептерi туралы ақпарат кемiнде күнтiзбелiк отыз күн бұрын жазбаша түрде хабарлама ретінде мемлекеттік органға беріледi.
      Бағалардың алдағы көтерiлуi туралы хабарламаға мыналар қоса берiледi:
      1) көтеру себептерiн растайтын құжаттар, яғни шикiзат, материалдар, қызметтер құнының өсуiн растайтын тиiстi шарттардың көшiрмелерi;
      2) қызметтiң әрбiр түрi бойынша баға жобасы;
      3) бухгалтерлiк теңгерiм;
      4) пайдалар мен залалдар туралы есеп;
      5) еңбек және жалақы жөнiндегi есеп;
      6) өндiрiстiк-қаржы қызметi туралы есеп;
      7) негiзгi құралдар мен материалдық емес активтердiң болуы және олардың қозғалысы;
      8) тұтастай кәсiпорын және әрбiр түрi бойынша жеке шығындар баптары бойынша таратып жаза отырып, бағалардың жобасын есептеу үшiн қолданылатын табыстар мен шығыстар туралы жиынтықты деректер;
      9) еңбекақы төлеудiң қолданылып отырған жүйесi туралы мәлiметтер;
      10) шикiзат және материалдар шығысының қолданылып отырған нормалары, қызметкерлердiң нормативтiк саны туралы деректер;
      11) егер бар болған жағдайда есепке алу саясаты, инвестициялық бағдарламалар;
      13) ағымдағы және күрделi жөндеуге және негiзгi құралдар құнының өсуiне алып келмейтiн басқа да жөндеу-қалпына келтiру жұмыстарына бағытталған шығындардың жылдық сметасы;
      14) негiзгi құралдар құнының өсуiне алып келетiн күрделi жөндеу жұмыстарын жүргiзуге бағытталған шығындардың жылдық сметасы;
      15) негiзгi құралдарды пайдалану мерзiмiн көрсете отырып, амортизациялық аударымдарды есептеу;
      16) өткiзудiң жоспарланған көлемiн растайтын құжаттар - ниет етiлген хаттамалар, шарттар, өндiру (жеткiзу) көлемдерiнiң есептемелерi, жобалық қуаттылығы және оны iс жүзiнде пайдалану туралы деректер, сондай-ақ өндiрiс (жеткiзу) көлемiн төмендеткен жағдайда негiздеме ұсынылады;
      17) дебиторлық және кредиторлық берешектiң таратылып жазылуы.
Мемлекеттік органдар қалыптасқан бағаның негiздiлiгiн қараған кезде, белгілі бір өнімге жоспарланып отырған бағаны сол тауар нарығында немесе салыстырмалы тауар нарықтарында белгіленген бағалармен, немесе  Қазақстан Республикасынан тыс жерлердегi, ұқсас тауарларға белгiлеген  бағалармен салыстырады. Сонымен қатар, өнімнің өзіндік құнын қалыптастырушы шығындарға да ерекше мән беріледі. Бағалар өсімі туралы ақпарат берілген     өнiмнiң, тауарлардың, жұмыстардың, көрсетiлетiн қызметтердiң бiр бiрлiгiн шығаруға арналған шикiзат, материалдар, отын, материалдық ресурстар энергиясы шығысының нормаларын      салалық нормалармен салыстыру жолымен талдайды.

Өнім өндірісіндегі  материалдық ресурстардың жылдық нормаларын тиiстi немесе салыстырмалы реттелетiн нарықтарда қызметтер көрсететiн субъектiлер қолданатын нормалармен салыстыру арқылы да баға өсімі сарапталады.
     Сонымен бірге, реттелетін нарық субъектісінің персоналына еңбекақы төлеуге арналған шығыстарды салыстырмалы реттелетiн нарықтарда қызметтер көрсететiн нарық субъектiлерiнiң еңбекақы төлеу шығындарымен     салыстыра отырып баға деңгейі  негізделеді.
  Реттелетін нарық    субъектiнiң  өнімдерінің бағаларының ұлғаюына елеулi әсер ететiн басқа да шығыстарға салыстырып талдау жолымен сараптама жүргiзіледi. Баға сараптамасының нәтижелерi бойынша мемлекеттік  орган реттелетін нарық субъектісіне:
      1) бағаны көтеруге тыйым салу;
      2) қолданыстағы немесе жобаланған бағаны баға белгiлеу тәртiбiне сәйкес негiзделген баға деңгейiне дейiн төмендету туралы дәлелдi қорытынды жiбередi.   Соның негізінде реттелетін нарық субъектісі өз өнімдеріне баға белгілейді.

Бақылау сұрақтары.

1. Бағаны және нарықты мемлекеттік реттеудің маңызы?

2. Бағаны мемлекеттік реттеу формалары?

3. Мемлекеттік баға саясатын қалыптастыру, орындау және бақылау мәселелерімен           қандай мемлекеттік құрылымдар айналысады?

4. Қазақстан Республикасы Азаматтық кодексіндегі баға қалыптастыру мәселелері?

5. Бағалардың негізделген деңгейін, оның ара қатынасын, құрылымын және динамикасын қолдау мақсатына бағытталған, мемлекеттік реттеудің тікелей араласу формалары?

6. Бағаның тұрақты әлде негізделген  деңгейін қалыптастыру және қолдау мақсатындағы мемлекеттің араласуының жанама тәсілдері?

7. Реттелетін нарықтардағы бағаны белгілеу ережелері?

8. Негізделген баға қалыптастыру кезінде, өзіндік құнда ескерілетін шығыстар?

9. Негізделген баға қалыптастыру кезінде, өзіндік құнда ескерілмейтін шығыстар?

10. Бағалардың өсу себептерін растайтын деректер?

Төртінші тарау. Бағаның құрамы және құрылымы.

4.1. Баға құрамындағы өзіндік құн.

Кез келген баға белгілі бір элементтерден тұрады.  Бағаның құрамы дегеніміз, бұл оның абсолюттік көрсеткіштермен сипатталған құрамына енетін элементтері. Бағаның түріне байланысты бұл элементтердің құрамы өзгеруі мүмкін. Пайызбен көрсетілген бағаның жеке элементтерінің ара қатынасы баға құрылымын құрайды. Өндіруші кәсіпорын өнімнің баға құрылымын біле отырып, бағаның құрамында шығындар, пайда, салықтар қандай үлес алатындығын анықтай алады. Нарық субъектілері ретінде маркетингтік зерттеулер жүргізе отырып өндіруші-кәсіпорындар ең алдымен өз тауарларын сатып өткізе алатын баға деңгейін анықтау қажет, соңынан оны өндіруге және сатып өткізуге кеткен шығындармен салыстыру қажет. Теория негізінде шығындарды анықтаудың екі жолы қарастырылған:

1. Бухгалтерлік тұжырымға сәйкес өнімді өндіруге кеткен шығындар нақты сатып алу бағасындағы жұмсалған ресурстардың құны ретінде анықталады.

2. Экономикалық тұжырымға сәйкес өндіріс шығындары белгілі бір ресурстарды пайдаланудың барлық мүмкін болатын баламалы бағыттарының ішінен ең тиімдісін таңдау жолымен тауарлардың құны ретінде анықталады.

Кәсіпорын үшін тауар бағасының құрылымындағы негізгі элемент - өнімнің өзіндік құны болып табылады.

Өзіндік құн дегеніміз өнімді өндіруге және сатып өткізуге кеткен шығындардың ақшалай формасы. Өзіндік құнға енгізілетін шығындар құрамы көптеген жағдайда мемлекеттің салық саясатымен анықталады. Шығындардың кейбір түрлері белгіленген тәртіппен бекітілген нормалар шегінде өзіндік құнға енгізіледі.

Қазақстан Республикасы Қаржы министрлігінің Бухгалтерлік есеп әдістемесі және аудит Департаменті ұсынған Бухгалтерлік есептің «Тауарлы – материалдық қорлар» бөлімінің өнімнің (жұмыстардың қызметтердің) өзіндік құнына кіретін шығындардың құрамын қалыптастыру және жіктеу 7- стандартының әдістемелік ұсынымдарына сай, өнімдердің өзіндік құнын құрайтын шығындардың оңтайлы және біркелкі құрамы анықталынады. Өнімнің өндірістік өзіндік құнын құрайтын жоспарлау, есеп беру және жіктеу кезінде топтастырудың мынадай түрлері қолданылады: 1) шығындар пайда болған жері бойынша, өндіріс, цех, бөлімшелерде топтастырылады; 2) өнімнің жұмыстың және қызметтің түрлері бойынша, өндірістік шығындарға өнімнің жеке түрлерінің өзіндік құны немесе біркелкі өнімнің топтары кіреді; 3) өнімнің өзіндік құнына енетін әдістері бойынша барлық өндірістегі шығындар өнімнің өзіндік құнының жеке түрлеріне кіреді немесе бірыңғай топтарына енеді. Өнімнің жеке түрлерінің өзіндік құнына енетін әдістерге байланысты шығындар тікелей және жанама болып бөлінеді. Тікелей шығындар өнімнің өзіндік құнына тікелей және бөгетсіз енуі мүмкін өнімнің жеке түрлерінің өндірісімен тікелей байланысты, яғни шикізат, негізгі материалдар, сатып алатын бұйымдар,   жартылай фабрикаттар, өндіріс жұмысшыларының негізгі жалақылары және тағы  басқалар. Жанама шығындар оларды тарату арқылы өнімнің өзіндік құнына қосылатын өнімнің бірнеше түрлерімен (құралдарды, цехтарды және басқаларды күтіп ұстауға және жабдықтауға кеткен шығыстар) өндіріске байланысты шығыстарды білдіреді. Тікелей шығындар бабы бойынша шығындар тобында тәртіпке сәйкес элементтер кесіндісінде есепке алынады, ал жанама шығындар өндірістік процесінде олардың функционалдық рольдері арқылы ажыратылатын жинақтық баптар құрайды, ол бірнеше элементтер құрайтын шығындардан тұрады.  Кәсіпорында нақты бағаны белгілеуде өнімнің өзіндік құнының калькуляциясы кұралады. Калькуляция баптарының тізіміне келесі шығындар енгізілген:

· Шикізат және материалдар;

· Қайтарым шығындары;

· Басқа кәсіпорындар мен ұйымдардың сатып алу бұйымдары, жартылай фабрикаттар және өндірістік сипаттағы қызметтер;

· Технологиялық мақсаттағы отын және энергия;

· Өндірістік жұмысшылардың еңбек ақысы;

· Әлеуметтік мақсаттағы шығындар;

· Жалпы өндірістік шығындар;

· Жалпы шаруашылық шығындары;

· Өнімнің бұзылуынан шығындар;

· Басқа өндірістік шығындар;

· Коммерциялық шығындар.

Алғашқы он бап өндірістік өзіндік құнды құрайды, оған өнімді сатып өткізуге жұмсалған  коммерциялық шығындарды қосқанда, толық өзіндік құн есептеледі. Коммерциялық шығындардың құрамына қораптау, сақтау, тасымалдау, көлікке тиеу, жарнамалау, көрме, жәрмеңкелерге қатысу және басқа да шығындар кіреді.

Өзіндік құн, әлде айналыс және өндіріс шығындары, бағаның төменгі шегін анықтайды.

Өзіндік құн – бұл бағаның негізгі элементі ғана емес сонымен қатар кәсіпорынның шаруашылықтық деңгейін сипаттайтын көрсеткіш. Сондықтан кез келген кәсіпорын жоспарында өндіріс тиімділігін арттыру және пайданы ұлғайту мақсатында, өнімнің бір өлшеміне есептелінген шығындар деңгейін арзандату көзделеді. Ол негізінен еңбек өнімділігі деңгейін арттыру, өндірістегі материалдық шығындарды үнемдеу, административтік-басқару шығындарын азайту, өндірістік емес шығындарды жою және өндірілетін өнім көлемін арттыру арқылы жүзеге асырылады.

4.2. Баға құрамындағы пайда.

Кәсіпорын үшін өзіндік құннан басқа маңызды элементтердің бірі – пайда болып табылады. Пайда деңгейі кез келген кәсіпорын жұмысының сапасын анықтайды. 

Шаруашылықты жүргізу тәжірибесінде  пайда үш экономикалық функцияны атқарады. Біріншіден, ол кәсіпорынның шаруашылықты жүргізу қызметінің тиімділігі және сапалық сипаттамасы көрсеткіші болып табылады. Екіншіден, мемлекеттік бюджеттің табыс бөлігіне қаражаттарды алу көзі болып саналады. Үшіншіден, ол кәсіпорында  әр түрлі қорларды, инвестицияларды  қалыптастыру көзі (даму, ынталандыру, тұтыну, қорлану және т.б.).

Пайда – бұл белгіленген баға бойынша тауар сатып өткізілгеннен кейін алынатын табыс формасы. Салықтарды төлегеннен кейін кәсіпорын таза пайда алады. Сондықтан,  әр өнімнің бір өлшемінің баға құрамында пайда мөлшерін дұрыс анықтау, кәсіпорынның жалпы пайда сомасына әсер етеді.

Таза пайда акционерлер жиналысының шешімі бойынша белгілі бір ара-қатынаста жинақталу қоры және тұтыну қорына бөлінеді.

Жинақталу қоры есебінен кәсіпорын әртүрді инвестициялық жобаларды, кадрлардың дайындығын және қайта дайындығын іске асырады.

Тұтыну қоры есебінен кәсіпорын қызметкерлерге еңбек ақыны, әлеуметтік төлемдерді көбейтуге және әлеуметтік саладағы мекемелердің қызметін тұрақтандыруға қаржыландыруды жүргізе алады. Кез-келген кәсіпкер максималды мүмкін болатын пайда алуға мақсатталуы тиіс. Пайда мөлшері кәсіпорын меншігі иелерінің және оның менеджерлерінің мүддесін қанағаттандыруы қажет.
Мемлекет кәсіпорын пайдасын көбейтуге мүдделі, себебі әрбір кәсіпорын мемлекеттік бюджетке салық төлеу арқылы мемлекет қаржысын толықтырады.

Пайда тұрақты баға жағдайында өзіндік құн динамикасына тәуелді болады.

Сондықтан өзіндік құн мен пайданың байланысы өндірістің экономикалық тиімділігін сипаттайды, кәсіпорын табыстары мен мемлекеттік бюджеттің көбеюін қалыптастырады.

Бағаны, тарифтерді қалыптастыру  барысында пайда шамасы әлде рентабельділік деңгейі ескеріледі. Егер, еркін бағаларды, тарифтерді қалыптастыруда өнімнің бір өлшеміне есептелінген  пайда шамасы, рентабельділік деңгейі айналыс шығындарына және аталған тауарға (өнім, қызмет)  қалыптасқан сұранысқа тәуелді болса, баға мен тарифтерді мемлекеттік реттеу барысында олардың шамасы  келесі  жағдайларды беркіткенде белгіленеді:

· тіркелген, беркітілген (орнықты) бағалар;

· шекті бағалар;

· рентабельділіктің шекті деңгейі.

Бағаны қалыптастырғанда пайда өнімнің бір өлшеміне есептелінеді. Өнімнің бір өлшеміне белгіленетін пайда мөлшерінің шегі ретінде:

· нарықтық баға мөлшері алынады, егер аталған өнім нарықта болса;

· өнімнің бір өлшеміне есептелінген шығын мөлшері алынады, соның ішінде, шартты – тұрақты және шартты - өзгермелі шығындар қарастырылады.
Кәсіпорындағы жалпы пайда мөлшері  тауарлар мен қызметтерді өткізуден қалыптасады. Пайда сатудан түскен сома ретінде  абсолютті, және өнімнің өзіндік құнына, тауар айналымына, негізгі қорларға пайыздық есеппен алынғанда салыстырмалы болады. Салыстырмалы пайда кәсіпорынның  қаржы жағдайын дәл бейнелейді. Пайданың абсолютті сомасы бойынша кәсіпорын жұмысын  бағалау қиынға соғады.   Пайда деңгейі  баға  деңгейіне, өзіндік құнға, шаруашылықты жүргізудің тиімділігіне тәуелді.

Баға құрамына енетін пайда мөлшерін анықтау үшін әр түрлі әдістер қолданылады, мысалы, баға белгілеудің шығынға негізделген әдістерін қолданғанда, шығын мөлшеріне пайданың абсолютті шамасы немесе рентабельділік нормативі қолданылады. Рентабельділік нормативі мен пайданың абсолюттік шамасы белгіленген әлде өзгермелі болуы мүмкін.

Өнімнің бір өлшемінің бағасын,  белгіленген рентабельділік нормативі негізінде  есептеу, өнімнің  бір өлшеміне есептелінген шығынды рентабельділік коэффициентіне көбейтуге негізделеді. Аталған коэффициент келесі әдістер негізінде анықталынады:

       - саудадан түскен пайданың жалпы сомасын өзіндік құнға бөлу арқылы;

       - саудадан түскен пайданың  жалпы сомасының  сату бағасына қатынасы арқылы.

Әр нақты тауардың  бағасына пайданың жеке сомасын кірістіру мақсатты баға белгілеу әдісіне жатады. Бұл әдістеме өндірістің зиянсыздығын есептеуге негізделеді және әр түрлі деңгейдегі сату көлемінен мүмкін болатын түсімдерді шығындармен салыстыруды көздейді.

Пайда  кәсіпорынның ұзақ мерзімді аспектідегі  баға саясатының мақсаты бола алады. Мысалы, кәсіпорын жаңа нарықты игергенде әлде нарықтағы өз үлесін арттыруға талпынған кезде, бағаның неғұрлым мол пайда алуға бағытталуы кәсіпорынды айтарлықтай табысқа жету мүмкіндігінен айырады. Мұндай  шапшаң баға шешімдерін қабылдау жағдайында, пайда шешуші критерий ретіндегі ролін жояды. Бірақ, кәсіпорынның ұзақ мерзімді даму стратегиясын жасау барысында пайдаға қатысты рентабельділіктің әр түрлі көрсеткіштері, күрделі шығындарды өтеу көрсеткіштері маңызын жоймайды.

Пайданың қатысты мөлшері ретінде рентабельділік қарастырылады. Рентабельділіктің көптеген түрлері бар: шығындар рентабельділігі, сату рентабельділігі, мүлік рентабельділігі, жарғылық капитал рентабельділігі. Баға белгілеудің күрделі мәселелерінің бірі табиғи монополиялардың бағаларына енгізілетін пайда мөлшерін анықтау болып табылады. Қазіргі уақытта «Табиғи монополияларды реттеу» туралы Қазақстан Республикасы Заңы қабылданған. Бұл заң табиғи монополия субъектілерінің қызметін келесі салалар бойынша реттейді:

       - магистралды құбырлар желісі бойынша мұнай және мұнай өнімдерін тасымалдау;

       - магистралды құбырлар желісі бойынша газды тасымалдау;

        -  электр және жылу энергияларын жеткізу бойынша қызметтер;

        - теміржол тасымалдауы;

        -  көлік терминалдары, порт, аэропорт қызметтері;

        -  электр және пошталық байланыс қызметтері.

Баға деңгейі, мемлекет тарапынан реттелген жағдайда, бағаның құрамындағы пайда шамасы реттелмейді. Негізгі реттелетін элементтердің бірі өнімнің рентабельділік деңгейі. Өйткені, пайданың  абсолюттік шамасы рентабельділік деңгейіне тікелей тәуелді болады. Өнімнің рентабельділік (пайдалылық) деңгейі біртектес өнімдер өндірісінің нәтижесін салыстыруда және өнімнің бәсекелестігін бағалауда маңызды роль атқарады. Өнімдер мен тауарларды  нарықта еркін бағалар бойынша өткізгенде  рентабельділік нормативі ескерілмейді. .
4.3. Тауар бағасындағы шегерімдер мен қосымша төлемдер.

Бөлшек сауда бағасы – тауарларды халыққа өткізу бағасы. Бөлшек сауда бағалары  мемлекет тарапынан реттелетін және еркін бағалар болып бөлінеді. Еркін бөлшек сауда бағалары сұраныс пен ұсынысқа сай сауда кәсіпорындары және ұйымдарымен белгіленеді. Бөлшек сауда бағасы құрамына тауардың көтерме (сатылар) бағасы, сауда шегерімдері әлде сауда үстемесі енеді.

Сауда шегерімдері және сауда үстемесі шығындарды өтеу үшін және саудадан қажетті мөлшерде пайда алу үшін тағайындалады. Бөлшек сауда ұйымдарының тауарларды өткізуге қатысты шығындары сауда үстемелері арқылы өтелінеді.

Белгілі бір тауарды өндіру және өткізуді ұйымдастыру шығындары тауар қозғалысы жүйесіндегі әрбір сатыдағы делдалдар үшін белгісіз шама болуына байланысты, бағаны есептеуде сауда шегерімдері пайдаланылады. Шығындардың белгісіз шама болуы, нарықтық экономикада шығындар туралы ақпараттың коммерциялық құпия болуымен байланысты.

Баға деңгейін сауда шегерімдері арқылы есептеу формуласы:

Р = Рса  / 1 – r

мұндағы, Р – тауарды сату бағасы; Рса  - тауарды сатып алу бағасы; r – шегерім, үлес бірлігі өлшемі.

Сауда шегерімдерін пайдалану екі түрлі коммерциялық жағдайды шешуге мүмкіндік туғызады. Бірінші жағдай түпкі сату бағасына шектелім қойылмаған кезде туындайды.  Бірақ, мұнда жеткізуші бағасы берілген және сатушы қандай мөлшерде сауда шегерімін алғысы келетіндігін біледі.

Сауда шегерімінің  деңгейі тауар қозғалысы үрдісіне қажетті шығындар шамасына сай, рентабельділік деңгейіне, тауарды өткізу көлеміне байланысты анықталынады.

Сауда үстемесі,  бұл сатушының, тауарды өткізу бағасын, ол тауарды өзі сатып алған бағамен салыстырғанда арттыратын ақшалай сомасы. Сату бағасы келесі формуламен есептелінеді:

Р = Рса  х ( 1 – а ),

мұндағы, а – сатып алу бағасына есептелінетін сауда үстемесі, үлес бірлігі өлшемімен.

Сауда үстемесінің құрамына бөлшек сауда сатушысының шығындары, соның ішінде жабдықтаушыдан тауарды жеткізуге қатысты транспорт шығындары кіреді.

Ол келісім шартта көрсетілген тауар өндірушінің  еркін өткізу бағасына қарастырылған франко түріне  және тауарды жеткізу шығындарына  тәуелді. Сауда үстемесінің құрамына бөлшек сауда ұйымының тауарды сатып алу мен өткізуге байланысты басқалай шығындары, сонымен қатар пайда және қосылған құн салығы енеді. Сауда үстемелері еркін бөлшек сауда бағаларын қалыптастыру барысында қолданылады.

Ол төменде көрсетілген:

Еркін бөлшек сауда бағасы =  Еркін көтерме (сатылар) баға + Сауда үстемесі;

Еркін көтерме (сатылар) баға  = Еркін көтерме баға + Акциз;

Сауда үстемесі = Сауданың айналыс шығындары + Сауда пайдасы;

Қосылған құн салығы еркін бөлшек сауда бағасына қолданылады. Сондықтан, еркін бөлшек сауда бағасы тауардың еркін көтерме (сатылар) бағасынан, сауда үстемесінен және қосылған құн салығынан тұрады. Өз кезегінде, сауда үстемесі айналыс шығындары және пайдадан тұрады.  Айналыс шығындары әлде сауда шығындары  бухгалтерлік есепке алу әдістемелік сипаттамасына, бухгалтерлік есеп стандарттарына сай анықталынады.

Сауда үстемелерінің келесі түрлері ажыратылады: шекті, мемлекет тарапынан реттелетін;еркін үстемелер.

Сауда үстемелерінің нақты мөлшерін сауда ұйымдары белгілейді, бірақ мемлекет тауарларға шекті сауда үстемелерін белгілеген жағдайда,  оның деңгейі шекті деңгейден аспайды. Еліміздің әрбір аймағында әлеуметтік маңызды тауарларға белгіленген реттелетін сауда үстемелері нарықтық жағдаятқа сай әр түрлі болады.

Қазақстан Республикасының  сауда қызметі саласындағы қоғамдық қатынастарын  реттейтін акт нөмірі №544, 12.04.2004 жылы қабылданған  «Сауда қызметін реттеу туралы» заңына 2011.01.26 №400 – IV толықтырулар мен өзгерістер енгізілді. Осы заңның 9 – бабында « Әлеуметтік маңызы бар азық – түлік тауарларын беру шарттарын  жасасқан кезде шекті сауда үстемесінің мөлшері міндетті түрде белгіленуі тиіс. Осы талап бұзылып жасалған мәміле жарамсыз болады.» деп нақты түрде талап етілген. Мұның өзі  халықты әлеуметтік қорғау мәселесін жүзеге асыру мақсатында  және халықтың тауарларға сұранысын қанағаттандыру мақсатында қолданысқа енгізілген заң бабы.

Сауда шегерімдері және сауда үстемесі қатарынан саудада жалпы табыс алу көзі болып саналады.

Мысалы, дүкенге  жеткізушіден    азық-түлік тауары түсті:

                                                                                                                   Кесте 2
	№
	Көрсеткіштер
	Есептелген көрсеткіштер

	1
	Көтерме сауда бағасы:1000 теңге х 10кг                              
	10 000теңге

	2
	ҚҚС мөлшері: 12% х 1000тенге х 10кг                                   
	  1 200 тенге

	3
	Көтерме(сатылар) баға: 1120тенге х 10кг                             
	11 200тенге

	4
	Көтерме сауда бағасы бойынша

калькуляцияланады 1000тенге х 10кг                                     
	10 000тенге

	5
	Сауда үстемесі (20%)  көтерме сауда

бағасына: 200тенге х 10кг                                                             
	  2 000тенге

	6
	Еркін бөлшек сауда бағасы(жол4+жол5):

1200тенге х 10кг.                                                                        
	12 000тенге

	7
	ҚҚС мөлшері: (200 х 12% ):100%=144тенге х 10кг                   
	  1 440тенге

	8
	. Еркін бөлшек сауда бағасы:(6жол+7жол)

(1200+144) х 10кг                                                                  
	13 440тенге

	9
	Бюджетке төленетін ҚҚС сомасы:

(жол7-жол2)                                                                                   
	    240тенге




Алдыңғы үш жол тауарды жеткізіп берушіден алынған тауар сомасын құрайды.

Көтерме сауда бағасына салынған сауда үстемесі сауданың жалпы табысын көрсетеді.

Бөлшек сауда бағасы бойынша өткізілген тауар сомасы сауда кәсіпорынының бөлшек сауда тауар айналымы деп аталынады. Оған қосылған құн салығы  есептелінетін болса, ҚҚС есептелінген бөлшек сауда тауар айналымын құрайды. Сауда пайдасы төмендегідей анықталады:

Сауда пайдасы  = Жалпы табыс – Айналыс шығындары.

Тауарларға еркін бөлшек сауда бағалары сауда кәсіпорындарында, қоғамдық тамақтану, халыққа тұрмыстық қызмет көрсету және басқалай халыққа тауар өткізетін кәсіпорындарда қалыптасады. Мұнда баға қалыптастыруда, айналыс шығындары, сұраныс пен ұсыныс, тауар сапасы,  бәсекелестер бағасы және кәсіпорынның баға саясаты ескеріледі.

4.4. Баға құрамындағы тікелей және жанама салықтар.

Баға құрамындағы маңызды орынды салық алады. Ұйымдастыру-экономикалық мәні жағынан салық - мемлекет біржақты тәртіппен заң жүзінде белгілеген, белгілі  бір мөлшерде жүргізетін, қайтарымсыз және өтеусіз сипатта болатын бюджетке төленетін міндетті ақшалай төлемдер. 
Баға арқылы іске асырылатын салықтар, оған маңызды әлеуметтік-экономикалық роль атқаруға мүмкіндік туғызады.

Біріншіден, салықтар баға құрамында мемлекеттік бюджеттің қалыптасуының негізгі көзі болып саналады.   Екіншіден, өндірістің дамуына әсер етеді, яғни өндірістің қолайлы өсімі немесе керісінше өндірістің қысқаруы.  Үшіншіден, ол баға деңгейін реттеу факторы, баға қозғалысына, яғни инфляция әлде арзандауына әсер ететін құрал. Төртіншіден, салықтар активті әлеуметтік әрекет етеді, ол  әлеуметтік әділдік деңгейін анықтай отырып, халықтың әр түрлі бұқара топтарының табыстарына әсер етеді.

Бағаның құрамына салықтың келесі түрлері енеді: әлеуметтік салықтар, қосылған құн салығы, акциз және бағаның құрамында дербес элемент ретінде маңызды орын алмайтын пайдаға салынатын салық.

Әлеуметтік салықтардың шамасы кәсіпорындағы еңбек ақы шығындарымен тікелей байланысты, оны сандық жағынан өлшеуге болады, ол өнімнің өзіндік құнының элементі. Әлеуметтік салықтар мақсатты міндет артылған салықтар болып саналады, сондықтан оларды арнайы салықтар қатарына жатқызады.

Салықтар тікелей және жанама болып бөлінеді. Жанама салықтарға қосылған құн салығы мен акциз жатады. Экономикалық мәні бойынша қосылған құн салығы тауарларды өндіру және олардың айналысы процесінде қосылған, оларды өткізу бойынша салық салынатын айналым құнының бір бөлігін бюджетке аударуды, сондай-ақ Қазақстан республикасының аумағындағы тауарлар импорты кезіндегі аударымды білдіреді.

Салық салынатын айналым бойынша бюджетке төленуге тиісті қосылған құн салығы сатылған тауарлар үшін есептелген қосылған құн салығының сомасы мен алынған тауарлар   үшін төленуге тиісті қосылған құн салығының сомасы арасындағы айырма ретінде айқындалады. Қосылған құн салығын төлеушінің тауарларды, жұмыстарды, қызмет көрсетуді  өткізу бойынша жасаған айналымы салық салынатын айналым болып табылады. Қосылған құн салығының ставкасы 12 пайызға тең және ол салық салынатын айналым мөлшеріне қолданылады. Дегенмен, жекелеген жағдайларда салық төлеу тәртібі төмендегідей:  егер,  ауыл шаруашылығы шикізатын қайта өңдеуді жүзеге асыратын ұйымдар, тамақтану саласындағы қызметті қоспағанда, бір мезгілде келесі  талаптарға сәйкес келетін болса салық бойынша жеңілдіктер қолданылады. Егер, аталған  ұйымдардың, қоғамдық жылдық жиынтық табысының кемінде 90 процентін келесі қызмет түрлерін  жүзеге асыру нәтижесінде алынуға тиіс  табыстар құрайтын болса, бұл ұйымдарда есептелген қосылған құн салығына салық сомасы 70 процентке азайтылады.

Олар: ет және ет өнімдерін өндіруді; жемістер мен көкөністерді қайта өңдеуді және консервілеуді; өсімдіктер мен жануарлар майын өндіруді; сүтті қайта өңдеу мен ірімшік өндіруді; ұн-жарма өнеркәсібі өнімдерін өндіруді; жануарлар үшін дайын жемшөп өндіруді; нан өндіруді; балалар тағамын және диеталық тағам өнімдерін өндіруді жүзеге асыратын ұйымдар.

Қамсыздандырылуы төмен азаматтарды әлеуметтік қорғау мақсатында, тауарлар мен қызметтерге қосылған құн салығын есептеуде белгілі бір жеңілдіктер қарастырылған. Егер, коммерциялық емес ұйымдардың көрсететін қызметі балаларды, қарттарды, соғыс және еңбек ардагерлері мен мүгедектерді қорғау және әлеуметтік қамсыздандыру жөнінде қызмет көрсетумен байланысты болатын болса ,олар қосылған құн салығынан босатылады. Сонымен бірге қосылған құн салығынан келесі тауарлар мен қызметтер босатылады: мектепке дейінгі тәрбиелеу мен оқыту, бастауыш, негізгі, орта, қосымша жалпы білім беру, театр-концерт қызметін жүзеге асыру, бастауыш, орта және жоғарғы оқу орындарынан кейінгі кәсіптік білім беру; қайта даярлау және біліктілігін арттыру, дәрі дәрмектік заттар, медициналық мақсаттағы бұйымдар және т.б..

Барлық мемлекеттерде де жекелеген тауарлар мен қызметтер үшін қосылған құн салығынан босатылған, жеңілдетілген салық және нөлдік ставка бойынша салық салу қолданылады. Мұндай жеңілдіктердің болмауы аталған тауарлар мен қызмет түрлеріне баға деңгейінің қымбаттауына себеп болады, бұл дүние жүзінде әлеуметтік түсінік жағынан қарастырғанда қажетсіз құбылыс болып табылады.

Әлеуметтік мәні жөнінен қосылған құн салығы түпкі тұтынушыға кейінді ықпал етеді. Белгілі бір шегерімдер мен қосылған құн салығы бойынша жеңілдіктердің болмауы табысы аз тұтынушылардың, ауқатты бұқара топтарына қарағанда өз табыстарының неғұрлым көп бөлігін төлеуіне мәжбүр етеді. Мысалы: табысы 40 мың теңге отбасы және табысы 400мың теңге отбасы 10мың теңге тұратын тұрмыстық тауарды сатып алды , соның ішінде қосылған құн салығы 12 процент, яғни  1071,42теңге. Аталған екі отбасы да осы жанама салықты төлейді. Бірінші жағдайда қосылған құн салығының айлық табысқа қатынасы  2,7 пайыз  құрайды, (1071,2 : 40 000 х 100% = 2,7%), ал екінші отбасы үшін ол –тек 0,27 пайыз, ( 1041,2 : 400 000 х 100% = 0,27%), яғни 10 есе аз .

Бірінші кезектегі тұтыну заттары болып саналмайтын, деликатес бұйымдарға және сән-салтанат заттарына жататын  тауарларға акциз салынады.

Акциз - тұтынушыдан алынатын, тауардың бағасының құрамына енетін жанама салық. Ол жекелеген тауарларға, қызметтерге және жекелеген минералдық шикізаттарға салынады. Акцизделетін қызмет түрлеріне: ойын бизнесі, лотереяны ұйымдастыру мен өткізу жатады.  Акцизделетін тауарлар мен қызмет түрлерінің тізбесі: спирттің барлық түрлері, алкоголь өнімі, сыра(құрамындағы көлемдік этиль спирті 0,5 проценттен көп емес), темекі бұйымдары, бензин (авиациялық бензинді қоспағанда), дизель отыны, жеңіл автомобильдер (арнайы мүгедектерге арналған, қолмен басқаратын автомобильдерден басқа), шикі мұнай, газ конденсаты, т.б. акцизделетін тауарлар.

Салық кодексінің 279-бабының 5) тармақшасында көрсетілген акцизделетін тауарларға:

Кесте 3.

	Рет 
N
	
	1 тоннаға арналған акциз ставкалары (теңгемен)

	
	
	Бензин (авиациялық бензинді қоспағанда) 
(ЕурАзЭҚ СЭҚ ТН коды 2710 11410 0-2710 11590 0)
	Дизель отыны 
(ЕурАзЭҚ СЭҚ ТН коды 2710 19 3100-2710 19 490 0)

	1
	2
	3
	4

	1.
	Өндірушілердің өз өндірісіндегі бензинді (авиациялық бензинді қоспағанда) және дизель отынын көтерме саудада сатуы
	4500
	540

	2.
	Жеке және заңды тұлғалардың бензинді (авиациялық бензинді қоспағанда) және дизель отынын көтерме саудада сатуы
	0
	0

	3.
	Өндірушілердің бензинді (авиациялық бензинді қоспағанда) және дизель отынын бөлшек саудада сатуы, өзінің өндірістік қажеттілігіне пайдалануы
	5000
	600

	4.
	Жеке және заңды тұлғалардың бензинді (авиациялық бензинді қоспағанда) және дизель отынын бөлшек саудада сатуы, өзінің өндірістік қажеттілігіне пайдалануы
	500
	60

	5.
	Импорт
	4500
	540


Бензинді (авиациялық бензинді қоспағанда) бөлшек саудада өткізген кезде көлемнің өлшем бірлігі литр болып табылса, литрден тоннаға көшіру мынадай формула бойынша жүзеге асырылады:

                    
                                  М = V х 0,730 / 1000

М - өткізілген бензиннің (авиациялық бензинді қоспағанда) тоннадағы көлемі;
V - өткізілген бензиннің (авиациялық бензинді қоспағанда) литрдегі көлемі;
0,730 - бензиннің (авиациялық бензинді қоспағанда) барлық түрлері үшін тығыздық көрсеткіші, кг/литр.
 Дизель отынын бөлшек саудада өткізген кезде көлемнің өлшем бірлігі литр болып табылса, литрден тоннаға көшіру мынадай формула бойынша жүзеге асырылады:

     
              М =   V х 0,769 / 1000                        

мұнда:М - өткізілген дизель отынының тоннадағы көлемі;
V - өткізілген дизель отынының литрдегі көлемі;
0,769 - дизель отыны үшін тығыздық көрсеткіші, кг/литр..
 
Акциз ставкаларын Қазақстан Республикасының Үкіметі бекітеді және ол тауар құнына процентпен, яғни  адвалорлық  және  заттай нысандағы өлшем бірлігіне абсолюттік сомада, яғни  тұрлаулы түрде  белгіленеді. Акциз ставкалары адвалорлық акциз ставкасы және тұрлаулы акциз ставасы болып бөлінеді. Тұрлаулы акциз ставкасы белгіленген акцизделетін тауарлар бойынша салық базасы өндірілген, өткізілген заттай нысандағы акцизделетін тауарлар көлемі ретінде белгіленеді.

Адвалорлық акциз ставкалары, белгіленген акцизделетін тауарлар бойынша салық базасы болып табылады.  Акцизделетін тауарларға қосылған құн салығы, акцизді баға құрамында есепке ала отырып, белгіленеді.    
Абсолюттік сомадағы акцизді есепке ала отырып баға қалыптастыру төмендегідей есептеледі:

Кесте 4.

	
	
	

	1
	Акцизделетін тауардың көтерме сауда бағасы                                         
	100

	2
	Акциз ставкасы                                                                                               
	  50

	3
	Акцизді есепке алғандағы өткізу бағасы(1жол+2жол)                            
	150

	4
	есептелінетін ҚҚС 12%, акцизді есепке алғандағы 

өткізу бағасына (3жол х 12%/100%)                                                               
	  18

	5
	ҚҚС есепке алғандағы көтерме сауда(өткізу) бағасы (3+4)                   
	168


Егер акциз ставкасы процентпен бекітілген болса, баға қалыптастыруды есептеу төмендегідей жүзеге асады:

Кесте 5. 

	1
	Акцизделетін тауардың көтерме сауда бағасы                   
	1000

	2
	Акциз ставкасы   10 %                                                             
	  100

	3
	Өткізу бағасы, акцизді есепке алғанда

(1жол х 100%) : (100% - 2жол)
                                              
	1111,1

	4
	есептелінетін ҚҚС 12%, акцизді есепке алғандағы

өткізу бағасына           (3жол х 12%/100%)                                
	 222,2

	5
	ҚҚС есепке алғандағы көтерме сауда(өткізу)

бағасы (3жол+4жол)                                                                  
	1333,3


Акциз сомасын есептеу формуласы:

А = (ӨҚ /100 – Т ) х 100 х Т / 100,

мұндағы, А – акциз сомасы;   ӨҚ – акцизделетін өнімнің бір өлшемінің өзіндік құны (аталған кәсіпорында өндіріліп, алдағы кезеңде акциз салынбайтын тауар үшін қолданылған жағдайда), немесе акцизделетін тауардың бір өлшемінің өткізу бағасы; Т – кәсіпорынның (ҚҚС есептемегендегі) өткізу бағасына салынатын пайызбен берілген акциз ставкасы.

Акциз сомасын есептеу белгіленген акциз ставкасын салық базасына қолдану арқылы жүргізіледі.       Қазақстан Республикасының аумағына импортталатын акцизделетін тауарлар бойынша салық базасы импортталатын акцизделетін тауарлардың зат түріндегі көлемі, саны ретінде айқындалады.  Акцизделетін тауарларға акцизді есепке ала отырып, қосылған құн салығы салынады, бұл аталған тауарларға екі есе салық салуға әкеліп соғады, яғни акциз сомасы қосылған құн  салығы салынатын салық базасына енеді. Салықтың аталған екі түрі де баға  қалыптастырушы факторларға жатады,  сондықтан олар баға деңгейінің өсуіне  мүмкіндік туғызады. Көптеген жағдайларда, бұл тұтынушылар табысына әсер ете отырып сұранысты ынталандырмайды.

Басқа жағынан қарастырғанда, ол шикізат, материалдар, және сатып алынатын бұйымдар комплектісінің бағасына ене отырып, жасалынатын тауарлардың өзіндік құнын арттырады, қымбаттатады, мұның өзі кәсіпкерлікті ынталандырмайды және өндірісті  тоқтатады.

Қосылған құн салығы, акциз ставкалары шамасы экономикалық реттеуіш болып саналады. Баға құрамындағы  қосылған құн салығы, акциз деңгейін арзандатудың орынды белгісі  ретінде икемді ұсыныс деңгейі, және кәсіпорынның алға  ұмтылуы мен даму мүмкіндігі болуы қажет.

Бақылау сұрақтары:

1. Бағаның құрамына қандай элементтер енеді?

2. Бағаның құрамында өзіндік құн қандай роль атқарады?
3. Өзіндік құн құрамына қандай салықтар енеді?
4. Баға құрамындағы қосымша құн салығының алатын орны?
5. Сауда үстемесі (шегерімдері): мәні, есептелуі?
6. Бағаның құрамында  пайда мен рентабельділік деңгейін жоспарлау?
7. Баға құрамындағы жабдықтау - өткізу үстемелері мен шегерімдері?

Бөлім 2
Фирманың баға саясаты және стратегиясы

Бесінші тарау. Баға саясаты: мәні, мақсаттары.
5.1. Баға саясатының түсінігі және мақсаттары.
 Кәсіпорынның баға саясатының мәні бұл бағаның ұтымды деңгейін және құрылымын қалыптастыру, қолдау, және нарық жағдайында мүмкін болатын мол табысқа қол жеткізу мақсатында, белгілі бір уақытта тауарлар және нарықтар бойынша баға деңгейін өзгерту болып табылады.
Баға  нарықтық экономика жағдайында – кәсіпорынның қызметін  сипаттайтын маңызды экономикалық параметр. Баға өндірістің құрылымына, материалдардың толассыз  қозғалысына, тауар массасының бөлінуіне, кәсіпорынның табыстылық деңгейіне  шешуші ықпал етеді.
Меншік формасына қатыссыз нарыққа қызмет көрсететін дербес тауар өндірушілер үшін баға мәселесі – бұл олардың тіршілік және жақсы тұрмыс халінің көзі. Нарықтық қатынастардың  қатаң шарттары жағдайында, баға белгілеудің дұрыс әдістемесін, орынды баға тактикасын, терең негізделген баға стратегиясын біртіндеп жүзеге асыру – кез келген   кәсіпорынның қажетті  құрамдас бөліктері болып саналады.  Баға кәсіпорынның табыстылығын, тиімділігін, пайдалылығын анықтайды, сондықтан да ол кәсіпорынның  өміршеңдігін көрсете отырып, кәсіпорынның қаржы-қаражат тұрақтылығын сипаттайтын маңызды элемент болып саналады. Баға құрылуы – фирманың мақсаттарына жеткізетін құрал.
Кәсіпорындарда белсенді және пассивті баға саясатын бөлінеді.  Белсенді баға саясаты, өндірісте орташа шығындар деңгейін, өндіріс операцияларының мақсатты деңгейдегі табысын және  неғұрлым пайдалы өткізу көлемін қамтамасыз ету мақсатында, тауарды өткізуді басқару саясаты шеңберінде баға белгілеу болып табылады. Белсенді баға саясаты, баға көмегімен нарықтың барлық мүмкіндіктерін пайдалана отырып өндірістің тиімділігін арттырады. Ол бәсекелестердегі баға өзгерісіне икемді болады. Сондықтан, бағаның көмегімен, кәсіпорын бәсекелестердің нарықтағы белгілі бір үлесін жаулап алу негізінде, табыс мөлшерін ұлғайта алады.

Пассивті баға саясатын ұстанған кәсіпорындар, нарықтағы үлесіне ұзақ мерзімде келіседі және баға деңгейін көшбасшы бағасына сай қалыптастырады. Пассивті баға белгілеу – бұл баға деңгейін дәлме – дәл шығынға негізделген әдістер негізінде әлде бәсекелестердің баға шешімі негізінде қалыптастыру.
Баға белгілеудің тәсілдері:
1. Шығынға негізделген тәсіл:
Өнім→Технология→Шығындар→Бағалар→ Құндылық → Тұтынушылар.
2. Құндылыққа негізделген тәсіл:
Тұтынушылар→Құндылық→Бағалар→Шығындар→Технология →  Өнім.
Баға белгілеудің шығынға негізделген тәсілі,  бұл - фирманың тауарларды өндіру  және  өткізуге жұмсалған нақты шығындарын, баға белгілеу саясатында қолдануы.
Құндылыққа негізделген баға белгілеу – бұл, «құндылық / шығындар» ұтымды ара қатынасы негізінде, неғұрлым мол пайданы қамтамасыз ететін баға деңгейін қалыптастыру.                                                                                                               
 Баға белгілеу тәсілдері өзіндік құн негізіндегі баға белгілеу жүйесіндегі кемшіліктерді және құндылық бойынша баға белгілеудің жүйесін көрсетеді.Өзіндік құн негізінде баға белгілеуде өнімді басқарады. Конструкторлық және өндірістік бөлімдер өз ойларынша «жақсы» болып саналатын өнімді  жасап, жарыққа шығарады. Одан кейін, олар тауардың қосымша сипаттамаларын қамтамасыз ету және оған қызмет көрсету үшін қосымша шығындар жұмсайды.  Сонан соң ол шығындар сомасы мақсатты бағаны анықтау үшін қолданылады.  Егер, өзіндік құн негізінде анықталған баға әділетсіз болса,  аталған мәселені шешу үшін тауарлардың үстеме бағаларының деңгейін өзгеріске ұшыратады. Бұл тактика қысқа уақыт мерзімінде нарықта қажетсіз шығындар жасамауға сақтандырады, бірақ бұл ақырғы шешім емес. Өзіндік құн негізінде  белгіленетін баға мәселесін шешу,  тез  шегерімдерді белгілеумен шешілмейді, ол үшін барлық баға белгілеу үдерісін толығымен қайта қарау қажет.                                                                                        
 
 Құндылық негізінде баға белгілеуде мақсатты баға деңгейін анықтау,    тұтынушы үшін тауар құнын бағалауға негізделеді. Бұл мақсатты баға, одан кейін өндіріске қажет болатын шығындар туралы шешім қабылдауға  әкеледі. 

Қазіргі кезеңде көптеген фирмалар өзіндік құнға негізделген  әдістердің пайдаға  қолайсыз әсер ететіндігін мойындайды. Олар нарықтық жағдайларды ескеретін баға белгілеуге мұқтаж екендіктерін жете түсінеді. Құндылық негізінде баға белгілеудің мақсаты –аса жоғарғы деңгейдегі құндылықты қамтамасыз ете отырып, неғұрлым мол пайданы қамтамасыз ететін баға белгілеу. Мұнда, өткізілетін өнім көлемін ұлғайту арқылы пайда табу көзделмейді. Егер де,  көлем мен құндылық мәселелері алмасып кететін болса, бұл тауар іс жүзінде қаншама құнды болып табылады деп ойлаудың орнына, тұтынушылар тауарға қанша төлеуі мүмкін деп ойлайтын болсаңыз... баға белгілеудің тұзағына түскеніңіз... Дегенмен, аталған шешім қажетті өткізім көлемін мүмкін жасағанымен, ұзақ мерзімге рентабельділік деңгейіне зиян келтіруі мүмкін. 

 Ұзақ мерзімде  пайданың барынша мол деңгейін қамтамасыз ететін,  пайда мен нарық үлесін қисындастыру жолын іздеу, баға белгілеудің негізгі мақсаттарының бірі  болып саналады. Көбіне, бәсекелестерге қарағанда фирманың нарықтағы үлесін  елеулі түрде шектейтін баға, неғұрлым тиімді болып табылады. Мысалы: айталық ірі өнеркәсіптік компания баға деңгейін 8%-ға ұлғайта отырып, нарықтағы үлесін 20%-ға жоғалтты. Бұл компанияның кейбір өндірістік қуаттары өндірістік үдеріске қамтылмай қалғанымен, баға деңгейін ұлғайту табысты 70%-ға арттырды. Осының негізінде аталған компания, өз өнімдерін тұтынатын тұтынушылардың бесеуінің төртеуі өнімді бұрынғы бағаға қарағанда 8%-ға артық бағалайтындығын анықтады.  Компания осы құндылықты, өзінің нарықтағы шамадан тыс үлесін құрбан ете отырып, сақтап қалды. 

Құндылыққа негізделген стратегияның мақсаты – тұтынушылар үшін жасалынған құндылықпен,  компания шығындарының арасындағы айырмашылықты барынша көбейту болып саналады.  Осы стратегия аумағындағы баға белгілеудің мақсаты – бұл фирманың табысы түрінде қалыптасқан  құнның ауқымды үлесін алу болып табылады.   
Баға саясаты дегеніміз, өз өнімдеріне қалыптасқан бағалар көмегімен, жүзеге асырылатын кәсіпорынның мақсаттары.  Баға саясатын таңдау барысында фирма, оның ғаламдық мақсаты пайда екенін біле тұра, өз мүддесін қорғау, бәсекелестерді басу, жаңа нарықтарды жаулап алу, нарыққа жаңа тауармен шығу, шығындарды тез өтеу, табыстарды  тұрақтандыру сияқты  аралық мақсаттар ұсынылуы мүмкін екендігін ескергендігі жөн. Бұл мақсаттарға қол жеткізу қысқа мерзімде, орташа мерзімде, ұзақ мерзімде болуы мүмкін. Жалпы белгілі бір мерзімде қалыптасқан баға деңгейі кәсіпорынның қандай да бір мақсатының нәтижесіне әр түрлі әсер етеді, мысалы: пайда шамасына, айналым көлеміне және т.б..  Төтенше жағдайларда ғана кәсіпкерлік қызметтің бір мақсаты  басым болады. Жалпы күнделікті шаруашылық әрекетте баға саясатының көмегімен көптеген мақсаттарды жүзеге асыруға болады.
Баға саясатының негізгі мақсаттары төмендегідей:

1.Нарықта  фирманың одан ары күнелтуін қамтамасыз ету. Нарықтағы бәсекелестіктің шиеленесу деңгейіне және тұтынушылардың сұранысы, мұқтаждығы өзгеруіне сай көптеген мәселелер туындайды. Осы жағдайда, өндірісті одан әрі жалғастыру және өтпей қалған запас тауарларды өткізу үшін баға шамасын арзандатады.  Мұнда пайда өз мағынасын жояды.  Баға  өзгермелі және тұрақты шығындарды әзірге өтей алғандықтан, уақытша бір кезге дейін өндіріс жалғасады. Дегенмен, фирманың  алдындағы бұл мақсат қысқа мерзімдік болып саналады.

2.Пайданы қысқа мерзімде барынша көбейту.  Кез келген кәсіпкер, өз өнімдерінің бағасын неғұрлым мол пайда табу мақсатында қалыптастырады. Ол үшін, әр баға (баға альтернативасы) бойынша алдын ала сұраныс және алдын ала өндірістік шығындар деңгейі жорамалданады. Сонан соң, осы балама варианттардан, келешекте  қысқа мерзімде мол пайданы қамтамасыз ететіні таңдап алынады.
3.Айналымды қысқа мерзімде ұлғайту. Қысқа мерзімде айналымды ұлғайтуға ынталандыратын бағаны, тауарды бірлесіп өндіре отырып, өндірістік шығындардың деңгейі мен құрылымын анықтау қиын болған жағдайда таңдайды. Мұнда, сұранысты анықтау маңызды. Аталған мақсатқа қол жеткізу үшін делдалдарға  өткізген өнімдеріне  делдалдық пайыз төленеді.
4.Өнімнің өтімін  барынша ұлғайту. Кәсіпкерлер және әр түрлі фирмалар өнімнің өтімін ұлғайту өнімнің бір өлшеміне есептелінген өндірістік шығындарды арзандатады, соның негізінде пайда ұлғаяды деп тұжырымдайды. Осындай тәсілді «нарықты жаулап алу баға саясаты»  деп атайды. Мамандардың айтуынша осы саясат келесі шарттар ескерілгенде ғана  дұрыс  нәтиже  береді: 1) егер де нарықтың бағаға сезімталдығы өте зор болса (бағаны арзандаттық-сұраныс көбейді.); 2) өндіріс көлемін ұлғайту нәтижесінде өндіріс және өткізу шығындары арзандаса; 3) егерде бәсекелестер баға деңгейін арзандатпаса.
5. Жоғарғы деңгейдегі бағаларды белгілей отырып, нарықтың «қаймағын қалқу». Фирмалар жаңа тауарларға барынша жоғары баға белгілеген кезде, осы баға саясаты  орын алады. Ол «сыйлық баға белгілеу» деп аталынады, өйткені нарықтың кейбір сегменттері бағасы қымбат жаңа тауарды пайдаланғаннан өз шығындарының үнемін көреді және өзіне керегін толық қанағаттандырады. Қымбат бағамен өтім азая бастағанда фирма бағаны арзандата отырып,   клиенттердің келесі орташа топтарына назар аударып, қызықтырады. Осылай, мақсатты нарықтың  әр сегментінде барынша мол айналымға қол жеткізеді.
«Қаймақ қалқу»  баға саясатында, бастапқы уақытта баға өте жоғарғы деңгейде тағайындалады да, бірте-бірте, өндіріс аумағы өсуімен қатар, төмендетеледі деген мағынаны білдіреді. Мұндай саясат жаңа тауарды сенімді патенттік қорғаумен қамтамасыз етуді талап етеді.

6.Сапа бойынша озат болу.  Сапа бойынша озат атағына ие фирма, сапаны арттыруға байланысты жоғарғы деңгейдегі өндірістік шығындарды, және осы мақсатта жүргізілетін ғылыми зерттеу жұмыстары шығындарын өтеу үшін   өз өніміне ең қымбат баға құрайды.
Жоғарыда аталған баға саясатының мақсаттары әр түрлі уақытта, әр деңгейдегі бағамен  жүзеге асуы мүмкін,  олардың арасындағы арақатынас әр түрлі болғанымен, олардың барлығы кәсіпорынның жалпы мақсаты – пайданы ұзақ мерзімді ұлғайту мақсатына қызмет етеді.
Баға саясатының қалыптасуы және оның іске асырылуы кәсіпорынның жалпы саясатымен  байланысты, себебі әрбір кәсіпорынның негізгі мақсаты – тұтынушылардың басым көпшілігіне өнімдерді табысты сатып өткізу мақсатын көздейді. Баға саясатын қалыптастыру және табысты іске асыру үшін белгілі бір кәсіпорындарда өнімдерге баға белгілеу мәселелерін шешетін тұрақты қызмет етуші құрылымдық бөлімшелер, яғни баға бөлімшелері әрекет етеді. Бұл бөлімшелердің қызметі кәсіпорынның маркетингтік және сатып өткізу қызметтерімен тығыз байланысты болады. Бұл қызметтерге ақпарат жинау, сатып өткізу көлемін жоспарлау, жарнама кампанияларын жүргізу, тауар маркасының имджін қалыптастыру, ақпарат тарату жатады.

5.2. Тауардың өмірлік циклындағы баға саясаты.

Нарықтық экономикада танымал концепциялардың бірі – бұл тауардың өмірлік циклы концепциясы. Тауардың өмірлік циклындағы баға саясаты келесі факторларға байланысты:

 -  тауар өндірудің көлемін көбейту нәтижесінде шығындарды өзгерту;
 - тауардың жаңалық дәрежесіне байланысты тұтынушы сұранысының өзгеруі;
 -  нарықта тауардың өмір сүру мерзімінің ескерілуі.
Жаңа өнім жасалынды,  ол біртіндеп сатып алушылардың  танымын жаулап алады, өз мақсатына жетеді, ескіреді, басқалай жақсы өніммен алмастырылады. Ал, осы өніммен таныс нарық келесі төрт фазаға сәйкес одан әрі дами береді: пайда болуы және нарыққа шығуы, өсуі, жетілуі, құлдырауы. Баға белгілеуге әсер ететін факторлар баға саясатының табысқа жетуі мен сәтсіздігін анықтайды. Олар тауарды өндіру және өткізу шығындары, сұраныстың баға жөнінен икемділігі және нарықтағы бәсекелестердің мінез-құлығы. Бұл факторлар өнімді өткізу нарығы «өмірлік циклы» фазалары арқылы өткенде, алдын ала жасалынған болжамдар негізінде өзгеріске ұшырайды. Сондықтан, кез келген баға саясаты мен стратегиясы үнемі уақытына сай болуы үшін өзгеріп отырады,  және кез-келген тактика өз тиімділігін нарықта сақтап қалуы үшін  өзгереді.  

Тауардың өмірлік циклының сатылары:

Тауарды пайда болуы және нарыққа шығу сатысында маңызды ғылыми-зерттеу, тәжірибе-конструкторлық және өндірістік шығындардың айтарлықтай көп деңгейімен және нақты бәсекелестердің болмауымен сипатталады. Мұнда баға  тауардың сапалық көрсеткіші ретінде қарастырылады. 

Тауардың нарықтық бағасы оның құндылығын ескере отырып  белгіленеді. Ол, тұтынушыларға өнімнің құндылығын бағалауды, берілетін шегерімдер көлемін  және тауар бағасын кейінгі төмендетуді анықтаудың негізі болып саналады. Егер, сатушы икемді баға саясатын жоспарлайтын болса, тауардың нарықтық бағасы, бағаға сезімтал емес тұтынушылардың тауарға беретін бағасына  жуық белгіленеді. Егер, сатушы бейтарап баға саясатын ұстанатын болса,  прейскурант бойынша баға, орташа әлеуетті тұтынушы ұсынатын баға шамасына жуық деңгейде белгіленеді. Жаңа тауарды сатушы, нарыққа ену бағасымен  нарыққа ұсына алмайды, өйткені өнімнен хабарсыз тұтынушылардың бағаға төмен сезімталдығы баға саясатына залал келтіреді.
Тауардың өсу сатысында тауар алғашқы рет бәсекеге ұшырайды, соның салдарынан тұтынушы таңдау мүмкіндігіне ие болады және ол тауар туралы көптеген ақпаратты қажет етеді.  Мұнда бірінші сатымен салыстырғанда баға жоғары болады. Өсу сатысында баға саясатының келесі мақсаттарын іске асыруға болады:

· бәсекелестердің бағаларынан жоғары баға белгілеу жағдайында тиімділікке жету;
· «паритет» бағаларын белгілеу жағдайында бәсекелестерімен жасырын келісім-шартқа отыру немесе көшбасшыға бағыт алу қарастырылады.
 Белгілі бір жаңа өнім нарықта орнықты орын алғаннан кейін, баға белгілеудің міндеттері өзгереді. Инновациялық салада бәсеке пайда болысымен, жаңашыл фирма  және оған еліктеушілер, нарықта өздеріне позицияларды иелене бастайды және оны қорғауға әзірленеді.  Аталған кезеңде олардың әрқайсысы  бір-біріне қарама қарсы келесі екі стратегия аралығында орналасқан өткізу концепциясын іріктеп таңдап алады. Олар: 
· өнім оригиналынан толығымен өзгешеленетін стратегия;

· өндірістік шығындар бойынша озат болу стратегиясы.
 Бірінші стратегия бойынша, фирма өз тауары үшін, оны басқа тауарлардан ерекшелейтін,  бірден-бір өте сирек белгілерді істеуді көздейді. Ол өнімнің өсу сатысында  қалыптасатын ғылыми-зерттеу жұмыстарында, өндірісте, сатып алушылардың көнілдерін аудару мәселелерінде өз жағдайын жедел нығайта отырып, өнім арқылы іске асатын оригиналды идеялармен басым жабдықтаушы болуы қажет. Соңынан, бәсекенің біртіндеп ұлғаюына байланысты, оның өте сирек белгілері  тауардың құндылығының нәтижесі ретінде көрініп, бәсекелестердің санының көбеюіне қарамастан, фирма үшін тиімді баға белгілеуге мүмкіндік жасайды. Ерекше өнім стратегиясы сатып алушылардың белгілі бір сегментіне әлде бір сала жүйесіне бағытталады. Мұнда, баға белгілеудің ролі, сатып алушылар қасиеттері өте сирек деп  есептейтін, тауарды өндіруден пайда алу ретінде қарастырылады. Баға белгілеуде нарықтың«қаймағын қалқу» саясаты, бейтарап баға белгілеу стратегиясы,  нарыққа дендей ену стратегияларына тән әдістер қолданылады.

Өндірістік шығындар бойынша озат болу стратегиясына байланысты фирма өзінің күш жігерін шығындарды ең төменгі деңгейге жеткізуге бағыттайды. Өйткені, нарықтағы баға бәсекелестігіне қарамастан, тауардың өзіндік құнының төмен болуы пайда алуға мүмкіндік туғызады деп болжайды. Көптеген нарықтарда өткізімнің  негізгі үлесі және өндірістік шығындар бойынша озат болу, өнімнің тізбесін ұлғайту арқылы, жарнама және   жаңа өткізу нарықтарын жаулап алу арқылы жүзеге асады. Өндірістік шығындар бойынша озат болуға бағдарланғанда, нарыққа дендей ену бағасын, көптеген жағдайларда пайдаланбаған дұрыс. Егер, шығындардың төмен деңгейі бойынша артықшылық, мол көлемдегі тапсырыстарға қызмет көрсетуде қолданылмайтын болса, егер, сатып алушыларды өнімнің бағасына қарағанда, оның сапасы және сенімділігі мен беріктігі қызықтыратын болса, баға белгілеуде бейтарап стратегия қолданылады.

Ал, тапсырыс өте шұғыл орындалуды талап еткенде  және сатып алушы басқалай мердігерді іздейтін уақыты тар жағдайда, осы өндіруші өндірістік шығындар бойынша артықшылығы бола тұра, баға белгілеуде нарықтың  «қаймағын қалқу» баға саясатына тән әдістерді қолданады. 
Тауардың жетілу сатысында нарық тауарлармен толтырылады, басқа фирмалардың  нарықтан шығуына байланысты бәсеке азаяды, кейбір фирмалар жаңа өнімдер өндіруге бағыт алады.

Әдеттегі тауар, нарықтық өмірінің көп бөлігін жетілу сатысында өткізеді. Мұндағы баға белгілеу, өнімнің өміршеңдігі үшін тиімді. Әр түрлі фирмалар  өнімдерінің ұқсастығы, тұтынушыларға, бәсекелес тауар маркаларын салыстыру және бағалау мүмкіндігін туғызады. Сондықтан, осы сатыда сұранымның баға жөнінен икемділігі өзінің ең жоғарғы шама деңгейіне жетеді. Бәсекелестік, баға белгілеуге  әсерін күшейтеді. Жетілу сатысында белгілі бір фирманың сату көлемінің ұлғаюы, басқалай тауар өндірушілерді нарықтан ығыстыру нәтижесінде қамтамасыз етіледі. Жетілу сатысындағы тиімді баға белгілеу фирманың, компанияның өзінің кез-келген бәсекелестік артықшылығын пайдалануға байланысты болады. 
Баға белгілеудің тиімділігін арттыру арқылы фирманың пайдалылық деңгейін сақтап қалу жолдары: кешенді өнімнің жеке бөліктерін сату әлде кешенді қызметтің бір бөлігін ұсыну, сұранымды бағалауды жетілдіру, ресурстарды пайдалану мен шығындарды бақылауды күшейту, өнім ассортиментін ұлғайту және өткізу жүйесін қайта ұйымдастыру және т.б. болып табылады.
Тауардың төмендеу сатысында тауар өзінің нарықта өмір сүруін аяқтайды, яғни баға төмендейді, соның салдарынан сұраныс азаяды, пайда қысқарады, тауар нарықтан шығады. Төмендеу сатысында өнімді өткізу көлемінің ұлғаюы бәсекелестер есебінен және бағаны арзандату арқылы іске асады. Бағаны арзандауының нәтижесі, бұл жалпы бір сала бойынша пайдалылық деңгейінің төмендеуі. Төмендеу сатысында баға саясаты мен стратегиясының негізгі мақсаты  осы сатыны неғұрлым аз шығындармен жеңіп шығу. Бәсекелестерді жеңу мақсаты қойылмайды. Басқалай фирмалар, нарық құлдырауын  бастан кешу мүмкіндігі, бәсекелестік позицияларын сақтап қалу және мүмкін болса тәжірибе жинақтау мақсаттарын қояды. Осы сатыда үш негізгі стратегия қолданылады: өндірістің қысқаруы, «игілігін көру» және қосылу. Өндірістің қысқаруы  стратегиясы  фирманың жайғасымы күшті нарық сегменттеріне босаған ресурстарды бағыттау үшін,  нарықтың кейбір сегменттерінен жартылай әлде толық шығуы.  Бұл стратегияның мәні – фирманың бәсекелестік жайғасымы неғұрлым нашар активтерді жоюы және сол нарықтардан кетуі. Фирма өз табысының бір бөлігін жоғалтқанымен, оның нарықтағы орнықтылығы артады.   «Игілігін көру» стратегиясы нарықтан кезең бойынша біртіндеп шығуы. Оның мақсаты өнім өндірісін толығымен қысқартуы.  Нарықтан шығатын фирманың баға белгілеудегі мақсаты өзінің нарықтағы жағдайын қорғау болып саналмайды. Оның мақсаты табысты ең жоғарғы деңгейге жеткізу. Стратегияларды таңдау, баға белгілеудің мақсатын анықтау фирманың өз іс-әрекетін жоспарлауына тікелей байланысты.

Бақылау сұрақтары:
1. «Баға саясаты» дегенді қалай түсінесіз?
2. Баға саясатын жүзеге асыратын негізгі мақсаттарды атаңыз?
3. Тауардың өмірлік цикліндегі баға саясаты?
4. Тауардың өмірлік циклінің сатыларында баға деңгейі қандай өзгерістерге ұшырайды?
5. «Өнімнің өтімін барынша ұлғайту» мақсаты қандай жағдайда жүзеге асырылады?

6. Белсенді және пассивті баға саясатын қалай түсінесіз?

7. Өндірістік шығындар бойынша озат болу стратегиясының мәні?
8. Тауардың өсу сатысындағы баға саясатының  мақсаттары?

Алтыншы тарау. Баға саясатының негізгі стратегиялары.

6.1 . Баға стратегияларының мәні, түрлері.

Кәсіпорынның баға саясаты баға құрылу стратегиясын қалыптастырудың негізі болып саналады. Баға стратегиялары кәсіпорын дамуының  жалпы стратегиясының  бір бөлігі болып табылады.

Баға құрылуы стратегиясы – бұл кәсіпорын өндіретін  өнімдердің нақтылы түрлеріне нарықтық баға белгілеу жағдайында негізге алынатын факторлар мен әдістер жиынтығы.
Баға стратегияларының негізгі түрлері төмендегідей:

1.Жоғары деңгейдегі баға стратегиясы.

Осы стратегия мақсаты - неғұрлым жоғары деңгейдегі құндылығына байланысты, сатып алынатын жаңа бұйым үшін, оның әдеттегі нарықтық бағасынан қымбат төлем төлеуге даяр тұтынушыларға, «қаймақ қалқу» принципі бойынша жоғары бағаларды тағайындау арқылы, лезде шамадан тыс мол пайда алу. Бұл стратегия қымбат тауарды талап ететін сұраныс болған жағдайда қолданылады.
Ол біріншіден, патентпен қорғалған, нарыққа алғашқы рет жаңадан шыққан, яғни «өмірлік циклдың» бастапқы сатысындағы тауарларға қолданылады.
Екіншіден, сұранысы баға динамикасына тәуелсіз, тек тауардың сапасы, сиректігі қызықтыратын бай тұтынушыларға бейімделген тауарларға пайдаланылады.
Келесі жағдайларда жоғары баға стратегиясы қолайлы болады:

· жақын арада нарықта едәуір бәсекелестік деңгейі  болмаған жағдайда;

· жаңа нарықты игеру шығындары бәсекелестер үшін өте қымбат болған жағдайда;

· жаңа бұйымды өндіру үшін қажет шикізат, материалдар және т.б. шектеулі мөлшерде болған жағдайда;

2.Орташа деңгейдегі баға стратегиясы (бейтарап баға құрылуы) тауардың өмірлік циклының жойылу сатысынан басқа барлық сатыларында қолданылады. Пайда алуды ұзақ мерзімді саясат ретінде қарастыратын кәсіпорындар үшін тән стратегия. Бұл стратегия бөлінген қаржыға әділ пайда  алу мүмкіндігін тудырады.
3.Төмен деңгейдегі баға стратегиясы. Бұл тауардың өмірлік циклының кез келген сатысында  жарамды, әсіресе бағаға қатысты сұраныс  икемділігі  жоғары болған жағдайда тиімді. Ол нарыққа ену, өндірістік қуаттарды толық пайдалану, банкроттыққа ұшырамау, ұзақ уақыттық пайда алу мақсатында қолданылады..

4.Мақсатты баға стратегиясы. Аталған стратегия, баға және өткізу көлемі қандай шамаға өзгерсе де пайда жиыны тұрақты шама екендігін көрсетеді. Пайда мақсатты шама болып саналады. Бұл стратегияны негізінен ірі корпорациялар қолданылады.

5.Жеңілдікті баға стратегиясы. Оның мақсаты сатып өткізу көлемін ұлғайту. Бұл стратегия тауардың өмірлік циклының ең соңында пайдаланылады. Мұнда  әртүрлі шегерімдер қолданылады.

6.«Көшбасшыға бағытталу» стратегиясы. Мұнда саладағы немесе нарықтағы көшбасшының баға саясаты ескеріледі. Жаңа бұйым бағасы көшбасшы компанияның бағасынан, бұйымның сапалық және техникалық басымдылығына сай ауытқуы мүмкін.
6.2. Баға стратегияларын қалыптастыру кезеңдері
Баға саясаты мен кәсіпорын стратегиясын қалыптастыру көптеген іс-шаралар мен есептеулерді қамтиды:

· кәсіпорын өнімдерін өндіру және өткізу шығындарының оңтайлы шамасы  анықталынады;
· әлеуетті тұтынушылар  үшін кәсіпорын өнімінің пайдалылығы және тауарға белгіленетін баға деңгейінің, оның тұтынушылық қасиетіне сай болуы шаралары негізделеді;
· кәсіпорын үшін өндірістің неғұрлым тиімділігін қамтамасыз ететін өнімді өткізу көлемі және нарық үлесі  шамасы анықталынады;
Баға саясатын және кәсіпорын стратегиясын әзірлеу келесі үш кезеңнен тұрады: түпнегіздік ақпарат жинақтау, стратегиялық талдау, стратегияны тұжырымдау.

1. Түпнегіздік ақпарат жинақтау кезеңін орындау барысында келесі негізгі мәселелер орындалады:

· Шығындарды бағалау;
· Тұтынушылар туралы ақпарат.
· Әлеуеттік бәсекелестер туралы деректер.

· Кәсіпорынның қаржы  мақсаттарын нақтылау;

2.  Стратегиялық талдау кезеңін орындау барысында алдын ала жинақталған ақпарат талапқа сай талдауға түседі:

· Қаржы талдауы;
· Нарық сегментін талдау;
· Бәсекелестерді талдау;
· Мемлекеттік реттеудің ықпалын бағалау.
3.  Стратегияны қалыптастыру:

Қорытынды баға стратегиясын белгілеу.
Енді, нарықтық жағдайлар өзгеріске ұшырағанда әлде өз фирмаңыздың жаңа өнімдерін енгізуге даярлық жасаған кезде, бағаны белгілейтін мамандар не істеуі керектігін білуі үшін, жоғарыда көрсетілген кезеңдерге толығымен тоқталамыз.

I. Түпнегіздік ақпарат жинақтау
1. Шығындарды бағалау. Баға белгілеу туралы нақты шешім қабылдауға қандай болдырмауға болатын қосымша шығындар әсер етеді?

· өндірісті, клиент сервисін және техникалық қызмет көрсету сатыларын қоса қарастырғанда, сату көлемінің өзгеруіне байланысты қандай шығындар нақты көбейетін шығындарға жатады?

· өнім өндірісінің қандай деңгейінде қосымша шығындар қажет және ол неге тең болады?

· өндіріс көлемі өзгерісінің қандай деңгейінде шартты-тұрақты шығындар өзгеріске ұшырайды, осы өзгеріс соншалық маңызды ма?

· қабылданған баға шешіміне қатысты алғанда қандай тұрақты шығындарды болдырмауға болады?

2.  Тұтынушылар туралы ақпарат. Потенциалды тұтынушылар кім,  және      олар неліктен осы тауарды сатып алғысы келеді?

· тұтынушылар үшін осы өнімнің әлде қызметтің экономикалық құндылығы неден тұрады?

· басқалай қандай факторлар (альтернативаларды салыстырудағы қиындықтар, сатып алынған тауардың мәртебесі, бюджеттік шектеулер т.б.) тұтынушылардың бағаға сезімталдығына әсер етеді.

· тұтынушылардың бағаға  сезімталдығына әсер ететін, баға және бағаға қатыссыз факторларды қабылдаудағы айырмашылықтар тұтынушыларды нарық сегменттеріне қалай бөледі?

· нарықта тауарды жайғастыру стратегиясы тұтынушылардың тауарды сатып алуға әзірлігіне қалай әсер етеді?

3. Әлеуеттік бәсекелестер туралы деректер. Кім ағымдағы және әлеуетті бәсекелес болуы мүмкін, кімнің бағыты осы нарықта пайдалылық деңгейіне тосқауыл болуы мүмкін?

· қандай фирмалар ағымдағы және потенциалдық негізгі бәсекелестер  болып саналады?

· егер қазіргі кезеңде нарықта бәсекелестер болатын болса, олардың өз тұтынушыларымен арасында қандай келісім бағалары қалыптасқан?

·  бәсекелес-фирмалар туралы келесі ақпарат негізінде олардың баға белгілеудегі мақсатын анықтауға болады ма? Олар: өткен кезеңдегі әрекеттері, менеджерлердің жеке ерекшеліктері, ұйымдық құрылымы, даму жоспары және т.б.. Әсіресе, фирма үшін негізгі мәселе - пайданы ұлғайту мақсаты ма, әлде өткізу көлемін ұлғайту  мақсаты ма екенін анықтау мүмкіндігі қандай? 

· сіздің фирмаңызбен салыстырғанда бәсекелестердің артықшылықтары және әлсіздіктері неден көрінеді: а) олардың бағадан алатын ұтыс шамасының үлесі  жоғары (төмен);  б) олар тұтынушылар үшін жақсы (нашар) атаққа іліккен;  в) оларда көпті (азды) жетілдірілген тауарлар бар;  г) олар көпті (азды) ассортиментке ие?

4.Кәсіпорынның қаржы мақсаттарын талдау. Баға стратегиясын жете зерттеуді бастамас бұрын, баға белгілеуші маман кәсіпорынның басқа мамандарымен ақылдаса отырып, дәл осы кезеңде кәсіпорынның негізгі қаржы мақсаттарына не жататындығын анықтап алуы қажет. Егер, бұл мәселе алдын ала қарастырылмай, мамандар талдауынан тыс қалса, баға стратегиясы қанағаттанарлықсыз болады.  Осыған сәйкес, бұл жұмыс барысында келесі сұрақтарға жауап іздеу керек:

· осы тауарлар түрін сатып өткізе отырып, кәсіпорынға қандай деңгейдегі пайдалылық деңгейін қамтамасыз ету қажет;

· кәсіпорын дәл қазіргі жағдайда келесі жағдайлардың қайсысына бағытталған:  неғұрлым жоғарғы деңгейдегі пайдалылық деңгейін алуға;  жалпы пайда көлемін ұлғайтуға; алдын ала тартылған қарыздарды жабу үшін пайда табу және т.б.?

II.Стратегиялық талдау
       Стратегиялық талдау кезеңінде барлық ақпарат бағаланып, баға стратегиясының қорытынды вариантын жасау үшін қолданылады. 

5. Қаржы талдауы. Қаржы талдауын алдын ала болжанған төмендегі деректер көмегімен  жасайды:

· бағаның мүмкін болатын варианттары жөніндегі ақпарат;

· өнім және оны өндіруге жұмсалатын шығындар туралы ақпарат;

мүмкін болатын нарық сегментін таңдау жөніндегі ақпарат, яғни мұнда фирма тұтынушыларының мұқтажын толық қанағаттандыра отырып, оларды жаулап алатындай жағдайы бар. Немесе, осы нарық сегментінде фирма үшін, орнықты бәсекелестік басымдылығын қалыптастыруға, артықшылық мүмкіндіктері бар. Сонымен қатар, өсетін шығындарға негізделген қаржы талдауы, фирмаға нарықтың қандай секторы тиімді екендігін анықтауға көмектесе алады. Ол үшін келесі мәселелер қарастырылып, қорытынды жасалынады:  

- бәсекелестерге қарағанда клиенттерге неғұрлым жоғарғы деңгейде қызмет көрсету үшін қосымша шығындар жасау керек пе, әлде

-   өз әрекетін жетілдіру, соның негізінде  аз шығын жұмсай отырып клиенттерге  бәсекелестер сияқты деңгейде  қызмет көрсеткен қолайлы ма? 

Нақты қорытындыны, төмендегі сұрақтарға берілген жауаптарға сүйене  отырып жасауға болады:

· қолданыстағы баға бойынша фирманың аталған өнімді өндіруден (өткізуден) алатын үлесті және жалпы ұтысы қандай?

· баға төмендеген жағдайда, фирманың ұтысының жалпы шамасы ұлғаю үшін, өткізу көлемі қандай деңгейге дейін артуы қажет?

· баға көтерілген жағдайда, фирманың жалпы ұтысы қалыптасқан деңгейге түскенге дейін,  өткізу көлемін, қандай деңгейге дейін азайту мүмкіндігі бар?

· талданатын баға шешімін іске асыру барысында туындаған өсімтал тұрақты-шартты шығындардың орнын толтыру үшін, өткізу көлемінің қандай өсімі қажет?

· нарыққа жаңа тауарды енгізгенде қажет, шартты-тұрақты шығындарды ақтау үшін, өткізудің қандай көлеміне қол жеткізу керек? 

6. Нарық сегментін талдау. Фирманың  сатып алушылардың әр түрлі сегменттеріне анықтаған бағасы а) нарық сегменттерінің бағаға сезімталдығын және б) сатып алушылардың әр түрлі тобына қызмет көрсетудегі қосымша шығындардағы айырмашылықтарды қалай сипаттайды? Сатып алуды жүзеге асыру уәждемесін ескере отырып, фирма қалай, сатып алушылардың әр түрлі сегменттерімен неғұрлым тиімді бірлесіп әрекет ете алады? Бұл мәселелердің шешімі, келесі сұрақтар жауабынан табылады. 

· әр түрлі сегментке кіретін сатып алушыларды, олар тауарды сатып алмас бұрын қалай анықтауға болады?

· төмен бағамен сату, жоғары бағамен сататын нарықтың құнын түсірмес үшін, сатып алушы сегменттері арасындағы дәл шекараны қалай анықтауға болады?

· бағаны сегменттеуде фирма қалай құқықтық шектеулерді бұзудан құтыла алады?

7.  Бәсекелестерді талдау. Бәсекелестер туралы жинақталған деректер негізінде нарықтағы бәсекелестердің мүмкін болатын іс әрекеттері болжамданады. Соның ішінде фирма ұсынған бағаға, ол бағаның өзгерісіне бәсекелестердің кері жауап қайтаруы, әрекет қылуы толығымен талданады. Фирманың қолданыстағы және болжамданған стратегиясының өміршеңдігіне бәсекелестер әрекеті қалай әсер етуі мүмкін? Бәсекелестердің кері іс-әрекеті фирма пайдалылығына қандай деңгейде ықпалын тигізуі мүмкін? - деген сұрақтар туындайды. Оған жауапты келесі мәселелерге жауап беру арқылы шешуге болады.

· бәсекелестердің мүмкіндіктері мен ниеттерін біле отырып, фирма өзі үшін пайда әкелетін қандай мақсаттарға қол жеткізе алады?

· фирма өз мақсаттарын қол жетерлік және неғұрлым тиімді ету үшін,  ақпаратты бәсекелестердің іс әрекетіне әсер ететіндей етіп қалай қолдана алады?

· фирма нарықтың қандай сегментінде бәсекелі артықшылыққа қол жеткізіп, соның нәтижесінде, өз пайдасын бәсекелестер тарапынан болатын қауіп-қатерден қорғай алады? 

· фирма  қандай нарықтардан  шығуы қажет? Егер, фирма өзіне қажетті  пайданы, бәсекелестердің тұрақты тегеурініне байланысты, сол нарықта, қамтамасыз ете алмайтын болса...

8. Мемлекеттік реттеудің ықпалын бағалау. Ол, белгілі бір фирманың баға шешімін немесе баға стратегиясын жүзеге асыру барысында тікелей әсер ететін, экономиканы мемлекеттік басқару органдарының  мүмкін болатын, іс әрекеттерін болжамдау және ескеру болып табылады.

Бұл, төменде көрсетілген мәселелелердің шешімін табуды көздейді.

· мемлекет тарапынан бағаны реттеу фирманың баға өзгерісін жүзеге асыруына қалай ықпал етуі мүмкін?

· монополиялық жағдайларға ие нарық субъектілерін мемлекеттік реттеу фирманың шығындарының деңгейіне елеулі ықпал етеді ме? Қалай ықпал етеді?

· сыртқы сауданы мемлекеттік реттеуде өзгерістер болуы мүмкін бе, егер болса, ол  нарыққа келіп түсетін шет ел бәсекелестері тауарларының көлеміне және нарықтағы осы тауарлардың бағасына қалай әсер етеді?

· мемлекеттің экономикалық саясаты фирма үшін мақсатты нарық сегментіндегі тұтынушылардың жағдайына әсер етуі мүмкін бе? Қалай әсер етуі мүмкін? және т.б.

III. Стратегияны қалыптастыру.

Жоғарыда аталған мәселелердің барлығының шешімін тапқаннан кейін, фирма үшін неғұрлым үйлесімді, бағалы, басқаларға қарағанда артықшылығы бар,  қорытынды баға стратегиясын қалыптастыру жүзеге асырылады. Бұл, қолайлы баға стратегиясы,  ол келешектегі бизнесті басқару жоспары болып табылады.  Баға стратегиясын қалыптастыруда басқа фирмалардың стратегиясын, әдебиеттерде мамандар мен ғалымдар ұсынатын стратегияны және аталған фирманың өз тәжірибесінде жүзеге асырылған стратегияларды түп нұсқа ретінде қарастыруға болады. Бірақ, басқа тәжірибені қолма қол көшіріп алған жөн болмайды.  Белгілі бір салада қалыптасқан стратегияны басқа салаға толығымен көшіру тиімсіз, өйткені, әрбір салада қалыптасқан шығындар құрамы мен құрылымы, сатып алушылар әлде бәсекелестердің жағдайы әр түрлі деңгейде  ерекшеленеді.  Сондықтан, келесі элементтерден құралған, «тауар- фирма- бәсекелестер- сатып алушылар- мемлекет» (сурет 1)бірден-бір ерекше  қисындастырудың барлық ерекшеліктерін есепке ала отырып, өз фирмаңызға жеке, дербес стратегияны  қалыптастырғаныңыз жөн. Тек сонда ғана, баға стратегиясы негізінде қалыптасқан нақты баға жоғары деңгейдегі пайдалылықты қамтамасыз ете алуы мүмкін.

Сурет 1. Бағаның факторлар әрекеттестігі негізінде қалыптасуы.

Бақылау сұрақтары

1. Баға құрылу стратегиясы дегеніміз не?
2. Баға стратегияларының негізгі түрлері?
3. Баға стратегиясын қалыптастыру кезеңдері?
4. Қазіргі кезеңде фирмаларда баға стратегияларының қандай түрлері кеңінен қолданылады?
5. Баға стратегиясының жүзеге аспағандығын сипаттайтын негізгі белгілері?
6. Баға стратегиясын таңдауға қандай факторлар әсер етеді?

7. Бәсекелестерді талдау, баға стратегиясына қалай әсер етеді?

8. Қаржы талдауы қалай жүзеге асады?

Жетінші тарау. Баға белгілеу әдістері.

7.1. Бағаны есептеудің жалпы схемасы.

Тауарлардың ерекшелігіне, сатушы фирманың көлеміне және қаржылық күш-қуатына, алдына қойған мақсаттарына сай баға деңгейін есептеуде әртүрлі әдістер қолданылады. Баға белгілеу әдісін таңдау барысында ішкі шектеулер (өндірістік шығындар және пайда), және сырқы шектеулер (сатып алуға қабілеттілігі, бәсекелес-тауарлар бағалары, және т.б.) ескеріледі.
Баға деңгейін есептеу келесі жалғаспалы кезеңдерді орындауды топшылайды:
Бірінші кезең.
Баға белгілеудің мақсаты мен міндетін қою. Кез келген кәсіпорын, фирма  белгілі бір тауар немесе оның бағасы арқылы қол жеткізгісі келетін қысқа және ұзақ мерзімдік мақсатты  алдын ала қисындап тұжырымдауы қажет. Мақсат неғұрлым айқын болса баға деңгейін есептеу соғұрлым оңайға түседі.
Екінші кезең.
Тауардың анықталған көлемін өткізудің алғашқы жобасын жасау.
Өткізілетін тауар көлемі кәсіпорын, фирманың өндірістік қуатына және нарықтың сыйымдылығына байланысты анықталады. Ол нарықты зерттеу негізінде есептеледі.

Үшінші кезең.
Өндірістің толық шығындары негізінде бастапқы бағаны есептеу.
Мұнда кәсіпорын алдыңғы кезеңде анықталған өндірілетін және өткізілетін өнім көлеміне қатысты жалпы шығындар сомасын есептейді. Жалпы шығындар тұрақты және өзгермелі болып бөлінеді. Сонан соң, өнімнің бір өлшеміне есептелінген шығындар және  өнімнің бір өлшемінің бағасы анықталынады.
Төртінші кезең.
Өнімді нақты нарықта өткізуді талдау немесе эксперттік жолмен анықталатын,  «баға-өткізу көлемі» қисындастыру варианттарының мүмкін болатын түрлері талқыланады, және оның ішінен  кәсіпорын үшін шығындарды неғұрлым мол деңгейде өтеуді қамтамасыз ететіні таңдап алынады.
Бесінші кезең.
Нарықтағы тауардың төзімділігін, бәсекеге қабілеттілігін бағалау.
Тауардың технико-экономикалық параметрлерін бәсеке тауарлармен салыстыра отырып, кәсіпорын өз тауарының артықшылықтары мен кемшіліктерін табады. Мұнда, шығындар негізінде анықталған бағаның дұрыстығы, оның нақтылығы, бәсекеге қабілеттілігі  анықталынады.

Алтыншы кезең.
Бәсекелестік факторларды ескере отырып, «баға-өткізу көлемі» әр түрлі варианттарын талқылау. Бесінші кезеңде анықталынған ақпаратты ескере отырып, кәсіпорын ең көп мөлшерде шығындарды өтеуді қамтамасыз ете алатын вариантты таңдайды. Сандық талдау сапалық талдаумен толықтырылады.
Жетінші кезең.
Түпкілікті баға белгілеу. Бұл кезеңде қосымша факторларды есепке ала отырып, баға деңгейі анықталынады.

Мұнда, тұтынушылар бағаны тауардың сапалық көрсеткіші ретінде қарастыратындығын ұмытпаған жөн. Шамамен есептелінген  баға деңгейіне бәсекелестердің, көтерме, бөлшек сауда өткізушілерінің әрекетін алдын ала ескеру қажет. Баға белгілеу  аумағындағы мемлекеттік заңдардың талаптарын,  инфляция деңгейін, жарнама сендірерліктей күшті ме әлде дәлелсіз әлсіз бе мәселесін, фирма нарықтың бір әлде бірнеше сегменттерінде жұмыс жасайды ма  сұрақтарын ескеру керек.
Түпкілікті баға деңгейін, кәсіпорынның негізгі мақсатына қол жеткізу позициясынан қайта тексеру үшін келесі сұрақтарға жауап іздеп көріңіз. Шамамен есептелінген  баға деңгейін  нарық  қалай қабылдайды?  Бұл бағаны сауда орындары қалай қабылдайды және сауда үстемесін есепке алғанда бөлшек сауда бағасы қандай деңгейде болады? Аталған баға заңдармен қарама қайшылыққа келмейді ме, мемлекеттік ұйымдардың қарсылығына тап келмейді ме?
Осы сұрақтарға берілетін жауаптар кәсіпорынды қанағаттандыратын болса, өнім нарыққа ұсынылады да, баға саясатын қалыптастыру аяқталды деп есептелінеді.

7.2. Баға белгілеудің шығынға негізделген әдістері.
Шығынға негізделген әдістер келесі түрлерге бөлінеді: «шығындар –плюс» әдісі;  аз шығындар әдісі; - мақсатты баға белгілеу әдісі, толық  өзіндік құнға негізделген әдіс,   тікелей шығындарға негізделген баға белгілеу әдістері.
1. «Шығындар –плюс» әдісі сату бағасын,  өнімнің бір өлшеміне есептелінген 
өзіндік құнға тіркелген пайда және қосымша салық мөлшерін қосу арқылы есептей отырып анықтайды. Бұл жағдайда бағаны анықтау үшін келесі формула қолданылады:
Б= ӨҚ+ П +С,

Мұнда,  Б- тауардың бір өлшемінің бағасы; ӨҚ – тауардың бір өлшемінің  өзіндік құны; П – тауардың бір өлшемін өндіру және өткізуден кәсіпорынның алатын            пайдасы; С– тауар бағасындағы қосымша салықтар және аударымдар.

Бұл әдіс көптеген сала топтары тауарларына баға қалыптастыруда қолданылады. Оны қолданудағы негізгі қиындық  - үстеме сомасы деңгейінің салаларға, маусым кезеңіне, бәсекелестік түрлеріне тәуелділігіне   байланысты  анықтаудың күрделілігі.
Тауардың әлде қызметтің өзіндік құнына қосылған  сома деңгейі сатушыны қанағаттандырғанымен, сатып алушы оны қабылдамауы мүмкін.
2. Ең аз шығындар әдісі нақты өнім өндірісінде шығындарды өтеуге қажет ең аз  
деңгейде баға белгілеуді топшылайды. Мұнда, өнім өндірісіне және оны өткізуге қажет  тұрақты және  өзгермелі шығындарды қамтитын біртұтас шығындарды есептеу жүргізілмейді. Шекті шығындар ең аз шығындардың өтелімділігін қамтамасыз ететін деңгейде анықталынады. Тауарды аталған әдіс бойынша белгіленген бағамен өткізу нарықтың толуы сатысында  тиімді.

Баға белгілеудің осы тәріздес саясаты жаңа тауарды нарыққа енгізу кезеңінде  ұтымды болып саналады. Өйткені,  арзан баға нәтижесінде аталған тауар өтімінің өсімі байқалады.

3. Мақсатты баға белгілеу әдісі  баға деңгейін мақсатты пайда деңгейіне сай 

белгілеу. Аталған әдіс негізінде, өткізу көлемін  ескере отырып, белгіленген пайда шамасын қамтамасыз ететін өнімнің бір өлшемінің өзіндік құны есептеледі.
Егер де – өзіндік құн өндірістік қуаттар және өткізу көлеміне сай өзгеретін болса, жағдаяттың  және басқалай факторлардың әсерін ескере отырып, өндірістік қуаттардың толық жұмыс жасау деңгейі көрсеткіштері қолданылады. Осыдан кейін, қалыптасқан жағдайда  мақсатты пайданы қамтамасыз ететін  өнімнің бір өлшемінің бағасы анықталады. Баға белгілеудің бұл әдісі жалпы өндірістік шығындарды (тұрақты және өзгермелі) және әр түрлі өткізу көлемі деңгейінде мүмкін болатын ақшалай түсімді  қамтып көрсететін кестелерге негізделеді. Ақшалай түсім қисығы тауар бағасына байланысты болады.
Баға белгілеудің шығынға негізделген әдістерінің жақсы жағы және кемшіліктері бар.

Шығынға негізделген әдістердің жақсы жақтары төмендегідей:

· тауар өндірушілер, тұтынушылардың сұранысы туралы ақпаратқа қарағанда,  әрдайым өз өндірістік шығындары туралы толық ақпаратқа ие;
· егер, осы әдістерді тауар өндірушілердің көпшілігі қолданатын болса, бағалары ұқсас болғандықтан, баға бойынша бәсекелестік ең төмен деңгейде болады.
Шығынға негізделген әдістердің кемшіліктері:

· баға белгілеу нарықтың жағдаятын ескермейді;
· тауардың және осы тауарды алмастырушы тауарлардың тұтынушылық қасиеттері ескерілмейді.
Шығынға негізделген әдістердің жақсы жақтарын және кемшіліктерін талдау арқылы  оның пайдалану шегін анықтауға болады. Олар:
· бұрыннан өндірілетін өніммен салыстыру мүмкін болмаған жағдайда, тіптен жаңа өнімге алғашқы баға белгілеуде;
· бір жолдық тапсырыс бойынша жасалынатын, сынақ үлгілері мен өнімдеріне баға белгілеуде;

· кәсіпорындардың басым көпшілігі бір-біріне ұқсас әдістерді пайдаланатын салада баға белгілеуде;

· сұраныс деңгейі үнемі ұсыныс деңгейінен  артық болған жағдайда баға белгілегенде.
Шығынға негізделген баға белгілеу көптеген әдістер жиынтығынан тұрады. Дегенмен, олардың барлығы келесі жалпы принципке негізделеді: бағаның құрамына өзіндік құннан басқа, белгілі бір қосымша төлем қосылады. Бірақ сол уақытта, таңдаған әдіс бойынша өзіндік құнның шамасы әр түрлі болады.

       4. Толық  өзіндік құнға негізделген  баға белгілеу әдістері, дәстүрлі тауарлардың бағасын есептеу үшін және жаңа тауарларға баға белгілеу үшін  тауар дифференциациясы нақты көрінетін кәсіпорындарда кең тараған. Бұл әдіс бойынша баға (Р) келесі формула бойынша есептелінеді:
Р = С х ( 1+ R ),

мұндағы С - өнімнің бір өлшемінің толық өзіндік құны тенге;  R - өлшем үлесімен есептелінген қосымша төлем, (шығындардың рентабельділік коэффициенті ).
Шығындардың рентабельділік коэффициенті  кәсіпорынның белгілі бір уақыт аралығында өндірген жалпы өніміне есептелінеді:

Р =  П/С,
мұндағы П – кәсіпорынның берілген кезеңде (мысалы, жыл) өндірген өнімінен алынған пайда; С – осы аталған уақыттағы кәсіпорынның барлық жалпы өнімінің толық өзіндік құны;
«Х» шартты өнімнің бір өлшемінің бағасын аталған әдіс бойынша келесі негізгі деректер негізінде есептейік:
Кесте 6.
	Өндірілетін өнімнен жоспарланған пайда шамасы
	Өндірілетін өнім көлемі,     дана.
	Смета бойынша тұрақты шығындар, тенге
	Жалпы өзгермелі шығындар
	Өнімнің

бір өлшеміне есептелінген орташа өзгермелі өндірістік шығындар,тенге

	30 000
	12000
	90 000
	120 000
	10


Бұл жағдайда үстеме төлем (рентабельділік коэффициенті) төмендегідей болады:

R = 30 000/210 000 = 0,1428
Бағаның мәні:

Р =  210 000/12 000 × ( 1+ 0,1428)  = 20 тенге
Бағаны есептеудің аталған әдісі неғұрлым қарапайым және ыңғайлы болғанымен, ол нарықтағы қалыптасқан жағдаятты ескермейді.

        5. Тікелей шығындарға негізделген баға белгілеу әдістерінің мәні, жекелеген өнім түрлері бойынша өзгермелі шығындарға үстеме төлем (Rv) қосу жолымен баға белгілеу болып табылады.
Мұнда, үстеме төлем көлемі келесі формуламен анықталады:

Rv  = ( П + FC)/  VC,
мұндағы:  FC – жалпы өнім өндірісіндегі тұрақты шығындар, VC – осы аталған өнім мөлшерін өндіруге жұмсалған өзгермелі, тікелей шығындар.
Тікелей (өзгермелі)    шығындар негізінде баға (Рv) тең болады:
Рv = АVC × (1+ Rv),
мұндағы,  АVC – аталған өнім көлемінің бір өлшемін өндіруге есептелінген орташа өзгермелі шығындар.

Бұл әдіс сатып өткізу шарттарын ескере отырып, өнім өндіру көлемінің, өнім өндіруге кеткен шығындардың және сатып өткізу бағаларының оптималды сәйкестігін табуға мүмкіндік береді.
Кесте 6. деректеріне сүйене отырып, тікелей шығындарға үстеме төлемді есептейміз:
Rv  = (30 000 + 90 000)/120 000 = 1,00.
Сонда,тікелей шығындарға негізделген  баға:

Рv = 10 × (1 + 1) = 20 тенге.
Айтып ескертетін болсақ, тікелей немесе өзгермелі шығындар бағаның шекті деңгейі болып саналады, өйткені тауар өндіруші зиян шеккісі келмесе баға деңгейін  шекті деңгейден арзандата алмайды.
7.3. Бағаны анықтаудың нарықтық әдістері.
Баға белгілеудің нарықтық факторларына  сұраныс және бәсеке жатады.

Сұраныс деңгейі төменде көрсетілген жағдайларға тәуелді:

· тауардың баға деңгейі, соның ішінде тауарды алмастырушы тауар мен оны толықтыратын тауар бағасы;
· тұтынушы талғамы және қажеттілігі;

· тауардың пайдалылығын бағалау;

· тұтынушылар табысы және бюджеті, яғни сатып алу қабілеттілігі;

· алмастыратын және толықтыратын тауарлардың арзан болуы., т.б.
Тауарға сұраныс деңгейін дәл анықтайтын фактор жиынтығын таңдау күрделі мәселе. Шет елдер тәжірибесінде сұраныс деңгейі өзгеріске ұшыраған жағдайда, келесі маңызды параметрлер ескеріледі:

· тұтынушылардың бағаның өзгеруін күтуі (инфляцияға байланысты);

· пайдалану шығындары;

· жинақталған мүлік көлемі;

· тұтыну несиелерін алу мүмкіндігі;

· отбасы құрылымы(балалар саны, қарауындағы адамдар саны);
· болашаққа сенімділігі, басқалай параметрлер.
Баға белгілеуде сұраныс факторын есепке алу баға икемділігі көрсеткішін зерттеуге негізделеді. Ал, баға икемділігі сұраныстың баға деңгейінің өзгерісіне сезімталдығымен сипатталады. Баға икемділігі, баға деңгейінің  өзгеруіне сай сұраныстың сезімталдығының өзгеру деңгейін көрсетеді.

Егер, баға деңгейінің мардымсыз өзгерісінен сұраныс тіптен өзгермесе, сұраныс икемсіз. Баға мен сұраныс арасындағы тәуелділікті  формула бойынша есептеуге болады:
Э = ∆С∕∆Р.
мұндағы - Э баға икемділігі (икемділік коэффициенті); ∆С және ∆Р– сұраныс пен баға өзгерісі;
Мысалы: тауар бағасы 10%-ке қымбаттады, ал оған сұраныс 4%-ке азайды, мұндай жағдайда бағаның өзгеруіне байланысты тауарға деген сұраныстың икемділігі 0,4 –ке (4/10) тең болады.
Егер де, икемділік коэффициенті 1-ден аз болса, сұраным икемсіз; егер 1-ден артығырақ болса - сұраным икемді; ал 1-ге тең болса сұранымның жеке дара икемділігі деп аталынады.

Нарыққа шығарылатын тауарға сұраныстың икемділігін білетін тауар өндіруші, алдын ала тұтынушылардың баға деңгейі өзгерісіне реакциясын анықтай алады.
Сұраныстың икемділігі көрсеткіші, тауардың бағасын, сатудан түсетін түсімді және сатушының пайдасын  болжамдауға пайдаланылады.

Сұраныс икемді болса:

· бағаның арзандауы сатып алу көлемінің ұлғаюына мүмкіндік туғызады, сонымен бағаның арзандау деңгейіне қарағанда сұраныс өте жоғары шапшаңдықпен артады;
· бағаның қымбаттауы сатып алу көлемінің аз ғана қысқаруына әсер етеді, және де бағаның өсу қарқынына қарағанда сұраныс өте жоғарғы шапшаңдықпен төмендейді.

Икемсіз сұраныста:

· баға деңгейінің арзандауы сатып алу көлемінің ұлғаюына әкеледі, бірақ оның шапшаңдығы бағаның арзандау шапшаңдығына қарағанда төмен;

· бағаның қымбаттауы сатып алу көлемінің азаюына әсер етеді, дегенмен сатып алу шапшаңдығы бағаның қымбаттау шапшаңдығына қарағанда төмен.
Баға қалыптастыруда айқасқан икемділік ықпал етеді. Ол бір тауарға баға деңгейінің өзгеруіне байланысты басқа тауарға сұраныстың салыстырмалы өзгерісін көрсетеді.

Эа = ∆Ск  ∕∆Рт
мұндағы:   Эа - айқасқан баға икемділігі; ∆Ск бұл К тауарға сұраныс өзгерісі; ∆ Рт бұл  Т тауарға баға өзгерісі;

Егер,  айқасқан икемділік шамасы 0-ден көп болса, онда екі тауар да өз ара алмастырылатын тауарлар болып саналады да, бір тауарға баға қымбаттауы екінші тауарға сұраныстың өсімін қамтамасыз етеді.  Шамасы 0-ден аз болатын айқасқан икемділік коэффициенті, тауарлар өзара алмасатындығын көрсетеді, бірақ  бір тауарға баға қымбаттауы екінші тауардың бағасы тұрақты деп алғанда, осыған сұраныс деңгейінің азаюына ықпал етеді.

Баға деңгейіне әсер ететін маңызды фактордың бірі - бәсеке. Нарықта баға бойынша бәсеке және бағаға қатыссыз бәсеке бөлінеді. Баға бәсекесі механизмінің мәні сол, кез келген кәсіпорын өз өнімдеріне баға деңгейін бәсекелестерге қарағанда  төмен, арзан етіп белгілейді. Өндіріс үнемі жетілдіріліп, шығындар арзандаған жағдайда, бағаның көмегімен бәсекелесу табысты болып саналады.
Нарықтың белгілі бір үлесін жаулап алып, ұзақ мерзімде пайдалы әрекет ету мүмкіндігі - баға бәсекесінің нәтижесі.
Бағаға қатыссыз бәсеке жасампаздыққа бағытталады. Ол өнімді үнемі жетілдіру, өнімнің сапасын, сырқы түрін, техникалық беріктілігін және т. б. жақсарту. Тауардың  бірден-бір ерекше қасиеттері, оның сапасы жаңа тұтынушыларды  өзіне тартуға және тауардың бәсекелестік деңгейін арттыруға мүмкіндік туғызады.
Нарықтық баға белгілеу әдістеріне ағымдағы баға белгілеу әдісі, жапсырылған конверт әдісі жатады. Ағымдағы баға белгілеу әдісі бірыңғай тауарлар нарығында кең қолданылады, себебі бәсеке деңгейі жоғары нарықта бірыңғай тауар сататын фирманың бағаға ықпал ету мүмкіндіктері шектеулі болады.

Тендерлік баға белгілеу әдісі, жапсырылған конверт әдісі бұл белгілі бір келісім-шартқа қол жеткізу үшін, күшті бәсеке жүргізетін бірнеше компанияларда, салаларда қолданылады.

7.4. Бағаны анықтаудың эконометрикалық әдістері.

Бағаны анықтаудың нормативтік-параметрлік әдістері, кәсіпорын тауарларын бәсекелестердің  соған ұқсас тауарларымен және аталған кәсіпорынның сол тауардың орнын басатын басқалай әр түрлі тауарларымен салыстыруға негізделеді. Бұл әдістерді қолдану белгілі бір тауардың артықшылығын, оны дәл сондай қажеттілікті қамтамасыз ететін басқа тауармен салыстыру арқылы көрнекі түрде тұтынушының көзін жеткізуге бағытталады.
Бағаны және шығындарды негіздеуде параметрлік әдістер негізін шығындар және параметрлік қатарға енетін өнімнің негізгі тұтыну қасиеттері арасындағы сандық тәуелділік құрайды.

Параметрлік қатар дегеніміз конструктивті әлде технологиялық біртекті бұйымдар жиынтығы.

Неғұрлым жиі қолданылатын нормативтік - параметрлік әдістерге:
- үлестік көрсеткіштерді салыстыру әдісі;

- регрессивті талдау әдісі;

- агрегаттық әдіс;

- балл арқылы баға белгілеу әдісі;

- тұтыну құндылығы және баға арқылы ұсынысты эксперттік бағалау әдісі.
Үлестік көрсеткіштер әдісі - шекті пайдалылығы бір негізгі тұтынушылық параметрмен сипатталатын, тауарды алмастыра алатын тауарлардың тұтынушылық құндылығын  салыстыру үшін пайдаланылады. Яғни, баға деңгейіне әсер ететін,   өнімнің бір негізгі сапалық көрсеткіші бөлінеді. Бағаны әр бұйымның негізгі параметріне бөлуден шыққан бөлінді үлестік көрсеткіштер деп аталынады. Ол бағаны тексеру және негіздеу үшін қажет ағымдағы талдау жұмыстарында пайдаланылады.

Аталған әдіс бойынша, алғашында үлестік баға есептелінеді (Рүл):

Рүл = Рб ×  Пб,

мұнда, Рб – базистік бұйымның бағасы; Пб – базистік бұйым параметрінің шамасы. Сонан соң, жаңа бұйымның бағасы (Рж)  - есептелінеді:

Рж = Рүл × Пж

мұнда, Пж – сәйкес өлшем бірлігімен алынған жаңа бұйымның негізгі параметрінің мәні.
Мысал. Кәсіпорын қуаты 75 кВт жаңа электродвигатель жасауды жоспарлайды.  Оның бағасын белгілеу үшін базалық электрдвигателінің үлесті бағасын есептеу қажет. Базалық электрдвигательдің  нарықтық бағасы 2000 тенге, қуаты 50 кВт болса үлестік баға 40 тенгені құрайды (2000/50). Сонда, жаңа электрдвигателінің  бағасы –3000тенге (40×75). Бұл жағдайда бұйымның бағасы оның сапасына пропорционалды қымбаттайды.
Үлестік көрсеткіштер әдісі параметрлік талдау және бағаны негіздеудің неғұрлым  қарапайым әдісіне жатады. Дегенмен, ол негізінен өте қарапайым бұйымдар қатарына қолданылады. Өнімдердің  негізгі көрсеткіштері ретінде салмақ, аудан, ені әлде ұзындығы, қызмет көрсету ұзақтығы, негізгі компонент мөлшері және т.б.. алынған жағдайда,  өнімге үлесті көрсеткіштер әдісі бойынша баға белгіленеді. 
Регрессивті талдау әдісі аталған параметрлік қатарға жататын өнімнің технико- экономикалық параметрлерін анықтау үшін және құндылық ара қатынастарын құру және теңестіру үшін қолданылады. Бұл әдіс өнімнің негізгі тұтынушылық қасиеттерін көрсететін бір немесе бірнеше технико-экономикалық параметрлермен сипатталатын өнімнің бағасының деңгейін және ара қатынасын талдау, негіздеу үшін қолданылады.

Регрессивті талдау әдісі бағаның бұйымның технико-экономикалық параметрлеріне тәуелділігін көрсететін эмпиризмдік формуласын табуға мүмкіндік туғызады. Мұнда баға параметрлер функциясы тәріздес көрінеді.
Р= f ( Х1, Х2, ... Хn),
Р- өнімнің бір өлшемінің баға мәні,теңге;
Х1,2 ... n    - бұйымның технико-экономикалық параметрлері.

Барлық пайдаланылатын нормативті-параметрлік әдістер ішіндегі неғұрлым жетілгені – бұл регрессивті талдау әдісі. Ол, әсіресе электронды есептеулер жасағанда тиімді болып саналады. Регрессивті талдау келесі негізгі кезеңдерден тұрады:

· бұйымның классификациялық параметрлік топтарын анықтау;

· бұйым бағасына ең үлкен әсер ететін  параметрлерді іріктеу;

· баға және параметрлер байланысының формасын таңдау және негіздеу;
· дұрыс теңдеулер жүйесін қалыптастыру және регрессия коэффициенттерін есептеу.

Агрегаттық әдістің мәні - өнімнің параметрлік қатарына енетін жекелеген конструктивтік бөліктерінің бағаларының жиынтығына соны детальдардың құнын және агрегатты жинақтап құру шығындары мен нормативті пайда деңгейін қосып есептегенге тең.   Ол  үйлестірілген жекелеген бұйымдардан тұратын тауарларға (азық-түлік жиынтығы, мебель гарнитуры, ас сервизі) және бірыңғай элементтерден, детальдардан жинақталған өнімдерге (станоктар, белгілі бір үлгідегі жабдықтарға, автомобиль, тракторлар және т.б.) қолданылады.
Мысалы, өндірілген өнім 100 мың теңге тұрды делік, дегенмен оған соңынан тағы бір бөлшек қосылды. Оны жасау және өнімге құрастыру құны 15 мың теңге. Егер, өзіндік құнға рентабельділік деңгейі 15% болса, жаңа өнімнің бағасы төмендегідей болады:

100 000 + 15 000 х 1,15 = 117 250 теңге.
Өнімнің тұтас бағасы жеке конструктивтік элементтерінің жиынтығы әлде қосылатын немесе ауыстырылатын элементтердің қосындысы әлде айырмасы арқылы анықталады.

Тауар бағасы = 1 элемент бағасы + 2 элемент бағасы + n элемент бағасы.

немесе

Тауар бағасы = жалпы блок бағасы (базалық баға) +  үстеме( -шегерім) жекелеген элементтердің бар болуы (болмауы).
Балл арқылы баға белгілеу әдісінде  эксперттік бағалау арқылы бұйымның жеке параметрлерінің тұтынушылар үшін  маңыздылығы анықталады. Соның негізінде жеке параметрлерге анықталынған балл саны беріледі. Олардың қосындысы бұйымның технико-экономикалық деңгейінің интегралдық бағасын береді. Өнімнің жаңа түрі бойынша балл жиынтығын  бір балдың құндық бағасына көбейту арқылы жаңа бұйымның шамамен жалпы  бағасы анықталынады.
Балл арқылы баға белгілеу әдісі нарық жағдаяты туралы ақпарат аз немесе болмаған жағдайда,  өнімді салыстырмалы түрде бағалауда қолданылады.
Баллдық әдісте параметрлік қатардың әр бұйымы, тұтынушы үшін көңіл аударарлық маңызы бар және қазіргі күші бар стандарттар және техникалық жағдайларда айқындалған көрсеткіштер бойынша эталон бұйыммен салыстырылады. Егер бағалау үшін таңдап алынған параметрлер тұтынушы үшін маңызы бірдей болмаса, жекелеген параметрлердің маңыздылық коэффициенті белгіленуі қажет. Әр сапалық көрсеткішке баға қойылады, сонан соң әр көрсеткіш бойынша орташа арифметикалық мән есептеп шығарылады да, ол тиісті салмақ коэффициентіне  көбейтіледі. Алынған баллдар қосылады. Баллдың орташа бағасы (құндық көрсеткіш) базалық бұйым-эталонның бағасын оның балл жиынтығына бөліндісіне тең болады.
Бір баллдың бағасы анықталынады:

Р´ = Рб / Σ (Ббі × Vі).
Жаңа бұйымның бағасы анықталады:
Рж = Σ (Бжі × Vі) × Р´
мұнда,    Рб    - салыстыру базасы ретінде алынған  бұйым - эталон бағасы,теңге;

Ббі    және Бжі    - базалық және жаңа бұйымдар бойынша   сапалық  і параметрінің баллдық бағасы;  Р´- бір баллдың бағасы; Vі - үлесті өлшеммен алынған  сапалық параметрінің салмақталған коэффициенті.
Балл әдісінің мәні, бұл эксперттік бағалау жүргізу арқылы, тұтынушылар үшін қандайда бір параметрлердің маңыздылығы анықталынады, соның  нәтижесінде әр параметрге балл беріледі. Бұйымның параметрлеріне берілген баллдарды қосу арқылы, оның техникалық – экономикалық деңгейінің интегралдық  бағасы алынады.

Жаңа бұйымның балл сомасын, эталон – бұйымның бір баллының құндық бағамына көбейту, жаңа бұйымның мүмкін болатын бағасын береді.

Мысал. Жаңа, ұқсас А,В,С тауарларының жобалық бағасын анықтайық,  осы тауарларға  ұқсас тауарлардың орташа нарықтық бағасы 1710 мың теңге болды делік.

Балл әдісі негізінде бағаны анықтау схемасы келесі кезеңдерден тұрады:
· эксперттердің 100 баллды жаңа үш тауардың арасында бөлуі;
· әр тауардың параметрлерінің салмақталған коэффициентін ескере отырып, балл жиынтығын анықтау;
· аталған тауарлар бойынша орташа балл жиынтығын анықтау;
· бір баллдың орташа нарықтық бағасын анықтау;
· А,В,С тауарларының бағасын анықтау.

Баллдық бағалауды есептеудің нәтижелері келесі кестеде көрсетілген:
Кесте 7

А, В, С жаңа тауарлардың баллдық бағамын есептеу

	Салмақталған

Коэффициенттер
	Тауар

параметрлері
	Тауарларды бағалау

	
	
	А
	В
	С

	
	
	Балл
	Салмақталған

коэффициент
	Балл
	Салмақталған

коэффициент
	Балл
	Салмақталған

коэффициент

	0,25
	Беріктілік
	35
	8,75
	35
	8,75
	30
	7,50

	0,30
	Сенімділік
	33
	9,90
	36
	10,80
	31
	9,30

	0,30
	Пайдаланудағы жеңілдігі
	50
	15,00
	20
	6,00
	30
	9,00

	0,35
	Қызмет істеу сапасы
	45
	6,75
	30
	10,50
	25
	8,75

	1,0
	
	
	40,40
	
	36,05
	
	34,55


Аталған тауарлар бойынша орташа балл жиынтығын бағалау:

40,4 + 36,05 + 34,55 / 3 = 37балл

Бір баллдың орташа нарықтық бағасы төмендегідей анықталады:

1710мың теңге / 37 = 46,22 мың теңге.

Осыдан тауарлар бағасы:

-А тауары 1867мың теңге (46,22 х 40,40);
- В тауары 1666 мың теңге (46,22 х 36,05);
- С тауары 1596 мың теңге (46,22 х 34,55).
Эксперттік бағалау әдісі тауардың тұтынушылық құндылығын және оның бағасын анықтауда пайдаланылады. Бұл әдіс бойынша  мүмкін болатын тауардың нарықтық құндылығы, сол тауарға қалыптасатын сұраныс көлемі және тауардың бағасы бойынша ұсыныс жасау, тұтынушылардан сұрап білу нәтижесіне және эксперттердің коллективтік пікіріне негізделеді.
Экономикалық және қоғамдық құбылыстар мен процестерді болжамдаудың дамуына байланысты, эксперттік бағалау әдісінің қазіргі  кезеңде көптеген түрлері кездеседі.

Эксперттік бағалау әдісі, дұрысында, ұқыпты әзірлікті және эксперттермен ойланып ұйымдастырылған жұмысты қажет етеді. Олар төмендегідей:
- эксперттік бағалаудың мақсаты мен мәселелерінің дәл, айқын қойылуы, кейде эксперттік қорытындылар және бағалаулардың картасын, әлде сұрақтары бар анкеталар жасау қажет болады;

- эксперттік жұмыс объектілері аумағында өте жетік білетін, өз қорытындыларында тәуелсіз  және бір беткей ықпалдан азат сарапшыларды таңдау;
- коллективтік, топтық талқылау әлде, керісінше сарапшылар арасындағы тікелей қатынасты болдырмау;
- сарапшылардың қорытынды ұсыныстарын өңдеу үшін неғұрлым қолайлы әдістерді таңдау;
- эксперттік жұмыс нәтижесінде алынатын қорытындыларды айқын тұжырымдау.
Эксперттік бағалау әдістерін пайдалану баға саясатының күрделі мәселелерін шешуге мүмкіндік туғызады. Осы әдістер нарықта  кәсіпорынның бағытын және оның өнімдерін  бәсекелестермен салыстыра отырып бағалау құралы болып саналады.
7.5. Трансферттік баға және оны анықтау әдістері.
Трансферттік баға дегеніміз, бұл – өзара байланысты тараптар арасында қалыптасатын баға. Сонымен қатар, трансферттік баға тәуелсіз тараптар арасында мәмілелер жасау кезінде де қалыптасады. Ол бағалар ауқымы ескеріле отырып, объективті түрде қалыптасады. Трансферттік баға - нарықтық бағаға қарағанда айырмашылығы  болатын   баға.                                            .              
Трансферттік баға белгілеуді қолдану жөніндегі келісім дегеніміз, бұл белгілі бір кезеңге нарықтық бағаны айқындау әдісі анықталатын және нарықтық бағаны айқындау үшін, қандай ақпарат көзі қолданылатындығы белгіленетін, мәмілеге қатысушының арасындағы жазбаша шарт  болып саналады.
Тауардың, жұмыстың, көрсетілетін қызметтің нарықтық бағасын және нарықтық бағаны айқындау әдістерін қолдану үшін қажетті өзге де деректерді айқындау үшін ақпарат көздері мынадай кезектілікпен пайдаланылады:
1)  нарықтық бағалар туралы ресми танылған ақпарат көздері;
2)  биржалық баға белгіленімдері туралы ақпарат көздері;
3)  мемлекеттік органдардың, басқа мемлекеттердің уәкілетті органдарының және ұйымдардың мәміле бағасының нарықтық бағадан ауытқуына ықпал ететін бағалар, дифференциал, шығыстар және жағдайлар туралы деректері;
4)  трансферттік баға белгілеу мақсатында пайдаланылатын ақпараттық бағдарламалар, мәмілеге қатысушылар беретін ақпарат және өзге де ақпарат көздері.

Қазақстан Республикасының трансферттік баға  белгілеу туралы  заңнамасына сәйкес,    нарықтық бағаны айқындау мақсатында мынадай әдістердің бірі қолданылады:
      1) салыстырымды бақыланбайтын баға әдісі;
      2) "шығындарға қосу" әдісі;
      3) кейіннен өткізу бағасы әдісі;
      4) пайданы бөлу әдісі;
      5) таза пайда әдісі.
 Салыстырымды бақыланбайтын баға әдісін қолдану мүмкін болмаған жағдайда, аталған әдістердің бірі дәйектілікпен қолданылады.
Салыстырымды бақыланбайтын баға әдісі салыстырымды экономикалық шарттарда, тауарларға арналған мәміле бағасын бірдей немесе  біртекті тауарлар бойынша бағалар ауқымы ескеріле отырып, нарықтық бағамен салыстыру жолымен бағаны анықтау.
      Тауардың, жұмыстың, көрсетілетін қызметтің нарықтық бағасын айқындау кезінде оларды өткізетін кездегі  бағалары туралы ақпарат ескеріледі.
Тауарларды, жұмыстарды, көрсетілетін қызметтерді өткізу келісімшартының талаптарында белгіленім кезеңін қолдану көзделген жағдайда, биржалық тауарлардың, сондай-ақ бағалары биржалық тауарлардың белгіленімдеріне байланыстырылған биржалық емес тауарлардың бағасы дифференциал ескеріледі. Және белгіленім кезеңіндегі баға белгіленімдерінің  мәні, күнделікті белгіленімдердің кез келген бір ақпарат көзінде жарияланған орташа арифметикалық мәні ретінде айқындалады.
      Белгіленім кезеңіндегі баға белгіленімдерінің орташа арифметикалық мәні мынадай формула бойынша айқындалады:        
      S = (P1 + P2 + Pn ) / n
мұнда:       S - белгіленім кезеңіндегі тиісті тауарға (жұмысқа, көрсетілетін қызметке) күнделікті орташа арифметикалық баға белгіленімдерінің орташа арифметикалық мәні;  P1, P2, …, Pn – белгіленім кезеңі ішінде баға белгіленімдері жарияланған күндерде тиісті тауарға (жұмысқа, көрсетілетін қызметке) күнделікті баға белгіленімдерінің орташа арифметикалық мәні;
      n – баға белгіленімдері жарияланған белгіленім кезеңіндегі күндердің саны.
      Белгіленім кезеңіндегі тиісті тауарға (жұмысқа, көрсетілетін қызметке) күнделікті баға белгіленімдерінің орташа арифметикалық мәні мынадай формула бойынша айқындалады:

      Pn =  (Cn1 + Cn2   )  / 2
мұнда:  Pn – тиісті тауарға күнделікті баға белгіленімдерінің орташа арифметикалық мәні; Cn1 – тиісті тауарға күнделікті баға белгіленімінің ең төменгі (min) мәні; Cn2 – тиісті тауарға күнделікті баға белгіленімінің ең жоғарғы (max) мәні.
      Бір күнге ең төменгі және ең жоғарғы баға белгіленімдері болмаған кезде орташа арифметикалық мән ретінде тиісті күндегі белгіленімнің нақты мәні қолданылады.
Шарт шеңберінде тауардың, орындалған жұмыстың, көрсетілген қызметтің құжаттамалық расталған әрбір берілімі мәміле болып танылады, ал өткізу бағасын нарықтық бағамен салыстыру сатып алушының тіркелген еліне қарамастан тиісті тауарлар, жұмыстар, көрсетілетін қызметтер нарығында ғана жүзеге асырылады.
Сатып алушыға меншік құқығының ауысқан күні тауардың өткізілген кезі болып табылады.
      Тауарларды, жұмыстарды, көрсетілетін қызметтерді өткізу келісім шартында белгіленген белгіленім кезеңі ол белгіленген күннен бастап он екі айлық кезең ішінде өзгертуге жатпайды.
  Белгіленім кезеңі келісім шарт талаптарына сәйкес мынадай уақыт аралығында айқындалуға тиіс:
     - мұнай бойынша – тауарға, жұмысқа, көрсетілетін қызметке меншік құқығы сатып алушыға ауысқан күнге дейін күнтізбелік бес күннен аспауға және тауарға жұмысқа, көрсетілетін қызметке меншік құқығы сатып алушыға ауысқан күннен кейін күнтізбелік бес күннен аспауға;
     - мұнайды қоспағанда, биржалық тауарлар бойынша – тауарға  меншік құқығы сатып алушыға ауысқан күнге дейін күнтізбелік отыз күннен аспауға және тауарға меншік құқығы сатып алушыға ауысқан күннен кейін күнтізбелік отыз күннен аспауға;
     - бағалары биржалық тауарлардың белгіленімдеріне байланыстырылған биржалық емес тауарлар бойынша – тауарға  меншік құқығы сатып алушыға ауысқан күнге дейін күнтізбелік отыз күннен аспауға және тауарға  меншік құқығы сатып алушыға ауысқан күннен кейін күнтізбелік алпыс күннен аспауға тиіс.
      Тауарларды  өткізу келісім шартында белгіленген белгіленім кезеңі, белгіленген белгіленім кезеңін айқындау шарттарына сәйкес келмеген жағдайда, тауарлардың   нарықтық бағалары осы тауарды өткізу кезінде қабылданады.
Салыстырымды бақыланбайтын баға әдісі сыртқы немесе ішкі салыстыру жолымен нарықтық бағаны айқындау үшін қолданылады. Салыстырымды бақыланбайтын баға әдісін сыртқы салыстыру жолымен қолдану мүмкін болмаған кезде салыстырымды бақыланбайтын баға әдісі ішкі салыстыру жолымен қолданылады. Бұл ретте, сыртқы салыстыру кезінде мәмілеге қатысушы мен өзара байланысты тарап арасындағы және тәуелсіз екі және одан да көп тарап арасындағы салыстырымды мәмілелер салыстырылады. Ішкі салыстыру кезінде мәмілеге қатысушы мен өзара байланысты тарап арасындағы және сол мәмілеге қатысушы мен тәуелсіз тарап арасындағы салыстырымды мәмілелер салыстырылады.
Салыстырымды бақыланбайтын баға әдісін қолданған кезде нарықтық баға былайша айқындалады:
      1) ақпарат көзінде бағасы бар тиісті рынокқа тасымалдау бағыты туралы құжаттамалық расталған ақпараты бар тауарлармен, жұмыстармен, көрсетілетін қызметтермен  мәмілелер жасасу үшін нарықтық баға, бағалар ауқымы ескеріле отырып, ақпарат көзінен алынған баға ретінде айқындалады. Мәміленің бағасы дифференциал арқылы нарықтық бағасы бар салыстырымды экономикалық шарттарға келтіріледі;
     2) жоғарыда көрсетілген бірінші тармақшаға  сәйкес келмейтін тауарлармен,  жұмыстармен, көрсетілетін қызметтермен  мәмілелер жасасу үшін нарықтық баға тиісті рыноктағы ақпарат көзінен алынған бағаны дифференциал арқылы бағалар ауқымы ескеріле отырып, мәміле бағасы бар салыстырымды экономикалық шарттарға келтіру жолымен айқындалады.
Дифференциалға  тиісті рынокқа тауарларды  жеткізу үшін қажетті, негізделген әрі құжаттамамен және ақпарат көздерімен расталған шығыстар; тауарлардың  сапасы, рыноктағы өтімділігі, шығарған елі және тауар белгісінің болуы; маржа, сауда брокерінің, трейдердің немесе агенттің комиссиялық сыйақысы не олардың сауда-делдалдық функцияларды орындағаны үшін өтемақысы жатады.
"Шығындарға қосу" әдісін пайдаланған кезде,  нарықтық баға жұмсалған шығындар мен үстеме бағаның сомасы ретінде айқындалады.
Шығындарды айқындау үшін тауарларды, жұмыстарды, көрсетілетін қызметтерді өндіруге, сатып алуға және өткізуге жұмсалған шығындар, тасымалдау, сақтау, сақтандыру жөніндегі шығындар  және өзге де шығындар  ескеріледі. Үстеме баға қызметтің осы саласы үшін қалыптасқан, салыстырымды экономикалық шарттарда рентабельділік нормаларының ауқымы негізінде есептелетін рентабельділік нормасының орташа ауқымын қамтамасыз ететіндей болып айқындалады.
Рентабельділік деңгейі Қазақстан Республикасының мемлекеттік статистика органдары, салық қызметі органдары деректерінің және басқа да ақпарат көздерінің негізінде айқындалады. Трансферттік бағаны толық өзіндік құн негізінде анықтаудың артықшылығы мен қатар кемшіліктері де бар. Оған, мысал ретінде  толық өзіндік құнды есепті кезеңнің соңында ғана есептеуге  болатындығын жатқызуға болады.   Кейіннен өткізу бағасының әдісі - бұл тауарлардың, жұмыстардың, көрсетілетін қызметтердің нарықтық бағасы сатып алушы кейіннен өткізу, яғни қайта сату  кезінде осындай тауарларды, жұмыстарды, көрсетілетін қызметтерді өткізген және сатып алушы қайта сату кезінде шеккен шығындармен  расталған бағаның, сондай-ақ оның маржасының арасындағы айырмашылық ретінде айқындалатын әдіс. Бұл ретте, маржа маржаның ауқымына сәйкес келуге тиіс. Мұнда сатып алушының сатушыдан тауарларды  сатып алған бағалары есепке алынбайды.     
Пайданы бөлу әдісі мәмілеге қатысушылардың арасында бөлінуге тиіс мәміледен түсетін пайданы айқындайды. Мұндай пайда "қол созу" принципіне сәйкес қабылданған және егер осы компаниялар тәуелсіз болған жағдайда, олар ала алатын пайданың негізінде экономикалық негіздемеге, функционалдық талдауға, келісімдерге сәйкес мәмілеге қатысушылардың арасында бөлінеді.  Өзара байланысты және тәуелсіз тараптар арасында  қалыптасқан мәмілелер  шарттарын салыстыру негізінде,  бағалар ауқымын ескере отырып, нарықтық бағаны айқындау үшін қолданылатын принципті "қол созу" принципі деп атайды.
Таза пайда әдісі тәуелсіз тараптар,  салыстырымды экономикалық шарттарда, осы мәміледен ала алатын таза пайданы айқындауға негізделеді. 
 Таза кіріс бухгалтерлік есеп деректері бойынша қалыптасқан мынадай көрсеткіш-

тердің бірі:
      1) активтердің қалдық құны;
      2) өткізу көлемі;
      3) шығындар ескеріле отырып айқындалады.
Бақылау сұрақтары
1.Баға белгілеу әдістері дегеніміз не?
2.Баға деңгейін есептеудің негізгі жалғаспалы кезеңдері?
3. Баға белгілеудің шығынға негізделген әдістері?
4.Шығынға негізделген әдістердің артықшылығы және кемшіліктері?
5.Бағаны анықтаудың нарықтық әдістері?
6.Баға мен сұраныс аралығындағы тәуелділік мәні?
7.Сұраныстың  икемділік коэффициентінің қандай мәнінде, тауар өндіруші үшін тауар бағасын арзандату (қымбаттату) тиімді?
8.Нормативтік – параметрлік әдістер?
9.Балл арқылы баға белгілеу әдісінің мәні?
10.Трансферттік баға және оны анықтау әдістері?
Бөлім 3
Баға белгілеудің салалық ерекшеліктері

Сегізінші тарау. Нарықтық жағдаят түсінігі, көрсеткіштері және оны баға болжамында пайдалану.

8.1. Экономикалық жағдаят: түсінігі, мәні.
Экономикалық жағдаят толық мағынада, анық уақытта нарықта қалыптасқан  экономикалық жағдайлардың жиынтығын білдіреді. Бір жақты мағынасы түрлі жағдайлардың салдарын, өте-мөте қиын әлде дағдарыс жағдайды білдіреді. Жағдаят түсінігі экономиканың бір күйден басқа күйге ауысуын анықтайтын өзара байланысты жағдайлар жиынтығын айқындайды.
Экономикалық жағдаятқа келесі сипаттамалар тән:

· Біріншіден жағдаятқа  тұрақсыздық,  өзгергіштік, жиі ауытқулар тән.
· Екіншіден жағдаятқа айрықша қарама-қайшылықтылық тән.

· Үшіншіден  жағдаятқа әркелкілік тән.

· Төртіншіден жағдаяттың қарама қайшылығына қарамастан, ол қоғам капиталының ұдайы өндірілуі үдерісінде пайда болатын  қарама-қарсылықтардың бірлігі болып саналады.
· Бесіншіден жағдаят ұдайы өндірілу үдерісін тікелей нарықтық тұлғалауда қарастырады.

Жалпы шаруашылықтық жағдаят  және экономиканың жекелеген салаларының  әлде жекелеген тауар нарықтарының жағдаяты бөлінеді. Жалпы шаруашылықтық жағдаят барлық дүниежүзілік шаруашылықтың жай-күйін, әлде қандай болса да бір елдің, әлде аймақтың экономикасын дәл осы уақытта әлде басқа уақыт кезеңінде сипаттайды. 
Тауар нарықтарының жағдаяты, жалпы шаруашылық жағдаятқа қарағанда, дара нақты тауарлардың өндіріс саласы  және өткізу аясындағы  ағымдағы өзгерістер мен ауытқуларды зерделейді. Нарықтың жұмыс істеуі, оның ұлғаюы және қысқаруы,  сұраныс пен ұсыныстың, тауар бағаларының деңгейінің өзгеруі жағдаятқа тәуелді. Жалпы шаруашылықтық және тауарлық жағдаят қозғалысының негізін экономика дамуының кезеңділік заңдылықтары құрайды. Нарықтық жағдаятты ғылыми талдау экономика дамуының кезеңдік заңдылықтарын, соның ішінде әр кезең фазасына тән белгілерді және оның бір фазадан басқа фазаға өту жағдайларын білуді талап етеді, өйткені жағдаят қозғалысының негізгі өзгерістері  осындай өтпелі кезеңдерде болады. Мысалы, жағдаяттың бір түрі дағдарысқа тән болса, тіпті басқасы - өрлеу кезеңіне тән. Нарықтың кезеңділігі дегеніміз, нарықтың, терең экономикалық және әлеуметтік үдерісіне байланысты. қысқа мерзімді және ұзақ мерзімді тұрақты ауытқуы.
Жағдаяттың дамуына кезеңдік заңдылықтардан басқа факторлар да әсер етеді, олар кезеңдік емес факторлар. Кезеңсіз факторларға, табиғатына сай дамуы  кезеңдік сипатқа  ие болмайтын барлық процестер мен  себеп-салдар жатады. Жағдаятқа ықпал ету сипатына байланысты жағдаятты қалыптастырушы кезеңсіз факторлар тұрақты күші бар және тұрақсыз әсер ететін факторлар болып бөлінеді.
Тұрақты күші бар факторларға: ғылыми-техникалық прогресс, өндіріс пен капиталды шоғырландыру, инфляция, өндіріс пен тауарларды тұтынудағы  маусымдылық жатады.  Кезеңдік емес тұрақсыз әсер етуші факторларға: әлеуметтік шиеленістер, стихиялық апаттар, алыпсатарлық жасау факторлары; халықаралық және ішкі саяси дағдарыстар, және т.б. жатады.  Жағдаяттың қалыптасуына аталған екі факторлар тобы (кезеңдік және кезеңсіз) бір мезгілде, тығыз араласып, бір –бірін толықтырып, күшейтіп әсер етеді, және керісінше әрекеттестік  күшін өзара әлсіретеді.
8.2. Экономикалық жағдаят көрсеткіштері.

Жағдаят кезеңінде көрсеткіштердің мәнінің өзгеруіне байланысты, олар:

· нағыз кезеңдік - өрлеу фазасында мәні ұлғаятын, ал құлдырау фазасында мәні азаятын көрсеткіштер, мысалы, өнім өндірісі, бағаның жалпы деңгейі, ақшаның айналым жылдамдығы;

·  кезеңге қарсы-  құлдырау кезеңінде мәні ұлғаятын, ал өрлеу  уақытында мәні азаятын көрсеткіштер, мысалы, жұмыссыздық деңгейі, банкротқа ұшырағандар саны, дайын өнімнің өндірістік запастарының мөлшері;

· кезеңнен тыс- серпіні экономикалық кезең фазаларымен байланыссыз көрсеткіштер мысалы, экспорт көлемі.

Экономикалық жағдаятты зерттеу, нарықта болған өзгерістерді сандық бағалауға мүмкіндік туғызатын   және жағдаяттың дамуындағы беталысты анықтайтын, яғни болжам жасайтын,  көрсеткіштер арқылы жүзеге асырылады.
Ол көрсеткіштер:

1. Өнеркәсіп өндірісі туралы мәліметтер. Бұл топ көрсеткіштеріне:

  - Жалпы ішкі өнім;
   - Өнеркәсіп өнімінің физикалық көлем индексі, бұл өнеркәсіп өнімдері  өндірісінің серпінін сипаттайтын негізгі көрсеткіш. Ол өнеркәсіп өндірісінің даму қарқынын көрсетеді. Физикалық көлем индексі агрегаттық индекс формуласы бойынша, тізбекті әдіс бойынша есептелінеді.

   - Өндірістік қуаттарды пайдалану көрсеткіші. Бұл, өндірістік құрал жабдықтарды және кәсіпорын кеңістігін толық пайдаланған жағдайда, уақыттың бір өлшемінде өндіруге мүмкін болатын барынша көп  өнім шамасы. Нақты өндірілген өнім көлемінің,  өндіруге мүмкін болатын барынша көп  өнім шамасына қатысты есептелінген үлес салмағы, өндірістік қуаттарды пайдалану көрсеткіші болып табылады. Өндірістік қуаттарды пайдалану көрсеткіші экономикалық дағдарыс кезеңінде кемиді, ал керісінше экономикалық өсім кезеңінде артады. Сондықтан, бұл көрсеткіш өнеркәсіп өнімінің физикалық көлем индексі және жалпы ішкі өнім индекстері шамасымен тікелей байланысты.
    - Тауар өндірушілер бағалары индексі.  Ол,  өндірістік мақсаттағы тауарлардың баға серпінін сипаттайды (оның құрамында салықтар, транспорттық шығындар, сауда үстемелері ескерілмейді).

    - Күрделі құрылыс шығындары;
    -Ұзақ уақыт бойы пайдаланылатын тауарларға және басқалай тауарларға тапсырыстар, өндірістік запастар. Ұзақ уақыт бойы пайдаланылатын тауарларға тапсырыс халықтың сатып алу мүмкіншілігін  сипаттайды, және келешекте өндірістік қуаттардың жүктемесін бағалауға мүмкіндік беретін көрсеткіш.

     - Жұмыссыздық деңгейі. Өнім өндірісі мен өндірістік қуаттардың ұлғаюы жаңа қызметкерлерді жұмысқа тартумен қоса жүреді. Керісінше, өндірістің қысқаруы қызметкерлер санын ықшамдауға әсер етеді. Сондықтан, жұмыс бастылық  және еңбек ақы туралы мәліметтер, өнеркәсіп өнімі өндірісінің жанама көрсеткіштері болып табылады. Жалпы әдістемелік нұсқаулықтарға сүйенетін болсақ жұмыссыздық деңгейі (ЖД) жұмыссыздар санының (ЖС)экономикалық белсенді халыққа(ЭБХ) қатынасы арқылы анықталады:

ЖД = ЖС / ЭБХ.
     - Күрделі қаржылар серпіні. Күрделі қаржылардың серпінін талдау  өндірістің болашақта қалай дамитындығын қорытындылайды. Егер де қандай да бір салаға инвестициялар көлемі ұлғаятын болса, бұл сол саланың өнімдеріне сұраныс жоғарғы деңгейде екендігін көрсетеді, мұндай жағдайда келіп түсетін тапсырыстар өседі және ең дұрысы өндіріс ұлғаяды. Және керісінше, егер күрделі қаржылар қысқаратын болса – сұраныс азаяды, мұның өзі өндірістің ықшамдалуына әкеледі.
2. Ішкі тауар айналымының көрсеткіштері. 
Оның құрамына келесі көрсеткіштер жатады:
    - Тұтынуға жұмсалған жалпы шығындар ішіндегі халықтың азық түліктен тыс тауарларға жұмсаған шығындарының үлес салмағы;
   - Бөлшек сауда айналымы. Бұл көрсеткіш, халықтың төлем қабілеттілігі бар сұранысының өзгерісін бағалауға мүмкіндік туғызатын маңызды жағдаяттық көрсеткіш;
   - Жеке табыс және тұтыну шығындары. Халықтың ақшалай табыстары және шығындары туралы деректер статистикалық жинақтарда басылады;
  - Тұрғын үй құрылысы;
   - Тұтыну бағалары индексі;  Бұл көрсеткіш Ласпейрес баға индексін пайдалану негізінде есептелінеді. Қазіргі кезеңде азық – түлік тауарлары баға индексі, азық – түліктен тыс тауарлар баға индексі, қызметтердің баға индексі есептеліп, статистика жинақтарында көрсетіледі.

  - Жаңа тұрғын үйлерді сату;
  - Тауар запастары және өнеркәсіптегі өткізу көлемі;
  - Тұтыну несиелері;
   - Ауыл шаруашылығы өнімдерінің бағалары.
3. Сыртқы сауда көрсеткіштері, оған  экспорт пен импорттың көлемі және географиялық бөлінуі, экспорттық және импорттық тауарлар бағасының индексі, шетелдерге шығарылған өнім көлемі, шетелдерден сатып алынған өнім көлемі, халықаралық саудада тауарлар мен қызметтердің бағасы т.б. жатады.
4. Несие – ақша өрісін сипаттайтын көрсеткіштер. 
Соның ішінде:
  - Есеп пайызы немесе банк капиталының бағасы; Дүниежүзілік классикалық банктік тәжірибеде банктер табысының қомақты бөлігі  несие берумен тікелей байланысты. Қазіргі кезеңде банктер әр түрлі пайыз мөлшерінде несие береді. Бәсекелестік нарықта пайыз мөлшері экономикалық жағынан негізделген болады. Банктер және басқалай қаржылық құрылымдар, тиімді ставкаға келесі шығындарды енгізеді: ресурстар құны, операциялық шығындар, несие тәуекелдері және маржа.

  - Бағалы қағаздар эмиссиясы;
  - Валюта құны; Оның көтерілуі және арзандауы еліміздің төлем және сыртқы сауда балансына, экспортқа шығарылатын тауарлардың бәсекеге қабілеттілігіне тікелей әсер етеді.

  - Мемлекеттік бюджеттің тапшылығы;
   - Бағалар; Тауар топтары бойынша орташа бағалар, өндіріс бағасы индексі, тұтыну бағалары индексі, индекс-дефлятор. Жалпы экономика жағдайын толық сипаттау үшін тауар бағаларының қозғалысын талдау, сонымен бірге қандайда бір тауар нарығында жағдаят жағдайын зерттеу үшін қажет.
Экономикалық коньюнктураның жағдайын талдау және болжамдау үшін қолданылатын экономикалық көрсеткіштер жүйесі экономикалық барометр деп аталынады. Экономикалық барометрді құрастыру үшін  экономиканың  барлық саласындағы шаруашылықтық қызмет көрсеткіштерінің  ішінен кезеңдік ауытқулары бары таңдап алынады.
Әрбір көрсеткіш ұзақ мерзімдік трендтен  және маусымдық ауытқулардан «тазартылады».  Кезеңдік мінез- құлқы ұқсас әр топтарға жататын көрсеткіштердің кезеңдік өзгерістері арасындағы лагтың маңызы зор болып саналады. Экономикалық барометрді құрастырудың негізгі мақсаты - экономиканың ауа-райын алдын-ала болжайтын құралды қалыптастыру. АҚШ-да (NBER) Экономикалық зерттеулердің ұлттық бюросының сипаттамасына сай, экономикалық параметрлердің  үш түрін ажыратады - озық, кешеуілдеу және бір мезгілдік (сәйкес) көрсеткіштер.
Озық көрсеткіштер элементтері:
1. Өңдейтін өнеркәсіптегі жұмысшылардың аптасына орташа  өтелген адам-сағат мөлшері;
2. Апта ішінде жұмыссыздық бойынша алғаш рет жәрдемақы алу туралы өтініштер саны;
3. Тұтыну және өнеркәсіптік тауарларларын өндірушілерге келіп түскен жаңа тапсырыстарының жалпы сомасы (салыстырылатын бағамен);
4. Барлық компаниялар ішіндегі жеткізу көлемін азайтуды жария еткен компаниялардың үлес салмағы;
5. «Таза бизнесті» (index of  net business formation) қалыптастыру индексі;
6. Өндірістік және сауда запастарының өзгерісі (салыстырылатын бағамен);
7. Өндірістік құрал жабдықтар және зауыт құрылысы (қайта жаңғырту) туралы контракт пен тапсырыстардың жалпы сомасы, (салыстырылатын бағамен);
8. Жаңа тұрғын үй құрылысына берілген рұқсат шешімдердің санының индексі;
9. Тұтыну және өнеркәсіптік несиелердің көлемінің өзгерісі, және т.б..
Бір мезгілдік (сәйкес)    көрсеткіштер элементтері:
1. Ауыл шаруашылығынан тыс салаларда жұмыс жасайтын жұмысшылар саны;
2. Трансферттік табыстарды қоспағандағы жеке табыс;
3. Өнеркәсіп өндірісі өнімінің физикалық  көлемінің индексі;
4. Көтерме және бөлшек саудадағы сауда айналымы.
Кешеуілдеу көрсеткіштер элементтері:
1. Жұмыссыздықтың орташа ұзақтығы (апта);
2. Өнеркәсіптегі жұмыс күшінің құны индексі (жұмыс күші құнының өндіріс көлеміне қатынасы) нақты деректердің трендтен ауытқуы негізінде есептеледі;
3. Банктердің пайыздық мөлшерлемелерінің  орташа өзгерісі;
4. Өнеркәсіптегі және саудадағы тауар қорларының көтерме және бөлшек саудадағы сауда айналымына қатынасы;
5. Мерзімі өткен тұтыну ссудалары бойынша жарналардың жеке табысқа қатынасы.
8.3.Нарықтың экономикалық жағдаятты және баға серпінін зерттеу әдістері.
1.Орташа және қорытынды баға деңгейі.

Баға деңгейі -  анықталған уақыт кезеңінде анықталған  аумақта, тауарлар және тұтынушылық қасиеттері жақын тауарлы түрлердің  жиынтығы бойынша  баға  жағдайын сипаттайтын қорытындылау көрсеткіші. Бағаның  жеке, орташа және қорытынды  деңгейі бөлінеді.
Бағаның жеке деңгейі  - бұл абсолюттік шама, ол нарықта тауардың бір өлшеміне төленетін ақша сомасы.

Біртекті  тауарлар үшін жеке бағалар негізінде  бағаның орташа деңгейін есептеуге болады, ол аталған тауар тобы үшін қорытынды сипаттамасы ретінде  қолданылады.
Орташа бағаны  есептеу формуласы қосымша ақпараттың болуына тәуелді. Орташа бағаны есептеу үшін төмендегі формулалар қолданылады.
1. Орташа  хронологиялық

мұндағы,  n – кезеңдегі ай саны.

Бұл формула, бағаны тіркеу мезеті бір бірінен тең аралықта болған жағдайда қолданылады. Мысалы, деректер әр айдың басында тіркелген жағдайда. Орташа баға деңгейін,осы формуланың көмегімен, негізінен бір жылға немесе жарты жылға есептеуге болады.
Мысал.

Тауардың бағасы әр айдың басында тіркелген. 1.01 – 80 теңге, 1.02 – 84 теңге, 1.03 – 80 теңге, 1.04 – 86 теңге, 1.05 – 90 теңге, 1.06 – 88 теңге, 1.07 – 92 теңге.

Жарты жылдықтағы орташа баға деңгейін анықтаймыз:

2 Орташа  хронологиялық салмақты

Р  -  кезеңдегі орташа баға;

t – кезеңдегі ай саны;

Бағаны тіркеу мезеті бір бірінен әркелкі аралықта болған жағдайда қолданылады.

Мысал.

Белгілі бір өнімнің бағасы келесі тәртіппен тіркелген:

1,01 – 58теңге, 1.03 – 63 теңге, 1.04 – 76 теңге, 1.05 – 83 теңге, 1.07 – 91 теңге. Өнімнің қаңтар – шілде аралығындағы орташа мәнін анықтаймыз.

3.  Орташа  арифметикалық салмақты
Есептеу негізі ретінде өткізілген тауар көлемінің натуралды шамасы  немесе өткізілген тауарлардың пайыздық ара қатынасы тіркелген  жағдайда қолданылады.

Мұнда,  q – натуралдық өлшем бірлігімен берілген өткізілген тауарлар мөлшері (метр, литр, килограмм және т.б.).
Мысал. Нарықта, бірінші кварталда картопты өткізу мөлшері     және орташа айлық бағасы туралы мәліметтер берілген:

Кесте 8.

	
	Қаңтар
	Ақпан
	Наурыз

	1 кг-ға орташа айлық баға, теңге
	120
	130
	150

	Өткізілді, (кг)
	7800
	8000
	8500


Орташа кварталдық бағаны анықтаңыз.

       =  120 х 7800 + 130 х 8000 + 150 х 8500
7800 + 8000 + 8500

   = 133,79 теңге.

4.  Орташа  үйлесімді  салмақты

мұнда, рq -  сауда айналымы, теңге.
Бұл формула,  есептеу негізі ретінде сатылған тауарлардың  ақшалай көрінісі деректері  қолданылғанда  пайдаланылады.
Мысал:
Макарон  өнімдерін сату бойынша тауар айналымы 1-ші дүкенде 40 мың теңге, 2-шісінде 56 мың теңге, 3 –ші дүкенде 100 мың теңге құрады. Макарон өнімдерінің бағасы: 1 –шіде 80 теңге, 2-шіде 95теңге, 3-шіде 105 теңге. Макарон өнімдерінің  1кг орташа бағасын анықтау қажет.  Ол үшін, орташа салмақталған үйлесімділік формуласын пайдаланамыз.

 = (40 + 56 + 100) / (40/80 +56/95 + 100/105) = 95теңге60тиын
Жоғарыда берілген формулада сауда айналымының орнына сауда күні санын пайдалануға болады.

Мысал:
Тауардың жылдық орташа бағасын анықтаңыз. Тауардың бір данасының жыл басындағы бағасы 104 теңге болды. Оның бағасы 5 наурыздан  бастап 15% - ға, ал 16 тамыздан тағы   5%- ға артты. 2010 жылдағы тауарды өткізу айналымы 480 мың теңгені құрады. Соның ішінде 1- квартал – 120 мың теңге,  оның ішінде  наурыз айында 44 мың теңге, 2 – квартал 140 мың теңге,  тамыз айында 42 мың теңге құрады.

Шешуі:
Наурыз және тамыз айларында баға қымбаттағаннан кейінгі, бір дана тауардың жаңа бағасын анықтаймыз. 5 наурыздан бастап, баға деңгейі – 119теңге 60 тиын, ал 16 тамыздан кейін 125теңге 58 тиын(119теңге60тиын + 119теңге60тиын х 5%) болды.

Баға деңгейі өзгерген айлардағы орташа баға деңгейін анықтаймыз, яғни наурыз және тамыз айлары:

Наурыз айындағы орташа баға 

Тамыз айындағы орташа баға = 31күн/ (15күн/119,60 + 16күн/125,58) = 31күн/0,25 = 124теңге 00тиын

3. Жылдық орташа баға 

Бағаның қорытынды деңгейі ретінде, тұтыну қоржынының тіркелген құны көрсеткіші қарастырылады, ол әр түрлі деңгейдегі бағаларды жаңа қорытынды деңгейдегі бағаға біріктіреді. Аталған көрсеткіш, бекітілген тауар жиынтығының қорытынды баға деңгейін сипаттап қана қоймайды, сонымен қатар ол «өмір бағасын» сипаттайды.
Бағаның жеке индексі – ағымдағы кезеңдегі тауар-өкілдердің бағаларының базистік кезеңге қатынасы.

Баға индексі (жалпы) - әр текті тауарлар жиынтығының  баға өзгерісін сипаттайтын, салыстырмалы шама.
Ласпейрестің баға индексі – базистік кезең бойынша салмақталған, баға индексі, тәжірибеде қолданылатын  осы индекстің негізгі формасы:

Пааше баға индексі – ағымдағы кезең  бойынша салмақталған баға индексі:

Жалпы тауар айналымына, сатылған тауарлар санының өзгерісіне орай, олардың бағаларының өзгеруі де әсерін тигізеді. Оның ықпалын анықтау үшін сатылған тауарлардың жалпы құнын білуіміз керек. Оны есептеу үшін екі мерзімдегі бағаны өзгертіп, ал сатылған тауарлардың тұрақты санын аламыз. Сонан соң, тауарлардың санын бағаларына көбейтіп, одан шыққан екі мерзімдегі тауар айналымын бір бірімен салыстырамыз. Мұны бағаның жалпы индексі деп атайды.
Фишер бойынша баға индексі (өте оңды индекс) -  Пааше және Ласпейрес баға индекстері көбейтіндісінің геометриялық орташасы.

Орташа баға индексі – ағымдағы кезең орташа бағаларының базистік кезеңге қатынасы; құрамы өзгермелі индекс ретінде көрінеді; ол бекітілген құрам индексі және құрылымдық өзгерістер индексіне жіктелуі мүмкін.

 EMBED Equation.3  [image: image28.wmf];

Бақылау сұрақтары.
1. Экономикалық жағдаят дегеніміз не?
2. Оның қандай түрлерін білесіз?
3. Экономикалық жағдаятқа әсер ететін факторлар?

4. Экономикалық жағдаяттың дамуын сипаттайтын көрсеткіштер?

5. Экономикалық барометр дегеніміз не?

6. Орташа баға деңгейін анықтауда қолданылатын әдістер?
7. Жалпы шаруашылықтық жағдаяттың мәні?
8. Нағыз кезеңдік жағдаят көрсеткіштері?
9. Нарықтық экономикалық жағдаятты зерттеу әдістері?
Тоғызыншы тарау. Тұтыну тауарлар және қызметтер нарығындағы баға белгілеу.

9.1.Тұтыну тауарлар нарығы ерекшеліктері.
Қызметтер саласы тұрғындарға материалдық және материалдық емес қызметтер көрсетуді іске асыратын салалардың және қызметтер түрлерінің жиынтығы.
Қызмет көрсету – адамның немесе тұтастай қоғамның кез – келген мұқтаждарын қанағаттандыруға бағытталған, тұтынушылардың тапсырысы бойынша өндірушілер жүзеге асыратын және осы қызметтерді тұтынатын бірліктердің жай – күйінің өзгеруіне әкелетін қызмет.

Тұтыну тауарлар нарығы экономикалық салалардың басты құрылымдарының бірі болып табылады. Тұтыну тауарлар нарығында тұтыну игіліктері сатып өткізіледі және олардың бағасы нарықтағы сұраныс пен ұсынысқа байланысты болады. Тұтыну игіліктері бұл адамдардың  күнделікті тұтынылатын тауарлары мен қызметтері. Тұтыну игіліктері үш топқа бөлінеді:

1. Ұзақ мерзім пайдаланатын тауарлар;
2. Күнделікті сұраныстағы тауарлар;
3. Тұтыну қызметтері.
Нарықтағы субъективті факторларға байланысты тұтыну игіліктері қалыпты тауарлар және төменгі категориядағы тауарлар болып екіге бөлінеді. Қалыпты тауарларға престижді тауарлар жатады және бұл тауарлар бағасы қымбаттаған жағдайда, сұраныс көлемінің  азаюымен сипатталады. 
Төменгі категориядағы тауарлар тұтынушы табысының өзгеруіне байланысты сұраныс көлемінің өзгермейтіндігін бейнелейтін тауарлар тобы.
Тұтыну тауарларына баға қалыптастырудың ерекше жолдары:

Сараланған баға белгілеу – фирмаға пайданы арттыруға ықпал ететін баға кемсітушілігін жүргізудің тәсілі; Аталған тәсіл бойынша, баға белгілеуде географиялық принцип, қосымша үстемелер мен шегерімдер жүйесі, тауарды сатуда қолданылатын инновациялар, баға кемсітушілігі және ұсынылатын ассортиментке баға деңгейін сатылы арзандату мәселелері пайдаланылады.
Бірегейлендірілген баға белгілеу – бірдей бағамен тұтынушыларға тауар сатып өткізуді қарастыратын және фирмаға баға кемсітушілігін жүргізуге мүмкіндік бермейтін баға белгілеу тәсілі;
Баға қатарларын қалыптастыру жағдайындағы баға белгілеу – тұтынушы тауарларды сатып алмастан бұрын оның сапасына, ассортиментіне, жеке параметрлеріне көңіл бөлуімен сипатталатын тәсіл;
25 % дейін баға белгілеу – тауарлар мен қызметтер бағаларына шегі мен мерзімін көрсетумен сипатталатын тәсіл.

Қызмет көрсету дегеніміз бұл нәтижелері материалдық – заттық нысанда қалыптаспайтын қызмет түрлері мен коммерциялық істердің алуан түрлілігі.
Тұтыну қызметтеріне баға қалыптастыру жағдайына нарықтық емес реттеу шаралары ықпал етеді. Осыған орай барлық қызметтер келесі топтарға бөлінеді:

1. тарифтері мемлекет тарапынан реттелетін қызметтер;
2. тарифтері құрылымына қарай өздігінен нарыққа қатысушыларымен ресми түрде  реттелетін қызметтер;
3. тарифтері  таза нарықтық механизм негізінде қалыптасатын қызметтер.
Бірінші топқа байланыс, көлік, білім беру, денсаулық сақтау әрекетіне байланысты қызметтер жатқызылады. Аталған қызметтердің бір бөлігі табиғи монополияларды реттеу аясында мемлекет тарапынан тікелей реттеледі, немесе тегін жіберіледі.

Екінші топқа,  нарыққа қатысушы әр түрлі бірлестіктер әлде келісімдермен тарифтері реттелетін қызметтер енгізіледі. Мысалы, ақпараттық, кеңес беру, делдалдық, авиатасымалдау тарифтері т.б..

Үшінші топқа, қызмет көрсету әрекеті толығымен нарықтық жағдайлар әсеріне байланысты қалыптасатын қызмет тарифтері. Олар, түрлі – түрлі тұрмыстық, банктік, коммерциялық, медициналық қызметтер.
Қызметтердің жоғарыда аталған топтардың қайсысына енуіне тікелей байланысты, қызметтерге тариф белгілеудің алуан тәсілдері қолданылады.
Тұтыну қызметтері тауар ретінде келесі ерекшеліктер негізінде айқындалады:

· сезілмейтіндігі, материалдық емес сипатта болуы;
· қызметті өндіру мен тұтынудың тығыз байланыстылығы, өнім өндіру мен қызмет көрсетудің үздіксіздігі;
· қызметтер сапасының тұрақсыздығы;

· сақталынбауы, әлде қызметтердің запаста жинақталмауы;
· қызметті тұтынушы, көпшілік жағдайда, қандай да бір материалдық игіліктің иесі бола алмайды, сондықтан мүліктік қатынас ретінде өзгешелігі бөлінеді;
· қызметті көрсету мен тұтынудың, оны сатып өткізілуімен қатар жүретіндігі;
· қызметтердің жалпы көлемі, сұраныс көлемі мен сатып өткізілу уақытына тәуелді.
· қызметтерді тұтынатын тұлғалардың бөлінбейтіндігі;

Баға қалыптастыру процесіне бұл ерекшеліктер әр түрлі деңгейде әсер етеді.

Қызмет түрлерінің сезілмейтіндігі, олардың материалдық емес сипаты баға белгілеу процесіне кедергі жасайды. Оның негізгі себебі, тауар ретінде қызметтің экономикалық құндылығын алдын ала айқындаудың қиындығы. Өйткені, тұтынушы белгілі бір қызмет түрін тұтынбайынша оның құндылығын бағалай алмайды. Сондықтан тұтынушы, берілген қызмет түрінің жағымды және жағымсыз айырмашылығы, оның құндылығы туралы сенімді ақпарат ала алмағандықтан, аталған қызмет түрі бағасы мен баламалы қызмет бағасының арақатынасына ерекше мән береді.
Ал, тауар өндіруші, өз жағынан тұтынушыға, қызметтің бағалылығын арттыратын, соның негізінде бағасын қымбаттатуға мүмкіндік беретін қызметтің жағымды айырмашылығының бар екендігін және оның маңыздылығын дәлелдей білуі қажет.
Негізінен қызметтің жағымды айырмашылығына келесі сипаттамалар жатады, сенімділігі, жалғас қызметтердің болуы, қызметті тұтынудың ыңғайлылығы, тұтынушының уақытын үнемдеу мүмкіндігі және т.б..
Қызметті өндіру мен тұтынудың тығыз байланыстылығының пайда болуы қызметтің тұтынушыға белгілі бір уақытта талап ету өтінішіне байланысты көрсетілуі. Сондықтан ол жеке сипатта болады, және тап осы қызмет көрсетілген уақытта,  нарықта сұраныс пен ұсыныстың толық сәйкестігін қажет етеді.
Қызмет сферасындағы сұраныстың ерекшелігін анықтайтын факторларды талдайтын болсақ, қызметтерге деген сұраныстың тек қана жеке сипатта емес екендігін байқауға болады. Сұраныс, қызметті өндірудің негізі болып саналады, өйткені, нақты тұтынушы болмайынша қызмет көрсету мүмкін емес. Қызметке деген сұраныс жергілікті сипатта болады. Бұл, қызметті жинақтауға және тасымалдауға болмайтындығымен түсіндіріледі.

Қызмет өзара ауыстыруға келмейді, мысалы шаш алдыру қызметін сақал- мұрт қыру қызметімен өзара ауыстыру мүмкін емес.
Қызмет өндірісінің жеке сипатта болуы, өндіріс үдерісі мен қызметті тұтыну аралығы белгілі бір  уақытты қажет етеді. Солай болғандықтан, тұтынушы үшін қызметтің құндылығы, көрсетілген қызметтің нәтижесімен бірге,  сол қызметпен қоса жүретін процестер арқылы да анықталынады. Оған күту уақыты, қызмет істеушілердің ілтипаты, кәсіпорынның орналасуының  транспорттық қолайлылығы тұрғысынан ыңғайлылығы және т.б. жатады. Мұның барлығы қызмет бағасының саралануына әсер етеді. Егер, оны көрсетілген қызметпен қоса жүретін процестердің сапалы параметрлеріне қатысты қарастыратын болсақ, баға деңгейіне жеделдік үстемесі, неғұрлым сапалы қызмет көрсету үстемесі сияқты үстемелер қосылады.

Қызметтер жиынтығына баға белгілеуде, тұтынушы үшін қызметтерді кешенді пайдаланудың қолайлылығы және оның неғұрлым арзанға түсуі ескеріледі. Жалпы қызметтер өрісінде бөлінбейтін қызметтер жиынтығы мен бөлінетін қызметтер жиынтығы бөлінеді. Бөлінбейтін қызметтер жиынтығының құрамына енетін қызметтер  жеке-жеке сатылмайды. Мұндай саясатты,  саралау   стратегиясын жүзеге асыратын фирмалар ұстанады. Олар, өз қызметтерін тұтынушылардың  тұтынуының негізгі себебі, тұтынушыларға ұсынылатын қызметтер жиынтығының өте сиректігі деп біледі. Сондықтан, қызметтер жиынтығының бағасын белгілеудің маңызды факторы ретінде, оның өте сиректігі, бірегейлігі алынады.

Бөлінетін қызметтер жиынтығы клиенттерге таңдау мүмкіндігін туғызады.  Бөлінетін қызметтер жиынтығын сатқанда баға белгілеу тәсілі өзгереді. Мұнда, белгілі бір қызметер жиынтығын сатып алушыға, қандайда бір  шегерімдер жасау негізінде, оны бірге ұсынылатын қызметтер жиынтығын  түгел сатып алуға қызықтыруға болатындығы маңызды болып саналады.

Қызметтер жиынтығына баға белгілеуде, клиенттердің белгілі бір қызмет түрлерін тұтынуға байланысты шығындары да ескеріледі.

Оған төмендегі көрсетілген жағдайлар жатады:

· белгілі бір қызметті тұтынуды ұйымдастыруға жұмсалатын уақыт;
· жүйке – психикалық шығындар;
· сенсорлық шығындар.
Аталған шығындарға көңіл бөлу,  тұтынушыларға қызмет түрлерін неғұрлым жоғарғы деңгейдегі бағамен өткізу мүмкіндігін туғызады.

Қызмет өрісінде тауарларға қатысты баға стратегиялары қолданылады. Баға белгілеу әдістерінің ішіндегі  қызмет өрісінде кеңінен қолданылатыны – нарық жағдайын ескеретін шығынға негізделген әдіс. Қызмет түрлерінің жеке сипатта болуы, оны тікелей  баламалы варианттармен салыстыру қиындығын туындатады. Сондықтан, тауардың құндылығын қабылдауға негізделген және сұранысқа негізделген әдістер қызмет түрлеріне баға белгілеуде кеңінен қолданылмайды.

Қазіргі кезеңде, қызметтің көптеген түрлеріне еркін бағалар белгіленеді. Қызмет көрсетуші ұйымдар нарық жағдаятын, қызметтің сапасын, қызметті көрсетуге жұмсалған шығындарды ескере отырып, қызмет түрлеріне нарықтық еркін бағалар белгілейді. Кез келген қызмет көрсететін кәсіпорын баға стратегиясы мен тактикасын, баға белгілеу әдістерін өз бетінше таңдайды. Ол, кәсіпорынның алдына қойылған мақсаттарын жүзеге асыруға және коммерциялық әрекетінің тиімділігін арттыруға мүмкіндік туғызады. Мұның өзі, баға белгілеу үрдісі, қызмет өрісіндегі кәсіпорындарды басқаратын активті, мақсатты құрал екендігін көрсетеді.

9.2.Тұтыну тауарлары мен қызметтеріне баға белгілеу
Тұтыну тауарлары мен қызметтеріне баға белгілеу жағдайында маркетингтік стратегия және нарық құрылымы маңызды ықпал етеді.

Қызмет өрісінде  баға белгілеудің келесі түрлері кеңінен қолданылады –

· тұтынылатын қызметтің бір өлшеміне баға белгілеу, мысалы, кино, мұражай, театр билеттері;
· интегралдық  немесе агрегаттық баға белгілеу, мұнда белгілі бір қызметті көрсетуге қажет жекелеген жұмыстар бағасының жиынтығы алынады.(тұрмыстық техниканы жөндеу);
· кешенді түрде баға белгілеу, бұл бірін – бірі толықтыратын қызметтерді өткізгенде қолданылады. (туристік – экскурсия қызметі бағасы);
· абонемент принципі бойынша баға белгілеу, (студенттерге арналған айлық жол билеті).
Қызметтерге баға белгілеудің негізгі элементтерінің бірі ретінде қызметті жасау мен қызметті тұтыну уақыты дәл келуін алуға болады. Уақытында көрсетілмеген қызметтің мүмкіндігі мүлде жойылады, мысалы, бүгін ұшатын ұшақтағы бос орындарды, авиакомпаниия ертеңгі ұшатын рейспен өтей алмайды.

Осыдан, уақыт бойынша сұраныс шамасының елеулі ауытқуын запастағы ұсыныс шамасымен реттеу мүмкіндігі жойылады. Қызметтерге қатысты бұл мәселені уақыт бойынша тарифтерді реттеу арқылы шешуге болады. Ол, сұраныстың қарқынын да реттейді. Мұнда, қызметтер қарбалас кезеңнен тыс уақытта тұтынылатын болса, қызмет   тарифіне әр түрлі деңгейдегі шегерімдер қолданылады.
Қызметтерге баға белгілеуде қызметтер жиынтығына баға белгілеу мәселесі қарастырылады. Бір – бірімен тығыз байланысты кешенді қызметтер жиынтығына:

· туристтік қызметтер, олар: визаны дайындау, туристерді таңдаған жерлеріне жеткізуді ұйымдастыру, қонақ үйлерге орналастыру, т.б..

· банктік қызмет көрсету, ол: үйлестірілген шұғыл және ағымдағы есеп шоттармен жұмыс, несие беруді ұйымдастыру, т.б..

· программамен жабықтауды сатып алушыларға қызмет көрсету.
Қазіргі уақытта қызметтер сала бойынша бөлінеді: әлеуметтік-мәдени қызметтер секторы, материалдық- тұрмыстық қызметтер секторы, ресми ақпараттық және инженерлік технологиялық қызметтер. 
Қызметтер саласында баға белгілеуге ықпал ететін факторлар:

· қызметтерге сұраныс пен ұсыныстың ерекшеліктері;
· қоғамға маңыздылығы жоғары әлеуметтік қызметтерге сыртқы факторлардың ықпалы;
· нарық жағдаятына  қызметтердің бейімделуінің жоғары дәрежесі;
· қызмет көрсету түрлеріне ақпараттың ассиметриясы.
Тұрмыстық қызметтерге баға белгілеудің ерекшеліктерін нақты мысалдар негізінде төмендегідей сипаттап көрсетуге болады. Мұндағы деректер шартты түрде қарастырылған, дегенмен ол тұрмыстық қызметтерге баға белгілеудің әдістемелік негізін ұғынуға септігін тигізеді.

Тұрмыстық қызмет тарифтері, қызмет көрсетуде қолданылатын шикізат, материал-дарға байланысты үш түрге бөлінеді:

1. Шикізат және материалдарды қолданусыз көрсетілетін қызметтер (жалға алу, күлкі бөлмелері және т.б.) Бұл жағдайда тарифтер келесі амалмен анықталынады: (теңге)

                                                                             Кесте 8.
	1
	Қызметтің өзіндік құны  
	100

	2
	Пайда (рентабельділік -20%) өзіндік құнға есептегенде    
	20

	3
	қызметке белгіленген тариф (1 + 2)                                     
	120

	4
	қызметке ҚҚС 12% тарифке (120 х 0,12)                            
	19,2

	5
	тапсырыс берушімен есептесу тарифі ( 3 + 4)                    
	139,2


2. Тариф құрамына материалдар, запас бөлшектер құнын енгізу арқылы халыққа көрсетілетін қызметтер. Оның құрамына, аяқ киімді жасау және жөндеу, шаштараз, химиялық тазалау, кір жуу т.б. Осы қызмет түрлеріне тарифтерді анықтағанда, материалдар мен запас бөлшектер құны ҚҚС – сыз және сауда үстемесінсіз көтерме сауда бағасы бойынша тарифке енеді.

Мысалы, ерлер бәтеңкесін жөндеу тарифі келесі жолмен есептелінеді (теңге).

                                                                       Кесте 9.

	1
	Материалдардың көтерме сауда бағасы бойынша құны
	120

	2
	Қызмет құны (тариф)
	400

	3
	Материалды есепке алғандағы тариф (1 + 2)                    
	520

	4
	ҚҚС   12%   (520 х 0,12)                                                       
	62,44

	5
	тапсырыс берушімен есептесу тарифі(3+4)                        
	582,44


3. Тапсырыс берушімен, материалдар мен запас бөлшектердің құны бөлек төленетін қызмет түрлері. Мысалы, киім тіккенде қажет маталар, жаға және басқалай фурнитура, тұрмыстық техника, автомобиль жөндеуге қажет запас бөлшектер т.б..

Киім тігу ательесінің маталарынан тапсырыс берумен киім тіктіретін тұтынушыларға қызмет көрсетілуі қажет. Ол үшін алдымен, көтерме сауда бағасы бойынша тұрмыстық қызмет көрсету кәсіпорынына келіп түскен материалдардың бөлшек сауда бағасы анықталынады. (1м үшін теңге).
                                                                          Кесте 10

	1
	Матаның көтерме сауда бағасы
	550

	2
	  Сауда үстемесі, көтерме сауда бағасына 20%  (550 х 0,20)             
	110

	3
	Еркін бөлшек сауда бағасы – (1 + 2)                                                   
	660

	4
	ҚҚС   12% еркін бөлшек сауда бағасына (660 х 0,12)                         
	79,2



	5
	Матаның еркін бөлшек сауда бағасы ҚҚС –есептегенде,(3 + 4)      
	739,2




4. Тұрмыстық қызмет көрсету кәсіпорындарында еркін бөлшек сауда бағалары, сауда кәсіпорындарындағы секілді қалыптасады және белгіленеді. Сонан – соң, киімді тігу қызметінің құны анықталынады, (теңге есебінде).

                                                                       Кесте 11

	1
	Қызметтің өзіндік құны
	4000



	2
	                                                                        Пайда (өзіндік құнға 20% рентабелділік деңгейі ) 4000 х 0,20           


	800

	3
	Қызмет тарифі (4000 + 800)
	4800

	4
	Тарифке есептелінген ҚҚС 12% (4800 х 0,12)                                      
	576

	5
	Тапсырыс берушімен есептесу тарифі (3 + 4)
	5376


Осыдан кейін, шығындалған матамен қызмет құнын ескере отырып, тапсырыстың жалпы сомасы анықталынады:

а) Матаның еркін бөлшек сауда бағасы, ҚҚС –есептегенде                  739,2

б) Тапсырыс берушімен есептесу тарифі                                                 5376,0

в)  Тапсырыстың жалпы сомасы -                                                              6115,2

Оныншы тарау.  Көлік қызметтер нарығындағы баға белгілеу.

10.1. Көлік қызметтер жүйесі нарығының сипаттамасы.
Көлік жүйесі кез келген өндірістің негізгі буыны ретінде қаралады және барлық шикізат, отын, өнім түрлерін жеткізуде басты роль атқарады. Көлік жүйесі елдер арасындағы экономикалық интеграцияда және халықаралық саудада маңызды фактор болып саналады. Көлік жүйесі туристерді тасымалдауда басты роль атқарады және адамдар денсаулығын жақсартуға мүмкіндік беретін жүйе ретінде қаралады. Қазіргі уақытта кез келген көлікке келесі талаптар қойылады:

· тасымалдау бойынша тұрғындардың қажеттіліктерін толық және уақытында қанағаттандыру;

· жұмыстың жоғары үнемделуін қаматамасыз ету және тасымалдаудың өзіндік құнын төмендету;

· негізгі қорлар мен көлік құралдарының айналымдылығын жеделдету мақсатында жүктерді жеткізудің мерзімдерін қысқарту;

· қозғалу пункттерінде, жүру пункттерінде және жету пункттерінде жолаушыларға комфорт деңгейін жоғарлату.

Қазақстан Республикасы көлік қызметін мемлекеттік реттеу және басқару негізі ретінде 1994жылы 21 қыркүйекте «Қазақстан Республикасындағы көлік туралы»Заңы қабылданды. Аталған Заңға сәйкес көлік қызметін мемлекеттік реттеу құқықтық реттеу, лицензиялау, салық салу, қаржыландыру, баға белгілеу, инвестициялық және әлеуметтік саясат жүргізу Қазақстан Республикасы заңдылығын орындалуын бақылау арқылы іске асырылады. Көлікті басқару Қазақстан Республикасы Көлік және коммуникация Министірлігімен жүзеге асырылады және Қазақстан Республикасы Үкіметімен бекітілген Ережеге сәйкес оның негізгі мақсаттарына келесілер жатады:

· көлік саласында Қазақстан Республикасы мүдделерін қорғау;

· көлік саласында мемлекетаралық және халықаралық ынтымақтастықты жүргізу;

· барлық көлік түрлерінің қызмет етуінің құқықтық тәртібін анықтайтын заңдылық актілер, стандарттар, нормалардың жобаларын жасау;

· көлік қызметтерін тұтынушылардың құқықтарының сақталуын бақылау;

· барлық көлік түрлерінің дамуының мемлекеттік ұлттық бағдарламаларын және концепцияларын жасау;

· тасымалдаумен байланысты қызметтердің ел экономикасының және тұрғындардың қажеттілігін қамтамасыз ету үшін жағдайлар жасау;

· көлік жүйесінің қызметін мемлекеттік реттеу қызметтерін іске асыру және жұмыстарын координациялау.

Қазақстан Республикасының көлігі - оның аумағында тіркелген теміржол, автомобиль, теңіз, ішкі су, әуе, қалалық электр, соның ішінде метрополитен, сондай-ақ Қазақстан Республикасының аумағындағы магистральдық труба-құбыр көлігі.
Көлік жүйесі жалпы пайдалану көліктері және жеке пайдалану көліктерін қамтиды. Жалпы пайдалану көліктеріне темір жол, теңіз, әуе, автомобиль, өзен, құбырлар жатады. Жеке пайдалану көліктеріне жеке меншіктегі адамдардың өз қажеттіліктеріне пайдаланатын көліктер жатады.

Қазақстан Республикасы көлік инфрақұрылымының дамуының стратегиялық бағыттарының негізгі мақсаты, бұл Көлік-коммуникация кешенін дамытудың озыңқы қарқынына қол жеткізу болып табылады. Төмендегі кестеде нысаналық индикатор көрсеткіштері бойынша 2009 -2015жылдар аралығындағы өзгеру, даму тенденциясы көрсетілген. Соның ішінде, жүк тасымалын 2015 жылы 20,8 %-ға, жолаушылар тасымалын 11,6%-ға, жүк айналымын 19,7%-ға, жолаушылар айналымын 23,8%-ға арттыру көзделген.
Кесте12.
ҚР көлік инфрақұрылымының дамуының стратегиялық бағыттары,  нысаналық индикаторлары  мен      көрсеткіштердің  іс-шаралары мен нәтижелері.

	Нысаналық индикаторлар

	Өлшем бірлігі
	Есепті кезең
	Жоспарлы кезең

	
	
	2009 ж.
	2010 ж.
	2011 ж.
	2012 ж.
	2013 ж.
	2014 ж.
	2015 ж.

	1
	3
	4
	5
	6
	7
	8
	9
	10

	1. 2015 жылы жалпы пайдадан қосылған құнын 63% көлік-коммуникация кешенінің негізгі көрсеткіштерін арттыру
	%
	7,9%
	16,2
	24,7
	33,5
	43,6
	54,7%
	64,3%

	Жүк тасымалдары
	млн. тонн
	1 939
	1 968
	1987
	2 064
	2136
	2 222
	2 343,5

	 Жолаушылар тасымалдары
	млн. адам.
	11 798,9
	11 861,6
	11984,5
	12 162,3
	12 587,9
	13 091,5
	13 651,4

	Жүк айналымы
	млрд. т-км
	262,7
	267,2
	278,3
	278,0
	278,8
	299,3
	314,7

	 Жолаушылар айналымы
	млрд. ж-км
	130,5
	132,5
	135,9
	142,5
	147,5
	153,4
	161,6


Темір жол көлігінің тиімділігі, қолда бар ассортимент, пайдаланушыларға берілетін қызметтің қол жетерлігі мен сапасы, қызметтік инновацияларды енгізу деңгейі нарықтың қазіргі  заманғы талаптарына толық  мөлшерде жауап беруі үшін және 
темір жол көлігі жұмысының мемлекет экономикасының барлық салаларына маңызын ескере отырып, ҚР Көлік және коммуникация министрлігі «ҚТЖ» ҰК» АҚ бірге ҚР темір жол көлігін бұдан әрі дамыту бойынша ҚР Үкіметінің 2010 жылғы 30 қыркүйектегі № 1006 қаулысымен бекітілген Қазақстан Республикасының көлік инфрақұрылымын дамыту жөніндегі   2010-2014 жылдарға арналған бағдарламасын жасаған. Осы бағдарламаның негізгі міндеттері қолданыстағы институттандыру құрылымын және саланың экономикалық моделі реформасын түзету негізінде реформалау процесін жүргізу болып табылады.

Аталған бағдарлама табиғи-монопольдік қызметтер мен тасымалдау қызметін толығымен бөлу, тасымалдау қызметі тарифін қайта реттеу, әлеуметтік маңызы бар маршруттар бойынша жолаушылар тасымалдаумен байланысты тасымалдаушы шығындарын 100%-дық субсидиялау және т.б.мәселелерді болжамдайды.
Реформалау процесіне сай, жолаушылар тасымалы жүк тасымалынан бөлінген, ал магистралдық жүйенің қызметі табиғи монополия саласына жатқызылып, Қазақстан темір жолының негізгі қызметі түрінде қарастырылады.
Қазақстан Республикасының Ресей және Беларусь елдерімен Кеден одағына біріккендіктен  отандық темір жол саласының  бәсекелестік қабілетін нығайтудың маңызы, қазіргі кезеңде зор болып саналады, әйтпеген жағдайда Қазақстан өзінің осы сала бойынша нарығын тарылтып алуы мүмкін.  Осыған орай темір жол саласы мұқтаждықтарын қамтамасыз ету, оны заман талабына сай қайта жаңғырту үшін қызмет тарифтері көтерілуде.  Ол, 2011 жылмен 2014 жылдың аралығында  15 пайызға көтеріледі деп жоспарланған. Сонымен қатар, Қазақстанда  2013 жылдан бастап жолаушылар тасымалын 100 пайыз субсидиялаудың қажеттігі туралы мәселелер қарастырылуда. Республикалық бюджет комиссиясының шешіміне сәйкес субсидиялау көлемі 2011 жылы 19,4 миллиард теңгені, 2012 жылы 22,2 миллиард теңгені құрауы тиіс.  2020 жылға дейінгі мерзім ішінде Қазақстанның темір жол саласына 4,26 триллион теңгенің инвестициясы салынады. Осы мерзім ішінде 12 мың шақырым жолдың үстіңгі қабаты жаңартылып, 236 нысанға жаңғырту жұмыстары жүргізіледі. 1500 локомотив, 5300 жүк, 2000 жолаушылар вагондары сатып алынады деп болжамдануда. Мұның барлығы темір жол саласы қызметтерінің бәсекелестік деңгейін арттыра отырып, экономикамыздың индустриалды- инновациялық дамуына септігін тигізеді.
Инвестициялардың 72 пайызы “Қазақстан темір жолы” ұлттық компаниясы есебінен, 4 пайызы республикалық және жергілікті бюджеттерден, 24 пайызы жеке инвестициялар арқылы тартылады. Мемлекет бөлетін қаржы негізінен жолаушылар вагондары мен жылжымалы құралдар сатып алу үшін бағытталған. Оған жалпы жиыны 162 миллиард теңгеден астам қаржы жоспарланған.. 
Қазақстан Республикасы Көлік және коммуникация министрлігінің 2011 – 2015  жылдарға арналған стратегиялық жоспарына сай, Қазақстанның  темір жолын пайдалану ұзындығы 14,3 мың км құрайды (оның ішінде екі жолды желілер – 4,8 мың км (34%), электрлендірілген  желілер – 4,1 мың км (29%),  тығыздығы – 1000 шаршы км-ге 5,5 мың км, жүктелімдігі  – км-іне 24,2 млн тонна-км –ді құрайды.

Еліміздің жалпы  жүк айналымы мен жолаушылар айналымдағы темір жол көлігінің үлесі  шамамен 60 % құрайды, мұндағы барлық көлік  түрлерімен тасымалдаудан түскен табыстардағы оның үлесі  20 % құрайды. Қазіргі уақытта республикада облысаралық қатынастардағы теміржол жолаушылар тасымалын мемлекеттік әлеуметтік тапсырыс бойынша конкурстық негізде субсидия бөлумен мемлекеттік және жеке меншік компаниялар жүзеге асырады.

Реттеудің қолданыстағы практикасына сәйкес қатынас түрі мен жүк тегіне байланысты тарифтер дифференциаланған. Нәтижесінде тасымалдардан түсетін кірістер қатынастар түрімен және жүк тегімен  айқындалған сегменттеріне байланысты  ерекшеленеді.

Көрсетілген тасымал сегменттерінен үш топты атауға болады.

1 топ – төмен кірісті тасымалдар: тас көмір (экспорт, облысаралық қатынас), кен (экспорт, облысаралық қатынас), құрылыс жүктері (импорт), нан (экспорт, облысаралық қатынас), қалған жүктер (облысаралық қатынас);

2 топ – жоғары кірісті тасымалдар: мұнай жүктері (экспорт), қара металл (экспорт, импорт, облысаралық қатынас), химиялық және минералды тыңайтқыштар (экспорт, импорт, облысаралық қатынас), қалған жүктер (импорт);

3 топ – өз шығынын өтейтін тасымал: тас көмір (импорт), мұнай жүктері (импорт, облысаралық қатынас), кен (импорт), құрылыс жүктері (экспорт, облысаралық қатынас), нан (импорт), қалған жүктер (экспорт).

Қазіргі уақытта «ҚТЖ» ҰК» АҚ Қазақстан рыногындағы жалғыз жүк тасымалдаушы болып табылады. 

Темір жол желілерін салуда, келесі жобалар қарастырылған
                                                                                                                            Кесте 13
Негізгі инфрақұрылымдық жобалар

	№ р/с
	Жобалар
	Ұзақтығы

км
	Құны млрд. тг.
	Қаржыландыру көздері
	Іске асыру мерзімдері

	Темір жол желілерін салу

	1
	Өзен – Түрікменстанмен шекара
	146
	65
	Республикалық бюджет және «ҚТЖ» ҰК» АҚ займдық қаржысы
	2009 – 2011

	2
	Қорғас – Жетіген
	293,2
	153,2
	Республикалық бюджет,

«ҚТЖ» ҰК» АҚ өзінің және займдық  қаржысы
	2009 – 2012

	3
	Ералиев –Құрық
	14,4
	7,5
	Концессия
	2011 – 2013


ҚР автомобиль жолдарының ұзақтығы 128 мың км құрайды, олардың   97,1 мың км астамы жалпы қолданыстағы автожол. Жалпы қолданыстағы автожолдың ұзақтығынан 23,5 мың км республикалық маңызы бар 73,6 мың км жергілікті желіге жатады.

Соңғы 10 жылда саланы дамытуға жергілікті желімен қоса 994,2 млрд. теңге бөлінген, бұл ретте 2001 жылы 27,7 млрд.теңге болса, 2010 жылы  219,4 млрд.теңге болды. Осы жылдары жалпы қолданыстағы жолдың 40 пайызына, яғни 38,6 мың км жолға қайта жаңарту және әр түрлі жөндеулер жүргізілді, соның ішінде 22 мың км республикалық желі.

«Батыс Еуропа – Батыс Қытай» халықаралық транзит дәлізін қайта жаңарту жобасын іске асырылуда, аталған жобаны қаржыландыру заемдық қаражаттардан, республикалық бюджет және концессиялық негіздегі  жеке инвестициялар арқылы жүзеге асырылуда.   Жобаны қаржыландырудың негізгі үлесі сыртқы қарыздардың 9 қаржылық институттары құрайды және жалпы соммасы 3,2 млрд. АҚШ долларын құрайтын қарыздар туралы Келісімдерге қол қойылған.
2011 жылғы 1 қаңтардағы республикалық маңызы бар автожолдардың жай-күйін ақпараттар негізінде қарастыратын болсақ 37 пайызы жақсы, 42пайызы  қанағаттанарлық және 21 пайызы  қанағаттанарлықсыз, жергілікті маңызы бар автожолдардың – 9 %- жақсы,  49 % қанағаттанарлық,  42 % - қанағаттанарлықсыз деңгейде.
2010 – 2014 жылдар кезеңінде шамамен  21 мың км автожолдардың қайта жаңартуы мен жөнделуі жоспарлануда, оның ішінде  реконструкция 5 мың км, республикалық желінің 6 мың км жөндеу, жергілікті жолдар желісі бойынша  10 мың км. 

МДП жүйесі бойынша тасымалдарға қазіргі уақытта шамамен   4650 автомобиль көлігі тартылған. Жүктерді тасымалдау үшін жыл сайын Еуропа мен Азияның 39 елімен шамамен 109 мың дана келісім бланктерімен алмасу жүргізіледі.

Тұрақты қатынас бойынша 110 халықаралық және 115 облыс аралық тұрақты жолаушылар маршруттары бар. Халықаралық қатынастарды дамытуда көлік дәлізін дамытудың атқаратын ролі зор. Қазіргі кезеңде, дәліз бойынша логистика қызметін жақсарту, қозғалыс жылдамдығын арттыру, дәліз инфрақұрылымын кеңейту сияқты мәселелер қарқынды түрде жүзеге асырылуда. 
Республикада 53 әуекомпаниялар және әуе кемелерінің  эксплуатанттары өз қызметін жүзеге асырады, оның ішінде 39 әуекомпаниялар  коммерциялық әуе тасымалдарын және  1 әуекомпания коммерциялық емес әуе тасымалдарын, әуе кемелерінің 13 эксплуатанттары авиациондық-химиялық, орманды бақылау, мұнай-газ құбырларын ұшып өту және басқа жұмыс түрлері бойынша авиациялық жұмыстарды орындайды 

Қазақстандық әуе тасымалдаушылары «Эйр Астана» АҚ, «Скат» АҚ 18 шетел мемлекеттерінің аумағында ұшады. Қазақстанда 19 әлем елдерінен тұрақты жолаушылар тасымалымен 25 шетел авиакомпаниялары жүзеге асырады. Ішкі әуе қатынасы саласында 40 бағдар бойынша тұрақты ұшулар жүзеге асырылады.

2005-2008 жылдар аралығында Қазақстанның әуе кеңістігі арқылы әуе кемелерінің транзиттік қозғалысының өсуі жылына 10% құрайды. Егер 2005 жылы транзит 84,8 млн. ұшақ-километрді құраса, ал 2008 жылы –  121,1 млн. ұшақ-километр, 2009 жылы – 114,2 млн. ұшақ-километр, ал   2010 жылы – 128,4 млн. ұшақ-километр құраған..

Қазақстан Каспий бассейніндегі жүк ұйымдастыратын мемлекет болып табылады. Каспий бассейніндегі экспортталатын жүктердің негізгі түрлері мұнай, металл, астық және басқалары болып табылады. 2010 жылы Ақтау порты арқылы жүк тасымалдау көлемі өткен жылғы сәйкес кезеңі көрсеткішінің 91,8 %-н құрайтын 11,7 млн. тоннаны құрайды, оның ішінде: мұнай – 8,7 млн. тонна, металл – 1,7 млн. тонна, астық – 0,3 млн. тонна.

Су көлігімен тасымалдаудың негізгі бағыттары Ресей (Махачкала), Әзірбайжан (Баку) және Иран (Нека, Амирабад) порттары болып табылады.

Ішкі кеме қатынасы үш су бассейнінде жүзеге асырылады: ұзындығы   3983,5 км су қатынасы учаскелерінде Ертіс (1719,5 км), Іле-Балқаш (1308 км) және Орал-Каспий (956 км).  2010 жылы ішкі су көлігімен шамамен 1,2 млн. тонна әртүрлі жүктер тасымалданып, 2009 жылғы тасымалдау деңгейіне сәйкес келеді.

10.2. Көлiк қызметiн мемлекеттiк реттеу мен басқару жүйесi.
Көлiк қызметiн мемлекеттiк реттеу құқықтық қамтамасыз ету, лицензиялау, техникалық реттеу, салық салу, несие беру, қаржыландыру және баға белгiлеу, инвестициялық, бiртұтас әлеуметтiк және ғылыми-техникалық саясат жүргiзу, Қазақстан Республикасының заңдарын көлiк кәсiпорындарының орындауына бақылау және қадағалау жасау жолымен жүзеге асырылады. Оны Қазақстан Республикасының заңдарында көзделген және Қазақстан Республикасы Үкiметiнiң бекiткен Ережеге сәйкес iс-әрекет жасайтын уәкiлеттi мемлекеттiк орган жүзеге асырады. Осы мемлекеттiк органның негiзгi мiндеттерi:

-Қазақстан Республикасының көлiк саласындағы экономикалық мүдделi қорғау;

-көлiк саласында халықаралық ынтымақтастықты жүзеге асыру;

-Қазақстан Республикасындағы көлiк қызметiн реттейтiн нормативтiк құқықтық актiлердiң жобаларын әзiрлеу және мемлекеттiк стандарттарды әзiрлеуге қатысу;

-көлiктiң барлық түрлерiн дамытудың бағдарламалары мен тұжырымдамаларын әзiрлеу, инвестициялық, ғылыми-техникалық және әлеуметтiк саясатты қалыптастыру және жүргiзу;

-республика экономикасы мен халқының тасымалдауға және соларға байланысты қызметтерге деген қажеттерiн қамтамасыз ету үшiн жағдайлар жасау;

-көлiк қызметiн пайдаланушылар құқықтарының сақталуын бақылау және қадағалау;

-мемлекеттiң және халықтың тасымалдау қажеттерiне болжамдар әзiрлеу;

-Қазақстан Республикасы көлiк кешенi қызметiнiң жұмысын үйлестiру және мемлекеттiк реттеу iсiн жүзеге асыру болып табылады.
Көлiкте экономикалық және шаруашылық қатынастардың негiзiн көлiк қызметтерiнiң сұраныс және ұсыныстар нарығы  қалыптастырады.
Көлiк кәсiпорындары мен тасымалдаушылар өз қызметiн коммерциялық негiзде жүзеге асырады.  Көлiк кәсiпорындары мен тасымалдаушылар жоспарды дербес әзiрлейдi, клиент қажеттерiне сәйкес жұмыстар мен қызметтердi орындауға шарттар жасасады.

Рентабельдiлiгi қолданылып жүрген реттелетiн тарифтермен қамтамасыз етiлмейтiн жолаушылар тасымалын ұйымдастыру жөнiнде шешiмдер қабылдаған мемлекеттік органдар тасымалдаушылар залалдарын субсидиялауды бюджет қаражаты есебінен:
· қала iшiндегi, аудандық маршруттар кезiнде - қалалық, аудандық бюджеттерден;
·  ауданаралық қатынас кезiнде - облыстық бюджеттен субсидия берудi қамтамасыз етедi.

Қазақстан Республикасының мемлекет кемежайларын, магистралдық темiр жол желiсiн пайдаланғаны үшiн, әуе кеңiстiгінде ұшуды басқару мен аэронавигациялық қызмет көрсетiлгенi үшiн заңды және жеке тұлғалар, соның iшiнде шетелдердiң заңды және жеке тұлғалары Қазақстан Республикасының заңдарында белгiленген тәртiп пен мөлшерде төлемдер төлейдi.

Қазақстан Республикасының кеме жүретiн су жолдарын пайдалану ақылы түрде жүзеге асырылады. Кеме жүретiн су жолдарын пайдаланғаны үшiн ақының ставкалары, бюджетке есептеу және төлеу тәртiбi Қазақстан Республикасының Салық кодексiне сәйкес белгiленедi.

 «Қазақстан Республикасының ішкі су жолдары бойынша жолаушыларды, багажды және жүктерді тасымалдау, сатылатын жүктерді есепке алу мен олар үшін есеп айырысу ережесін бекіту туралы»  Қазақстан Республикасы Көлік және коммуникациялар министрлігінің 2005 жылғы 28 маусымда № 224 – 1 Бұйрығымен Су көлігі департаментінің негізгі ережелері бекітілген. Осы құжатқа сай жолаушыларды Қазақстан республикасының ішкі су жолдары бойынша тасымалдау, тасымалдаушы ұсынатын оның шарттарына, ұзақтығына, ұзындығына және сапасына байланысты мынадай түрлерге бөлінеді: көліктік, туристік, экскурсиялық. Тасымалдаудың барлық түрлерінде жолаушыларды тасымалдау жол жүру билетімен және багаж түбіртегімен ресімделеді.
Жүктердi, жолаушыларды, теңдеме жүктердi тасымалдауға және тасымалдауларға байланысты қызметтерге көлiк қызметiмен айналысатын шаруашылық жүргiзушi субъектiлерi қызметiн қамтамасыз ететiн ерiктi және шарттық  тарифтер белгiленедi.

Көлiк қызметтерiнiң жеке түрлерi бойынша мемлекеттiң әлеуметтiк саясатын жүргiзу құралы немесе көлiк саласындағы монополистiк қызметтi жою құралы ретiнде Қазақстан Республикасы заңдары анықтайтын тәртiпте реттелiп отыратын, мемлекет шегiнде бiрыңғай тарифтер белгiленуi мүмкiн.

Жүктердi, жолаушыларды, теңдеме жүктi, почта жөнелтiлiмдерiн тасымалдау кезiнде және көлiктiк-экспедициялық қызметтердi жүзеге асыру кезiнде тасымалдаушы:

- тасымалдау құқығын қамтамасыз ететiн лицензия алуға;

- клиентпен белгiленген нысанда шарт (келiсiм-шарт) жасасуға;

- сәйкестікті растау саласындағы құжаттары бар көлiк құралдарын беруге;

- клиентке және үшiншi тұлғаға келтiрген зияндарды, оның iшiнде зая жiберген уақытты ақшалай тепе-тең өтеуге;

- жолаушы қауiпсiздiгiн қамтамасыз етуге, оған қажеттi қолайлы және қызмет көрсету жағдайларын жасауға, ал жолаушы теңдеме жүгiн өткiзген ретте, оның теңдеме жүгiнiң дер кезiнде тасымалдануы мен сақталуын қамтамасыз етуге;

- қозғалыс қауiпсiздiгiн қамтамасыз етуге;

- көлiк қызметтерi нарығында клиентке таңдау еркiндiгiн қамтамасыз етуге;

- жөнелтiлетiн жүктiң өз сертификатына сәйкес келуiн растайтын құжаттарды алуға;

- мемлекеттiк және жергiлiктi өкiлдi әрi атқарушы органдардың әлеуметтiк маңызды және қорғаныс тасымалдарын жүзеге асыру жөнiндегi талаптарын орындауға (егер бұл тасымалдар бағасы көлiк шығындарын өтемеген жағдайларда, тиiстi өтем дотациясы берiлуге тиiс);
- Қазақстан Республикасының міндетті сақтандыру туралы заң актілерінде белгіленген тәртіппен өзінің жолаушылар алдындағы азаматтық-құқықтық жауапкершілігін сақтандыруға міндетті.

Тасымалдаушының, реттелетiн тасымалдарды қоспағанда, баға белгiлеу ережелерiне сәйкес тасымалдау бағасын еркiн белгiлеу құқығы бар.

Жүктердi, жолаушыларды, теңдеме жүктi, почта жөнелтiлiмдерiн тасымалдау, көлiк-экспедициялық операцияларды жүзеге асыру шарттары, тараптардың тасымалдау және көлiк-экспедициялық операциялар жөнiндегi жауапкершiлiгi нормативтiк құқықтық актiлерiмен, сондай-ақ тасымалдау шарттарымен белгiленедi.

Жолаушылар поездарына жол жүру құжаттарын (билеттерін) ресімдеу қол технологиясы бойынша немесе АБЖ терминалының көмегімен жүргізіледі.
Жол жүру құжаттарын (билеттерін) сату билет кассаларында және электрондық жүйесі арқылы жүргізіледі. Жол жүру құжаттарын (билеттерін) талап ету орны бойынша жеткізу қосымша ақы үшін жүзеге асырылады.
Жолаушылар поездарында топталған тасымалдауды жүзеге асыру үшін орындарды резервте сақтау, брондау үшін тариф (бағасы, алым ставкасы) алынады.

Бөлінген орындардан бас тартқан жағдайда тариф (бағасы, алым ставкасы) қайтарылмайды. Жол жүруден бас тартқан жағдайда жолаушы жол жүру құнын плацкарттың құнын алып тастап, қайтарып ала алады.
Ауданаралық және ішкі қатынаста жол жүруге абонемент билеттері сатылады.

Абонемент билеттері барлық қала маңындағы поездарда оларда көрсетілген барлық станциялар арасында жол жүруге құқық береді.

Ауданаралық және ішкі қатынастың абонемент билеттері 1 айға - 45 рет жол жүру, 2 айға - 90 рет жол жүру, 3 айға - 135 рет жол жүру, 4 айға (маусымдық) - 180 рет жол жүру, 6 айға (жартыжылдық) - 270 рет жол жүру және 1 жылға (жылдық) - 540 рет жол жүруге жарамдылық мерзімімен шығарылады. Барлық түрлі абонементтік билеттерін алдын ала, яғни билеттің жарамдылық мерзімі басталғанға дейін (30 тәулік ерте) сатуға болады. Осындай жағдайда билеттің жарамдылық мерзімі басталатын күнмен белгіленген компостерлік белгі басылады. Абонемент билеттерінің құнын тасымалдаушы  белгілейді.
Жеке учаскелер шегінде көліктік емес ұйымдар қызметкерлерінің қызметтік қажеттіліктері бойынша жол жүруі үшін тасымалдаушы белгіленген нысандағы талон билеттерін сатуды жүргізеді. Талон билеттері билетте көрсетілген мерзімге және берілген учаскелер шегіне ғана жарамды.  Әрбір талон бір жол жүруге және бір бағытқа ғана (бару немесе қайту) жарамды. Кері қайту кезінде келесі талон ұсынылуы тиіс. Талон билетінің құны учаске қашықтығына қарай және талон билеті берілетін вагон түрі мен поезд санатының тарифі бойынша билеттегі талондардың санына сәйкес есептеледі. 

10.3. Көлік қызметтер нарығында баға белгілеу.

Көлік қызметтер нарығы өнеркәсіптік және көлік кәсіпорындарының  коммерциялық қызметімен анықталады. Көлік қызметтер нарығындағы бәсеке әртүрлі көлік түрлері арасында ғана емес, сонымен қатар көлік фирмалары арасында да байқалады. Мұндай бәсекелі жағдайда маркетинг стратегиясы үшін тарифтердің икемді жүйесі маңызды роль атқарады. Көлік қызметтеріне тарифтерді белгілеудің ерекшеліктері:
· Желіге ену үшін алынатын ақыға бақылау;
· Бағаларды реттеу объектілерін анықтау;
· Инфляция жағдайларын ескеру;
· Өнімділік көлемін анықтау;
· Пайда нормасын шектеу;
· Ағымдағы шығындарды анықтау;
· Инвестицияларды бағалау;
· Мүмкін болатын пайданы анықтау.
Көлік қызметтеріне тарифтер класстық тарифтерді, бап бойынша тарифтерді, аралас тарифтерді қамтиды. Көлік қызметтеріне тарифтердің өзгеруіне ықпал ететін факторларға  инвестициялар, эксплуатациялық шығындар,  амортизация,  тасымалдау көлемі,  қосымша қызметтер,  пайда нормасы,  салықтар мен алымдар, материалдық шығындар,  жүк бойынша төлемқабілеттілік, жүк ағымын кеңейтуде мемлекеттің қызығушылығы,  тасымалдаушының шығындары және тәуекел шығындары  жатады.
Темір жол көлігі, электр және жылу энергетикасы, мұнайды, мұнай өнімдері мен газды тасымалдау, азаматтық авиация, порт қызметтері, телекомуникация және почта байланысы саласындағы тауар нарықтарында үстем (монополиялық) жағдайға ие нарық субъектілерінің тауарларына (жұмыстарына,көрсетілетін қызметтеріне) баға түзу ережесі 2007 жылы 25 желтоқсанда №1286 қаулысымен бекітілді. Бұл ережеде, бәсекелестік жағдайда қалыптасқан- бәсекелес баға және белгіленген тәртіппен тауар нарығы субъектісінің негізделген шығындарының  және пайдасының негізінде айқындалған баға көрсетілген. Ол - негізделген баға деп аталады.
Тауарларға, жұмыстарға, көрсетілетін қызметтерге бағалар қалыптастыру олардың әрбір түрі бойынша шығындарды бөлек есепке алу негізінде  жүзеге асырылады.
Монополиялық өндірілетін тауардың, жұмыстың, көрсетілетін қызметтің  бағасына енгізілетін пайданың деңгейін айқындау кезінде, тауар нарығы субъектілерінің тиімді жұмыс істеуі  және дамуы үшін қажетті қаражат ескеріледі.
Транспорттық шығындар дайын өнімді өндіруге жұмсалған қоғамдық қажетті шығындардың құрамдас бөлігі болып саналады. 
Транспорттық тариф – кеңістікте материалдық объектіні транспортпен      тасымалдау бағасы. Транспорттық тарифтер құрамына жүкті тасымалдау және жолаушы тасымалдау тарифтері енеді. Жүк транспорты өнімді тауар өндірушіден тұтынушыға жеткізе отырып, өнімнің құнын көбейтеді. Жолаушы транспорты қызмет көрсетеді. Осыған байланысты жолаушы тарифтерін қалыптастыру қызмет көрсету өрісіне жатады. Транспорттық қызметтерге қалыптасатын жүк тарифтері жүк тасымалдауға қажет қоғамдық қажетті шығындар деңгейін сипаттайды. Оның ақшалай көрінісі ретінде, транспорттық тариф қарастырылады. Транспорт тарифтері шығындар нормативі және пайда негізінде анықталады. Транспорттағы шығындар нормативі, халық шаруашылығының  басқалай салаларындағы  еңбек шығындарының көлемін бейнелейтін нормативтермен салыстырғанда, өзгешеліктерімен ерекшеленеді. Ол өзгешеліктердің маңыздылығы сол, олар бастапқы – соңғы және қозғалысқа келтіру операцияларынан тұрады.
Бастапқы – соңғы операциялар тұрақта тұрған жылжымалы составты күту, жылжымалы составты жүкті тиеуге және жүкті түсіруге даярлау шығындарымен анықталынады. Бұл жөнінде, жүкті тасымалдауға даярлау жұмыстарын жүзеге асыру операциялары, әдеттегі өндірістік әрекеттен айырмашылығы болмайды. Олар, кез – келген өнеркәсіптік өндірістің соңғы сатысында орын алады. Мұнда жұмыстарды орындау шығындары  әрбір кәсіпорындағыдай анықталады.

Қозғалысқа келтіру операциялары қатынас жолдарын, энергетика шаруашылығын, байланыс, темір жолдың сигнал беру жүйесін, поездың жүріс жолында жылжымалы составты күту шығындарымен байланысты.

Бастапқы – соңғы операциялар шығындары,  жүкті белгіленген қашықтықта тасымалдаумен байланысты болмайды. Мұнда, тауарларды тасымалдаудың кеңістіктік факторлары  орындалатын жұмыс көлеміне әсер етпейді, дегенмен, транспорттық құрал – жабдықтың қозғалысының тиісті сенімділігін қамтамасыз ету жағынан,  жүкті тасымалдаудың  қашықтығы ескеріледі.

Бастапқы – соңғы операциялардың негізгі сандық көрсеткіші, тасымалданатын жүктің салмағы болғандықтан, 1 тонна жүкке есептелінген шығындар тұрақты болады.

қозғалысқа келтіру операцияларының шығындары тасымалдау қашықтығына тәуелді. Ол 1 тонна жүкке есептегенде, тасымалдау қашықтығына байланысты тура пропорционалды көбейеді. Сонымен, тасымалдау шығындары  бастапқы – соңғы операциялар шығындарымен  қозғалысқа келтіру шығындарының қосындысынан қалыптасады. 1тонна жүкті тасымалдау өзіндік құны (ӨҚ) келесі формуламен есептелінеді:
ӨҚ = БСШ + ҚШ х Қ,

БСШ – 1т жүкке бастапқы – соңғы операциялар шығындары;

ҚШ   -  1 т жүкті 1 км-ге тасымалдау шығындары;

Қ      -    қашықтық, км.

Осыдан, транспорттың жүк айналымының тонна – километрінің өзіндік құны, келесі формуламен есептеледі:
ӨҚ = БСШ / Қ + ҚШ.

Тасымалдаудың қашықтығы ұлғайған сайын, тонна – километрінің өзіндік құны арзандайды. Бастапқы – соңғы операциялар және  қозғалысқа келтіру операцияларының барлық шығындарына  пайда нормативін қосу арқылы нақты жүкті тасымалдау төлемінің шамасы алынады. Шығындарды қалыптастырудың бұл ерекшелігі, транспортта тарифтік ставкаларды анықтаудың технико – экономикалық негізі ретінде қарастырылады.
Клиент үшін транспорттық тариф, мүмкін болатын тиімділіктің маңызды көрсеткіші болып саналады. Дұрысында, жүкті жеткізу уақыты, тасымалдауға төленетін қаражатқа қарағанда кем емес роль атқарады. Қазіргі кезеңде, жүкті «дәл уақытында» жеткізуге  ерекше мән беріледі, ол өндірістің нәтижелілігіне әсер етеді.
Су транспорты арзан, бірақ ол жүкті тасымалдауға көп уақытты қажет етеді. Автомобиль әлде авиация транспорты тарифтері неғұрлым қымбат, бірақ, басқалай бірдей жағдайларда, жолда болу уақыты неғұрлым аз. Тасымалдаудың бағасын қалыптастыратын осы секілді факторлар, транспорттық ұйымдар мен тапсырыс беруші клиенттер жағынан экономикалық қызығушылығының негізі болып саналады.
Тасымалдау шығындары әр жүктің өзіндік ерекшелігіне, оның «транспортпен тасымалдану қабілеттілігіне» тәуелді. Бұл сөз тырнақшаға алынғанымен,  жүктің өзіндік сипаты осы сөзбен белгіленеді, өйткені оған жүктің негізгі  сипаттамасы кіреді. Олар:  жүктің көлемі, салмағы, қашықтыққа төзімділігі және жолдағы уақытқа әсерлестігі және т.б.
Транспорттың жекелеген түрлерінде тарифтер ерекше түрде белгіленеді. Су транспортында бастапқы – соңғы операциялар шығын мөлшері неғұрлым жоғары, ал автомобиль транспортында оның мөлшері ең төмен.

Қозғалысқа келтіру операцияларының өзіндік құны су транспортында неғұрлым  төмен, ал автомобиль транспортында неғұрлым жоғары.  Өйткені, сумен қозғалуға керек энергия шығындары, автомобиль жолдарымен қозғалу шығындарына қарағанда мүлдем аз.

Транспорттық шығындар деңгейі ел аймақтары бойынша өзгешеленеді. Транспорт шығындарының неғұрлым күшті саралануы  су және автомобиль транспортында көрінеді, себебі, осы аталған транспорт түрлерімен тасымалдаудың өзіндік құнына табиғи – климат жағдайлары елеулі әсер етеді.
Тарифтік төлем ақы, белгілі – бір аралықтағы тасымалдаудың орташа қашықтығына есептелінеді. Тасымалдаудың орташа қашықтығы тарифтік белдеу деп аталынады.  Белдеулер бойынша тарифтік төлем ақылардың жиынтығы тарифтік желіні қалыптастырады.

Жүк айналымы тонна- километрінің өзіндік құны жекелеген жүк түрлерінің өзіндік ерекшелігіне тәуелді. Аздаған үлес салмағы бар жүктерді тасымалдаудың өзіндік құны, ауыр салмақты жүктерге қарағанда едәуір жоғары. Тез бұзылатын өнімдерді тасымалдауға тарифтік қымбат төлем ақылар белгіленеді. Осы және басқалай факторларды есепке ала отырып, нақты жүк түрлері тарауларға, топтарға және бағыттарға бөлінеді.
Жүкті тасымалдау тарифтері түрлері бойынша және құрылу формасына байланысты  бөлінеді.  Түрлері бойынша тарифтер келесі тәртіппен ажыратылады: 
· жалпы тарифтер – көптеген жүктерге қолданылады; 
· ерекше тарифтер – жүк тасқынының жекелеген бағыттары бойынша;

· жеңілдетілген – жүктің жекелеген түрлері бойынша қолданылады;

· жергіліктік – жергілікті транспорт қатынастарында жүк тасымалы үшін қолданылады.
Құрылу формасына байланысты тарифтер кестелік тарифтер және желілік әлде схемалық  болып бөлінеді. Кестелік тарифтер бұл белгіленген мекенге дейін 1 т жүкке, 1 вагонға төленетін төлем ақы. Желілік немесе схемалық тариф, бұл бастапқы – соңғы операциялар шығынын, қашықтықты және тоннажды (транспорттың көтеретін жүгінің салмағы ) есепке ала  отырып,  тасымалданатын жүкке төленетін төлем.
Темір жол транспортында тарифтік төлем ақы бастапқы – соңғы және қозғалысқа келтіру операцияларын бөлу арқылы екі ставкалы модель негізінде қалыптасады. Төлем ақылар вагонға, тоннаға, вагон – километрге, тонна – километрге есептелінеді.
Тарифтер вагон үлгісіне, оның тиістілігіне, вагонның жүк сыйымдылығына, тасымалдаудың ерекше жағдайларына, қашықтығына, жылдамдығына  және басқа факторларға тәуелді.

Жүкті жөнелту түрі бойынша темір жол тарифтері вагон бойынша, контейнерлік, тоннажы аз, ұсақ жөнелтулер тарифтері болып бөлінеді. Вагон бойынша тарифтің негізі ретінде, вагонға сыйғанша тиеу нормасына есептелінген, вагон үшін төленетін төлем алынады.  Вагонға   кіре ақы төлемі, вагонды толтыру деңгейіне байланыссыз түрде алынады.

Темір жолда жолаушыларды тасымалдау тарифтері, жолаушыларды, багажды, жүк багажын тасымалдау үшін тағайындалған төлем ақы болып табылады.
Өнеркәсіптік темір жол кәсіпорындарының жұмысы мен қызметтеріне кесімді, мерзімдік,  вагон – сағатқа километрлік тарифтер қолданылады.
Жолаушылар темір жол транспорты тарифтері  келесі тасымалдау түрлеріне тәуелді: алысқа қатынайтын, жергілікті қатынайтын, қала маңында тасымалдау.
Алысқа қатынайтын жолаушылар поезды тарифтері поездың жылдамдығы мен вагон түріне байланысты сараланады.
2010 жылы 9 желтоқсанда Мәскеу қаласында Қазақстан, Беларусь, Ресей елдері арасында жасалған келісім аясында, 2011жылы маусым айында ҚР Парламенті Мәжілісі «Тарифтік саясат негіздерін қоса алғанда, темір жол көлігінің қызметтеріне қол жеткізуді реттеу туралы келісімді ратификациялау туралы» заң жобасын қабылдады.
Келісімнің мақсаты - Кеден одағына қатысушы әрбір мемлекет аумағы арқылы тасымалдарды жүзеге асыру кезінде темір жол көлігінің қызметтеріне тараптар мемлекеттерінің тұтынушыларының қолайлылығын қамтамасыз ету болып табылады. Бұдан бөлек, заң жобасымен темір жол көлігі ұйымдары арасында экономикалық мүдделер теңгерімін сақтау, сондай-ақ бір тарап мемлекетінің темір жол көлігінің ұйымдары екінші тарап мемлекетінің темір жол көлігі қызметтерінің ішкі нарығына қол жеткізуіне жағдай жасау шаралары қарастырылады. Келісім аясында 2013 жылдың 1 қаңтарынан бастап Кеден одағы шеңберіндегі үш тарифтің орнына біріздендірілген бір ғана тариф қолданылады.
Су көлігімен жүк тасымалдау темір жол транспорты тасымалдауына қарағанда бөлектенген жолдармен жүзеге асырылады да біртұтас транспорттық жүйені қалыптастырмайды. Ол жүк тасымалдау шығындары деңгейінен көрінеді және жеке пароход шаруашылығы жұмысы жағдайларының өзіндік ерекшеліктеріне әсер етеді.
Қазақстан Республикасының ішкі су жолдарына кеме қатынасы мақсатында пайдалануға болатын табиғи немесе қолдан жасалған қатынас жолдары жатады. Iшкi су жолдары және оларда орналасқан кеме қатынасы үшiн пайдаланылатын кеме қатынасының гидротехникалық құрылыстары мемлекет меншiгiнде болады.
Кеме қатынасы жолдарына кеме қатынасы үшін ашық ішкі су жолдары жатады. Кеме қатынасы су жолдарының тізбесі Қазақстан Республикасының су заңнамасына сәйкес белгіленеді. Iшкi су көлiктерiнде жүктердi тасымалдау Қазақстан Республикасының Азаматтық кодексiне, заңға, өзге де нормативтiк құқықтық актiлерге және жүк тасымалдау шартына сәйкес жүзеге асырылады.  Iшкi су көлiктерiнде жүк тасымалдауды жүзеге асыру тәртiбiн  Қазақстан Республикасының Үкіметі бекiтедi. Қазақстан Республикасының ішкі су көлігі  бұл Қазақстан Республикасының заңнамасына сәйкес Қазақстан Республикасының аумағында тіркелген және ішкі су жолдарында кеме қатынасы мен кеме қатынасына байланысты өзге де қызметті жүзеге асыратын көлік түрі.
 Су көлігінің артықшылығы сол, оның терең өзендердегі өткізу қабілеті жоғары, онымен  тасымалдаудың өзіндік құны салыстырмалы төмен және ол күрделі қаржылардың аз мөлшерін қажет ететін сала болып табылады. Дегенмен, тасымалдау жылдамдығының төмен болуы, жолдың айналмалы, иреңі болуына байланысты тасымалдаудың арақашықтығының ұзақ болуы, маусымдық жұмыс су транспортын толық пайдалануға мүмкіндік бермейді. Су көлігі арқылы негізінен жүктің көлемді түрлері тасымалданады. Су көлігі арқылы жүк тасымалдау тарифтері  пароход шаруашылығы, тасымалдау түрлері және жүк түрлеріне байланысты бөлінеді. Су көлігі арқылы жүк тасымалдау тарифтері жүк түрлері және жөнелту түрлері – кеме, контейнер, жиналған және ұсақ бойынша сараланады. Негізгі тариф кемемен тасымалға белгіленеді. Контейнерлік тасымалдау төлемдері контейнердің жүк көтерімділігіне белгіленеді, мұнда нақты тиеу мөлшері есепке алынбайды. 

Жолаушыларды ішкі су көлігімен тасымалдау тарифтері қозғалыс жылдамдығы, өту жағдайлары, қатынас түрлері, жол жүру ұзақтығы, қолдану өрісі, қалыптасу принципіне байланысты классификацияланған. 

Жолаушылар мен багажды тасымалдау тәртiбiн және түрлерiн  Қазақстан Республикасының Үкіметі айқындайды. 

Жолаушыларды тасымалдау қатынас түрлеріне қарай: халықаралық, республикаішілік тасымалдау болып бөлінеді.
Әкімшілік-аумақтық белгісіне қарай жолаушылар мен багажды республикаішілік тасымалдау: облысаралық, ауданаралық, ауданішілік, қала маңындағы,  қалалық тасымалдау болып бөлінеді.
Жалпы және әлеуметтік мәні бар тасымалдаулар бөлінеді. Ол – халықтың тасымалдауларға сұранымын қанағатандыратын және жергілікті атқарушы органдар айқындайтын жолаушыларды тұрақты қатынаста ішкі су көлігімен тасымалдау болып саналады.
Порттың мiндеттi қызмет көрсетулерiне бағалар, тарифтер және олардың шектi деңгейi мемлекет тарапынан белгіленіп, реттеледі. 

Мемлекет белгiлейтiн порттың мiндеттi қызмет көрсетулерiнiң тiзбесiне кiрмейтiн қызмет көрсетулерге ақы төлеудiң мөлшерi жасалған шарттармен белгiленедi. Теңіз көлігімен жолаушыларды тасымалдау тарифін белгілегенде кеменің жабдықталғандығы, орын категориясы және каютадағы қосымша қолайлы жағдайлар ескеріледі. Қарапайым су ығыстырғыш кемелердегі тарифтер ұйықтайтын және отыратын орындарға есептелінеді. 
Автомобиль көлігіне  жүк тасымалдауда жылдамдық және шапшаңдық тән. Оның артықшылығы – ол жүкті қоймадан сатып алушының қоймасына қайта түсіру,  тиеусіз жеткізеді. Автомобиль көлігінің тиімділігі тасымалданатын жүк түріне және жол жүйесінің жағдайы мен дамуына тікелей байланысты. Автомобиль көлігіне қалыптасатын жүк тарифтері басқалай көлік түрлерінде ескерілетін жалпы принциптер негізінде қалыптасады. Тарифтер тасымалдаудың өзіндік құнын өтей отырып, автокөлік кәсіпорындарына нарықтық экономика жағдайында бірқалыпты жұмыс жасау үшін  пайда табу мүмкіндігін тудыруы қажет. Автомобиль тасымалдарының өзіндік құны басқалай көлік түрлеріне қарағанда жоғары, ол автокөліктің жүк көтерімділігінің аз болуымен, қозғалысқа келтіру энергия шығындарының көп, еңбек ақы шығындарының жоғары болуымен сипатталады. Тасымалдаудың өзіндік құны жол-табиғат жағдайларының өзгешеліктері, жүк түрі, жүк тасқыны жылжымалы құрамның түріне байланысты ауытқиды. Автомобиль тасымалдарының өзіндік құнына еңбек ақы деңгейінің аймақтық өзгешелігі, автобензиннің және дизель жанар жағар майының бағалары әсер етеді. Автомобиль көлігінің жүк тасу тарифтері кесімді, мерзімді, қалааралық  және халықаралық жүк тасымалы тарифтеріне бөлінеді. Жүк тасымалындағы кесімді тарифтер тарифтің негізгі түрі болып саналады. Олар жүктің барлық түрін тасымалдауға қолданылады. Тасымалдаудың қашықтығын  және тасымалданатын жүктің мөлшерін анықтау мүмкін болмаған жағдайда  мерзімді тарифтер қолданылады. Автомобильдің жүк сыйымдылығына байланысты мерзімді тарифтер автомобильдің жұмыс жасаған әрбір сағатына және қашықтықтың әр километріне анықталады. Автомобильдің жұмыс жасау жағдайына байланысты кесімді әлде мерзімді тарифтерді пайдалану мүмкін болмаған жағдайда, мысалы машинаның, жұмысқа және кері, бос жүрісінде километр бойынша тарифтер қолданылады. Автомобильдің жүк сыйымдылығына байланысты километр бойынша тарифтер сараланады. Автомобиль көлігі тарифтеріне, жүкті,  тасымалдауының өзіндік құны жоғары, арнайы автомобильдермен тасымалдағаны үшін,   қосымша үстемелер қосылады. Автомобильдің жүк сыйымдылығын пайдалану коэффициентін арттыру үшін тарифтерге шегерімдер қолданылады. Автомобиль көлігінде жүкті тиеу-түсіру жұмыстары, қоймадағы қызмет көрсету, жүкті жөнелту сияқты қосымша операциялар үшін  төлемдер алынады. Автомобиль көлігімен жолаушыларды тасымалдау тарифтері және олардың шектi деңгейi мемлекет тарапынан  тасымалдаудың өзіндік құнын және қажетті пайда алу деңгейін ескере отырып  белгіленеді және реттеледі.
Он бірінші тарау. Жылжымайтын мүлік нарығындағы баға белгілеу.
11.1.Жылжымайтын мүліктің нарықтық құны және оны бағалайтын әдістер. 

 «Қазақстан Республикасындағы бағалау қызметі туралы» Қазақстан Республикасы Заңының 19-бабына сәйкес,  «Жылжымайтын мүліктің құнын бағалау» туралы бағалау стандарттары  2010жылы 09 желтоқсанда №326 бұйрығымен бекітілген.    Осы жылжымайтын мүліктің құнын бағалау стандарты халықаралық бағалау стандарттарына сәйкес жылжымайтын мүлікті бағалау әдісіне қойылатын негізгі талаптарды белгілейді және Қазақстан Республикасының аумағында қолдану үшін міндетті болып саналады.


Ол негізінен жылжымайтын мүліктің келесі типтерін бағалау үшін қолданылады: жақсартуға тартылған жер учаскелері немесе ауылшаруашылығы мақсатындағы жерлерді қосқанда, бос жер учаскелері; ішкі инженерлік желілер мен жүйелерді қосқанда, ғимараттар мен құрылыстар, сондай-ақ бағаланатын ғимараттар мен құрылыстардың жұмыс істеуін қамтамасыз ететін жабдықтар;  құрылысы аяқталмаған объектілер; тарату құрылғылары;  көпжылдық екпелер.

Жылжымайтын мүліктің нарықтық құнын  міндетті бағалау мынадай жағдайларда жүргізіледі:

1) мемлекеттік қажеттіліктер үшін мүлікті алып қою кезінде;

2) кепіл объектісінің құнын айқындау кезінде, соның ішінде ипотека кезінде;

3) жарғылық капиталға мүліктік салымдардың құнын айқындау кезінде;

4) банкроттық рәсімдер барысында борышкер мүлкінің құнын айқындау кезінде;

5) өтеусіз алынған мүліктің құнын айқындау кезінде.

Осы аталғаннан барлық өзге жағдайларда нарықтық құнды бастамашылықпен бағалау, тапсырысшымен жасалынған шарттың негізінде жүргізіледі.

 Қазақстан Республикасының аумағында орналасқан жылжымайтын мүлікке толық меншік құқықтарын бағалау үшін әдістер тобы пайдаланылады. 

 Бағалау әдістерін таңдау және қолдану кезінде бағалаушы мынадай негізгі талаптарды сақтайды:

1) бағалау нысанасы мен айқындалатын құн түрін сәйкестендіреді;

2) жылжымалы мүлікке бағалау жүргізу кезінде пайдаланылатын ақпараттың шынайылығын қамтамасыз етеді;

3) құқықтық талдау жүргізеді, мүліктік құқықтар мен ауыртпалықтарды сәйкестендіреді;

4) бағалау әдістерін таңдауды негіздейді;

5) бағалау туралы есепте шынайы деректерді, есептік көрсеткіштерді және олардың  екі мағынада түсіндірілуіне жол бермейтін негізделген нәтижелерді толық әрі түсінікті жазуды қамтамасыз етеді.

Бағалауды жүргізу үшін тапсырманы айқындау, алдын-ала деректерді іріктеу және жинау, бағағалау амалдары мен әдістерін таңдау  жұмыстары жүргізіледі.

 Тапсырманы айқындау үшін келесі жағдайлар қарастырылады:

· бағаланатын мүлікті сәйкестендіру (орынға барып тексеру); 
· мүліктік құқықтарды сәйкестендіру; 
· бағалау нысанасын (пайдалану саласын) нақтылау; 
· бағалау базасы мен құн түрін қалыптастыру;

· бағалау күндерін келісу;
· өзге де шектейтін жағдайларды айқындау; 

· бағалау туралы шарт жасаудан қалыптасады. 
 Алын ала  талдау, деректерді іріктеу және жинау жұмысын жүзеге асыру:

· құжаттарды, бағалау объектісі туралы өзге де мәліметтерді жинау, өңдеу және талдау;
·  өңірдегі, қаладағы және бағалау объектісі жеріндегі әлеуметтік-экономикалық және экологиялық ахуалды жалпы талдау;

· осы мүлікке сұраныс пен ұсынысты талдау.

· бағаланатын жылжымайтын мүлікті аса тиімді пайдалануды талдау болып саналады.

 Бағалау амалдары мен әдістерін таңдау, бағалау объектісінің нарықтық немесе өзге де құнын анықтау бойынша есептеулерді орындау үшін:

· нарықтық амал;

· кірістік амал;
·  шығындыға негізделген амал қолданылады.
Бағаланатын мүліктің түріне және басымдықтарды бағалау мақсаттарына қарай әр түрлі әдістер қолданылуы мүмкін. Дамыған нарық жағдайында нарықтық амал өте басым деп есептеледі. 
Жылжымайтын мүлікке нарықтық немесе өзге құнды белгілеу табыстық, шығындық және салыстырмалы амалдарға топтастырылған бағалау әдістерін қолдану арқылы жүргізіледі.

1. Табыстық амал табыс әкеле алатындығына байланысты сатып алынатын және сатылатын жылжымайтын мүлік объектілерінің нарықтық құнын бағалау кезінде қолданылады. Табыстық амал бұл табысты капиталға/дисконттау айналдыру негізіндегі амал болып саналады.

Табыстық әдістерді қолдана отырып, жылжымайтын мүліктің нарық құнын бағалауда келесі әрекеттер жүзеге асырылады:

· тұрғын үй және коммерциялық жылжымайтын мүлік нарығына зерттеу жүргізу үшін алдымен  оларға ұқсас объектілердің бағалары және олардың меншік иелеріне салыстыру объектілері әкелетін таза табыс шамасы туралы ақпарат жинақталады; 

· жинақталған ақпаратқа талдау жүргізіледі де, оның негізінде есеп айырысу кезеңінде күтілетін ақша ағынына болжам жасалынады;

· осы берілген жылжымайтын мүлік түріне инвесторлардың тәуекелдеріне бағалау жүргізіледі;

· капиталға айналдыру немесе дисконттау ставкаларының есебі жүргізіледі;

· келесі жағдайларға байланысты табысты капиталға  айналдыру әдістерінің біреуін таңдап  қолданылады, егер жылдар бойынша болжанып отырған табыс елеулі өзгеретін болса, ақша ағындарын дисконттау әдісі алынады. Ал, егер күтілетін табыстар тұрақты болса не тұрақты өзгеріп тұрса, табысты капиталға айналдыру әдісі пайдаланылады.

 Әлеуетті жалпы табыс шамасы бағаланатын  жылжымайтын мүліктің жалға алу ставкасының шамасы мен алаңы туралы шынайы ақпарат негізінде, және оны аса тиімді пайдалану үшін бағалау объектісін жалға беру туралы жорамалдың негізінде есептейді.  Нақты жалпы табыс  осы немесе ұқсас объектіні жүктеудің нақты коэффициентін негізге ала отырып есептелінеді. Бағалау жүргізу уақытында дәл осындай жылжымайтын мүлікті жалдау шарттарының типтік шарттары ескеріледі. Бұл ретте, оларды осындай жылжымалы мүлікті жалдау нарығының типтік шарттарына сәйкестендіру үшін, жалдау ақысының мөлшерін болжау уақытында тиісті түзету жүргізілуі мүмкін.

Таза операциялық табысты анықтау үшін, бағалау объектісінен ескерілетін тұтынушылық сипаттамалары анықталынады. Сонан соң бағалау объектісінің тұтынушылық сипаттамаларын, дәл осындай жылжымайтын мүліктің сипаттамаларымен сәйкес келтіру мәселелері қарастырылады. Ол үшін келесі  қажетті шығындар есептелінеді:

1) тікелей капиталға айналдыру әдісін пайдалану арқылы, объектілерді сәйкес келтіру үшін қажет шығындардың ағымдағы құнының мөлшерінен бағалау объектісінің алынған құны азайтылады;

2) ақша ағындарын дисконттау әдісін қолдану негізінде, қажетті шығындар - болжау кезеңі шекараларында әлде жүзеге асырудың тиісті кезеңдерінде қалыптасқан шығындарға операциялық  шығындарды қосу жолымен анықталынады.

Қажетті шығындардың көлемін анықтау барысында, егер бағалау объектісін пайдаланушыға шығындарды өтеу тәртібіне қатысты шартта ештеңе айқындалмаған болса, қажетті шығындарды есептеу үшін  объектінің табиғи және функционалдық тозу белгілерінің ескіруінің техникалық мүмкіндігі мен экономикалық нысаналығы ескеріледі.

 Бұл ретте есепте бағалау жүргізу барысында ескерілетін қажетті шығындар есебі келтіріледі.

Операциялық шығындар бағалау күні қолданылатын бағалардың көмегімен болжанады. Операциялық шығындарға  болжау жасалған жағдайда, жалпы табысты алуға байланысты иесінің, баланс ұстаушының  шығындары ескеріледі.

 Тікелей капиталға айналдыру әдісі – бағалау объектісін тұрлаулы пайдалануды сақтау жағдайларына сүйене отырып, шектелмеген уақыт кезеңінде кірістің шамасы тұрақты, бастапқы инвестициялар болмаған жағдайдағы және қайтарылатын капитал мен капитал кірісі бір уақытта есепке алынған кездегі, құнды айқындау үшін пайдаланылады.

Капиталға айналған кіріс әдісі, бағалау рәсімдерінің төмендегідей есептеу жолдарын қарастырады:

1) жалдау шартына талдау жүргізу мақсатында жалпы табыс анықталынады. Ол, сондай жылжымайтын мүлікті жалға алу туралы жинақталған ақпаратты әлде осы тектес жылжымайтын мүлікті пайдалану туралы ақпаратты талдау нәтижелерінің негізінде есептелінеді.    Жалдау шартында жалдау ақысының мөлшері мен жалдаудың типтік шарттары бағаланады.

2) таза операциялық  табыс - жалпы табыс пен операциялық шығындардың арасындағы айырым, ренталық табыс – жер учаскесінде алынатын өнімді іске асырудан күтілетін жалпы табыстың және өндірістік шығындар мен өндірушінің кірісі арасында айырым ретінде есептеледі.

3) есептік таза операциялық кіріс ретінде, бірнеше жыл табыстарын орташаландыру жолымен алынған бір жылғы қалыпты таза операциялық табыс алынады.

4) капиталға айналдыру ставкалары мен оның есебін айқындаудың бағалау рәсімін таңдау негізделеді;

5) таза операциялық табысты әлде ренталық табысты, капиталға айналдыру ставкасына бөлу арқылы, бағалау бъектісінің құны есептелінеді.

 Капиталға беру нормасы бойынша капиталға айналдыру әдісі, яғни ақша ағындарын дисконттау әдісі мен есептік модельдер бойынша капиталға айналдыру әдісі – ақша ағындарының өзгеру және оның әр шамада түсу жағдайларына сүйене отырып, жылжымалы мүлікті пайдаланумен байланысты тәуекел дәрежесіне орай құнды айқындау болып табылады.

Ақша ағындарын дисконттау әдісі бағалау барысында келесі мәселелерді көздейді:

· болжам жасау  кезеңін айқындау;

· болжам жасау кезеңінің шекараларында, яғни жыл, тоқсан немесе айлар бойынша -   жалпы табысқа, операциялық шығындар мен таза операциялық табысқа (ренталық табысқа)  болжам жасау, кезеңнің алдындағы таза табыс шамасы туралы деректер негізінде  желілік регрессия әдісімен жүзеге асырылады;

· дисконт ставкалары  және  бағалау рәсімін таңдау негізделеді;

· таза операциялық табыстың  ағымдағы құн сомасы ретінде, ақша ағынының ағымдағы құны айқындалады;

· реверсиялау құнына және оның ағымдағы құнының есебіне болжам жасалынады;

· ақша ағынының ағымдағы құны мен реверсияның ағымдағы құнының сомасы ретінде бағалау объектісінің құнын айқындалады.

Есептік модельдер бойынша капиталға айналдыру әдісі – капиталға  беру нормасы бойынша капиталға айналдыру әдісіне жатады. Ол бірінші жылға тән табыстың нарықтың құнын айқындау үшін табыстың қалыптастырылған есептік модельдері пайдаланылған құннан және олардың болашақта өзгеру беталыстарын талдау негізінде алынған құннан қайта түзіледі.

Есептік модельдер бойынша капиталға айналдыру әдісінің, таза табыс дисконт ставкасында бөлінетін тікелей капиталға айналдыру әдісінен айырмашылығы, модельдер бойынша капиталға айналдыру әдісінде түрлі әдістермен айқындалуы мүмкін капиталға айналдыру ставкалары бөлінеді.

 Реверсиялау құнын әлде терминалдық құнды айқындау үшін:

1) болжам жасау кезеңінде  пайдалану мерзімі  шектелмейтін бағалау объектілеріне қатысты терминалды құнның шамасы:  соңғы жылдың есептік кезеңінің таза табысын, Гордон моделі бойынша айқындалатын капиталға айналдыру коэффициентіне бөлу жолымен есептеледі;

2) болжам  жасау кезеңінің соңында, пайдалы пайдалану мерзімі аяқталатын бағалау объектілеріне қатысты – нарықтық құндары есептелінеді.

2. Шығындық  амал әдістері. Шығындық амалды сатып алу-сату немесе жалға алу нарығы шектеулі болып табылатын жылжымайтын мүлікке бағалау жүргізу үшін, сондай-ақ мамандандырылған жылжымалы мүлікті, соның ішінде жылжымайтын мәдени мұра ескерткіштерін, құрылыстарды, таратушы құрылғыларды және  т.б. бағалау кезінде қолданады. Басқа да бағалау объектілерінің нарықтық құнын айқындау үшін шығындық амал, егер оларды ауыстыру немесе қайта шығару мүмкін болған және экономикалық тұрғыдан мақсатқа сай келген жағдайда қолданылады.

Шығындық амалды қолдану уақытында бағалау рәсімдерін жүргізу үшін пайдаланылатын ақпарат осы жылжымайтын мүлікті немесе осы тектес жылжымайтын мүлікті мердігердің табысын ескере отырып, қазіргі заманғы жағдайда жасауға жұмсалатын шығынтар туралы нарықтық деректерге жауап беруі тиіс.

 Жақсартылған  жерлері бар жер учаскелерін бағалауды жүргізу үшін шығындық амалды қолдану бағалау объектісін ауыстырудың әлде өндірістің қалдық құнын айқындаудан тұрады.  Ауыстырудың әлде өндірістің қалдық құны, оны қолданыста пайдалану уақытында жақсартылған жерлерді ауыстырудың қалдық құны мен жер учаскесінің, жер учаскесімен байланысты құқықтардың нарықтық құнынан тұрады.

 Өндіріс әдісі, әдеттегідей, ауыстыру мүмкін емес бағалау объектісін жүргізу үшін, сондай-ақ бағалау объектісін қолданыста пайдалану  оны аса тиімді пайдалануға сәйкес келген жағдайда қолданылады.

Ауыстыру әдісі, әдеттегідей, типтік жоба бойынша салынған  немесе салынатын  объектіні ауыстыру құнын айқындау үшін, немесе бағалау объектісін оның бастапқы түрінде қалпына келтіру экономикалық мақсатқа сай келген жағдайда қолданылады.

 Жақсартылған жері бар жер учаскелерін бағалау немесе шығындық амал әдістерін қолданып, жақсартылған жерлерді бағалау бағалау рәсімдерінің мынадай реттілігін көздейді:

1) оны қолданыста пайдалану уақытында жер учаскесінің (жер учаскесімен байланысты құқықтардың) нарықтық құнын айқындау;

2) жақсартылған жерлерді өндіріс құнын немесе ауыстыру құнын айқындау;

3) жақсартылған жерлердің тозу (құнсыздану) шамасын есептеу;

4) бағалау объектісін ауыстырудың (өндірістің) қалдық құнын оны қолданыста пайдалану уақытында  жер учаскесінің (жер учаскесімен байланысты құқықтардың) нарықтық құнының шамасына ұлғайтылған жақсартылған жерлердің ауыстыру (өндіріс) құны мен тозу шамасының арасында айырым ретінде айқындау.

 Жақсартылған жерлердің табиғи сипаттамалары туралы бастапқы деректер мыналар болып табылады:

1) техникалық паспорт;

2) егер осы объектіні сәйкестендіру уақытында оның нақты табиғи сипаттамалары мен осындай құжаттаманың арасында алшақтықтар айқындалмаған жағдайда бағалау объектісі құрылысының жобалық-сметалық құжаттамасы;

3) бағалау объектісін натуралды өлшеу құжаттары және заңнамаға  сәйкес осындай жұмыстарды орындауға құқығы бар мамандандырылған ұйымдар жүргізген жақсартылған жерлердің  табиғи, техникалық жай-күйін растайтын құжаттар.

Аталған бастапқы деректер мүлікті бағалау туралы есепке қоса беріледі.

Ауыстыру (өндіріс) құны мынадай әдістердің көмегімен есептеледі:

1) элемент бойынша есептеу әдісі – бірыңғай аудандық бірліктік бағамалар жинақтарын, сметалық нормалар ережелерді, сметалық нормалар мен бағаламаларды және басқа  да нормативтерді пайдалану негізінде ұдайы өндіріс немесе ауыстыру  құнын айқындау;

2) іріленген жалпыланған құны көрсеткіштері әдісі - - іріленген көрсеткіштер жинақтарын пайдалану негізінде ауыстырудың толық құнын айқындау;

3) үлесті көрсеткіштер әдісі – тұтынушылық пайдалылықтың немесе қуаттылық бірліктерінің (төсек-орын МВт, мың теңге, мал орны және т.б.)  біріздендірілген көрсеткіштерінің негізінде  жылжымайтн мүліктің қалпына келтіру құнын немесе ауыстыру құнын айқындау тәсілі;

4) индекстеу әдісі – тиісті трендіген объектінің теңгерімдік құнын түзету тәсілі – жылжымайтын мүліктің хронологиялық жасының ішінде құрылыс құнын өзгерту индекстерін шығару.

Жылжымайтын мүліктің жинақталған тозу шамасы табиғи, функционалдық және сыртқы, экономикалық  тозулардың жиынтығына тең:

1) табиғи тозу жойылатын және жойылмайтын болады. Жойылатын табиғи тозу табиғи тозу белгілерін жою (салу, ауыстыру, ағымдағы жөндеу) шығындарының сомасына тең.

Жойылмайтын табиғи тозу, егер барлық конструкциялық элементтердің орташа салмақты тозу шамасы ретінде түрлі өмір сүру мерзімі болса, конструкциялық элементтеге бөлу әдісімен есептеледі. Конструкциялық элементтің тозуы тиімді жастың белгіленген нормативтер бойынша қабылданатын экономикалық өмір сүру мерзіміне қатынасына тең. 

Жылжымайтын мүлік объектісінің тиімді жасы пайдаланудың табиғи жай-күйі, сыртқы түрі, жинақталған тозуы, экономикалық факторы ескеріліп, хронологиялық жас негізінде айқындалады. 

Конструкциялық элементтердің экономикалық өмір сүруінің нормативтік мерзімі ресми белгіленген нормативтер бойынша айқындалады. Нормативтер болмаған жағдайда және/немесе тиісті негіздемелер кезінде табиғи тозуды бағалау күнінде конструкциялық элементтің техникалық жай-күйі бойынша сарапшылық жолмен бағалауға болады;

2) функционалдық тозу жойылатын және жойылмайтын болады. Жойылатын функционалдық тозу сапасы бойынша ағымдағы стандарттарға сәйкес келмейтін элементтердің ағымдағы жөнделуіне жұмсалатын шығындар сомасына тең. Жойылмайтын тозу табыстың жоғалуын капиталға айналдыру жолымен, не жылжымайтын мүлік сапасының төмендігіне байланысты алымдылықты (пайдалануды) жоғалту ретінде есептеледі;

3) экономикалық тозу әрқашан жойылмайды. Ол жылжымайтын мүліктің сәтсіз орналасуына және басқа да экономикалық факторларға байланысты табысты жоғалтуды капиталға айналдыру жолымен бағаланады,

Жер учаскесі экономикалық ескіруі және сирек жағдайларда функционалдық тозуы мүмкін.

3. Салыстырмалы әдістері.  Салыстырмалы амал бағалау рәсімдерінің мынадай реттілігін көздейді:

1) осы тектес  жылжымайтын мүлікті сату немесе ұсыну туралы ақпаратты жинау және талдау жүргізу және салыстыру объектілерін айқындау жасалынады;

2) қолда бар ақпараттың көлемі мен шынайылығын ескере отырып, бағалау объектісінің құнын есептеу әдісі таңдалынады;

3) салыстыру объектілерінің сату бағасын немесе ұсыну бағасын кейіннен түзе отырып, салыстыру объектілерімен бағалау объектілерін салыстырады;

4) салыстыру объектілерінің құнына түзетілетін түзетулер  шамасын есепке алу жолымен бағалау объектісінің құнын айқындайды;

Салыстырмалы сатуларды негізгісімен талдау кезінде мынадай салыстыру элементтері ескеріледі -  берілетін құқықтар, қаржыландыру шарттары,  сату шарттары,  сатудан кейін тікелей жүргізілетін шығыстар, нарық шарты,  орналасқан жері, табиғи сипаттамалары, экономикалық сипаттамалары,  пайдалану,  жылжымайтын мүлікке қатысы жоқ сату компоненттері.

 Статистикалық модельдеу, массалық бағалау  әдісі салыстырмалы амал әдісіне ұқсас, бірақ  мұнда  түзету коэффициенттері статистикалық әдістермен есептелінеді.

 Баға мен табыстың ара-қатынасы әдісі болжамдауға негізделеді, яғни жылжымайтын мүлік әкелетін   табыс шамасы баға белгілейтін фактор болып табылады. Ұқсас объектілер бойынша баға мен табыстың өлшемдігі,  

нақты жылжымайтын мүлік объектісін бағалау кезінде орташаланған нәтижелерді пайдалануға негіз береді.

Жылжымайтын мүлікпен келетін табыс түріне байланысты жалпы ренталық мультипликаторды (ЖРМ) және жалпы капиталға айналдыру коэффициентін (R) пайдаланады.

Жалпы ренталық мультипликатордың көмегімен жылжымайтын мүлікті бағалау үшін:

· бағаланатын объектінің жалпы табысы, не әлеуеті, не нақты табысы бағаланады;

· сату бағасы және әлеуеті немесе нақты табысы туралы шынайы ақпарат бар  бағаланатын объектіге,  кемінде үш ұқсас объект таңдалады;

· бағаланатын объектімен ұқсастар  объектілерді  салыстыруды ұлғайтатын қажетті түзетулер енгізіледі;

· әрбір ұқсастық бойынша жалпы ренталық мультипликатор есептеледі;

· барлық ұқсастар бойынша орташа арифметикалық есептелген жалпы ренталық мультипликатор (ЖРМ)  негізінде  қорытынды ЖРМ  айқындалады;

· бағаланатын  объектінің орташа жалпы ренталық  мультипликаторы  ЖРМ  және есептік барабар жалпы табыс ретінде бағаланатын объектінің нарықтық құны есептеледі.

Өзгеше жылжымайтын мүлік объектілерін бағалау ерекшеліктері.Ауыл шаруашылығы жер-суы ретінде пайдаланылатын жер учаскелерін бағалау үшін ренталық табысты айқындаудағы жалпы табыс ауылшаруашылық дақылдарының типтік өнімі динамикасын оны нарықты сату бағасын талдау негізінде, яғни жер учаскесінің шекараларында топырақтың құнарлылығына, тиісті агроөндірістік топырақ топтары бойынша дақылдың өнімділігіне сәйкес есептеледі. Ренталық табысты есептеу уақытында ескерілетін шығындар өңірлік нарыққа тән болып табылатын өндірістік шығындар мен өндірушінің кірісін қамтиды.

 Орман  өсімдігімен жабылған және орман өсіруге арналған  жер учаскелерін бағалау үшін ренталық табыс орман ресурстарын пайдаланудан болжам жасалатын жалпы табыстан кесу айналымы кезеңінде өндірушінің өндірістік шығындары мен кірістерін шегеру жолымен есептеледі.

 Шекараларында  шаруашылық қызмет үшін пайдаланылатын табиғи және жасанды жабық тоғандар орналасқан жер учаскелерінің құны, жақсартылған жерлері бар жер учаскелерін бағалауды жүргізу үшін белгіленген тәртіппен айқындалады.

Құрылысы аяқталмаған объектілердің құны - шығындық, салыстырмалы амалдарды қолдана отырып, сондай-ақ барлық әдістемелік амалдарды біріктіру жолымен айқындалады.

Әдістемелік амалдар біріктірілген жағдайда аяқталмаған құрылыс объектісінің құны,  оның құрылысы аяқталғаннан кейін өте тиімді пайдалану және пайдалануға енгізу шартымен бағалау объектісінің болжанып отырған нарықтық құны мен құрылысты аяқтауға және осы объектіні пайдалануға енгізуге келтірілген шығындардың ағымдағы құнының арасындағы айырым ретінде айқындалады.

 Жылжымайтын мүліктің табиғи объектілерінің құны иесі, баланс ұстаушы, пайдаланушы  үшін  олардың пайдалылығын талдау нәтижелерінің негізінде және осы объектілерді пайдалануға қатысты заңнамада белгіленген шектеулер ескеріліп айқындалады.

Таратқыш құрылғылардың құны шығындық және табыстық амалдарды қолданып айқындалады. Табыстық амал осындай жылжымайтын мүлікті пайдаланғаны үшін төлемді ескеруге негізделеді.

Тарихи мүлік объектілерін бағалау келесі реттілікпен орындалады:

-  бағалау объектісі сәйкестендіріледі: осы тарихи объект: ескерткіш, ғимарат немесе  учаске жататын топ айқындалады;

-   меншік құқығы сәйкестендіріледі;

-  халықаралық, ұлттық немесе өңірлік сынды тарихи мәртебені тіркеу деңгейі айқындалады;

-   тарихи мүлікті қорғауға байланысты белгіленген шектеулер зерттеледі;

-  тарихи мүлік объектілері иеленетін артықшылықтар мен шектеулерді ескере отырып, бір немесе бірнеше әдістермен бағалау жүргізіледі.

11.2.Жердің құны және бағасының түрлері.
Жер – Қазақстан Республикасының егемендігі белгіленетін шектегі аумақтық кеңістік, табиғи pecуpc, жалпыға ортақ өндіріс құралы және кез келген еңбек процесінің аумақтық негізі.

Жер нарығы дегеніміз жерді сату, сатып алу, жалдау бойынша мүдделі тараптар арасында туындайтын экономикалық қатынастар жүйесі. Жерді өндіріс факторы ретінде талдау оның табиғатын, мәнін, ерекшеліктерін қарастыруға мүмкіндік береді.     Қазақстан Республикасының жер қоры нысаналы мақсатына сәйкес мынадай санаттарға бөлiнедi:
1. ауыл шаруашылығы мақсатындағы жер;
2. елдi мекендердiң (қалалардың, кенттер мен ауылдық елдi мекендердiң) жерi;
3. өнеркәсiп, көлiк, байланыс, қорғаныс жерi және өзге де ауыл шаруашылығы мақсатына арналмаған жер;
4. ерекше қорғалатын табиғи аумақтардың жерi, сауықтыру мақсатындағы, рекреациялық және тарихи-мәдени мақсаттағы жер;
5. орман қорының жерi;
6. су қорының жерi;
7. босалқы жер.

Жердің өндіріс факторы ретінде ерекшеліктері:

· жер - шексіз мерзім пайдаланады және қайта өндірілмейді;
· жер – табиғи фактор болып болып табылады;
· жер – қозғалмайтын болып есептеледі;  
· жер ауыл шаруашылығында тиімді пайдалану кезінде тозып қана қоймайды, сонымен қатар, өзінің өнімділігін де жоғарлатады.                                                                                               
 Меншiк иесi жер учаскесiн сатқан немесе жалға берген кезде, мемлекеттiк емес жер пайдаланушы өзiне тиесiлi жер пайдалану құқығын басқа тұлғаларға сатқан кезде, сондай-ақ ол жер учаскесiн кейiнгi жер пайдаланушыларға жалға берген кезде, жер учаскелерi үшiн төлемақының мөлшерi, мерзiмдерi мен нысаны Қазақстан Республикасының азаматтық заңдарына сәйкес сатып алу-сату немесе мүлiк жалдау шарттарымен айқындалады.                                                                            
Қазақстан Республикасы жерiнiң табиғи және шаруашылық жағдайы, жер учаскелерiнiң орналасқан жерi, нысаналы пайдаланылуы, мөлшерi мен шекарасы, олардың сапалық сипаттамасы туралы, жер пайдаланудың есепке алынуы мен жер учаскелерiнiң кадастрлық құны туралы мәлiметтердiң, өзге де қажеттi мәлiметтердiң жүйесi болып, мемлекеттiк жер кадастры табылады. Мемлекеттiк жер кадастрына жер учаскелерiне құқықты субъектiлер туралы ақпарат та енгiзiледi. Жер кадастрының құрамдас бөлiгi суармалы жер учаскелерiнiң мелиорациялық жай-күйi, олардың табиғи және ирригациялық-шаруашылық жағдайлары бойынша сапалық сипаттамаларын бағалау туралы, оларды пайдаланудың есебi туралы мәлiметтер жүйесiн құрайтын суармалы жердiң мелиорациялық кадастры болып табылады. Мемлекеттiк жер кадастрының деректерi жердi пайдалану мен қорғауды жоспарлау кезiнде, жерге орналастыруды жүргiзу, шаруашылық қызметтi бағалау және жердi пайдалану мен қорғауға байланысты басқа да iс-шараларды жүзеге асыру кезiнде, сондай-ақ жердiң бiрыңғай мемлекеттiк тiзiлiмiн қалыптастыру, құқықтық және басқа да кадастрларды жүргiзу, жер үшiн төлем мөлшерiн айқындау, жылжымайтын мүлiк құрамындағы жер учаскелерiнiң құнын және табиғи ресурстар құрамындағы жердiң құнын есепке алу үшiн негiз болып табылады.
Жерді  кадастрлық бағалау құны – мемлекет жер учаскесін немесе оны жалға алу құқығын сатқан кезде қолданылатын, инфляцияның жалпы деңгейі туралы ресми статистикалық ақпаратқа сәйкес кезең-кезеңімен нақтыланатын жер учаскелері үшін төлемақының базалық ставкалары және оларға түзету коэффициенттері негізінде айқындалатын жер учаскесінің есептеу құны болып саналады.
 
Жер учаскесiне жеке меншiк құқығын өтеулi түрде сату  жер учаскелерi үшiн төлемақының базалық ставкаларына түзету коэффициенттерiн қолдану арқылы шығарылатын бағалау құны негiзiнде есептеледi.

Төлемақының базалық ставкасы дегеніміз -  мемлекет жер учаскесіне жеке меншік құқығын берген кезде немесе уақытша өтеулі жер пайдалану құқығын сатқан кезде оның кадастрлық бағалау құнын айқындауға арналған жер учаскесінің нормативтік бағасы. Жер учаскелерi жеке меншiкке берiлген кезде, мемлекет немесе мемлекеттiк жер пайдаланушылар жалға берген кезде олар үшiн төлемақының базалық ставкаларын, жалдау құқығын сату төлемақысының мөлшерiн Қазақстан Республикасының Үкiметi  кемінде жылына бір рет  белгiлейдi. Бұл ретте жер учаскелерiн пайдалану төлемақысының ставкалары жер салығы ставкаларының мөлшерiнен төмен белгiленбейдi.
Қазақстан Республикасының 2003 жылғы 20 маусымдағы Жер кодексiне сәйкес
 және    Қазақстан Республикасының салық заңнамасына сәйкес жер учаскесi бойынша есептелген жер салығының мөлшерiнде мемлекет немесе мемлекеттiк жер пайдаланушылар жер учаскелерiн жалға берген кезде, жер учаскесi үшiн жыл сайынғы жалдау ақысының мөлшерi жер учаскесiн жалға берген кездегi ол үшiн базалық ставканың мөлшерiнiң 100-120% шегiнде белгiленедi.
Жер учаскелерiн жалдау құқығын сату төлемақысының мөлшерi, жер учаскесiнiң кадастрлық құнының пайызымен мынадай мерзiмдер бойынша:
     - 10 жылға дейiн, оны қоса алғанда - жыл сайын 2%;
     - 11 жылдан 30 жылға дейiн - 20%, 10 жылдан жоғары әр жыл сайын 1,5% қосылады;
      -31 жылдан 49 жылға дейiн - 35%, 30 жылдан жоғары әр жыл сайын 1% қосылады.
Жалдау құқығын сату төлемақысы нақты жер учаскесiнiң кадастрлық бағалау құнына қарай сараланып белгiленедi.

Қазақстан Республикасының азаматтарына жеке меншiкке өзiндiк қосалқы шаруашылық  жүргiзу, бағбандық және саяжай құрылысы үшiн тегiн берудiң белгiленген нормаларынан артық берiлетiн қосымша жер учаскелерiнiң кадастрлық бағалау құны бағаланатын учаскелерге неғұрлым жақын орналасқан ауылдық елдi мекендердiң жер учаскелерi үшiн төлемақының базалық ставкаларына негiзделе отырып айқындалады.  Елдi мекендердiң шегiнен тыс орналасқан, құрылыс жүргiзу үшiн берiлген  жер учаскелерi бойынша кадастрлық бағалау құны облыстық маңызы бар қалаларда аталған мақсаттар үшiн берiлген жер учаскелерi үшiн төлемақының базалық ставкаларының он процентi мөлшерiне негiзделе отырып айқындалады.
Жер учаскелерiн жеке меншiкке құрылыс салуға немесе оларға қызмет көрсетуге арналған жерлердi қоса алғанда, ғимараттар, құрылыстар,үймереттер мен олардың кешендерi салынған жерлердi берген кезде олар үшiн төлемақының базалық ставкалары  (1 ш. м. үшін теңгемен )
Кесте 14
	Елдi мекендер
	1 ш. м. үшін теңге
	Елдi мекендер
	1 ш. м. үшін теңге

	Астана қаласы
	1180
	Қостанай қаласы
	123

	Алматы қаласы
	717
	Қызылорда қаласы
	129

	Ақтау қаласы
	145
	Павлодар қаласы
	114

	Ақтөбе қаласы
	800
	Талдықорған қаласы
	137

	Атырау қаласы
	741
	Тараз қаласы
	181

	Қарағанды қаласы
	190
	Орал қаласы
	114

	Көкшетау қаласы
	114
	Өскемен қаласы
	145

	Петропавл қаласы
	114
	Шымкент қаласы
	181


Қалалардағы жер учаскелері үшін төлемақының базалық ставкалары олардың бас жоспарларында анықталған шекара шегінде қолданылады.                                
  Ауыл шаруашылығы өндiрiсiн  жүргiзуге  арналған  жер учаскесiнiң кадастрлық  құнын арттырудың немесе кемiтудiң жалпы мөлшерi  Жер Кодексіне  сәйкес белгiленген  төлемақының базалық ставкаларының елу процентiнен аспауға тиiс.Жер учаскелері жеке меншікке берілген кезде, мемлекет немесе мемлекеттік жер пайдаланушылар жалға берген кезде олар үшін төлемақының базалық ставкаларын, жалдау құқығын сату төлемақысының мөлшерін Қазақстан Республикасының Үкіметі белгілейді. 
Жер учаскелерін пайдалану төлемақысының ставкалары заңнама бойынша жер салығы ставкаларының мөлшерінен төмен белгіленбейді. Нақты жер учаскесінің бағалау құны жер учаскелері үшін төлемақының базалық ставкаларына сәйкес оған түзету коэффициенттерін қолдана отырып есептелінеді.                                                                                            Мемлекет ауыл шаруашылығы өндiрiсiн жүргiзу үшiн беретiн жер учаскелерiнiң кадастрлық бағалау құнын айқындау кезiнде жер учаскесiнiң сапалық жай-күйiне, орналасуына, сумен қамтамасыз етiлуiне, қызмет көрсету орталықтарынан қашықтығына байланысты, арттыратын немесе кемiтетiн түзету коэффициенттерi қолданылады. Жер учаскелерiнiң құнын анықтау үшiн жер учаскесiнiң суландырылуына, оның шаруашылық орталығына қарағанда орналасқан жерiне, қызмет көрсету саласының орталықтарынан қашықтығына байланысты мынадай түзету коэффициенттерi қолданылады:                                                                            
1)жер учаскесiнiң суландырылуы (сумен қамтамасыз етiлуi): 
      суландырылған - 1,2; суландырылмаған - 0,8;                                                           
2) жер учаскесiнiң шаруашылық орталығына қатысты орналасуы, километрмен: 
      беске дейiн - 1,2; 5-тен 10-ға дейiн - 1; 10-нан 20-ға дейiн - 0,9; 20-дан 30-ға дейiн - 0,8; 30-дан астам - 0,7;                                                                                          
 3) жер учаскесiнiң қызмет көрсету орталықтарынан қашықтығы, жолдардың сапасына байланысты:

                                                               Кесте 15

	Қашықтығы, км
	Тас жолдар
	Қиыршық тас төселген жолдар
	Жай жолдар

	20-ға дейiн
	1,4
	1,1
	0,7

	21 – 40
	1,2
	0,9
	0,6

	41 – 60
	1,0
	0,7
	0,5

	61 – 80
	0,8
	0,5
	

	81 - 100
	0,6
	
	

	100-ден астам
	0,5
	
	


Арттыратын немесе кемiтетiн коэффициенттердiң шектi ең жоғары мөлшерi екi еседен аспауға тиiс.  Алқаптардың түрi мен топырақтардың үлгiсi бойынша жер учаскесiнiң сапалық жай-күйi жер-кадастр карталары, топырақ, геоботаникалық, топырақ-мелиорация және басқа зерттеу материалдары негiзiнде анықталады.       
Егiстiк құрамында пайдаланылатын жер учаскесiнiң құнын белгiлеу үшiн оның мелиорациялық жай-күйi мен жер бетiнiң еңiстiгiне қарай мынадай түзету коэффициенттерi қолданылады:
 жердiң мелиорациялық жай-күйi:   
· жақсы, яғни топырағы тұзды емес және сортаң емес, тассыз, эрозияға ұшырамаған; жер асты суларының тереңдiгi: тұщы су - 3 метрден астам, минералды су - 6 метрден астам – 1,2;                                                                                                                       
· қанағаттанарлық, яғни топырағы аздап тұзды, сортаңдау, тасы аз, аздап эрозияға ұшыраған; минералдануы төмен жер асты суларының тереңдiгі 3-6 м - 0,9;              

· қанағаттанғысыз    топырағы орташа және аса тұзданған, орташа және аса    сортаң, тастақ, орташа және күштi эрозияға ұшыраған; 1 г/л астам минералданған жер асты суларының тереңдiгi 3 метрден кем - 0,6;                                                                 
   Жер учаскесiнiң кадастрлық бағалау құнын арттыратын немесе кемiтетiн бiрнеше факторлар болған кезде коэффициенттер көбейтiледi.                                
  Астана қаласының, республикалық маңызы бар қалалардың , облыс орталықтарының маңындағы және курортты аймақта орналасқан елді мекендерде жеке меншікке берілетін жер учаскелері үшін төлемақының базалық ставкалары екі есе арттырылып, жер учаскесінің бағасы анықталады.   
Жер нарықтық қатынастардың ерекше объектісі. Жер нарығы жерді құндылық деп тану оның әртүрлі қасиеттеріне байланысты оны тиімді пайдалануды ынталандыру жағдайларын қарастырады.                                                                                  Кәсіпкерлік мақсатта жер учаскелерін пайдалану барысында жердің орналасуы, ауқымы, контурлары, топографиясы, жету жолдары, жақын орналасқан территорияларды пайдалану тәсілдері есепке алынады. Жер адамның іс-әрекетінің өнімі емес, оның құны жоқ, бірақ табыс әкеледі, сатып алынады және сатылады, сондықтан бағасы бар. Оның бағасы қарыз пайызы мөлшеріне тікелей тәуелділікте болады.  Жер участкесі ақшаның сондай сомасына сатылады, сөйтіп келешекте банкке салынып өзінің иегеріне пайыз түрінде сондай табыс әкеледі. Бұл табыс жердің рента түрінде бергеніндей болады. Жердің бағасы мынандай формуламен анықталады:                                                                                                                  
Жер бағасы = рента мөлшері / қарыз проценті х 100%
Жердің құны  - бұл ашық және бәсекелі нарықта белгілі бір операцияларды іске асыру нәтижесінде алынатын мүмкін баға болып табылады. Экономикалық әдебиеттерде жер құнының бірнеше түрлері қарастырылады. Оларға  жердің нормативтік және нарықтық құнын жатқызуға болады.                               

Жердің нормативтік құны – потенциалды табысқа байланысты қайтарым мерзімі есепке алынатын және белгілі бір сапасына, орналасуына байланысты жер учаскесінің құны. Жердің нормативтік құны келесі жағдайларда  қолданылады:

· жерді меншікке берген кезде;
· жерді мұрагерлікке берген кезде;
· жерді сыйға тартқан кезде;
· жерді кепілдікке беріп, несие алған кезде;
· жерді мемлекеттік және қоғамдық қажеттіліктер үшін иелікке алған кезде;
· жер тұрғын-үй құрылысы мақсатында берілген кезде.
Жердің нарықтық құны – ақпаратпен жақсы хабардар етілген, төтенше жағдайлардың қысымына түспеген  сатып алушы мен сатушы өз пайдасы үшін, саналы және ұтымды әрекет ете отырып, бәсекелі және ашық нарықта жер учаскесін сататын ықтимал баға.

Жердің нарықтық құнына келесі факторлар аса көп әсер етеді. Олар пайдалылық, иеленуден шығару, тапшылық, өтімділік, сұраныс. Осы аталған объективті факторлардан басқа,  жердің бағасына келесі субъективті факторларда әсер етеді: жерге сатып алушының қызығушылығы, сатушы мен сатып алушының ерекше шарттары, нарық жағдаяты туралы ақпараттың жеткіліксіздігі, жарнаманың әсер етуі және т.б..

Аталған факторлардың әрекеттестігі жер учаскесінің тепе-тең нарықтық құнының қалыптасуын қамтамасыз етеді. Жер учаскесінің тепе-тең нарықтық құны, тап осы кезде және дәл осы нақты нарық жағдайында жер учаскесінің әділетті бағамы және сипаттамасы болып саналады. Жердің нарықтық құнын бағалау үшін Қазақстан Республикасында және ТМД елдерінде келесі әдістер тобы  қолданылады:

· Жерді тиімді пайдалану әдісі;
· Жерді сатуды салыстыру әдісі;
· Жер учаскелерін бөлу әдісі;
· Жерді қайта бөлу әдісі;
· Жерге қалдық техникасы әдісі және т.б..                                                                          Жер учаскесінің нарықтық құны Қазақстан Республикасының бағалау қызметі туралы заңнамасына сәйкес айқындалады.

11.3.Жер учаскелерін бағалау әдістері

Жер учаскелерін оның мақсатына және қолда ақпараттың болуына қарай бағалауды жер рентасын салыстырмалы талдау, дамыту, тарату, алу, қалдық құны мен капиталға айналдыру әдістерімен айқындауға болады. Артық учаскені бөлу нормативтері мен мүмкіндігі бойынша салыстыру арқылы артық жер саны болған кезде оның құны өте тиімді шартпен нарықтық құны бойынша бағаланады.

Жер учаскесін бағалаудың әділ нәтижесі таңдап алынған бағалау әдісіне тікелей тәуелді.

Жер учаскелері үшін салыстырмалы талдау әдісі соңғы нарықтық мәмілелер немесе ұсыныстар бағасы бойынша нақты деректері бар ұқсас жер учаскелерімен қарастырылатын мүлікті тікелей салыстыруды қамтиды.

Әдіс мынадай әрекеттер реттілігін болжайды:

1) осы тектес  жер учаскелерін сату немесе ұсыну туралы ақпаратты жинау және талдау жүргізу және салыстыру объектілерін айқындау;

2) салыстыру объектілерінің сату бағасын немесе ұсыну бағасын кейіннен түзе отырып, салыстыру объектілерімен бағалау объектілерін салыстыру;

3) салыстыру объектілерінің құнына түзетілетін түзетулер  шамасын есепке алу жолымен бағалау объектісінің құнын айқындау.
Қажетті деректер болған жағдайда салыстырмалы талдау әдісі артықшылығы көп, жалпы қолданысқа ие әдіс болып табылады. Нарықтық ақпаратты жинақтадыңыз, салыстыратын өлшемді таңдадыңыз. Енді, салыстырылатын учаскелердің бағалары салыстыру элементтері бойынша түзетіледі.
Жер үшін негізгі салыстыру элементтері:

· меншік құқығы;

· қаржыландыру жағдайы;

· сату жағдайы;

· нарық жағдайы, сатылу уақыты;

· орналасу орны;

· физикалық сипаттамасы;

· мүмкін болатын коммуналдық қызметтер;

· неғұрлым жақсы және тиімді пайдалану.

Жерді бағалағанда бірнеше салыстыру өлшемін қолдануға болады. Осы салыстыру өлшемдерінің әрқайсысының  бағасын түзету арқылы, жер құнының ауқымын анықтайтын бірнеше құн шамасын алуға болады.
Дамыту әдісі нақты жылжымайтын мүлік объектісін бірқатар учаскелерге бөлу туралы жорамалдармен немесе бірнеше учаскелермен біріктіруге, осындай бөлу немесе біріктіру процестерімен байланысты табыстар мен шығыстарды айқындаумен, және нәтижесінде алынған құн көрсеткішін шығару үшін  таза табыстарды дисконттаумен  байланысты болады.

Мысал.

Деректер шартты ақша өлшемімен алынған. Белгілі бір жер көлемі берілген.

Аталған жерді 15 бөлікке бөліп, оның әрқайсысын 50 000 – нан сату көзделеді. Бірақ, мұнда келесі шығындар қарастырылған, тазалау,жоспарлау, инженерлік жүйелер, жоба – 200000, басқару -30000, үстеме шығыстар және мердігер пайдасы – 80000, салық төлемдері – 15000, кәсіпкер пайдасы – 75000. Барлық шығындар – 400 000.

Жер учаскелерін сатудан түсетін таза ақшалай түсім  15 × 50000 – 400000= 350000.

Егер, таза табыс 4 жыл бойы бір қалыпты түседі және қайтарып беру нормасы 10% деп қарастыратын болсақ, жердің нағыз құны:

( 350 000 / 4) × 3,1699  = 277 366.

Мұндағы, 3,1699  - аннуитеттің нағыз құнының коэффициенті.

Бұл әдіс бойынша келесі мәселелер қарастырылады:

· жер  учаскесін пайдалану үшін қажет шығыстар сомасы мен уақытша құрылымын оны өте тиімді пайдалану нұсқасымен сәйкес айқындау. Мысалы, жақсартылған жер учаскесін жасау шығыны немесе жер учаскесін пайдалану нысандарымен, түрімен және сипатымен ерекшеленетін жеке бөліктерге бөлу шығыны;

· жер учаскесін өте тиімді пайдаланудан табыстардың шамасы мен уақытша құрылымын айқындау;

· жер учаскесін өте тиімді пайдаланудан табыс алу үшін қажет операциялық шығыстардың шамасы мен уақытша құрылымын айқындау;

· бағаланатын жер учаскесіне капиталды инвестициялау тәуекелінің деңгейіне сәйкес келетін дисконттау ставкаларының шамасын айқындау;

· жер учаскесін пайдаланумен байланысты барлық табыстар мен шығыстарды дисконттау жолымен жер учаскесінің құнын есептеу.

Жер учаскелерін сатуда салыстыру әдісін тікелей қолдану мүмкін болмаған жағдайда мынадай әдістерді қолдану ұсынылады:

1) бөлу (аллокациялау) әдісі – жер учаскесі мен ондағы жақсартылған жерлер құны арасындағы қатынас немесе мүліктің құрамдас бөліктерінің арасындағы қандай да бір басқа ара-қатынас әзірленетін жанама салыстыру тәсілі. Салыстыру мақсатында жер мен ондағы жақсартулардың арасындағы ортақ нарықтық бағаны айқындайтын шара оның нәтижесі болып табылады.

Бөлу әдісі –  әрбір жылжымайтын мүлік үшін жердің құны мен құрылыс құны аралығында белгілі бір арақатынас болады деген  ережеге негізделеді. Мұндай арақатынас, жерді неғұрлым жақсы және тиімді пайдалануды сипаттайтын жаңа жақсартулар бойынша дұрыс болып саналады. Құрылыстың жасы ұлғайған сайын жер құнының құрылыс объектісінің жалпы құнына өзара қатынасы ұлғаяды.

Жалпы бұл әдіс жердің нарықтық құнын дәлме дәл анықтай алмайды, ол, нарықта бос жер учаскелерін сату туралы ақпарат аз болған жағдайда пайдаланылады.
Бөлу әдісін пайдалана отырып, жер учаскелерін бағалау үшін, алдымен жақсартылған жер учаскесінің және ондағы орналастырылған ғимараттардың нарықтық құны айқындалады.
Бағаланатын жер учаскелеріне  ұқсас құрылыс салынған жер учаскесінің нарықтық құнындағы жер  үлесінің ең ықтимал мәні анықталынады.

Белгіленген аймаққа бөлу коэффициенті ескеріле отырып, бағаланатын жер учаскесінің нарықтық құнындағы үлесі ретінде, жердің нарықтық құнын есептеледі.
Мысал

Экология жағынан таза аймақта жер учаскесін бағалау сұралады. Бұл аймақта бос учаскелер ұзақ уақыт сатылмаған. Дегенмен, учаскесі бар типтік үйлер 300 000 – 400 000 шартты ақша өлшемін құрайды.

Нарықты зерттейтін болсақ, жақын өңірде  көлемі дәл сондай  жер учаскесін 120 000- ға сатып алуға болады. Типтік үйдің құрылысына шығындалатын тікелей шығындар – 130 000 шартты ақша өлшемін құрайды. Ал, кәсіпкердің табысы және жанама шығындары – 106 000 шартты ақша өлшемі. Сонда, барлық құны:

120 000 + 130 000 + 106 000 = 356 000
Жалпы құны 356 000 шартты ақша өлшемін құрайды, соның ішінде үштен бір бөлігі (356000 :120000)=≈3 жердің құны.

Осы есептеулер негізінде жер учаскесінің құны  экология жағынан таза аймақта жылжымайтын мүлік құнының 1/3 бөлігін құрап,  келесі аралықта болады 100 000 –ден 133 000 шартты ақша өлшем аралығында.
2) алу (экстракция) әдісі – амортизацияны шегеріп, шығындарды талдау және басқа қатынастарда салыстырылатын жылжымайтын мүлік объектілерінің толық бағасынан нәтижелерді алу жолымен жер учаскелерін бағалау кезінде қолданылатын жанама салыстыру  тәсілі;

Әдіс мынадай әрекеттер реттілігін болжайды:

-бағаланатын жер учаскесін қамтитын бірыңғай жылжымайтын мүлік объектісін ұқсас-объектілермен салыстыру жүзеге асырылатын элементтерді айқындау;

-бағаланатын жер учаскесін қамтитын жалғыз жылжымайтын мүлік объектісінен әрбір ұқсас объектінің сипаты мен айырмашылық дәрежелерін әр салыстыру элементтері бойынша айқындау;

-бағаланатын жер учаскесін қамтитын жалғыз жылжымайтын мүлік объектісінен әрбір ұқсас объектінің сипаты мен айырмашылық дәрежелеріне сәйкес келетін ұқсастарының бағаларын түзетулерді  әр салыстыру элементтері бойынша айқындау;

-бағаланатын жер учаскесін қамтитын жалғыз жылжымайтын мүлік объектісінен олардың айырмашылығын тегістейтін  әрбір ұқсас объектінің бағасын салыстыруды әр салыстыру элементтері бойынша түзету;

-ұқсастардың түзетілген бағаларын негізді қорыту  жолымен бағаланатын жер учаскесін қамтитын жалғыз жылжымайтын мүлік объектісінің нарықтық құнын есептеу;

-бағаланатын жер учаскесін қамтитын жалғыз жылжымайтын мүлік объектісінің нарықтық құнынан жақсартылған жер учаскесінің ауыстыру құнын немесе өндіріс құнын шегеру жолымен бағаланатын жер учаскесінің нарықтық құнын есептеу;

3) қалдық құн әдісі бос жер учаскелерін сату туралы деректер болмаған жағдайда қолданылады.

Әдісті қолдану шарты – бағаланатын жер учаскесіне табыс әкелетін жақсартулар салу мүмкіндігі немесе табыс әкелетін жер учаскесін коммерциялық пайдалану мүмкіндігі. Егер табыс жер учаскесін коммерциялық пайдалануға есептелсе, онда осы табыстан жер учаскесіне қатысы жоқ табысты шегеру немесе капиталға айналдырылған табыстан жер учаскесіне қатысы жоқ активтердің нарықтық құнын шегеру қажет.

Әдісті қолдану мүліктің табыстық объектілерімен шектеледі. Ол ең аз олқылықтарды талап ететін мүліктің жаңа объектілері үшін өте жиі қолданылады.

Жер учаскесінің құнын анықтау үшін, келесі деректерді білу қажет:

· ғимараттың құны;

· жер учаскесіне орналасқан барлық жылжымайтын мүліктен алынатын таза операциялық табыс;

· жерді және ғимаратты ақша капиталына айналдыру коэффициенттері.

Ғимараттың құны  неғұрлым тиімді пайдаланылуы мүмкін жаңа немесе жобаланған объектінің үлесі ретінде анықталуы мүмкін.

Қалдық құн  әдісін жер учаскесі үшін қолдану келесі ретпен жүзеге асырылады:

- неғұрлым тиімді пайдалануды көрсететін жақсартулар анықталынады;

-нарықтағы жалға беру төлемдері деректері негізінде және операциялық шығындар топшыламасы негізінде барлық жылжымайтын мүліктің таза операциялық табысы анықталады;

-құрылысқа, ғимаратқа қатысты таза операциялық табыстың бөлігі айқындалады.
Жер учаскесінің құны, жерге   қатысты табыс бөлігін ақша капиталына айналдыру арқылы есептелінеді.
Мысал (деректер шартты ақша өлшемімен берілген).

Жер учаскесінің құнын анықтау қажет. Бұл жер учаскесін неғұрлым жақсы және тиімді пайдалану үшін, оған сауда орталығын салу керек.Сауда орталығын салу құны 800 000, болжам бойынша таза операциялық табыс 200 000, жердің және ғимараттың ақша капиталына айналу коэффициенттері сәйкесінше 9 және 12%.

Ғимаратқа қатысты таза операциялық табыс бөлігі құрылыс құны шамасына және ғимаратты ақша капиталына айналдыру коэффициентіне қатысты анықталады:

800 000 × 0,12 = 96 000.

Жерге есептелінетін, таза операциялық табыс:

200 000 – 96 000 = 104 000.

Жердің құны:

104 000: 0,09 = 1 155 556 шартты ақша өлшемі.
4) бос учаске үшін жалдау төлемін капиталға айналдыру әдісі.                           Егер жер учаскесі бос екендігіне қарамастан рента әкеле алса, осы рентаны, жеткілікті нарықтық деректер болған кезде, нарықтық құн көрсеткішінде капиталға айналдыруға болады:

Жер учаскесінің бағасын анықтау үшін келесі мәселелерді  жүзеге асыру қажет:

-жер учаскесімен жасалатын жер рентасын есептеу;

-жер рентасын капиталға айналдырудың тиісті коэффициент шамасын айқындау;

-жер рентасын капиталға айналдыру жолымен жер учаскесінің нарықтық құнын есептеу.
Бұл әдіс жылжымайтын мүлік объектісі келтіретін кірісті бағалауды және бағалау кезінде мүліктің ақша капиталына  айналуын көздейді. Әдістің негізі ретінде келесі арақатынас алынады:

V = J / R.

мұндағы V – жылжымайтын мүлік объектісінің бағасы,
J – объектіні пайдаланудан кіретін табыс,

R – ақша капиталына айналу мөлшерлемесі.

Ақша капиталына айналу мөлшерлемесі, инвесторлардың  өз капиталын дәл сондай тәуекелдік деңгейімен салудан алатын мөлшерлемесіне ұқсас етіп алынады.
Бақылау сұрақтары:
1. Жер дегеніміз не  және оның өзіне тән қандай ерекшеліктері бөлінеді?
2. Жер нарығы дегеніміз не?
3. Жер учаскесін бағалау құны қалай анықталады?
4. Жер учаскесін бағалау әдістері?
5. Жер учаскесінің бағасын анықтауда болжанатын әрекеттер?
6. Жердің нарықтық бағамы?
7. Жер учаскесінің құнын анықтауда қандай түзету коэффициенттері қолданылады?
8. Жер учаскесінің нормативтік құны.
Он екінші тарау. Еңбек нарығындағы баға белгілеу.
12.1.Еңбек нарығында баға белгілеу ерекшеліктері.

Нарықтық жағдаят жұмыс күшінің бағасына және құнына әр түрлі ықпал жасайды. Ол еңбектің бағасына тікелей сипатта әсер етсе, жұмыс күшінің құнына жанама түрде, яғни  жалданушы қызметкердің тұтынатын тауар және қызметтерінің баға қозғалысы арқылы ықпал етеді.
Баға өндіріс салаларының дамуының басты бағдары болып саналады, сонымен қатар, тауарлар мен қызметтерді тұтынушы мен сатушы арасында, жұмыс беруші мен жалданушы жұмыскер арасындағы қарым қатынастарда дәл сол функцияны орындайды. Жалданушы қызметкерлер жұмыс орындарын олардың «бағасына» қарап таңдайды. Қызметкерлер өзінің жұмыс күшін,  сол жұмыс күшіне неғұрлым мол ақы, баға төлейтін жұмыс берушіге сатуға құқы бар. Егер  қызметкерлердің едәуір бөлігі бір уақытта өз жұмысын жоғары ақы төленетін басқа жұмысқа ауыстырғысы келген жағдайда, жұмыс берушілер оларды жалақы деңгейін арттыру арқылы өз кәсіпорынына тартып ала алады. Жалпы, біліктілік деңгейі жоғары қызметкерлер мол салаларда   жалақы деңгейі, еңбек бағасы төмен болады. Яғни, сұраныс пен ұсыныс тауарлар, қызметтер және капитал нарығындағы қалай әсер ететін болса, жұмыс күші нарығында да дәл солай әсер ете алады.
Еңбек нарығы нарықтық сегменттің ерекше түрі болып саналады. Еңбек нарығының құрамды элементі ретінде психологиялық, физиологиялық, әлеуметтік, мәдени, діни, саяси қасиеттерге ие адамдар танылады. Бұл ерекшеліктер адамдардың қызығушылығына, мотивациясына, еңбек ету дәрежесіне және еңбек нарығындағы жағдайға ықпал етеді.

Еңбек нарығы дегеніміз жұмыс күшін тауар ретінде сату, сатып алу туралы экономикалық қатынастар жүйесі. Еңбек нарығында кәсіпкерлер мен еңбекке қабілетті адамдар арасында белгілі бір қарым-қатынастар орнатылады. Сондықтан еңбек нарығы, бұл сұраныс пен ұсыныс механизмі арқылы белгілі бір жұмысбастылық көлемі мен еңбек ақы деңгейі анықталатын, экономикалық агенттер арасындағы бәсеке нәтижесінде қалыптасқан экономикалық орта. Жүйелік тәсіл тұрғысынан қарастырғанда, еңбек нарығы - жүйелер, сегменттер, секторлар және әр түрлі ішкі және сыртқы байланыстардан тұратын, қоғамдық қатынастардың күрделі жүйесі ретінде қарастырылады. Сонымен бірге, еңбек нарығы, интеграцияланған  немесе біртұтас өндірістік ресурстар нарығының қосалқы жүйесі болып саналады. Басқалай өндірістік ресурстарға құрал жабдықтар, жер т.б.  қарағанда  еңбек өзгеше ресурс – өйткені ол сақтау заты бола алмайды, ол өндірістің субъективті секторларымен, қызметкерлердің құнды жеке сипаттамаларымен тығыз байланысты.
Өндірістік ресурстар нарығында еңбек нарығы ерекше, айқын орын алады, өйткені еңбек нарығынсыз өндіріс үдерісі болмайды, ал қоғам адамдардың еңбек қызметінен тыс дұрыс жұмыс істей алмайды

Еңбек нарығы - экономика жағдайын көрсетудің айнасы. Ол тұрғындарды жұмыспен қамту көлемі мен динамикасын, жұмыссыздықтың сала бойынша деңгейін, кәсіби-біліктілік, демографиялық және басқа да көрсеткіштердің құрылымын байқатады.
Еңбек нарығының атқаратын әлеуметтік, экономикалық, ынталандыру қызметтері, қоғамдағы еңбектің ролімен анықталады:

 Әлеуметтік қызметі – адамдардың қалыпты табыс деңгейі мен қолайлы жағдайын қамтамасыз етумен сипатталады. Экономикалық қызметі – адамдардың еңбегін тиімді пайдалану, бөлу, реттеумен анықталады.

Ынталандыру қызметі – еңбек нарығына қатысушылар арасында бәсеке қабілеттілікті ынталандыру, жоғары тиімді еңбекке қызығушылығын арттыру, адамдардың біліктілігін жоғарылатумен сипатталады.

Еңбек нарығының құрылымында бірнеше сегменттер бөлінеді:

· жоғары біліктілігі бар басқару жұмысшыларының тұрақты саны;
· кадрлық жоғары білікті жұмысшылар және қызметкерлер;
· құрылымдық өзгерістерге бейімделген өнеркәсіп салаларының жұмысшылары;
· қызметтер саласын қамтитын еңбек өнімділігінің төмен деңгейімен ерекшеленетін ауқымды еңбек ететін жұмысшылар;
· жұмысшылардың қорғалмаған категориялары: жастар, қарт адамдар, жұмыс табудан үмітін үзген адамдар.
Еңбек нарығында  сұраныс пен ұсыныс тепе теңдігі – ерекшелік, тепе теңсіздігі – заң. Егер, жұмыс күшін тауар деп қарастыратын болсақ,  оның құны жайлы әңгіме туындайды. Қазіргі кезде оның құны қандай және қалай анықталынады? Шын мәнінде, жұмыс күші құнын өмір сүру жабдықтары, қажеттіліктер құнына теңестіруге болады, яғни жұмыскер мен оның отбасының өмір сүруі осы қажеттіліктер құнына пара-пар болады.

Еңбектен факторлық табыс еңбек ақы болып табылады. Экономикалық категория ретінде еңбек ақы еңбектің бағасын айқындау мен түрлендіру болып табылады. Еңбек ақы және еңбек бағасы категориялары бір – бірімен тығыз байланысты, бірақ олар тепе-тең категориялар емес. Еңбек  бағасы – бұл еңбек нарығы (жұмыс күші) категориясы. Ол еңбек нарығында қалыптасады  және оның деңгейіне сұраныс пен ұсыныс ықпал етеді.

Еңбек ақы – бұл ең алдымен өндіріс категориясы. Ол өндіріс процесінде қалыптасады, оның деңгейіне еңбектің нарықтық құнымен қатар, еңбектің күрделілігі, еңбек жағдайлары, еңбек функциясының әлеуметтік маңыздылығы,  еңбек тиімділігі, оның өнімділігі және нәтижелері әсер етеді. Еңбек бағасы өндіріс процесі басталмас бұрын анықталынады да, жұмыс күшінің анықталынған сапасының құнын көрсетеді. Еңбек ақы анықталынған жұмыс көлемін орындағаннан кейін төленеді. Еңбек бағасы қызметкерлердің кәсіптік біліктілік топтары бойынша орташа еңбек ақыны сипаттайды. Еңбек ақы нақтылы категория, ол дараланған форма ретінде, нақты қызметкердің еңбегінің нәтижесін бейнелейді.

Еңбек ақы дегеніміз адамдарға белгілі бір мерзім ішінде еңбек еткені үшін төленетін ақы. Қызметкерлердің еңбегіне уақыт бойынша, кесімді немесе еңбекке ақы төлеудің өзге де жүйелері бойынша төленеді. Ақы төлеу жеке және    ұжымдық еңбек нәтижелері үшін жүргізілуі мүмкін. Еңбекке ақы төлеу жүйесі тарифтік, тарифсіз немесе аралас жүйелер негізінде қалыптастырылуы мүмкін. Еңбекке ақы төлеудің тарифтік жүйесі; тарифтік ставкаларды айлықақыларды, тарифтік торды, тарифтік коэффициенттерді қамтиды. Еңбекке ақы төлеудің тарифсіз жүйесі  еңбекке ақы төлеуге арналған қаражатты қызметкерлердің кәсіби қабілеттерін бағалаудың өлшемдері мен принциптеріне және олардың түпкі нәтижеге қосқан үлестеріне қарай  үлестік бөлуге негізделеді. Аралас жүйе  еңбекке ақы төлеудің тарифтік және тарифсіз жүйелерінің элементтерін қамтиды.

Қазақстан Республикасында 2007жылы 15 мамырда №251  қабылданған   «Еңбек кодексі», қызметкерлердің еңбегіне ақы төлеу  жүйесі бір жолғы ынталандырушы төлемдерді есепке алмағанда, қызметкерлердің орташа айлық жалақысының кемінде 75 пайызы болатын негізгі жалақы үлесін  қамтамасыз етуге тиісті екендігін көрсетеді.   Еңбек ақы деңгейі қызметкердің орындаған жұмысының саны мен сапасына және күрделілігіне, еңбек жағдайларына қарай сараланып белгіленеді. Белгіленген жұмыс уақытының нормасын толық атқарған және еңбек нормаларын орындаған қызметкердің айлық жалақысының мөлшері Қазакстан Республикасының заңында белгіленген айлық жалақының ең төменгі мөлшерінен кем болмауға тиіс.

Қазақстан Республикасының заңымен жыл сайын белгіленетін айлық жалақының ең төменгі мөлшері ең төмен күнкөріс деңгейінен кем болмайды. Ең төменгі жалақы құрамына қосымша ақылар мен үстеме ақылар, өтемақы төлемдері, әлеуметтік төлемдер, сыйақылар мен басқа да ынталандыратын төлемдер енбейді, және  жұмыс істелген уақытқа барабар төленеді. Қызметкерлерге қойылатын біліктілік талаптары мен белгілі бір жұмыс түрлерінің күрделілігі «Жұмысшылардың жұмыстары мен кәсіптерінің бірыңғай тарифтік біліктілік анықтамалығы, жұмысшы кәсіптерінің тарифтік біліктілік сипаттамалары», «Басшылардың, мамандардың және басқа да қызметшілер лауазымдарының біліктілік анықтамалығы», сондай-ақ ұйымдар басшыларының  мамандарының және басқа да қызметшілері лауазымдарының үлгілік біліктілік сипаттамалары негізінде белгіленеді.  Кәсіпорындарда өндіріс тиімділігі және жұмыс сапасын арттыруға қызметкердің материалдық мүдделілігін күшейту үшін, оның жұмысының қорытындысы бойынша сыйлық сыйақы беру жүйесі және материалдық көтермелеудің басқа да нысандары енгізілуі мүмкін.

Қызметкер мен жұмыс берушінің арасында жазбаша келісім – еңбек шарты жасалынады. Еңбек шартына сәйкес қызметкер белгілі бір жұмысты жеке өзі орындауға, еңбек тәртіптемесінің ережелерін сақтауға міндеттенеді, ал жұмыс беруші қызметкерге келісілген еңбек функциясы бойынша жұмыс беруге, еңбек жағдайын қамтамасыз етуге,  қызметкерлерге уақытылы және толық мөлшерде  жалақы төлеуге міндеттенеді. Еңбек шартында, ұжымдық шартта, келісімдерде, жұмыс берушінің актілерінде айқындалған еңбекке ақы төлеу талаптары Еңбек кодексінде және Қазақстан Республикасының  өзге де нормативтік құқықтық актілерінде белгіленген талаптармен салыстырғанда нашар бола алмайды.

Жалақы деңгейін көбейту жұмыс берушінің нормативтік  құжаттарда тиісті кезеңге белгіленген инфляция деңгейін негізге ала отырып,келісімдерде, ұжымдық шартта және жұмыс берушінің актісінде белгіленген тәртіппен жүргізілетін жалақыны индекстеуді қамтиды.
12.2. Еңбек нарығының динамикасына ықпал ететін факторлар.
Еңбек нарығы экономиканың жағдайын, жұмыссыздықтың деңгейін, адамдардың кәсіби біліктілігін, елдегі демографиялық көрсеткіштердің құрылымын көрсетеді. Еңбек нарығының ерекшеліктері: бірыңғай ұлттық нарық ретінде қалыптасуы, еңбекке жалдаудың ерекше көрсеткіші ретінде қалыптасуы. Еңбектің тікелей әсер етуі арқылы жоғарғы біліктілікті еңбектің дәрежесі көтеріледі, әрбір жұмыс орнының бағасы өседі, жұмыскерге және оның еңбегіне талап күшейеді. Еңбек нарығында өте қабілетті және іскер жұмыскерлерге қатаң әрі қатал таңдау жүргізіледі, нарық еңбекке қабілетсіздерді, жалқау, әлсіздерді ешқашан аямайды. Бұл жағдай еңбектің шапшаңдығын қамтамасыз етіп, іскерлік пен бастамашылдықты ынталандырады. Еңбек нарығындағы тепе-теңдік еңбекке деген сұраныс пен ұсыныс көмегімен бекітіледі.

Еңбекке сұраныс келесі факторларға байланысты: тауар өндірісіндегі еңбек өнімділігі, жұмыс күші көмегімен өндірілген өнімдердің нарықтық құны немесе бағасы, жұмыс күшінің құны, еңбекті басқа факторлармен алмастыру мүмкіндігі, басқа өндіріс факторларының ұсынысы қалыптасады.
Еңбек ұсынысына келесі факторлар ықпал етеді:

1. тұрғындардың жалпы саны;
2. жұмыс істейтін белсенді халықтың үлес салмағы және оның өзгерісі;
3. әрбір жеке жұмысшының жұмыс істеу мерзімі;
4. тұрғындардың кәсіби дайындығы және мамандық дәрежесі.
Американ ғалым-экономисті  П.Самуэльсон бойынша еңбектің  тұтас ұсынысы  ең аз дегенде төрт көрсеткішпен анықталады: халықтың жалпы саны, жалпы тұрғындар санының ішіндегі  өзі әрекет ететін халықтың үлесі, аптасына және бір жыл бойына жұмысшылардың өтеген орташа сағат саны, жұмысшының жұмсайтын еңбегінің саны, сапасы.

Еңбектің сұранысы мен ұсынысына әсер ететін факторлардың өзара байланысы, ара қатынасы, динамикасы(серпіні) келесі кестеде көрсетілген:

Кесте 16.
Еңбек нарығы динамикасына әсер ететін факторлар (Гильденгерш бойынша)
	
	Факторлар
	Ұсыныс
	Сұраныс
	Еңбек бағасы

	Демографиялық факторлар

	1
	Халықтың саны және оның серпіні
	+
	
	

	2
	Жұмыс істейтін белсенді халықтың үлес салмағы және оның өзгерісі
	+
	+
	

	3
	Демографиялық құрылым және оның серпіні
	+
	
	

	4
	Көші-қондық тасқыны
	+
	
	

	Экономикалық факторлар

	1
	Өндірістің көлемі және құрылымы
	+
	+
	+

	2
	Халық шаруашылығының макроэкономикалық көрсеткіштерінің серпіні: жалпы өнім, жинақталу қоры және т.б.
	+
	+
	+

	3
	Халық шаруашылығы және аймақ деңгейіндегі құрылымдық өзгерістер
	+
	+
	+

	4
	Инвестициялық белсенділіктің деңгейі, инвестиция көлемі, жаңа жұмыс орындары қалыптасу қарқыны
	+
	+
	

	5
	Еңбек өнімділігі және тиімділігі (қоғамдық, салалық, аймақтық, шекті)
	+
	
	

	6
	Инфляция деңгейі
	+
	+
	+

	7
	Нарықтық қатынастардың және бәсекелестіктің дамуы
	+
	+
	+

	8
	Еңбектің интенсивтілігі және жұмыс уақытының ұзақтығы
	+
	+
	+

	9
	Сыртқы экономикалық қызмет, шет ел инвестицияларын қоса алғанда
	+
	+
	+

	Әлеуметтік факторлар

	1
	Тіршілік деңгейі
	+
	+
	+

	2
	Ұсынылған еңбектің сапасы және қызметкердің біліктілігі
	+
	+
	+

	3
	Әлеуметтік қамсыздандыру деңгейі
	+
	
	

	4
	Білім беру жүйесінің дамуы
	+
	+
	+

	5
	Еңбек уәждемесі
	+
	
	

	6
	Кәсіподақ қозғалысының дамуы
	+
	+
	+

	7
	Денсаулық сақтау жүйесінің дамуы
	+
	
	

	8
	Әлеуметтік серіктестік
	+
	+
	+

	9
	Еңбек жағдайының өзгерісі
	+
	+
	+

	Құқықтық факторлар (реттейтін заңдар)

	1
	Салық салу
	+
	+
	

	2
	Еңбек және демалыс тәртібі(жұмыс уақыты, демалыс ұзақтығы)
	+
	+
	+

	3
	Жұмысқа жалдау және шығару жағдайлары
	+
	+
	

	4
	Жұмыспен қамтылушылық, көші-қон, қоныс аудару туралы заңнама
	+
	+
	+

	5
	Жеке еңбек қызметін,кәсіпкерлік қызметті, конверсия, банкротқа ұшырауды реттейтін заңнама
	+
	+
	+

	Ұйымдық факторлар

	1
	Еңбекті, өндірісті,басқаруды ұйымдастыру деңгейі
	+
	+
	+

	2
	Жұмыспен қамтушы қызмет жұмысын ұйымдастыру
	+
	+
	+

	3
	Жұмыспен қамтылған және қамтылмаған халықты даярлау,қайта оқытуды ұйымдастыру
	+
	
	

	4
	Жаңа жұмыс орындарын ұйымдастыру жұмыстары
	+
	
	

	5
	Қоғамдық жұмыстарды ұйымдастыру
	+
	+
	

	Табиғи-климат факторлары

	1
	Табиғи-климат жағдайлары
	+
	+
	+

	2
	Территорияны игеру және қонысқа орнығу деңгейі
	+
	+
	+

	3
	Территорияның индустриалдық және мәдени орталықтардан қашықтығы
	+
	+
	+


Көптеген факторлар сұранысқа да, ұсынысқа да әсер етеді. Сұраныс пен ұсыныстың белгілі бір арақатынасы еңбек бағасына әсерін тигізеді.  Еңбекке деген сұраныс ұсынысқа қарағанда артық болатын жағдайда,  еңбек нарығындағы  еңбектің бағасы өседі. Егер, керісінше еңбек ұсынысы сұраныстан  артық болатын жағдайда, еңбек бағасы төмендейді.

Экономикалық циклдың бір фазасынан басқасына ауысу  кезеңінде нарықтық жағдаяттың өзгеру әсерінен, жұмыс күшіне деген сұраныс пен ұсыныс арасында елеулі өзгерістер пайда болады. Сонымен, экономиканың жандану және өрлеу кезеңдерінде, жоғарғы деңгейдегі нарықтық жағдаяттың қалыптасуына байланысты, жаңа кәсіпорындар ашылады, бұрыннан жұмыс істейтін кәсіпорындар ұлғаяды, және соның салдарынан жаңа жұмыс орындары ашылады да жұмыс күшіне деген сұраныс артады. Мұның нәтижесінде еңбектің бағасы неғұрлым өседі. Керісінше, экономикалық құлдырау басталғанда кәсіпорындар жабылады, тауарлар мен қызметтер өндірісі қысқарады, жұмыс күшінің бір бөлігі артық болуына байланысты бос еңбек нарығына шығарылады. Сөйтіп, еңбектің бағасы арзандайды.
Нарық жағдаяты тек экономикалық циклдың қозғалысына байланысты ғана өзгеріске ұшырамайды, оның өзгерісіне тұрақты түрде бәсеке үдерісі әсер етеді. Сондықтан, еркін бәсеке жағдайында нарықтық жағдаят ықпалынан еңбектің бағасы үнемі өзгеріске ұшырап отырады.
Бақылау сұрақтары:

1. Еңбек нарығы туралы түсінік?
2. Еңбек нарығына әсер ететін факторлар?

3. Еңбек нарығында баға белгілеу ерекшеліктері?

4. Еңбек ақы және оның түрлері?

5. П.Самуэльсон бойынша еңбектің  тұтас ұсынысы  қалай анықталады?

6. Еңбек нарығы динамикасына әсер ететін факторлар?

7. Еңбек нарығының атқаратын әлеуметтік қызметтері?

Бөлім – 4

Баға түзу тәжірибесі

Практикалық сабақ материалдары

1.Көтерме сауда және бөлшек сауда бағаларын есептеу тәсілдері.
1.1.Әдістемелік нұсқаулары бар есептер.
Есеп – 1.

Анықтаңыз:

· кәсіпорынның көтерме сауда бағасын;

· бөлшек сауда бағасын;

· бөлшек сауда бағасының құрылымын.
Негізгі деректер:

· бұйымның толық өзіндік құны- 40теңге.;

· рентабельділік деңгейі – 20%.;

· қосымша құн салығы -6 теңге.;

· делдал ұйымдардың үстеме бағалары -5 теңге.;

· сауда үстемесі -15% делдалдардың сатылар бағасына.,

Есептің шешімі:
 1).кәсіпорынның көтерме сауда бағасы =өзіндік құн+пайда=40+0,2 х 40 =48теңге.

 2).бөлшек сауда бағасы = кәсіпорынның көтерме сауда бағасы + делдал ұйымдардың үстеме бағалары + ҚҚС + сауда үстемесі = 48 + 5+ 6 +0,15 х 59 = 67,85теңге.

 3).бөлшек сауда бағасының құрылымы: өзіндік құн – 60%, кәсіпорын пайдасы – 11,87, делдал үстеме бағасы -7,4, ҚҚС -8,8, сауда үстемесі -13%.

ЕСЕП - 2

Анықтаңыз:

   1).  өндіруші-зауыттың сатылар бағасы;

   2). «франко- теміржол вагоны» бағасын;

   3). ФАС, ФОБ, КАФ(СФР), СИФ бағаларын.
Өнімнің бір өлшеміне келтірілген негізгі деректер:

· өзіндік құн – 400 мың теңге.;

· пайда -25%.;

· темір жол станциясына дейін тасымалдау – 3 мың теңге.;

· вагонға жүкті тиеу құны – 1,2 мың теңге.;

· портқа дейін тасымалдау құны – 4 мың теңге.;

· тауарды кеме борты жағасына жеткізудің жүкті тиеу-түсіру жұмыстарының құны 1,5 мың теңге.,

· кеме бортына жеткізу және кемеде қаттап салу құны – 1 мың теңге.;

· белгіленген портқа дейінгі теңіз фрахтысы - 200 доллар (есепте 1 доллар = 150теңге деп алынған)

· сақтандыру - 3%.

Есептің шешімі:
   1). өндіруші-зауыттың сатылар бағасы 400 х 1,25 = 500 мың теңге.

   2). франко- теміржол вагоны» бағасы   50 + 3+1,2 = 504,2 мың теңге.

    3). ФАС = 504,2 +4+1,5= 509,7 мың теңге.;

         ФОБ = 509,7+ 1= 510,7 мың теңге.;

         КАФ(СФР) = 510,7 + 200 х 150= 540,7 мың теңге.;

         СИФ = 540,7 х 1,03 яғни,(3%) = 556,92 мың теңге.;

Есеп – 4

Тауардың еркін өткізу (көтерме) бағасы (ҚҚС есептегенде) 520 теңге, соның ішінде ҚҚС 56 теңге

  1. Тауар тауар өндіруші кәсіпорыннан тікелей сауда ұйымына келіп түседі. Сауда үстемесі 20%.

Тауардың еркін өткізу (көтерме) бағасы (ҚҚС - сыз) = еркін өткізу (көтерме) бағасы (ҚҚС есептегенде) – ҚҚС = 520теңге – 56 теңге = 464 теңге

Бөлшек сауда бағасы = 464теңге + 92теңге80тиын (20%сауда үстемесі) + 56теңге(өндіруші кәсіпорын ҚҚС) +  11теңге10тиын(сауда үстемесіне ҚҚС) = 623 теңге 90тиын

  2. Тауар сауда ұйымына бір делдал арқылы келіп түседі (көтерме әлде жабдықтау- өткізу ұйымы). Сауда үстемесі 20%. Көтерме сауда үстемесі - 10%.

Бөлшек сауда бағасы = 464теңге( өткізу бағасы (ҚҚС - сыз) ) + 46теңге 40тиын (көтерме сауда үстемесі 464теңге х 10%.) + 56теңге(өндіруші кәсіпорын ҚҚС) + 5теңге57тиын(делдалдың ҚҚС, яғни 46,4 х 12%) + 102теңге08тиын (сауда үстемесі 20%.ҚҚС-сыз сатып алу бағасына, яғни ((464+46,4) х 020) +12теңге25тиын (сауда үстемесіне ҚҚС, 102теңге 08тиын х 12%) = 687теңге02тиын.

1.2. Өз бетімен шығаруға арналған есептер.

Есеп – 1.

Анықтаңыз:

1. кәсіпорынның көтерме сауда бағасын;

2. бір бұйымға есептелінген кәсіпорын пайдасы.

Негізгі деректер:

· бөлшек сауда бағасы – 200теңге;

· қосымша құн салығы -40 теңге;

· делдал ұйымдардың үстеме бағалары -20 теңге;

· сауда шегерімі -15% бөлшек сауда бағасына;

· бұйымның толық өзіндік құны- 90теңге.
Есеп – 2.

Анықтаңыз:

1. кәсіпорынның көтерме сауда бағасын;

2. делдал ұйымдардың үстеме бағаларын;

3. қосымша құн салығын;

4. бөлшек сауда бағасының құрылымын.

Негізгі деректер:

· бұйымның толық өзіндік құны- 40теңге;

· рентабельділік нормативі - 25% өзіндік құнға;

· бөлшек сауда бағасы -100теңге;

· делдал ұйымдардың шегерімдері - 10% бөлшек сауда бағасына;

· сауда шегерімдері -20% бөлшек сауда бағасына.
Есеп – 3

Өнімнің өзіндік құны және оны өткізу туралы деректер кестеде көрсетілген

Кесте 1.

	Өнім түрлері
	Өткізілді,  т
	Толық өзіндік құн бойынша есептелген, өткізілген өнім көлемі, мың теңге
	Шығындардың рентабельділігі, %

	Сүт өнімдері
	25,4
	2794,8
	21,5

	Ірімшік
	10,2
	3631,2
	25,2


Жеке өнім түрлері бойынша анықтаңыз:

а)өткізуден (сатудан) түсетін ақша;

б)өнімнің бір өлшемінің өзіндік құны;
в)өнімнің бір өлшемінің көтерме сауда бағасы;
г)өнімнің бір өлшеміне және жалпы мөлшеріне есептелінген пайда.
Есеп -4

Келесі деректер берілген:

· Толық өзіндік құн – 36 000теңге.

· ҚҚС - 12%, (ҚҚС – сыз) өткізу бағасына.
· Өткізу бағасы (ҚҚС есептегенде) – 59 000теңге.

· Сауда үстемесі - 20%...
· Көтерме сауда үстемесі - 8%.
Анықтаңыз:

а) еркін бөлшек сауда бағасын;

б) бөлшек сауда кәсіпорындары көтерме сауда орындарымен есептесетін бағаны;

в) өнеркәсіп кәсіпорнының,   аталған бұйымды өткізуден, алатын пайда мөлшерін;

г)  еркін бөлшек сауда бағасының құрылымын қарастырыңыз.

Есеп – 5.

Келесі деректер берілген:

· Толық өзіндік құн – 8 000теңге.

· ҚҚС - 12%, (ҚҚС – сыз) өткізу бағасына.
· Өткізу бағасы (ҚҚС есептегенде) – 9 600теңге.

· Сауда үстемесі - 20%...
· Жабдықтау - өткізу үстемесі - 15%.
Анықтаңыз:

а) еркін бөлшек сауда бағасын, егер тауар сауда ұйымына екі делдал арқылы келіп түсетін болса;

б)  өнеркәсіп кәсіпорнының,   аталған бұйымды өткізуден, алатын пайда мөлшерін өткізу бағасы арқылы анықтаңыз;

в)  еркін бөлшек сауда бағасының құрылымын қарастырыңыз.
Есеп -6

Тозу нәтижесінде тауардың бағасы пайыз мөлшерімен қаншаға арзандаса, сонша теңгеге арзандады. Тауар бастапқыда қанша теңге құраған?

Есеп -7

Тауарлардың бағасы 150 есе қымбаттады, ал еңбек ақы 100 есе  өсті. Нақты жалақы деңгейі қанша пайызға азайды?

1. Баға саясаты.
2.1. Әдістемелік нұсқаулары бар есептер.

Есеп – 1.

Егер, тауардың ағымдағы бағасы 450 теңге, жоспарланған өткізу көлемі 1250 мың дана болса тауар өндіруші үшін, баға деңгейін 27 теңгеге арзандату пайдалы әлде пайдасыз екендігін анықтаңыз. Бәсекелестер де осы кәсіпорын секілді баға деңгейін арзандататындығы мәлім. Баға бойынша сұраныстың икемділігі 1,4%.

Формуласы: ei  =  ∆Q/Q : ∆P/P = ∆Q/∆P x P/Q 

Шешімі:
Бағаның 450 теңгеден 423 теңгеге дейін арзандауы 6% құрайды. Бұл, икемділік 1,4 болғанда, тауарды өткізу көлемі 8,4%-ға артатындығын көрсетеді. (1,4 x 6 % = 8,4 %)  соның нәтижесінде өткізу көлемі 1355 мың дана құрайды.

           -Арзандағанға дейінгі баға бойынша саудадан түсетін түсім:

             450 x 1250мың дана = 562 500 мың теңге.

           - Арзандаған баға бойынша саудадан түсетін түсім:

             423 x 1355 мың дана = 573 165 мың теңге.

             Сонда, саудадан түсетін түсім 10 665 мың теңгеге өсті.  
Есеп – 2.

Спорттық жылы тоқыма киімнің нарықтық бағасын 4000 теңгеден 3200 теңгеге дейін арзандататын болсақ, тоқыма киімнің аптасына сатылатын мөлшері 24 данадан 30 данаға дейін ұлғаяды. Аталған жағдайда саудадан түсетін түсім қалай өзгереді?

Шешімі:
             Жалпы саудадан түсім (TR) = Баға(P) x Сатылған тауар саны(Q).

             TR1 = 4000 x 24 = 96 000 теңге

             TR2 = 3200 x 30 = 96 000 теңге

Бөлшек сауда бағасын арзандату арқылы, саудадан түсетін  жалпы түсімді  тиімді түрде арттыру үшін, өткізілетін тауар санының ұлғайтылған шамасы, әр өткізілген тауардың өлшеміне есептелінген  шығынды өтейтіндей шама болуы қажет:

             Тауардың ең аз мөлшері   = Р1 x q1/ Р2,

Мұндағы: Р1 – ағымдағы баға, Р2  - арзандатылған немесе қымбаттаған баға,

q1 – ағымдағы немесе күтілетін сату көлемі.

Спорттық жылы тоқыма киімнің бағасын одан әрі, 3200 теңгеден 2800 теңгеге дейін арзандату, аптасына тауарды сату шамасының 30 данадан  34 данаға дейін артуына әсер етеді, (3200 теңге x 30) / 2800 . Сонымен, саудадан түсетін түсімді тұрақты шамада (96000 теңге) ұстап тұру үшін, сатылатын тауардың ең аз мөлшері 34 данаға тең.

Есептеу әдістемесі, баға деңгейі әр түрлі  тауар ассортиментіне қолдануға жарамды, егер, бағаны арзандату пайызы бір деңгейде қарастырылатын болса.

Есеп – 3.

Дүкен аптасына 500 дана сыра өткізеді. Сыраның барлық сортының бағасы  5% -ке арзандатылды. Ағымдағы саудадан түсетін түсімді сақтау үшін,  арзандатылған бағамен қанша дана сыра өткізілуі керек екендігін анықтау қажет.

Шешімі:
Барлық тауар тобына баға деңгейін 120 теңге, ал жаңа бағаны 5% шегерімді ескеріп  114 теңге деп алып,  тауарды өткізудің зиянсызығын қамтамасыз ететін, тауар санын(Q) анықтаймыз. Ол, ағымдағы өткізу көлемінің(500дана x 120теңге) бағаның жаңа деңгейіне (114теңге) қатынасы арқылы анықталынады.

                Q = 500дана x 120теңге/ 114теңге = 526 дана сыра, аптасына.

Сыраның барлық сорты бойынша өткізу деңгейі өзгеріссіз қалған жағдайда,  бұл, есептелінген нәтиже, дұрыс болады.  Дегенмен, бөлшек сауда бағасының арзандауы,  сыраның басқаларына қарағанда, ассортименттегі белгілі бір сортына неғұрлым қатты әсер етуі мүмкін. Мұндай жағдайда,  әр сорт үшін, өткізу көлемінің пайыздық өсімінің шегін есептеу қажет. Оны, өткізу көлемінің  керекті өсуінің (526дана), ағымдағы  өткізу деңгейіне(500дана) пайыздық қатынасы арқылы есептейді. Яғни:                                  (526 : 500) x 100 = 105,2%

Аталған жағдайда, баға 5% арзандағанда, сыраның әр сорты бойынша  бәсекелестік қабілеттілігін арттыру үшін, өткізу көлемін өсіру деңгейі 5,2 % -дан артығырақ болуы керек.

Егер де, дүкен қожайыны, бөлшек сауда бағасын арзандату арқылы саудадан түсетін түсімді  25% - ға арттырғысы келетін болса, ол аптасына  (500 x 0,25) : 114теңге = 548 дана сыра өткізуі қажет. Ал, жекелеген сыра сорттары бойынша өткізу көлемінің өсуі 125: 500 x 120 = 30 %.

мұндағы: 125 - саудадан түсетін түсімді  25% - ға арттыру.

Баға белгілеу шеңберінде қолайсыз, тиімсіз жағдайларға әкелетін шешімдер қабылдамас үшін, келесі көрсеткіштерді есептей білу қажет:

· Заласыздықты, жалпы пайда арқылы қамтамасыз ету үшін қажет: өткізу көлемінің пайыздық өсімі;
· Заласыздықты, жалпы пайда арқылы қамтамасыз ету үшін қажет:  саудадан түскен түсімнің пайыздық өсімі.

1). Заласыздықты, жалпы пайда арқылы қамтамасыз ету үшін қажет: өткізу көлемінің пайыздық өсімі  = Бағаның төмендеуі / (Жалпы пайда - Бағаның төмендеуі) x 100%.

Бағаның төмендеуі бұл, өнімнің әр өлшеміне алынатын пайданы жоғалту деңгейін сипаттайды. Ал, жалпы пайда мен бағаның төмендеуінің айырмасы, өнімнің әр өлшеміне кемітілген пайданы көрсетеді.

      2). Бағаның көтерілуімен қалпына келтірілетін, өткізу көлемінің пайыздық төмендеуі = Бағаның көтерілуі /  (Жалпы пайда + Бағаның көтерілуі) x 100%.

Өткізу көлемінің төмендеуінің орны  бағаның өсуімен толтырылады.

Бағаның көтерілуі аталған жағдайда, өнімнің әр өлшеміне есептелінген жалпы пайдаға қосылған құн деңгейін сипаттайды.
Жалпы пайда мен бағаның көтерілуі көрсеткіштерінің қосындысы, өнімнің әр өлшеміне арттырылған пайда мөлшерін береді..

Баға төмендеген кезде, залалсыздық деңгейін жалпы пайда арқылы қамтамасыз ету үшін, саудадан түсетін түсімнің қандай мөлшері қажет екендігін анықтау үшін, ағымдағы жалпы пайда шамасын және баға төмендегеннен кейінгі есептелінген   сатудың пайдалылығы (рентабельділігі) көрсеткішіне  бөлеміз:

  3). Баға төмендегеннен кейін қажет саудадан түсетін түсім = Баға төмендегенге дейінгі сату пайдалылығы / ((Пайда – Төмендеген баға) : (Баға – Төмендеген баға)).
Мұндағы,  (Пайда – төмендеген баға) : (Баға – Төмендеген баға) шамасы, баға төмендегеннен кейінгі  сатудың пайдалылық (рентабельділік) деңгейін көрсетеді.

Баға төмендегенге дейінгі сату пайдалылығы (рентабельділік) - баға төмендегенге дейінгі жалпы пайданы сипаттайды.
Есеп – 4.
Егер  дүкен, жоспарланған өнімді өткізуден түсетін түсім деңгейін сақтап қалғысы келетін болса, бағаны анықтаудың қарапайым әдісін пайдалануға болады. Мысал үшін, шығындар негізінде есептелінген, А және В өнімдерінің бағасын нарық қабылдамады делік...Өйткені нарық үшін өнімнің неғұрлым нақты бағасы –150тенге.

Кесте 2.
	Көрсеткіштер
	Тауар А
	Тауар Б
	Тауар В
	Барлығы

	Жоспарланған өткізім, дана
	3000
	5400
	4200
	

	Шығын негізінде есептелінген баға, тенге
	150,5
	132,2
	154,2
	

	Нарықта өткізу бағасы, тенге
	143,2
	?
	141,7
	

	Жоспарланған түсім, тенге
	451 500
	713 880
	647 640
	1813020

	Сату түсімі, тенге
	429 600
	?
	595 140
	1024740


Калькуляциялық теңестіру әдісі арқылы, жоспарлық түсімді қамтамасыз ететін,  өтімді Б тауарының бағасын анықтаңыз.

Шешімі:

            Орны толтырылмаған түсім =1813020 – 1024740 = 788 280тенге
             Б тауарының бағасы = 788 280 : 5400 = 145,9
2.2. Өз бетімен шығаратын есептер.

Есеп – 1.

Тауардың ағымдағы бағасы -10400 теңге, тауарды өткізудің жоспарланған көлемі – 1 млн. дана. Тауар өндіруші баға деңгейін 400 теңгеге арзандатқысы келеді. Бәсекелестер де осы тауар өндіруші секілді баға деңгейін арзандататындығы белгілі. Сұраныстың баға бойынша икемділігі – 1,6. Тауар өндірушіге баға деңгейін арзандатқан тиімді ме, анықтаңыз?

Есеп – 2.

Шаштараз қызметінің бағасы 800 теңге, оның ішінде шығындар – 550 теңге, пайда 250 теңге, қызмет көрсетудің пайдалылық коэффициенті (пайда/баға) 31,2%. Электр энергиясы тарифтерінің және жалға алу ақысының қымбаттауына байланысты шығындардың 18%-ке өсуі күтілуде.Қызмет көрсетуде пайда деңгейін және пайдалылық коэффициенті деңгейін сақтап қалу үшін қажет баға деңгейін есептеңіз. Егер, сұраныстың баға бойынша икемділігі 1,959 құрайтын болса, тұтынушылар сұранысы қандай деңгейге қысқарады. Алынған нәтижені салыстырыңыз.

Есеп – 3.

Сыра сататын дүкен аптасына 400 дана сыра өткізеді. Ол сыраның барлық сортына  баға деңгейін 5%-ке арзандатса, ағымдағы саудадан түсетін ақша көлемін сақтап қалу үшін , қанша дана сыра сату керек екендігін білгісі келеді. Бағаның бастапқы деңгейі 100%.

Есеп – 4

Тауар айналымы аптасына 10 000теңге, тауарды сату рентабельділігі - 20% дүкен баға деңгейін 10 пайызға арзандату мүмкіндігін қарастырады.

Ағымдағы жалпы пайда деңгейін сақтап қалу үшін, сату көлемін қандай сомаға жеткізу қажет ?

Есеп – 5.

Трамвай аялдамасында транспортты өте бай және кедей адам күтіп тұр. Екі жолаушының қайсысы трамваймен барады, қайсысы таксимен кетеді.

3. Баға саясатының негізгі стратегиялары.

3.1.Әдістемелік нұсқауы бар есептер.

Есеп – 1.

Мебель дүкеніне мамандандырылған фирма ас үй гарнитурын ұсынды. Ас үй гарнитурының бағасы – 110 000 теңге, жеткізіп беру шегерімі 5%, қолма – қол есептескені үшін 2 % шегерім. Транспорт шығындары 1800 теңге.

Қаладағы бәсеке дүкен дәл осындай ас үй гарнитурын  12% қосымша құн салығын, клиентке берілетін 5% шегерім және 3% бөлшек сауда шегерімін қоса есептегенде,   164 776 теңгеге  тұтынушыларға ұсынады .

Фирманың ұсынған ас үй гарнитурын дүкеннің ассортиментіне енгізу дұрыс па, егер баға есебіне 27% сауда қосымша үстемесі енгізілген болса және нарықтағы бәсекені ескеру қажет болса?

Шешімі:

Сату бағасын есептеу.

Бөлшек сауда бағасы – бұл сату бағасы (брутто), яғни сату бағасы (нетто) және қосымша құн салығы жиынтығы болып табылады..

Кесте 3.
	Көрсеткіштер
	теңге

	Сатып алу бағасы
	110 000,00



	- Жеткізіп беруші шегерімі  5%
	5 500,00

	Жоспарланған сатып алу бағасы
	104 500,00

	- Қолма – қол есептескені үшін шегерім 2 %
	2 090,00

	Нақты сатып алу бағасы
	102 410,00



	+Транспорт шығындары
	1 800,00

	Сатып алу бағасы
	104 210,00

	+Сауда қосымша үстемесі 27%
	28 136,70

	Өзіндік құн
	132 346,70

	+ Қосымша пайда, 3,87%
	5 121,81

	Нақты сату бағасы
	137 468,51

	+Клиентке берілетін шегерім, 5%
	6 873,42

	Сату бағасы (нетто)
	144 341,93

	+Қосымша құн салығы, 12%
	17 321,03

	Сату бағасы (брутто)
	161 662,96


Бөлшек сауда бағасы деңгейінің кез – келген өзгерісі келесі екі нәтижені береді:

· саудадан түсетін түсімді ұлғайтады әлде азайтады;

· тауарды өткізу рентабельділігін арттырады әлде кемітеді.

Бөлшек сауда бағалары деңгейін өзгеріске ұшыратпас бұрын, оның мүмкін болатын зардап салдарын бағалаған жөн.

Бөлшек сауда бағасының арзандауы, көптеген тауарлар бойынша өткізу мөлшерінің артуына әсер етеді. Дегенмен, ол саудадан түсетін түсімді арттыруға әсер етеді ме?

Есеп – 2.

А тауарына бөлшек сауда бағасын 10 теңгеден 8 теңгеге дейін арзандататын болсақ, әр апталық сатып алу мөлшері 80 – нен 100 данаға дейін артады. Ал, осы жағдайда саудадан түсетін түсім қалай өзгереді.

Шешімі:

                        Жалпы түсім  (ТR) = Баға (P) х Сатылған тауар мөлшері (Q).

                                                  ТR1 = 10 х 80 = 800 теңге.

                                                   ТR2 = 8 х 100 = 800 теңге.

Бұл жағдайда түсім өзгеріске ұшырамады. Арзандатылған бөлшек сауда бағасының жалпы түсімге әсерінің тиімділігі, сатылған тауардың неғұрлым мол мөлшерімен сипатталады.

                          Сатылатын тауардың ең аз мөлшері  = Р1 х q 1 / Р2,

мұндағы,  Р1 – ағымдағы баға; Р2 – арзандағаннан немесе қымбаттағаннан кейінгі баға;  q 1   - ағымдағы немесе болашақта күтілетін өткізу мөлшері.

А тауарына бағаның 8 теңгеден 5 теңгеге дейін арзандауы, тауарды өткізу көлемінің аптасына 100 данадан 160 данаға дейін артуын қамтамасыз етеді:  
[( 8 теңге х 100 дана) : 5теңге ] = 160.
Саудадан түсетін түсімнің үнемі тұрақты деңгейін қамтамасыз ететін,  өткізілетін тауардың ең аз мөлшері 160 данаға тең.

Есеп 3.

Кәсіпорын белдемше және әйелдер киетін көкірекше өндіреді. Жоспарланған кезеңде 30 000 адам-сағат жұмыс істейді. Мұнда бір адам-сағатта бір көкірекше , әлде үш белдемше тігіледі.

Кесте 4.
	Көрсеткіштер
	Көкірекше
	Белдемше

	Өткізу (сату) бағасы, теңге
	2000
	3000

	Өнімнің бір өлшеміне есептелінген өзгермелі шығындар, теңге
	800
	2400

	Өнімнің бір өлшеміне есептелген жалпы маржа,теңге
	1200
	600

	Өнімнің бір өлшеміне есептелген жалпы маржа коэффициенті, үлес өлшемімен
	0,6
	0,2


Кәсіпорында аталған тауарлардың қандай түрін өндірген тиімді?

Шешімі:
Аталған сұраққа жауап беру барысында, біз шектелген (30000 адам-сағ) уақыт аралығында кәсіпорынға  неғұрлым мол жалпы маржаны қамтамасыз ететін, тауарды анықтауымыз қажет.

Кәсіпорынның еңбек өнімділігі, бір адам-сағатта өндірілетін бір көкірекше және үш белдемшемен  шектеледі. Яғни, кәсіпорында әрбір адам-сағатта өндірілетін жалпы маржа:

· көкірекшеден – 1200 х 1 = 1200теңге

· белдемшеден – 600 х 3 = 1800 теңге.

Осыған сәйкес, 30 000 адам-сағатта  көкірекше - 36млн. теңге, ал белдемше -54млн.теңге жалпы маржа әкеледі. Әрине, бұл тауаларды өткізу нарығының сыйымдылығы жоғары болған жағдайда ғана мүмкін.

Кәсіпорын үшін, өнімнің бір өлшеміне есептелінген жалпы маржаның жоғарғы деңгейдегі коэффициентін беретін көкірекшеге қарағанда, бір адам-сағатқа жалпы маржа сомасының ең жоғарғы деңгейін беретін белдемшені өндірген неғұрлым тиімді.

Есеп 4.
ЖШС «Квант» үй жиһаздарын өндіруге маманданады. Ол, негізінен кітап сөрелерін, ас үй жиһаздарын, саяжай жиһазын шығарады. Өнімнің барлық түрін өткізуден түскен түсім 2373мың теңге, соның ішінде: кітап сөрелері – 772мың теңге, саяжай жиһаздары – 717,2 мың теңге, ас үй жиһаздары – 883,8 мың теңге. Қосымша (жанама) шығындар – 852,8 мың теңге. 
Тікелей шығындар кесте-5-те көрсетілген.
Неғұрлым рентабелді өнім түрін анықтаңыз.

Кесте 5.
	Көрсеткіштер
	Сөре
	Саяжай жиһазы
	Ас үй жиһазы

	Тікелей шығындар, мың теңге
	475,8
	345,8
	460,2

	Жанама шығындар, мың теңге
	104
	296,4
	452,4

	Барлық шығындар, мың теңге
	579,8
	442,2
	912,6

	Саудадан түскен түсім,мың теңге
	772
	717,2
	883,8

	Пайда (зиян), мың теңге.
	192,2
	275,0
	-28,8

	Рентабельділік деңгейі (толық шығындарға), %
	33,1
	62,2
	


Шешімі:
Вариант – 1.Толық өзіндік құн бойынша калькуляциялау.

Бұйымдар бойынша жанама шығындар, оларды өндіруге жұмсалған еңбек шығындарына пропорционалды бөлінеді: кітап сөрелері – 0,2 сағ/дана., саяжай жиһазы – 0,6сағ/дана., ас үй жиһазы – 0,9сағ/дана.

Толық өзіндік құнды калькуляциялау негізінде ЖШС «Квант» ас үй жиһаздарын өндірісін тоқтату арқылы,   рентабельділігі жоғары 33%, кітап сөрелері өндірісін ұлғайта алады.

Вариант – 2.

Қысқартылған шығындар номенклатурасы бойынша шығынға жазу.

Кесте 6.
	Көрсеткіштер
	Сөре
	Саяжай жиһазы
	Ас үй жиһазы

	Саудадан түскен түсім,мың теңге
	772
	717,2
	883,8

	Тікелей шығындар, мың теңге
	475,8
	345,8
	460,2

	Жалпы маржа, мың теңге
	296,2
	371,4
	423,6

	Рентабельділік деңгейі (жалпы маржа тікелей шығындар сомасына), %
	62
	107,4
	92


Пайда = 296,2 + 371,4 + 423,6 – 852,8 = 238,4 мың теңге. Бұл әдісте, есептеу көрсеткіші ретінде жалпы маржа алынады. Соның негізінде өндірістік бағдарлама түбегейлі өзгеріске ұшырайды. ЖШС «Квант» жалпы маржаны талдай отырып, кітап сөрелері өндірісін қысқартады. Ал, саяжай және ас үй жиһаздары өндірісі дамиды.

Вариант – 3.

Өндірістік бағдарламаның сандық шегінің өзгерісі, негізгі көрсеткіштерді талдау негізінде есептелінеді.


      Кесте 7
	Көрсеткіштер
	Барлығы
	Сөре
	Саяжай жиһазы
	Ас үй жиһазы

	Саудадан түскен түсім,%
	100
	32,5
	30,2
	37,3

	Жанама шығындар,(жеке бұйым түрінің саудадан түскен түсіміне пропорционал), мың теңге.
	852,8
	104
	296,4
	452,4

	Жалпы маржа саудадан түскен түсімге, %
	45,9
	38,3
	51,8
	47,9

	Рентабельділік шегі, мың теңге
	1853,8
	721,8
	497,1
	663

	Қаржы беріктігі запасы,мың теңге
	520
	50,4
	220,5
	221,0

	Қаржы беріктігі запасы,%
	22
	6,5
	30,7
	25


Кесте деректерін талдау, саяжай және ас үй жиһаздарын өндіру бойынша 40%тен астам  запас қаржы беріктігі және жалпы маржа көрсеткішінің жоғарғы деңгейімен сипатталады. Бұл осы өндірістерді дамыту тиімді екендігінің айғағы.
3.2. Өз бетімен шығаруға арналған есептер мен тапсырмалар.

Диаграмма 1. Баға саясатына әсер ететін факторлар
Тапсырма 1.

Фирманың  жүргізіп отырған баға саясатының ерекшеліктері мен  даму деңгейіне аталған факторлардың жеке – жеке әсерін талдаңыз?
Тапсырма 2.

Фирманың тауары әлде қызметіне бастапқы баға деңгейін есептеудің кезеңдері көрсетілген:

Диаграмма 2. Бастапқы баға деңгейін есептеу кезеңдері.

Әр кезеңнің мәнін және маңызын жеке сипаттаңыз.

Жоғарыда ұсынылған әрекеттердің жүйелі түрде жалғас екендігінің дұрыстығын түсіндіріңіз.

Әр кезеңдегі жұмыс нәтижелерінің бір – біріне тәуелділігін және оның түпкі нәтижеге әсерін көрсетіңіз.
Тапсырма 3.
Нарыққа жаңа тауарды шығаруды жоспарлап отырған фирма, нарықта тауарды жайғастыру проблемасына тап болады. Фирма жаңа тауарды сапа және баға көрсеткіштері бойынша жайғастыру туралы шешім қабылдауы қажет. Төмендегі кестеде мүмкін болатын сапа – баға арқылы жайғастырудың тоғыз стратегиясы көрсетілген.

Кесте 8
	Баға→
	Жоғары
	Орташа
	Төмен

	Тауар сапасы ↓        
	
	
	

	Жоғары


	1.Сыйақылы үстеме баға стратегиясы
	2.Нарыққа терең дендеп ену стратегиясы
	3. Құндылық маңыздылығы жоғары стратегия

	Орташа


	4.Көтерілген баға стратегиясы
	5. Орташа деңгейдегі баға стратегиясы
	6.Сапалылық стратегиясы

	Төмен


	7.Тонау стратегиясы
	8. Көз алдайтын жылтырау стратегиясы
	9.Құндылық маңыздылығы төмен стратегия


Белгілі бір тауарлар өндірісі бойынша нарықта бірнеше бәсекелес бар деп қарастырамыз. Олардың нарықтағы көшбасшысы нарыққа тауарын №1  сыйақылы үстеме баға стратегиясы бойынша, мүмкін болатын ең жоғарғы бағамен ұсынады, ал басқа фирма қалған стратегиялардың біреуін қабылдайды. Ол неғұрлым сапасы жоғары тауарды өндіре отырып, оған №2 позиция бойынша  орташа баға деңгейін белгілейді. Немесе ол сапасы орташа  тауарды ұсынып, №5 позицияны ұсынады және т.б.. Дегенмен, кез келген фирма нарыққа ұсынылатын позициялар  аумағында нарық көлемін және нарықтың өсу қарқынын зерттеуі қажет. Сонымен қатар, әр позиция шеңберінде нақты бәсекелестер талданып зерттеледі.

Жоғарыда берілген позициялардың барлығын жеке – жеке қарастырыңыз, олардың  әрқайсысының  бір -  бірінен айырмашылығын анықтаңыз.

Тауардың немесе қызметтің сапасына қатыстыра отырып нарықтағы әр түрлі баға позицияларының тікелей және кері тәуелділігін талдаңыз.

Тапсырма 3.

Жалпы өндіріс үрдісін дайындау және ұйымдастыруда белгілі бір жүйелілік болады. Сол сияқты жаңа өнімге баға белгілеуде де жүйелілік қалыптасқан.
Бір – біріне ұқсас өнімдер өндіретін төменде көрсетілген фирмалардың әрқайсысы баға белгілеу жүйесін өзінің қалауымен  басшылыққа алады.

Жеке фирмалардың әрекетінің заңды екендігін бағалаңыз. Сіздің көзқарасыңызға сай қолайлы вариантты таңдаңыз және дәл сол вариантты неге таңдағандығыңызды түсіндіріңіз.

Жоғарғы кестеде ұсынылған кезеңдердің қайсысы неғұрлым маңызды және неліктен? Сіз таңдаған варианттағы қандай кезең неғұрлым маңызды және неліктен?

Тапсырма 4.

Белгілі бір қаланы азық түлікпен толық қамтамасыз ету мәселесін шешу мақсатында, мамандардың көмегімен азық – түлік нарығына қатысты, көтерме сауда және бөлшек сауда нарықтары тексерілді.
Мамандар, жинақталған нақты деректер негізінде, қаланы азық - түлікпен қамтамасыз етуге кедергі келтіретін төмендегі жағдайларды анықтады:

Азық – түлік өндірушілер арасындағы бәсекелестіктің жоқтығы, соның салдарынан баға бәсекелестігінің нашарлығы.
Отандық азық – түліктің сапасының нашар болуы және оның баға деңгейінен көрінбейді.
Тауар өндірушілерден ірі тауар тобын сатып алған кезде ұсынылатын шегерімдер жүйесінің жетілмегендігі.

Тауар өндірушіден тұтынушыға дейінгі аралықта көптеген ірі және ұсақ делдалдардың болуы, соның салдарынан бағаның бірнеше есе қымбаттауы.

Экономикалық жағдаят, инфляцияға байланысты, бағаға қатысты туындайтын мәселелер.

Келесі сұрақтарға жауап беруге тырысыңыз:

Жоғарыда берілген мамандардың қандай тұжырымдарымен сіз келісесіз, ал қай позициялар сіз үшін күмәнді?

Баға саясатының қандай қосымша мүмкіндіктерін пайдалану, нарықтың азық – түлік өнімдерімен толтырылуына көмектесуге мүмкіндік туғызады.

Аталған маңызды мәселелерді шешуде жеке өз жүйеңізді ұсыныңыз.

Тапсырма 5.
Германияның ең жақсы автомобиль компаниялары соңғы кезеңде, габариті кіші автомобильдерді өндірумен неғұрлым белсенді түрде айналысады.А және Б компаниялар нарыққа осындай автомобильдерді шығарды, бірақ олардың экономикалық нәтижелері әр түрлі болды. Олар кестеде көрсетілген:
Кесте 9.
	
	
	А
	Б

	1.
	Автомобиль маркасы
	
	

	2.
	Жасап шығару шығындары,млн. тг.
	4,1
	1,8

	3.
	1 –автомобильді жинақтауға еңбек шығындары, адам-сағат
	40
	28

	4.
	Сату бағасы, млн. тг.
	5,6
	5,6

	5.
	Пайда
	жоқ
	бар


А компаниясының қателіктерін анықтаңыз?
Баға саясатының қандай мүмкіндіктері қолданылмай қалғандығын бағалаңыз?
4. Баға белгілеу әдістері.
4.1.Әдістемелік нұсқауы бар есептер
Есеп 1.

Кәсіпорын айнымалы баға жағдайында белгілі бір жабдықты өндіруге тапсырыс алды. Тапсырысты алу мерзімі -2008 жыл, жабдықты дер кезінде жасап, жеткізу уақыты 2009 жыл. Жабдықтаушының ұсынған айнымалы жағдайы, бағаны келесі құрамдас бөліктерге бөледі:

· материалдар құны - 55%;

· еңбек ақы шығындары -30%;

· тұрақты шығындар - 15%;

2008-2009жылдары материалдардың құны 16%-ке, еңбек ақы деңгейі 30 пайызға артады. Базистік баға ретінде 100 шартты өлшемді алып, өзгерген көрсеткіштерді есепке ала отырып, бағаның өсу пайызын анықтаңыз.

Шешімі:
                       Р = 100 x ( 0,55 x 1,16 + 0,30 x 1,30 +0,15) = 118

Баға өсімі 18% құрайды.

Есеп- 2.
Тіркемесі бар автомобиль 1,5 млн теңге тұрады. Автомобиль тіркемеден 1,3 млн теңгеге қымбат. Автомобиль мен тіркеме, жеке-жеке алғанда қанша тұрады?

Шешімі:
Автомобиль мен тіркеменің құнын А және Т деп белгілеп, келесі тепе- теңдікті аламыз:

А + Т  = 1,5 млн теңге

А – Т  = 1,3 млн. теңге

Тепе теңдіктің оң және сол жақ бөлігін қосатын болсақ, 2А = 2,8 млн теңге

Олай болса, А = 1,4 млн теңге, Т = 0,1 млн. теңге.

Есеп -3

«Казахстан» кинотеатрында кино қарауға келетіндер саны орташа есеппен төмендегідей: егер билеттің құны 550 теңге болса 200 көрермен, 400 теңге болса 300 көрермен, 300 теңге болса 500 көрермен келеді. Кино көрсететін залдың сыйымдылығы – 800 адам.

Неғұрлым мол табыс алу үшін билетті қандай бағамен өткізген дұрыс?

Шешімі:
Есепте берілген нақты деректерді кесте арқылы сипаттайтын болсақ:


                                                                                                                              Кесте 10
	Билет бағасы, теңге
	Көрермендер саны, адам
	Өткізуден түскен түсім,

мың теңге

	550
	200
	110

	400
	300
	120

	300
	500
	150

	200
	800
	160


Кестенің деректері көрсетіп тұрғандай, билеттің бағасы арзандаған сайын, көрермендер саны көбейеді және өткізуден түскен түсім артады. Ұтымды баға 200 теңге.

Есеп – 4.
Тұрмыста кеңінен қолданылатын, көтерме сауда бағасы 12000 теңге ет турағыштың орнына шығарылған, жаңа ет турағыштың өткізу бағасын анықтаңыз? Ет турағыштың негізгі техникалық параметрі, бұл оның  ет  өткізудегі өнімділігі (кг/сағ). Жаңа ет турағыш өнімділігі 15кг/сағ, ал ескі ет турағыш өнімділігі 7 кг/сағ.

Шешімі:
Үлесті көрсеткіштер әдісін пайдалана отырып есептейтін болсақ, өткізу бағасы төмендегідей болады:

Р = 12000 x (15/7) = 25680 тенге.

Есеп – 5.
Баллға негізделген әдісті және төмендегі шартты деректерді  пайдалана отырып, жаңа автомобильдің өткізу бағасын анықтаңыз, егер

Кесте 11.

	Автомобильдер


	Параметрлер

	
	Жабдықталғандығы
	Беріктілігі
	Өткіштігі

	
	балл
	ауырлық коэффициенті
	балл
	ауырлық коэффициенті
	балл
	ауырлық коэффициенті

	негізгі
	40
	0,2
	65
	0,4
	80
	0,4

	жаңа
	65
	0,2
	85
	0,4
	90
	0,4


Негігі модельдің бағасы – 600 000 теңге

Шешімі:
Негізгі модельдің үлесті бағасы немесе бір баллдың бағасы:

Б = 600 000/ 40 x 0,2 + 65 x 0,4 + 80 x 0,4= 9090,90 теңге.

Сонымен, жаңа модельдің бағасы:

Р = 9090,90 x (65 x 0,2 + 85 x 0,4 + 90 x 0,4) = 754 544,70 теңге.

4.2.Өз бетімен шығаруға арналған есептер.

Есеп – 1.

Кәсіпорын айнымалы баға жағдайында белгілі бір жабдыққа тапсырыыс алды делік. Тапсырысты алу мерзімі 2010 жыл, ал тапсырысты орындау (жабдықтау) мерзімі 2011 жыл. Жабдықтаушының ұсынған айнымалы жағдайы, бағаны келесі құрамдас бөліктерге бөледі:

· материалдар құны - 55%;

· еңбек ақы шығындары -30%;

· тұрақты шығындар - 15%;

2010-2011 жылдары материалдардың құны 18%-ке, машина жасау өнеркәсібінде  еңбек ақы деңгейі 27,5 пайызға артады. Базистік баға ретінде 100 шартты өлшемді алып, өзгерген көрсеткіштерді есепке ала отырып, бағаның өсу пайызын анықтаңыз.

Есеп – 2.

Көтерме сауда бағасы 38000 теңге картоп кесетін машинаның орнына шығарылған, жаңа картоп кесетін машинаның өткізу бағасын анықтаңыз?  Картоп кесетін машинаның негізгі техникалық параметрі, бұл оның  картопты кесектеп кесу өнімділігі (кг/сағ). Жаңа картоп кесетін машинаның  өнімділігі 1500 кг/сағ, ал ескі картоп кесетін машинаның өнімділігі 980 кг/сағ. тең.

Есеп – 3.

40500 теңге тұратын, нарыққа енгізілген кір жуатын машинаны алмастыруға арналған, жаңа кір жуатын машинаның бөлшек сауда бағасын анықтаңыз. Негізгі техникалық параметрі -  өнімділік (кг/сағ). Жаңа машинаның өнімділігі 10кг/сағ., игерілген машина  - 6 кг/сағ.

Есеп – 4.

Келісім – шарт жасау кезінде, өнімнің бір өлшемінің құны 900 теңге құрады, оның ішіндегі материалдық ресурстардың үлес салмағы - 60%, еңбек ақы - 20%, және 20%- і басқалай элементтер. Бір квартал өткеннен кейін,  өндірісте тұтынылатын материалдық ресурстардың құны 10%-ке артты, ал кәсіпорындағы  орташа еңбек ақы 15%-ке өсті. Келісім – шарт бойынша өнімді жеткізу уақытындағы, өнімнің бір өлшемінің айнымалы бағасын анықтаңыз.

Есеп – 5.

Тауардың бір өлшемінің салмағы 150 гр. Осы аталған тауардың миллион өлшемінің салмағы қандай болады? (Есепті ауызша шешіңіз.)
5. Нарықты және бағаларды мемлекеттік реттеу.

5.1.Әдістемелік нұсқауы бар есептер.
Ауыл шаруашылығы өнімдеріне сатып алу бағасын қалыптастыру.

Есеп – 1.

Ауыл шаруашылығы өндірістің басқалай салаларынан өзіне тән ерекшеліктерімен өзгешеленеді. Ауыл шаруашылығы табиғи факторларға мүлдем тәуелді, өндірісі маусымдық сипатта болады, өндіріс ұлан ғайыр территорияда жүзеге асырылады және т.б..

Қандай да болмасын инфляция жағдайында, ауыл шаруашылығы тауарларының мүмкін болатын ең жоғарғы бағасы, сұраныстың қандай деңгейі болса да келесі жағдайлармен шектеледі,

Біріншіден, ауыл шаруашылығы өнімдерін тұтынушылардың қаржы – қаражат мүмкіншілігімен, екіншіден, олардың сұраған қымбат бағаны төлеуге әзірлігімен.

Сатып алушылардың . мүмкін болатын инфляция деңгейін ескере отырып, өнімге қымбат баға төлеуге әзірлігі келесі теңсіздік түрінде сипатталады:

мұнда,Ст – сатуға шығарылған кездегі өндірістік шығындар мен орташа пайда нормасын сипаттайтын, тауардың нақты құны;

i – инфляцияның орташа қарқыны;

t - уақыт; Ф – сатып алушының қаржы – қаражат мүмкіншілігі.

Мемлекет экономикалық саясатты жүзеге асыра отырып, ауыл шаруашылығы өнімдері бағасын нарықта қалыптасқан жағдаятқа сай қалыптастырады.Ауыл шаруашылығы кәсіпорындары өндірген және өткізген өнімдерінен түсетін ағымдағы жылдағы  ақшалай қаражаттар, келесі жылы астық өнімін жинағанға дейінгі аралықтағы шығындарды өтеуге жеткілікті болуы қажет.

Мысалы, n – айда, инфляция деңгейін есепке ала отырып, Sn – қаражат жұмсалады:

мұнда, Sо – инфляция болмаған жағдайдағы шаруашылықтың орташа айлық шығындары; i бір айдағы инфляция деңгейі.

Жоғарыда көрсетілген формула бойынша есептелінген,  ауыл шаруашылығы кәсіпорынының өндірген А өнімін өткізуден түскен  қаражат, n айға жетеді:

Осыған байланысты, мемлекеттің  ауыл шаруашылығы өнімін сатып алу және ауыл шаруашылығы өнімдеріне баға белгілеу саясатының бірнеше варианты жүзеге асырылады.Олар:

             1.Мемлекет ауыл шаруашылығы кәсіпорнынан өндірілген өнімінің барлығын белгілі бір бағамен (Рт) сатып алады:

Мұндағы,  Ро – 1 қыркүйектегі сатып алу бағасы: Т - өнімді өткізгеннен бастап, жаңа өнім жинағанға дейінгі кезең (ай есебімен).

Шаруашылықтың жалпы табысы:

           2. Ауыл шаруашылығы кәсіпорыны өзі өндірген өнімін жыл бойына бөліп – бөліп, аралық инфляциялық бағалар бойынша өткізеді Рt < Рт.

    Шаруашылықтың жалпы табысы:

мұндағы Qt-   аралықтағы  әрбір t уақыт кезеңінде өткізілетін өнімнің үлесі.

             3.Мемлекет ауыл шаруашылығы өнімінің барлығын бірден, әлде бөліп – бөліп келесі бағамен сатып алады:

мұндағы  Рх- өнімді жинап алғаннан кейінгі х – айындағы өнімнің бағасы.

Шаруашылықтың жалпы табысы:


әлде

мұндағы  Qх- х айында өткізілген өнімнің мөлшері.

Берілген деректерді қолдана отырып, ауыл шаруашылығы кәсіпорыны үшін неғұрлым қолайлы сату бағасын таңдап алыңыз:

· шаруашылықтың әр ай сайынғы шығындары, (инфляцияны ескерусіз)-10млн тенге;

· бір айдағы инфляция деңгейі - 9 %;

· астықты жинап болғаннан кейін шаруашылық, келесі айларда өз өнімін өткізеді: қыркүйекте – 10%, қазан айы – 20%, қаңтар айы – 30%, маусымда -40%;

· 1 қыркүйектегі сатып алу бағасы -  28мың теңге;

· шаруашылықта өндірілген дән көлемі - 100тонна.

Алынған жалпы табыстан, шаруашылық, барлық өндірістік шығындарын өтеуі қажет, әлеуметтік инфрақұрылымды күту шығындарын өтеп, 5млн. теңге көлемінде алынған несиені қайтаруы қажет. Шаруашылық сатудан түскен ақшаны банкте сақтайды, оның пайыздық ставкасы  r= 7,5%.

6. Бағаның құрамы және құрылымы.

9.1. Әдістемелік нұсқауы бар есептер
Есеп 1.
Барлық тауар тобына бірдей деңгейдегі сауда үстемесі қолданылса, жалпы табыс көлемін, жалпы тауар айналымы бойынша есептеу қолданылады. Егер, сауда үстемесі деңгейі есепті кезеңде өзгеріске ұшыраған болса, сауда үстемесінің  өзгерген әр түрлі деңгейін қолдану кезеңіне тауар айналымы көлемі жеке-дара  есептелінеді.
Тауарларды өткізуден түсетін  жалпы түсім деңгейі тауар айналымы әдісі бойынша төмендегідей есептелінеді:
ЖТ = Т × ЕҮ : 100,

мұнда, Т – жалпы тауар айналымы,

ЕҮ – есептелетін сауда үстемесі,теңге.
ЕҮ = СҮ : (100 + СҮ) × 100,
мұнда, СҮ – сауда үстемесі, %.

Сондықтан, жалпы табыс келесі формуламен анықталады:

ЖТ = Т × СҮ : (100 + СҮ).
ЖШС «Бастау»  сауда фирмасының 2011 жылғы қаңтар айындағы сатудан түскен түсімі – 240 000теңге, соның ішінде ҚҚС - 25714 теңге. Ұйым басшысының бұйрығы бойынша барлық тауарларға  сауда үстеме бағасы 20% құрайды. Өткізілген тауарларға қатысты 2011 жылдың қаңтар айындағы сауда үстеме бағасы (жалпы табыс) 40 000 теңге құрайды.

(240 000 х 20 : (100 + 20)) = 40 000.

Есеп 2.

Жалпы табыс тауар айналымы ассортименті әдісі бойынша да анықталады. Бұл әдіс тауарлардың әр түрлі топтарына сауда үстемесінің әр түрлі деңгейі қолданылған жағдайда пайдаланылады. Ол, үстеме деңгейі бірдей тауарлар енетін тауар топтары бойынша міндетті есепке алуды ұйғарады.

Тауар айналымы ассортименті бойынша жалпы табыс төмендегі формула арқылы есептеледі:

ЖТ = (Т1 × ЕҮ1 +  Т2× ЕҮ2 + ... + Тn × ЕҮn) : 100,

мұнда, Т1,Т2,..., Тn – тауар топтары бойынша тауар айналымы

ЕҮ1, ЕҮ2,..., ЕҮn – тауар топтарының есептелетін сауда үстемесі.
Сонымен,  ЕҮn = СҮn : (100 + СҮn) × 100,

мұнда, СҮ1,СҮ2,..., СҮn – тауар топтары бойынша сауда үстемесі,%.

Келесі негізгі деректер берілген:
Кесте 12
	Тауар топтары
	Тауар айналымы, теңге
	Сауда үстемесі,%

	№ 1 тауар тобы
	25 000
	25

	№ 2 тауар тобы
	6 500
	30

	Барлығы
	31 500
	


Алдымен, әр тауар тобы бойынша, есептелетін сауда үстемесін анықтаймыз.
№ 1 тауар тобы үшін есептелетін сауда үстемесі:

ЕҮ1 = 25 × 100: (100 + 25) = 20.
№ 2 тауар тобы үшін есептелетін сауда үстемесі:

ЕҮ2 = 30 × 100: (100 + 30) = 23,077.

Жалпы табыс (өткізілген тауарлар қатысты сауда үстеме бағасы):
ЖТ = (25 000 × 20 + 6500 × 23,077) : 100 = 6500 теңге.
Есеп 3.

Ағымдағы жылда кәсіпорынның өнімнің бір өлшеміне есептелінген толық шығындары 1500 теңге құрады. Баға деңгейін есептеуге кәсіпорын үшін пайдалылық коэффициенті 25%. Инфляция жағдайында шығындар өсімі 180 теңге болуы мүмкін.

Есептеңіз:

· ағымдағы жылдағы баға деңгейін;

· кәсіпорынның шығындарын толығымен өтейтін жәнеөнімнің бір өлшеміне есептегенде пайда деңгейін бұрынғы қалпында сақтап қалатын баға деңгейін;

· шығындарды өтеумен қатар, 25% пайдалылық коэффициентін қамтамасыз ететін баға деңгейін.

Шешімі

Кесте 13.
	Көрсеткіштер
	Ағымдағы жылдағы мәні
	Шығындарды өтеу және пайда деңгейін сақтап қалатын бағаны есептеу
	Пайдалылық коэффициентін қалпына келтіруді ескеретін бағаны есептеу

	Баға, теңге
	2000
	2180
	2240

	Кәсіпорын толық шығындары, теңге
	1500
	1680
	1680

	Пайда, теңге
	500
	500
	560

	Пайдалылық коэффициенті, %
	25
	22,9
	25


1. ағымдағы жылдағы баға деңгейі: 1500  = 2000 теңге.

                                                              0,75

2.  Кәсіпорын шығындарын толық өтеу үшін баға деңгейін 180 теңгеге арттыру керек, яғни баға 2180 теңгені құрайды, бұрынғы қалпындағы пайда 500 теңгеге тең, ол 22,9 % пайдалылық деңгейін құрайды.

25%  пайдалылық коэффициентін сақтайтын болсақ, пайда төмендегідей есептелінеді:

1680 х 0,25    =  560 теңге, осыған сәйкес баға 2240 теңге.

0,75

Есеп – 4.

Нарықтағы жетекші металлургия компанияларымен келісу саясаты, экспорттық бағалардың үнемі өсімі, доллар бағамының өсімі, және т.б. факторларды ескере отырып болжау жасалынды. Болжау деректері негізінде екінші кварталда қара металлдардың бағасы өсетіндігі анықталынды.

Кестеде көрсетілген деректер негізінде, қара металдар нарығы жағдаятын болжау деректерін пайдалануды бағалаңыз.

Кесте 14.
	Өткізу кезеңдері
	Өткізілген металл мөлшері, мың т.
	Өткізу құны,

мың $
	Бәсеке бағалар,

$/т
	Келісім шарт бағалары,$/т

	1 кв.
	-
	-
	1319
	-

	2кв.
	82
	110290
	1353
	1345

	3кв.
	221
	307 190
	1401
	1390

	4кв.
	254
	362 458
	1431
	1427

	Бір жылда
	557
	779 938
	1376
	1400,24


Болжау дәлелденді,  екінші жарты жылдықта қара металдар нарығында  баға көтерілді. Аталған болжауды пайдалану негізінде фирма бірінші жарты жылдықта тек 82 мың тонна металл өткізді. Ал, екінші жарты жылдықта ол, 475мың тонна металл өткізді. Орташа есеппен келісім шарт бағаларының, бәсекелестердің  жылдық орташа бағаларынан артық болуына байланысты, фирма қосымша (1400,24 - 1376) х 557 = 13 501,68 мың $ артық табыс тапты

6.2. Өз бетімен шығаруға арналған есептер.

Есеп – 1.

Тұтыну қызметінің бағасы (тариф) 2000 теңге, соның ішінде шығындар 1300 теңге, пайда – 700 теңге және қызмет көрсетудің пайдалылық коэффициенті (пайда / баға) – 35 %. Электр энергиясы мен жалға алу ақысы тарифтерінің өсіміне байланысты ,шығындар 18 % -ке артады деп болжануда.

Пайда деңгейін және қызмет көрсетудің пайдалылық коэффициентін - 35%, қамтамасыз ететін баға деңгейін есептеңіз.

Есеп -  2.

Фирманың өнімнің бір өлшеміне есептеген толық шығындары, ағымдағы жылы – 10 000  теңге құрады. Баға деңгейін есептегенде, фирма пайдалылық коффициентін

25% деп алады. Инфляция жағдайында шығындар 2200 теңгеге өсті.

Есептеңіз:

а) ағымдағы жылдағы баға деңгейін;

б) фирманың шығындарын толығымен өтейтін және өнімнің бір өлшеміне есептегенде пайда деңгейін бұрынғы қалпында   сақтайтын бағаны;

в) шығындарды толығымен өтейтін және  25% пайдалылық коэффициентін қамтамасыз ететін баға деңгейін.

Есеп – 3.

Тауар айналымы аптасына 50000 теңге және  өнімді өткізу рентабельділігі 20% дүкен баға деңгейін 10% - ке арзандатады. Ағымдағы жалпы пайда деңгейін бірқалыпты сақтап қалу үшін,  тауарды өткізу көлемін қандай сомаға дейін арттыру қажет?

Есеп – 4.

Кестеде белгілі бір тауарды өндіру мәліметтері берілген:


           Кесте 15

	№
	Көрсеткіштер
	

	1
	Өнімнің бір өлшемінің өзіндік құны, теңге
	1200

	2
	Тауардың бір өлшемін өткізуден түскен пайда, теңге
	292

	3
	Өндіріс көлеміне сай толық өзіндік құндағы өзгермелі шығындардың үлес салмағы
	0,6

	4
	Өндіріс көлемі, мың дана
	100


Фирма баға деңгейін 75 теңгеге арзандатпақ. Баға бойынша ұсыныстың  икемділік коэффициентінің қандай шамасы, фирмаға пайда деңгейін бастапқы қалпында сақтап қалуға мүмкіндік туғызады.

Есеп – 5.

Анықтаңыз:

а) өндірістің қандай деңгейінде кәсіпорын зиянсыз жұмыс істейді;

б)20 000теңге пайда шамасын қамтамасыз ететін өнім мөлшерін(натуралдық шама) ;

Негізгі деректер:

· тұрақты шығындар, бір жылға – 30 000 теңге;

· өнімнің бір өлшемін өткізу бағасы – 10 теңге;

· өзгермелі шығындар, өнімнің бір өлшеміне – 5 теңге;

· ағымдағы өткізу көлемі – 8000 дана;

· өндіріс көлемінің мүмкін болатын мөлшері – 4000 – 12 000 дана.

Есеп – 6.

Кестеде берілген деректер негізінде қант нарығында алдын ала жасалынған жағдаят болжамын іс жүзінде пайдалануды бағалаңыз. Аталған нарыққа әр түрлі жағдаятты қалыптастырушы факторлар әсер етеді. Ол факторлар қарама – қарсы бағыттарда әсер етуі мүмкін. Олар: егіс көлемін ұлғайту және запастағы өнімнің мол мөлшері, ауа – райы жағдайлары, алмастырушы тауарлар бәсекесі, қант бойынша Халықаралық келісім негізінде енгізілетін экспорт квоталары және т.б..

           Кесте 16
	Сатып алу кезеңі
	Сатып алынған қант мөлшері, мың т.
	Сатып алу құны, мың $
	Сатып алу бағасы,  $/т
	Нью –йорк биржасындағы баға, $/т

	1 кв.
	200
	... ...
	135
	130

	2кв.
	300
	... ...
	125
	114

	3кв.
	150
	... ...
	190
	181

	4кв.
	140
	... ...
	210
	199

	Бір жылда
	... ...
	... ...
	... ...
	... ...


Алдын ала жасалынған болжаудың деректеріне сай, екінші жарты жылдықта қант қызылшасы өнімділігінің төмендеуі  және сұраныстың артуы  қанттың нарықтық құнының көтерілуіне тікелей әсер етті.
Есеп- 7.
Кәсіпорын тауар өндірушіден  240 млн.теңгеге өнім сатып алды. Бұл өнімді кәсіпорын 300 млн. теңгеге    өткізді.

Қосылған құн салығы -12% болған жағдайда: 1) тауар өндіруші (жабдықтаушы), 2) сатып алушы кәсіпорын бюджетке қандай салық мөлшерін төлейді.

Есеп- 8.

1. Құс шаруашылығында жұмыртқа өнімінің өзіндік құнының калькуляциясын құрастырыңыз.

2. Жұмыртқа өнімінің бір өлшемін өткізуден  алынатын пайда әлде залалды анықтаңыз.

 Келесі деректер берілген:

      а) шығындар:

· мал азығы – 123 860 мың теңге;
· амортизация -  7694 мың теңге;
· өндірістік жұмысшылардың еңбек ақысы  - 6269  мың теңге;
· технологиялық мақсаттағы қосымша материалдар, жанар жағар май, электроэнергия  - 5528 мың теңге;
· басқалай ұйымдар қызметтері  - 1700 мың теңге;
· шетінеген құс басы – 1347 мың теңге;
· басқалай шығындар  -   2757 мың теңге;
Барлық өндірістік шығындар – 149 155мың теңге, өнімді  нарыққа өткізу шығындары 21 640 мың теңге, жалпы және әкімшілік шығындар  7 795 мың теңге, сый ақы төлеу шығындары – 2330 мың теңге. 

               б) Есепті уақытта – 16 240 мың дана жұмыртқа өндірілген.
               в) Бір дана жұмыртқаны өткізу бағасы (ҚҚС -есептегенде) – 13,52 тенге.

               г)  ҚҚС - 12% өткізу бағасына (ҚҚС – сыз).
Есеп- 9.

· Құс шаруашылығында құс еті өнімінің өзіндік құнының калькуляциясын құрастырыңыз.

· Құс еті өнімінің бір өлшемін өткізуден  алынатын пайда әлде залалды анықтаңыз.

 Келесі деректер берілген:

      а) шығындар:

· мал азығы шығыны жұмыртқа өндіруге аударылған;

· амортизация -  924 мың теңге;

· өндірістік жұмысшылардың еңбек ақысы  - 3824  мың теңге;

· технологиялық мақсаттағы қосымша материалдар, жанар жағар май, электроэнергия  - 3572 мың теңге;

· басқалай ұйымдар қызметтері  - 204 мың теңге;

· басқалай шығындар  -   2757 мың теңге;

Барлық өндірістік шығындар – 5 309 мың теңге, өнімді  нарыққа өткізу шығындары 770 мың теңге, жалпы және әкімшілік шығындар  277,5 мың теңге, сый ақы төлеу шығындары – 82,9 мың теңге. 

               б) Есепті уақытта  өндірілген құс еті  57,2 тонна.

               в) 1 кг құс етін өткізу бағасы (ҚҚС -есептегенде) – 289,13 тенге.

               г)  ҚҚС - 12% өткізу бағасына (ҚҚС – сыз).

10. Нарықтық жағдаятты және баға динамикасын зерттеу әдістері 
7.1. Әдістемелік нұсқауы бар есептер

Есеп - 1.

Тауардың жылдық орташа бағасын анықтаңыз, егер, келесі жағдайлар белгілі болса, тауардың  бір данасының жыл басындағы бағасы 75 теңге, 25.03 – нен  бастап оның бағасы 8 % - ке, ал  7.07 – ден бастап, тағы 10 % -ке қымбаттады.Бір жыл ішіндегі тауарды өткізу айналымы  4000 мың теңгені құрады.  Соның ішінде, аталған жылдың  1- кварталында өткізу айналымы – 800 тың теңге, оның ішінде, наурыз айында – 250 мың теңге, 2 – кварталда 1000 мың теңге, шілде айында 210 мың теңге құрады.

Шешімі:
Баға көтерілгеннен кейінгі баға деңгейін анықтаймыз. 25 наурыздан бастап баға 81 теңге, ал 7 шілдеден бастап, 89,1 теңгені құрады.

Баға өзгеріске ұшыраған айлардағы орташа айлық бағаны анықтаймыз, яғни наурыз және шілде айлары бойынша. Орташа бағаны анықтауда, орташа үйлесімді салмақты формуласын пайдаланамыз.

Наурыз айы бойынша орташа баға = 31 : (24 : 75 + 7 : 81) = 75 теңге 60 тиын

Шілде айы бойынша орташа баға = 31 : (6 : 81 + 25: 89,1) = 88 теңге 57 тиын

Жылдық орташа баға мөлшерін анықтаймыз.

 =     4000  : ((800 – 250) : 75 + (250:75,60)   + (1000 : 81)    + (210 : 88,57 )  + (1990 :  89,1) ) = 84 теңге.

Мұндағы, 1990 теңге, қалған кезеңдегі өткізу айналымы = 4000 – 800 – 1000- 210.

Есеп 2.

Есепті кезеңде бас киімдер - 224 мың теңге, тері бұйымдары – 600 мың теңге, аяқ киімдер – 354 мың теңгеге өткізілді.

Аталған тауарларға бағаның жалпы индексін анықтаңыз, егер, бас киімдердің бағасы 10% -ке, тері бұйымдары - 5% -ке, аяқ киімдер 8% -ке арзандатылған болса.

Шешуі:

Ip = 
[image: image42.wmf];

Ip = (224+600+354)/ 224/0,90 +600/0,95+354/0,92  = 1176/1265,3=0,93

7.2.Өз бетімен шығаруға арналған есептер.
Есеп 1.
Әр ай басында тіркелген тауар бағасы туралы мәліметтер берілген (теңге 1 кг): қаңтар – 150, ақпан – 142, сәуір – 145, мамыр – 152, шілде – 160. Жарты жылдағы тауардың орташа бағасын анықтаңыз.

Есеп 2.

В тауарының бағасы туралы мәліметтер төмендегідей: 1 қаңтар – 192, 1 наурыз - 212 , 1 – сәуір 264, 1 мамыр – 292, 1 шілде – 320.

Өнімнің жарты жылдық бағасының орташа шамасын анықтаңыз.

Есеп 3.
Әр ай басында тіркелген сәбіздің бағасын келесі мәліметтер сипаттайды (теңге 1 кг-на):

1қаңтар   - 160, 1 ақпан – 170,   1 наурыз – 178,    1 – сәуір – 200,    1 мамыр – 185, 1 шілде – 174.

Тауардың жарты жылдағы орташа бағасын анықтаңыз.

Есеп 4.

Сауда орталығында 1 кварталда өткізілген көкөніс өнімдерінің көлемі және айлық орташа бағалары берілген:

Кесте 17
	Көрсеткіштер
	қаңтар
	ақпан
	наурыз

	Орташа айлық баға, 1 кг-ға, теңге
	100
	115
	132

	Өткізілді (сатылды), кг
	1000
	800
	730


Квартал бойынша орташа баға деңгейін анықтаңыз.

Есеп 5.

Тауардың жылдық орташа баға деңгейін анықтаңыз, егер, жыл басындағы тауардың  1 данасының бағасы  1100 теңге болса, 15 наурыздан бастап, баға 20%-ға арзандады, ал 15 шілдеден бастап, ол 12 %-ға арзандады. Жылдық тауар өткізу айналымы 600 мың теңге құрады. Соның ішінде, 1 кварталда – 100мың теңге, оның ішінде наурыз айында – 40 мың теңге . 2 кварталда – 120мың теңге, шілде айында – 50 мың теңге.

Есеп 6.

Тауардың жылдық орташа баға деңгейін анықтаңыз, егер 1 қаңтарда бір дана тауар бағасы 800 теңге деңгейінде болса., ол 11 наурызда 8% - ға қымбаттады,  ал 6 шілдеден бастап 20% - ға өсті. Бір жылдағы тауар айналымы 1200 мың теңгені құрады, соның ішінде – 1 кварталда – 200 мың теңге,  соның ішінде наурыз айында 60 мың теңге, 2 – кварталда 280 мың теңге, соның ішінде шілдеде – 68 мың теңге.

Есеп 7.

Сүт өнімдерін өткізуден тауар айналымы 1 – ші дүкенде 20 мың теңге, 2 – шісінде 24мың теңге, 3 – ші дүкенде 28 мың теңгені құрады. Баға деңгейі: 1- ші дүкен – 180 теңге, 2 – ші дүкен 197 теңге, 3 – ші дүкен 210 теңге. 1 литр сүттің орташа бағасын анықтаңыз?
Есеп  8.

Бірінші кварталда тұздалған қиярдың  30 000 банкасы өткізілді. Бір банканың бағасы 220 теңге. Екінші кварталда  бағасы 235 теңге  20 000 банка өткізілді.

Тұздалған қиярдың бір банкасының орташа бағасын анықтаңыз?
Есеп 9.

«Ел ырысы» нарығында жаңа піскен қиярдың бағасы келесі ретпен арзандады:

1.05 – 650 теңге, 8.05 – 620 теңге, 15.05 – 590 теңге, 21.05 – 550 теңге, 28.05 – 500 теңге. Мамыр айындағы жаңа піскен қиярдың орташа бағасын анықтаңыз?
Есеп 10.

Кестеде А,Б,В тауарларын өткізу мөлшері және бағасы мәліметтері берілген.

Бағаның жеке индекстерін есептеңіз.

Ласперс, Пааше және Фишер формулалары бойынша бағаның агрегаттық индексін есептеңіз.

Алынған нәтижелерді талдаңыз.


Кесте18
	Тауар
	өлшем бірлігі
	1 – ші кезең
	2 – ші кезең

	
	
	Бір өлшем бағасы
	Өткізу мөлшері
	Бір өлшем бағасы
	Өткізу мөлшері

	А
	М.
	1000
	100
	1155
	92

	Б
	Кг.
	350
	220
	391
	258

	В
	дана
	500
	330
	480
	412


Есеп 11.

Кестеде А,В,С,Д тауарларының есепті кезеңдегі тауар айналымы  және тауарды өткізу көлемінің өзгерісі (есепті кезеңді базистік кезеңмен салыстыру арқылы) мәліметтері берілген.


Кесте 19
	Тауар түрлері
	Есепті кезеңдегі тауар айналымы
	Есепті кезеңді базистік кезеңмен салыстырғандағы өткізу көлемінің өзгерісі,%

	А
	185
	- 10

	В
	255
	+15

	С
	200
	+10

	Д
	100
	өзгеріссіз


Анықтаңыз:

Төрт тауар бойынша бағаның жалпы индексін және бағаның өсу есебінен есепті кезеңдегі  тауар айналымының абсолюттік өсімін;

Алынған нәтижені талдаңыз.

Есеп 12.

Тауар айналымы және өткізілген тауарлардың мөлшерінің (санының) өзгерісі мәліметтері берілген:

	Тауар тобы
	Есепті кезеңдегі өзгеру мөлшері,%
	Базистік кезең тауар айналымы, мың теңге
	Есепті кезең тауар айналымы,
мың теңге

	Ет және құс
	+ 15
	6500
	11256

	Балық
	- 5
	2500
	3460

	Май
	+12
	3400
	3056

	Көкөніс
	+3
	1850
	2000


Берілген мәліметтерді пайдалана отырып, бағаның жалпы индексін, физикалық көлем және тауар айналымы индексі анықтаңыз.

Есеп 13.

Құс шаруашылығы бойынша бір дана жұмыртқаны өткізу бағалары берілген. Олар әр айдың басында тіркелген:
	қаңтар
	ақпан
	наурыз
	Сәуір
	мамыр
	маусым

	13,52
	13,59
	14,29
	14,26
	11,18
	8,88

	шілде
	тамыз
	қыркүйек
	қазан
	қараша
	желтоқсан

	7,72
	8,37
	11,36
	13,24
	13,12
	13,39


Бір дана жұмыртқаның  жарты жылдықтағы орташа өткізу бағасын және бір жылдағы орташа өткізу бағасын анықтаңыз?
Есеп 14.

Құс шаруашылығы бойынша ет өнімдерін өткізу бағасы (кг/ теңге) берілген.

	қаңтар
	наурыз
	Сәуір
	мамыр
	шілде

	258,64
	277,72
	289,13
	282,85
	294,20


Құс етінің қаңтар – шілде аралығындағы орташа шамасын анықтаңыз?
Есеп 15.

Құс шаруашылығы өнімі жұмыртқаның жылдық орташа бағасын анықтаңыз? Егер,  1 қаңтарда, оның бір данасының бағасы 13,52 теңге құраса,  ал 15 наурызда оның бағасы 1,1%-ға өсті, ал 1-ші шілдеден бастап, ол 56%-ға төмендеді. Бір жылдағы тауар айналымы – 691 828 мың теңге,  1- кварталда- 231786 мың теңге, соның ішінде наурыз айында – 93528 мың теңге, 2 – кварталда 174 460 мың теңге, шілде айында 45 919 мың теңге.
Есеп 16.

Құс шаруашылығы өнімдері бойынша тауар айналымы және өнім  түрлері бойынша баға деңгейі өзгерісі берілген:
	өнім  түрлері
	Тауар айналымы, мың теңге
	Есепті кезеңдегі баға өзгерісі, % есебімен

	
	Базистік кезең
	Есепті кезең
	

	Жұмыртқа
	760
	692
	- 18

	Құс еті
	42
	48
	+  6

	Өткізілген құс басы
	5
	6,5
	+ 16


Анықтаңыз: 
· бағаның жалпы индексін;

· баға деңгейінің арзандауына байланысты халықтың үнемдеген мөлшерін;

· тауар айналамының жалпы физикалық көлем индексін;

· нақты баға бойынша тауар айналымы динамикасы көрсеткішін;

8.Транспорт тарифтері

8.1. Әдістемелік нұсқауы бар есептер.
Есеп - 1

Өндірістік және сауда кәсіпорындарының тиімді әректін қамтамасыз ету мәселелерінде транспорттық шығындардың атқаратын ролі зор.

Шикізат, жартылай фабрикаттар, дайын өнімді тасымалдау қызметін әр түрлі транспортпен қамтамасыз етуге болады. Дегенмен, нақты бағыт бойынша тасымалдау альтернативті варианттарды ұсынатындығын ұмытпаған жөн. Автомобиль және авиация транспорты ішкі қатынастарда бос тарифтерді ұсынады, яғни тарифтерді фирмалар өзі қалыптастырады.  Ал, жүкті темір жолмен тасымалдау, порт, аэропорт, транспорт терминалдарының қызметтері, су транспортымен ішкі жүк және жолаушыларды тасымалдау Қазақстан Республикасының заңдарына сәйкес мемлекет тарапынан реттеледі.

Нақты бағыт бойынша тасымалдау тіке қатынас бойынша (темір жол транспортымен), аралас қатынас бойынша (су, темір жол транспортымен ) жүзеге асырылады. Едәуір алыс қашықтыққа  жүк тасымалдағанда автомобиль және темір жол транспортын пайдаланады, өйткені кез- келген фирма кіріс темір жолдарына ие емес.

Жүктің иесі үшін, келесі жағдайлар маңызды:  жүктің мүлтіксіз сақталушылығы, уақытында жеткізілуі, транспорт шығындарының аз болуы.

Өндірістік және сауда кәсіпорындарының залалсыз жұмыс жасау мәселелерін шешуде де транспорт шығындарына ерекше мән беріледі.

8.2.Өз бетімен шығаруға арналған есептер.

Есеп – 1.
Транспорттық қызмет көрсететін кәсіпорын бір автомобильге, бір жылға болжау жасады.

· Пайдалы жүру қашықтығы – 40 000 км.

· Табыс – 1 500 000 теңге

· Біртұтас еңбек ақы шығындары –240 000 теңге

· Біртұтас бос тұру шығындар  -32 000 теңге

· Біртұтас эксплуатациялық шығындар –35 000 теңге

Табыс мөлшері және эксплуатация шығындары пайдалы жүру қашықтығына тікелей тәуелді болады.

Орташа өзгермелі шығындар =35 000 : 40 000 = 0,87тенге /км.

Тұрақты шығындар = 240 000 + 32 000 =272 000 теңге

Эксплуатация жағдайлары жүру қашықтығына байланысты өзгеріске ұшырайды, 


                 Кесте 21
	
	Пайдалы жүру қашықтығы,км

	
	20 000
	40 000
	48 000

	Эксплуатациялық шығындар, теңге

өзгермелі
	0,87х 20 000 =

17 400
	0,87 х 40000 =

34800


	0,87 х 48 000 =

41 760

	тұрақты
	272000
	272 000
	272 000

	Барлығы
	289400
	306 800
	1 426 000

	Табыс, теңге
	37,5 х 20 000 =

750 000
	37,5 х 40 000 =

1 500 000
	37,5 х 48000 =

1 800 000

	Пайда, теңге
	- 340 000
	170 000
	374 000


Баға = 1 500 000 : 40 000 = 37,5 теңге / км

Залалсыздық нүктесі  = 272 000 : (1 – 0,87) = 35, 4 мың км.
Пайдалы жүру қашықтығы –25 000 км деп жорамалдайық. Еңбек ақы шығындары жылына 192 000 теңгеге дейін қысқарды. Сонда:
Орташа өзгермелі шығындар =35 000 : 40 000 = 0,87тенге /км.

Тұрақты шығындар = 192 000 + 32 000 =224 000 теңге

Залалсыздық нүктесі  = 224 000 : (1 – 0,87) = 29, 1 мың км.
9. Еңбек нарығындағы баға белгілеу.
9.1.Әдістемелік нұсқауы бар есептер.

Есеп - 1
Қызметкерге келісім шарт бойынша бірінші күні – 1000 теңге, екінші күні – 2000теңге, үшінші күні – 3000 теңге және тағысын тағы жалақы төленеді. 100 күнде қызметкер қанша жалақы алады? (Тез және ауызша шығаруға тырысыңыз.)

Есеп -2
Еңбек ақыны ұйымдастыру тәжірибесінде жалақының негізгі екі формасы қолданылады, олар кесімді және уақыт бойынша жалақы.

Еңбек ақының кесімді формасы жүйелерге келесі әдістер негізінде бөлінеді:
еңбектің кесімді ақысын есептеу (тікелей, жанама, үдеме, аккордты);жеке әлде бригадалық ақыны есептеу;материалдық мадақтау ( жай және сый ақы).

1.Тікелей кесімді жалақыны есептеуде жалпы кесімді жалақы келесі формула бойынша есептеледі:
З = Р х Q,

мұндағы Р – бір данаға есептелінген кесімді баға, тенге.;
Р = Тс  х Ну, әлде Р = Тс  / Нөн,

мұндағы  Тс – жасалынатын жұмыс разрядының тарифтік ставкасы;
Ну – уақыт нормасы;
Нөн - өнімділік нормасы;
Q – орындалынған жұмыс көлемі.

Мысалы, А бұйымына IV – разряд бойынша уақыт нормасы – 55,48 мин., және Б бұйымына V – разряд бойынша уақыт нормасы – 5,22мин., ал тарифтік ставкасы IV – разряд бойынша 47 теңге 50тиын және V – разряд бойынша 53теңге 60 тиын. Осы деректерге сәйкес,  бір данаға есептелінген кесімді баға:
РА =( 55,48 / 60) х 47,50 = 43,92 теңге;
РБ = (5,22 /60 ) х 53,60 = 4,66 теңге.
2.Жанама кесімді ақы, жұмысына қарай кесімді ақы алушы  жанама жұмысшының, қызмет көрсететін  қызметкерлерінің тарифтік ставкасы және нормаланған жұмыс мөлшері арқылы есептелінеді.
Рк =  Тс  / Q,

мұндағы    Тс  - тарифтік ставка, теңге;

Q - нормаланған жұмыс мөлшері.

           3.Кесімді – үдемелі еңбек ақы жүйесі. Мұнда, қызметкердің еңбегі белгіленген негізгі норма шеңберінде тікелей кесімді ақы бойынша төленеді, ал белгіленген негізгі нормадан тыс еңбек мөлшері арттырылған кесімді ақы бойынша төленеді.

 4.Аккордты еңбек ақы төлеу жүйесінде, аккордттық жалақы жиынтығы (Жак), келесі формуламен есептелінеді:
Жак =ΣРак х Q,

Еңбекті жеке формасында аккордты кесімді ақы келесі формуламен анықталады

Рак = Σріqі,

Еңбектің коллективтік формасында –
Рак = (Σріqі) / Q,

мұндағы, рі – жұмыстың і – түріне төленетін ақы, теңге;

  qі - жұмыстың і – түрінің табиғи өлшемдегі мөлшері;

Q – ақырғы нәтиже бойынша табиғи өлшеммен алынған жұмыстың жалпы мөлшері.

Аккордты жүйе шеңберінде тапсырманы орындау мерзімін қысқартқаны (жеделдеткені) үшін сый ақы төленеді. Еңбек ақының бұл жүйесі аккордты –сый ақылы деп аталынады.
 5.Уақыт бойынша еңбек ақы төлеу жүйесінде, уақыт бойынша  қарапайым  және , уақыт бойынша  сый еңбек ақы төлеу бөлінеді.
Қызметкердің еңбек ақысы (ЕАуб) келесі формуламен есептеледі:
ЕАуб  = Тс t,
мұндағы, Тс  - сағаттық тарифтік ставка, теңге;
t    -  өтелген жұмыс уақыты.

Мысалы:  V – разрядтағы  мерзімді жұмысшы қыркүйек айында 158 сағат жұмыс істеді. Бұл разряд бойынша сағаттық тарифтік ставка 110,35 теңге.
Мерзімді жұмысшының жалақысы:
110,35 х 158 = 17435 теңге 30тиын

Уақыт бойынша  сый еңбек ақы төлеу жүйесінде, жұмысшының уақыт бойынша  қарапайым  жүйемен есептелінген жалақы деңгейіне, алдын – ала белгіленген көрсеткіштер бойынша, жұмыста қол жеткізген табыстары үшін, қосымша сый ақы төленеді.
9.2.Өз бетімен шығаруға арналған есептер.

Есеп - 1
Жұмысшының айлық жалақысын қарапайым кесімді еңбек ақыны есептеу тәсілін пайдалана отырып, келесі деректер негізінде есептеңіз:

· Өндірілген өнім мөлшері: бұйым А – 200 дана, Б – 1000 дана.

· А бұйымына IV – разряд бойынша уақыт нормасы – 55,48 мин., және Б бұйымына V – разряд бойынша уақыт нормасы – 5,22мин.,
· тарифтік ставкасы IV – разряд бойынша 105,12теңге  және V – разряд бойынша 110,35теңге.
Есеп -2
Жұмысшының айлық жалақысын қарапайым кесімді еңбек ақыны есептеу тәсілін пайдалана отырып, келесі деректер негізінде есептеңіз:

· Өндірілген өнім мөлшері: бұйым А – 500 дана, Б – 1500 дана.

· Өңдеуге жұмсалынатын уақыт нормасы: бұйым А – 58,22 мин. IV – разряд бойынша  және бұйым  Б – 6,15мин. V – разряд бойынша.

· IV – разряд бойынша  тарифтік ставка 49,12теңге және V – разряд бойынша тарифтік ставка – 55,32теңге.

Есеп -3
Жанама кесімді жүйе бойынша төленетін жұмысшының айлық жалақысын есептеңіз. Бір күндік тарифтік ставкасы 1500 теңге қызметкер екі объектіге қызмет етеді. Олар, сменалық өндірістік тапсырмасы 1000 кг өнім болатын қызметкерлер бригада және  сменалық өндірістік тапсырмасы 500 кг өнім болатын бригада. Жұмыс жасаған бір айдың ішінде, бірінші бригада 32 т өнім, ал екінші бригада 15 т өнім өндірді.

Есеп -4
Қызметкердің бір айлық толық жалақысын анықтаңыз.  VI разрядтағы жұмысына қарай кесімді ақы алушы жұмысшы, өз жұмысын 120% - ке орындады. Оның жалақысы тікелей кесімді ақы бойынша 18000 теңге құрады. Зауыттың ішкі ережелеріне сай, 105%  нормадан  тыс өндірілген өнім үшін, кесімді ақы 1,5 есеге арттырылады.
Есеп - 5

Аккордты – сый ақылы еңбек ақы жүйесі негізінде, жалақы деңгейін анықтаңыз.

Калькуляцияға сай аккордты наряд бойынша жалақы сомасы 45 мың теңге. Жұмысты орындау уақыты – 60 күн. Тапсырманы орындауды жеделдетудің әр пайызына 1% сый ақы төлеу жоспарланған. Бригада жұмысты 55 күнде жасап бітірді.
Есеп - 6
V – разрядтағы мерзімді жұмысшы бір ай ішінде 162 сағат жұмыс істеді. Ол 10 мың теңгенің материалдарын үнемдеді. Сый ақы төлеу ережесіне сай, үнемделген сомадан 40% сый ақы төленеді. Жұмысшының сағаттық тарифтік ставкасы  110,35теңге.
Жұмысшының айлық жалақысын есптеңіз.

Есеп - 7
Инженердің лауазымдық айлық  еңбек ақы мөлшері 65мың теңге. Оған сый ақы төлеу ережесі негізінде әр ай сайын 50% сый ақы төленеді. Бір ай ішінде ол 18 күн жұмыс істеді, оның 3 күні командировкада болды. Сонымен қатар, бір ай ішіндегі 22 жұмыс күнінде ол сырқаттанды.

Инженердің бір айлық жалақысын анықтаңыз.

Есеп - 8
Бригаданың бір ай ішіндегі жалақысын анықтаңыз. Бригадада үш жұмысшы бар. Бірінші жұмысшының күндік тарифтік ставкасы 645,28 теңге, екіншісінікі – 602,30 теңге, үшіншісі – 552 теңге. Бригаданың сменалық жұмыс көлемі – 3000 кг өнім. Бір ай ішінде бригада 70 мың кг өнім өндірді.
Тест сұрақтары

Бірінші тарау.Нарықтық экономикадағы бағаның ролі.
Баға қызметі дегеніміз не?

а)  бағаның түрлері;

б)  баға жүйесі;

в)  бағаның ішкі қасиеттерінің сыртқы көрінісі;

г)  шикізатқа баға қалыптастыру.

2. Бағаның есепке алу қызметі?

а)  экономика салаларының аралығында ұлттық табысты бөлу;

б)  сұраныс пен ұсыныстың тепе- теңдігі;

в)  өнімнің кез келген түрі бойынша,  қоғам үшін, нақты қажеттілікті қамтамасыз ету қандай шығындардан тұратындығын көрсетеді;

г)  салықтарды баға құрамында есепке алу.

3. Бағаның ынталандыру қызметі -

а)  шығындардың ақшалай көрінісін сипаттайды;

б)  шаруашылықтық шешімдерді қабылдаудың негізгі құралы;

в)  ақшалай қаражаттарды арнайы әлеуметтік қорларға бөлу;

г)  әр түрлі тауарлар өндірісі мен тұтынылуын мадақтайтын әлде тойтаратын            ықпал.

4. Баға өндірісті ынталандыруға әсер ететін экономикалық механизмнің құрамына қандай нысандар арқылы енеді:

а)  өткізуден алынатын пайда арқылы;

б)  тауардың сапасы және тұтыну қасиеттері арқылы;

в)  құндылығы өзгеріссіз тауардың бағасын анықтау арқылы;

г)  жоғары(төмендеген) рентабельділік деңгейі, бағаға үстеме(шегерім), баға түрлерін пайдалану.

5. Өлшем функциясы арқылы баға не ретінде көрінеді?

а) баға тауар мен қызметтің бір өлшеміне төленетін және  есептеп алынатын ақша мөлшері ретінде көрінеді;

б)  өндіру шығындары,сонымен қатар маркетингтік шығындар ретінде көрінеді;

в)  рентабельділік деңгейінің төменгі шегі ретінде көрінеді;

г)  баға классификациясының негізі ретінде  көрінеді.

6. Реттеу функциясы -
а)  өндірушімен тұтынушының ақшалай төлеу қабілетіне сай сұраныс пен ұсынысты теңестіреді;

б)  тауардың сапасы және тұтыну қасиеттерін теңестіреді;

в)  құндылығы өзгеріссіз тауардың бағасын анықтайды;

г)  бөлшек сауда, сатып алар бағаны анықтайды.

7. Баға өлшем және есепке алу қызметі арқылы -

а)  өткізу пайдасының артуы;

б)  өзгеріссіз тауардың бағасы;

в)  жинақ қоры;

г)   ақпарат көзі.

8. Іс жүзінде бағаның көмегімен, оның қандай қызметі арқылы макро және микро деңгейдегі барлық құндық көрсеткіштер есептелінеді?

а) өлшем қызметі;

б) бөлу қызметі;

в)  есепке алу қызметі;

г)  қайта бөлу қызметі.

9. Бағаның ынталандырушы функциясы -

а)  өзара келісілген бағаларды қолдануға мүмкіндік туғызады;

б)   баға динамикасының өзгеріске ұшырауына әсер етеді;

в)  уақытша бір кезге дейін өндіріс жалғастыру мүмкіндігі;
г)  тұтынушы мен тауар өндірушінің мүддесін тауар бағасында ескереді.

10. Қайта бөлу функциясы  ,

а)  өнімнің сапасын арттыру және оның көлемін ұлғайтуға қатысты қосымша тырысуын қолдайды;

б)   баға деңгейі мен құрылымына мемлекеттің әсер ету әрекетіне тікелей байланысты;

в)  қажетті пайда алу үшін пайдаланылады;

г) импорт және экспорт өнімдері (тауарлар, қызметтер) бағаларына әсер етеді.

11.Бағаның ынталандырушы функциясы -

а)  өнімнің сапасын арттыру және оның көлемін ұлғайтуға қатысты қосымша тырысуын қолдайды;

б)   баға деңгейі мен құрылымына мемлекеттің әсер ету әрекетіне тікелей байланысты;

в)  қажетті пайда алу үшін пайдаланылады;

г) импорт және экспорт өнімдері (тауарлар, қызметтер) бағаларына әсер етеді.

Екінші тарау. Экономикадағы  баға жүйесі.
1. Баға жүйесі дегеніміз не -

а)   нарықтық жағдаят жиынтығы ;

б)   баға серпінінің жиынтығы;

в)   нарықтағы ауыл шаруашылығы бағаларының жиынтығы;

г)   әр түрлі бағалардың реттелген жиынтығы;

2. Қызмет көрсету айналымының сипатына байланысты келесі баға түрлері бөлінеді

а)  сатылы бағалар;

б)  көтерме сауда бағалары ;

в)  маусымдық бағалар;

г)  сырқы сауда бағалары.

3. Уақыт факторын есепке алуға байланысты бағалар -

а)  тұрақты, икемді болып бөлінеді;

б)  тарифтер түріне бөлінеді;

в)  жарияланған және есептелінген болып бөлінеді;

г)  көтерме және бөлшек сауда бағалары болып бөлінеді.

4. Территорияға тәуелді ықпал етуіне байланысты бағалар,  ... болып                классификацияланады.

а)  бірыңғай, аймақтық, тұрақты;

б)  аймақтық , жергілікті, сатылы;

в) бірыңғай, аймақтық , жергілікті;

г)  аймақтық, сатып алар баға.

5. Баға деңгейі туралы ақпаратты алу тәсіліне  байланысты бағалар

а)  жарияланған, аймақтық болып бөлінеді;

б)  есептелінген, көтерме сауда бағасы  болып бөлінеді ;

в) жарияланған және есептелінген болып бөлінеді ;

г)  жарияланған және есептелінген, франко - бағалары болып бөлінеді ;

6. франко- белгіленген станса бағасы = ?

а)  жеткізуші қоймасындағы тауар бағасы;

б) франко- белгіленген станса бағасы+ тауарды белгіленген стансадан сатып алушы қоймасына дейін жеткізу шығындары  ;

в)   франко- вагон- белгіленген станса бағасы+ белгіленген стансасында тауарды вагоннан түсіру шығындары;

г)  жеткізуші қоймасындағы тауар бағасы + жөнелту стансасына тауарды

жеткізу шығындары:

7. Франко- жөнелту стансасы бағасы өткізу(көтерме) бағасының құрамына

а) жөнелту стансасына дейінгі шығындар енетіндігін көрсетеді  ;

б) жөнелту стансасына дейінгі шығындар енетіндігін көрсетеді сатып алушы қалған транспорттық шығындарды аталған бағаға үстеме ретінде төлейді  ;

в) өткізу(көтерме) бағасына белгіленген стансаға дейінгі барлық      транспорттық шығындар және транспорттан  тауарды түсіру шығындарыда енгізіледі ;

г) транспорттан  тауарды түсіру шығындарыда енгізіледі ;

8.  Адамгершілік, шыншылдық принципінің мәні -

а)  нарық сыйымдылығын қамтамасыз ету;

б)  тұтынушының сұранысы мен ұсыныс аралығындағы тепе-теңдікті қамтамасыз етуі керек ;

в)  халық шаруашылығының әр түрлі салаларының бір қалыпты дамуына мүмкіндік туғызады.;

г)   халық тұтынатын тауарлар мен қызметтер бағасы халықтың барлық бұқара топтары алуы (тұтынуы) үшін арзан болуы және халықтың табыс деңгейіне сай болуы  қажет:

9.  Нарықтық баға  құрылуының ұсыныс жағынан әрекеттегі факторлар, бұл

а)  өнімді тұтыну ерекшеліктері;

б)  өнімді өндіру ерекшеліктері ;

в)  нарық деңгейі;

г)  тауардың орнына қолданылатын алмастырушы тауарлардың  болуы.

10. Сұраныс бағасы -

а)  өндіріс бағасы;

б)  ол сатушының ресми ұсынысында шегерімсіз көрсетіледі;

в)  тұтынушы нарығында қалыптасатын бағалар;

г)   нарықтық баға;

Үшінші тарау. Нарықты және бағаларды мемлекеттік реттеу.
1. Тұрақты тарифтер мен бағаларды белгілеу мемлекеттік реттеудің қандай түріне енеді?

а) нарықтық реттеу әдістері;

б) жанама реттеу әдістеріне;
в) тікелей араласу формалары;
г) мемлекеттік қаржыландыру формалары.

2. Нарық субъектісінің негізделген шығындары және пайданы ескеру арқылы  айқындалған баға -

а) салыстырмалы баға;

б) негізделген баға;
в) нарық бағасы;

г) жарияланған баға.

3. Негізделген баға қалыптастыру кезінде өзіндік құн құрамында ескерілетін шығындар:

а) демеушілік көмек көрсетуге арналған шығындар;

б) табысты жасырғаны үшін айыппұлдар мен өсімпұлдар;

в) ақаудан болған ысыраптарға арналған шығындар;

г)  субъектінің есепке алу саясатында көзделген  әдісті пайдалана отырып  айқындалған амортизациялық аударымдар.

4.  Негізделген баға қалыптастыру кезінде өзіндік құнда ескерілмейді:

а) мәдени – ағарту, сауықтыру және споттық іс – шараларды өткізуге арналған шығындар;

б)  орташа айлық жалақы;

в) материалдық ресурстардың нақты көлеміне негізделе отырып айқындалатын материалдық шығыстар;

г) мемлекеттік бюджет қаражатынан бөлінетін субсидиялар.

5.Бағалардың алдағы уақытта көтерілуі туралы хабарламаға қоса берілетін көрсеткіш?

а) төлем қабілеттілігі;

б) сатылы баға деңгейі;

в) еңбек және жалақы жөніндегі есеп;

г) қор қайтарымы.

6. Баға сараптамасының нәтижесі бойынша, бағаны көтеруге тыйым салу туралы дәлелді қорытынды, Субъектіге қанша күнтізбелік күннен кешіктірмей беріледі?

а) 10;

б) 15;

в) 20;

г) 30.
7. Мемлекеттің баға белгілеу үрдісіне тікелей араласу формасы:

а) тауарлар мен қызметтердің өзіндік құнына енетін шығындарды өзгертуге бағытталған шаралар;

б) тауар өндірушілер, тауар өткізушілер және тұтынушылардың табысын реттеу;

в) нарықтағы тауар ұсынысын ұлғайтуға бағытталған әдістер жиынтығы;

г) маңызды өнім түрлері бойынша мемлекет ұсынатын баға.

8. Жеңілдетілген несие, бюджеттен бөлінетін субсидия және дотация көмегімен –

а) өндіріс шығындары азаяды;

б)  баға деңгейі қымбаттайды;

в) өндіріс көлемі қысқарады;

г) баға деңгейі өзгермейді.

9. Бағаны жанама түрде реттеуге жатады:
а) сауда үстемесінің шектелген мөлшерін белгілеу;

б) рентабельділік нормативінің шектелген мөлшерін белгілеу;

в) өндірілетін және тұтынылатын өнімдерге салық деңгейін реттеу;

г)  шектелген баға деңгейін белгілеу.

10. Қандай шет мемлекетте бағаны мемлекеттік реттеу механизмі рұқсат етілген, ескертілген және жергілікті бағаларды пайдалану арқылы жүзеге асырылады,

а) Норвегия;

б) Испания;

в) Греция;

г) АҚШ.

Төртінші тарау. Бағаның құрамы және құрылымы.

1. Баға құрамы, дегеніміз -

а) бұл, оның пайызбен көрсетілген жекелеген элементтері;

б)нарықтық факторлар әсерінен, оның құрамына енетін абсолюттік    көрсеткіштерінің өзгерісі;

в) бұл, оның абсолюттік көрсеткіштермен көрсетілген, құрамдас элементтері;

г) бұл, пайызбен және абсолюттік көрсеткіштермен сипатталған жеке элементтері.
2. Бағаның құрылымы дегеніміз -

а)  бұл, баға деңгейінің сұраныс пен ұсынысқа тәуелділігі;

б)  бұл, оның құрамына енетін пайда;

в)  бұл, тұтынушы мен тауар өндіруші белгілейтін элемент;

г)  бұл, баға құрамына енетін  жекелеген элементтердің пайыздық көрінісі.
3.Бағаның құрылымы туралы ақпарат қандай мақсаттар үшін қажет?

а) баға стратегиясы мен тактикасын қалыптастыру үшін;

б) делдалдар мен сауда орындарының қосымша төлемдерін есептеу үшін;

в) негізделген баға деңгейін есептеу үшін;

г)  көтерме сауда шығындарын өтеу үшін.
4.Тауарды өткізуден түсетін пайданың барлық шамасы келесі  факторларға тәуелді:

а)   өндіріс көлемі, еңбек өнімділігі;

б) жалпы өткізу көлемі, құрылымы және тауардың әр түрінің бір өлшемінің пайдалылығы;

в) саудадан түсетін түсім және тауар айналымы;

г)  рентабельділік деңгейі және пайдадан төленетін салық мөлшері.
5. Сауда орындарының қосымша үстемелері деңгейі

а)  мемлекет тарапынан реттеледі;

б) нарық конъюнктурасына сай сатушы өз бетімен анықтайды;

в) мемлекет тарапынан реттеледі және нарық конъюнктурасына сай сатушы өз бетімен анықтайды;

г) пайда деңгейіне сай анықталынады.
6. ҚР өндірілген тауар бағасының құрамына келесі салықтар енеді:

а) әлеуметтік салық, акциз;

б) акциз, қосымша құн салығы;

в) қосымша құн салығы, акциз;

г) әлеуметтік салық, қосымша құн салығы, акциз.
7. Баға белгілеу кезінде пайда -

а) жалпы өндірілген өнім мөлшеріне анықталады;

б) тауарлы өнімнің барлық мөлшеріне анықталады;

в) өнімнің бір өлшеміне анықталады;

г) тауар айналымы мөлшеріне анықталады.
8. Кәсіпорындағы жалпы пайда мөлшері -

а) тауарлар мен қызметтерді өткізу негізінде қалыптасады;

б) негізгі қорларды пайдалану деңгейіне сай қалыптасады;

в)  өндірісті мемлекеттік реттеу негізінде қалыптасады;

г)  кәсіпорыннан төленетін салықтарды есепке алу негізінде қалыптасады.
9.Бағаның төменгі шегі -

а) пайда;

б) салық және төлемдер;

в) өзіндік құн;

г) еңбек шығындары.
10.Өткізу бағасының құрамына  енетін, акцизделетін өнімді жасаудың жалпы құны (акцизді қоса есептегенде)  қандай формула бойынша есептеледі?

а)  ЖҚ = (ӨҚх100) : (100 - Т);

б)  А = (ӨҚ /100 – Т ) х 100 х Т / 100;
в)  А= ӨҚ : (100 + Т);

г)  ЖҚ =Т: (100 + ӨҚ).

Бесінші тарау. Баға саясаты: мәні, мақсаттары.

1. Баға саясаты дегеніміз, -
а) өз өнімдеріне қалыптасқан бағалар көмегімен, жүзеге асырылатын кәсіпорынның мақсаттары;

б) нарықты арзан тауарлармен толтыру;

в) тұтыну нарығында ғана баға қалыптастыру;

г)  нарықтық баға белгілеу жағдайында негізге алынатын факторлар мен әдістер жиынтығы.

2.Айналымды қысқа мерзімде ұлғайту мақсатына қол жеткізу -
а) өндірістік шығындардың деңгейі мен құрылымын анықтайды ;

б) тауар өндірудің көлемін көбейту нәтижесінде шығындарды өзгерту ;

в)  нарықты аз уақытта жаулап алу ;

г) делдалдарға  өткізген өнімдеріне  делдалдық процент төленеді.

3. Пайданы қысқа мерзімде барынша көбейту –

а) баға баламасы бойынша алдын ала сұраныс және алдын ала           өндірістік шығындар деңгейі жорамалданады,  мол пайданы қамтамасыз ететіні таңдап алынады;

б) бірнеше баламалық варианттардан, келешекте  қысқа мерзімде мол пайданы қамтамасыз ететіні таңдап алынады;
в) баға баламасы бойынша алдын ала сұраныс және алдын ала өндірістік шығындар деңгейі жорамалданады;

г) кәсіпорынның нарықта өз мүддесін қорғау мақсаты;

4. Нарықтың бағаға сезімталдығының жоғарғы деңгейін ескеретін баға саясаты -
а)  айналымды қысқа мерзімде ұлғайту;

б)  сапа бойынша озат болу;

в)  өнімнің өтімін  барынша ұлғайту;

г)  нарықта  фирманың одан ары күнелтуін қамтамасыз ету:

5. Жоғарғы деңгейдегі өндірістік шығындарды, және осы мақсатта жүргізілетін ғылыми зерттеу жұмыстары шығындарын өтеуді мақсат тұтатын баға саясаты?
а)  айналымды қысқа мерзімде ұлғайту;

б)  сапа бойынша озат болу;

в)  өнімнің өтімін  барынша ұлғайту;

г)  нарықта  фирманың одан ары күнелтуін қамтамасыз ету;

6. Сыйлық баға белгілеу саясаты -
а) өнімнің өтімін  барынша ұлғайту;

б) нарықта  фирманың одан ары күнелтуін қамтамасыз ету;

в) өнімнің өтімін  барынша ұлғайту;

г)  жоғарғы деңгейдегі бағаларды белгілей отырып, нарықтың «қаймағын қалқу».
7. Тауардың өмірлік циклындағы баға саясаты келесі факторларға байланысты:

а) тауардың жаңалық дәрежесіне байланысты тұтынушы сұранысының өзгеруі;

б) тауар өндірудің көлемін көбейту нәтижесінде шығындарды өзгерту;

в) нарықта тауардың өмір сүру мерзімінің ескерілуі;

г)  жоғарыда келтірілген жауаптардың барлығы дұрыс.

8. Өнімнің өтімін  барынша ұлғайтуда ескерілетін негізгі шарттар –

а) нарықтың бағаға сезімталдығы өте зор болса;
б) өндіріс көлемін ұлғайту нәтижесінде өндіріс және өткізу шығындары арзандаса;
в)  бәсекелестер баға деңгейін арзандатпаса;

г)  жоғарыда келтірілген жауаптардың барлығы дұрыс.

9. Фирманың  алдындағы ең қысқа мерзімдік мақсат -
а)   айналымды қысқа мерзімде ұлғайту;

б)  сапа бойынша озат болу;

в)  өнімнің өтімін  барынша ұлғайту;

г)  нарықта  фирманың одан ары күнелтуін қамтамасыз ету.

10. Тауардың қандай өмірлік циклында, тауар өзінің нарықта өмір сүруін аяқтайды, яғни баға төмендейді?

а) тауардың өсу сатысында;

б) тауардың төмендеу сатысында;

в) тауардың жетілу сатысында;

г)  тауарды өндіру және нарыққа шығару сатысы.

Алтыншы тарау. Баға саясатының негізгі стратегиялары.

1.Орташа баға стратегиясы келесі түрде көрінуі мүмкін:

а) нарыққа ену стратегиясы;

б) бейтарап баға белгілеу стратегиясы;

в) «көшбасшыға бағытталу» стратегиясы;

г) мақсатты баға стратегиясы;

2.Жоғары деңгейдегі баға стратегиясы келесі сипатта көрінуі мүмкін:

а) нарыққа ену стратегиясы;

б) жаңа нарықты игеру шығындары бәсекелестер үшін өте қымбат болған жағдайда  ;

в)  кәсіпорын өнімдерін өндіру және өткізу үшін;

г)  өндірістің толық шығындары негізінде бастапқы бағаны есептеу үшін;

3. Әртүрлі шегерімдер қолданылатын баға стратегиясы -

а) «көшбасшыға бағытталу» стратегиясы;

б)  мақсатты баға стратегиясы ;

в)  орташа деңгейдегі баға стратегиясы;

г)  жеңілдікті баға стратегиясы;

4. Жаңа бұйымды өндіру үшін қажет шикізат, материалдар шектеулі мөлшерде болған жағдайда қолданылатын баға стратегиясы -

а)  жоғары деңгейдегі баға стратегиясы ;

б)  мақсатты баға стратегиясы ;

в)  орташа деңгейдегі баға стратегиясы;

г)  жеңілдікті баға стратегиясы.

5. Кәсіпорынның қаржы  мақсаттарын нақтылау, баға стратегиясын қалыптастырудың қандай кезеңіне жатады?

а)  түпнегіздік ақпарат жинақтау кезеңі;

б)  стратегиялық талдау кезеңі;

в)  стратегияны қалыптастыру кезеңі;

г)   стратегиялық талдау және қалыптастыру кезеңі;

6.  Нарықты сегменттік талдау баға стратегиясын қалыптастырудың қандай кезеңіне жатады?

а)  түпнегіздік ақпарат жинақтау кезеңі;

б)  стратегиялық талдау кезеңі;

в)  стратегияны қалыптастыру кезеңі;

г)   стратегиялық талдау және қалыптастыру кезеңі;

7. Тауардың өмірлік циклының ең соңында пайдаланылады -

а) «көшбасшыға бағытталу» стратегиясы;

б)  мақсатты баға стратегиясы ;

в)  орташа деңгейдегі баға стратегиясы;

г)  жеңілдікті баға стратегиясы;

8. Баға құрылуы стратегиясы – бұл ...

а) өз өнімдеріне қалыптасқан бағалар көмегімен, жүзеге асырылатын   кәсіпорынның мақсаттары;

б)  баға деңгейін есептеуде  қолданылатын әртүрлі әдістер;

в) өнімдердің нақтылы түрлеріне нарықтық баға белгілеу жағдайында негізге        алынатын факторлар мен әдістер жиынтығы ;

г) баға саясатының негізгі мақсаттары;

9. Өнімдердің нақтылы түрлеріне нарықтық баға белгілеу жағдайында негізге        алынатын факторлар мен әдістер жиынтығы -

а) баға саясаты деп аталынады;

б) баға жүйесі деп аталынады  ;

в)  баға стратегиясы деп аталынады;

г)  баға белгілеу әдістері деп аталынады;

10. Бейтарап баға құрылуы -

а) орташа деңгейдегі баға стратегиясына тән;

б)  жеңілдікті баға стратегиясына тән;

в) жоғары деңгейдегі баға стратегиясына тән ;

г)төмен деңгейдегі баға стратегиясына тән.

Жетінші тарау. Баға белгілеу әдістері.

1. Мақсатты баға деңгейіне сай баға белгілеу қандай баға белгілеу әдісіне тән?

а) «шығындар – плюс»;
б)  мақсатты баға белгілеу әдісі ;

в)  параметрлік әдістер;

г)  аз шығындар әдісі;
2. Баға белгілеудің нарықтық жағдаятын ескермейтін баға белгілеу әдісі?

а) шығынға негізделген әдістер;

б) эконометрикалық әдістер;

в) нарықтық әдістер;

г) үлесті көрсеткіштер әдісі.

3. Бір жолдық тапсырыс бойынша жасалынатын, сынақ үлгілері мен өнімдеріне баға белгілеуде қандай әдіс қолданылады?

а) эконометрикалық әдістер;

б) нарықтық әдістер;

в) үлесті көрсеткіштер әдісі;

г) шығынға негізделген әдістер.

4.   Р = С* ( 1+ R ), формуласы бойынша баға белгілеу қай әдісте қолданылады?
а) үлесті көрсеткіштер әдісі;

б) регрессивті талдау әдісі;

в) толық шығынға негізделген әдіс;

г) агрегаттық әдіс.

5. Жекелеген өнім түрлері бойынша өзгермелі шығындарға үстеме төлем (Rv) қосу жолымен баға белгілеу, қандай әдіске тән?
а) тікелей шығындарға негізделген әдіс;

б) балл арқылы баға белгілеу әдісі;

в) үлесті көрсеткіштер әдісі;

г) толық шығындарға негізделген әдіс.
6. Бағаның шекті деңгейі ретінде, -
а) пайда алынады;
б) тікелей немесе өзгермелі шығындар саналады;
в) рентабельділік деңгейі алынады;
г) қосымша төлемдер алынады.

7. Өнімнің бір негізгі сапалық көрсеткішін есепке алып, баға белгілеу қандай әдіске тән?
а) эксперттік әдіс;
б) үлесті көрсеткіштер әдісі;
в) балл арқылы баға белгілеу әдісі;

г) тендерлік баға белгілеу әдісі.

8. Бұйымның классификациялық параметрлік топтарын анықтау, бұйым бағасына ең үлкен әсер ететін  параметрлерді іріктеу, баға және параметрлер байланысының формасын таңдау және негіздеу қандай әдіске тән?

а) нарықтық баға белгілеу әдістері;
б) үлесті көрсеткіштер әдісі;

в) эксперттік әдіс;

г) регрессивті талдау әдісі;

9. Соны детальдардың құнын және агрегатты жинақтап құру шығындары мен нормативті пайда деңгейін қосып есептеу арқылы баға белгілеу әдісі?
а) балл арқылы баға белгілеу әдісі;

б) агрегаттық әдіс;

в) нарықтық әдіс;

г) шығынға негізделген әдіс.

10. Ағымдағы баға белгілеу әдісі қандай әдіс тобына жатады?

а) нарықтық әдістер;
б) эконометрикалық әдістер;
в) шығынға негізделген әдістер;
г) параметрлік әдістер.

Сегізінші тарау. Нарықтық жағдаят түсінігі, көрсеткіштері және оны баға болжамында пайдалану.

1.Нарық жағдаяты дегеніміз не?

а) тауардың тұтыну және құндық сипаттамасының жиынтығы;

б) экономикалық үрдістерді реттейтін міндетті тәртіп;

в) тұтыну нарығындағы бөлшек сауда бағасының ай сайын өзгеруіне әсер ететін      жағдайлар жиынтығы;

г) нақты уақыт кезеңінде нарықта қалыптасқан жағдайлар жиынтығы .

2.Нарық жағдаятына келесі ерекше белгілер тән -

а) ұдайы өндіріс үрдісі нарықтық сипатта қарастырылады, оған қарама –қарсылықтардың бірлігі тән ;

б) айналымның ішкі өрісі ғана зерттелінеді ;

в) жағдаятқа үнемі тұрақтылық және дамудың біркелкі еместігі тән ;

г) жағдаят дамуы үнемі біркелкі және оған қарама –қарсылықтардың бірлігі тән.

3.Нарықты жағдаятты талдау және болжаудың маңызды элементтері:
а) кезеңдік факторлардың әсер ету сипаты мен белсенділігі, кезеңнің фазаларын және болашақтағы серпінін анықтау;

б) кезеңдік және кезеңсіз факторлардың қарама қайшылығын анықтау;

в)баға деңгейін анықтауда қолданылатын әдістер жиынтығының кезеңдік факторларға әсер ету деңгейі ;

г)өндірістік шығындардың кезеңсіз факторларға әсері негізінде өндіріс пен капитал шоғырлануы.
4.Өнеркәсіптік өндіріс деректеріне төмендегі көрсеткіштер жатады:

а) ішкі тауар айналымы көрсеткіші, тауар өндірушілердің баға индексі;

б) жұмыссыздық деңгейі, бөлшек сауда тауар айналымы;

в) жұмыссыздық деңгейі, тауар өндірушілердің баға индексі ;

г) өндірістік запастарға және ұзақ мерзім пайдаланылатын тауарларға тапсырыс, жеке табыс және тұтыну шығындары.
5.Іскерлік белсенділік көрсеткіштері -

а) бағалы қағаздар нарығы көрсеткіші, жалпы ішкі өнім;

б) сауда балансы тапшылығы, тауар запасы, өнеркәсіптегі өткізу көлемі ;

в) тапсырыс портфелі, мемлекеттік бюджет тапшылығы, тұтыну несиелері ;

г) тапсырыс портфелі, жасалынған келісімдер сипаттамасы, бағалы қағаздар, инвестиция нарығы көрсеткіштері .
6. Тұтыну бағалары индексі - экономикалық жағдаятты сипаттайтын көрсеткіштердің қай тобына жатады?

а) өнеркәсіп өндірісі туралы деректер;

б) ішкі тауар айналымы көрсеткіштері;

в) сыртқы сауда көрсеткіштері ;

г) несие – ақша өрісін сипаттайтын көрсеткіштер.
7.Жұмыс күші құнының индексі – шет елдерде экономикалық параметрлердің -

а) озық көрсеткіштер элементтеріне жатады ;

б)  кешеуілдеу көрсеткіштер элементтеріне жатады;

в) бір мезгілдік (сәйкес) көрсеткіштер элементтеріне жатады;

г)іскерлік белсенділік көрсеткіштеріне жатады.
8.Қорытынды баға деңгейі ретінде -

а) тұтыну кәрзеңкесі құны көрсеткіші алынады;

б) бағаның жеке индексі алынады;

в) ауыл шаруашылығы өнімдерінің бағасы алынады;

г) өнеркәсіптік өнімнің физикалық көлемінің индексі .
9.Тауар айналымының ақшалай көрсеткіші тіркелетін болса, орташа бағаны анықтауда келесі формула қолданылады -

а) орташа салмақталған хронологиялық;

б) орташа салмақталған үйлесімді;

в) орташа салмақталғаг арифметикалық;

г) орташа хронологиялық.
10.Баға индексін есептеудің қандай формуласында базистік кезеңдегі өткізілген өнім мөлшері алынады -

а) Пааше формуласы;

б) Карлидің формуласы;

в) Эджуорт – Маршал – Боули формуласы;

г)Ласпейрес формуласы .
Тоғызыншы тарау. Тұтыну тауарлар және әлеуметтік қызметтер нарығындағы баға белгілеу.

1. Бөлшек сауда бағасы дегеніміз -

а) әлеуметтік салық қосылған баға;

б) тұтыну тауарларын түпкі тұтынушыға сату бағасы;

в) тұтыну тауарларын сауда орындарына өткізу бағасы;

г) тұтыну тауарларын делдалдардың ұсыну бағасы.
2. Бағалық кемсітушілікті жүзеге асыру жолдары -

а) баға қатарын қалыптастыру;

б) унификацияланған баға белгілеу;

в) дифференциацияланған баға белгілеу;

г) 25%- ға дейін баға белгілеу.
3. Бағаны «саудаласып кеміту» тәсілі баға белгілеудің қандай түрінде қолданылады:

а)  унификацияланған баға белгілеу;

б) баға қатарын қалыптастыру ;

в) 25%- ға дейін баға белгілеу;

г) дифференциацияланған баға белгілеу.
4. «құндылық/ баға» арақатынасын  басқару, баға белгілеудің қандай түрінде мүмкін:

а) баға қатарын қалыптастыру;

б) дифференциацияланған баға белгілеу;

в) унификацияланған баға белгілеу;

г) баға қатарын қалыптастыру.
5. Баға зонасы дегеніміз не?

а) баға қатарына енетін орташа топтық баға аумағында баға ауытқуының тар өрісі;

б)баға қатарына енетін орташа топтық баға аумағында баға ауытқуының кеңөрісі;

в) баға қатарына енетін бағалардың шектен тыс ауытқуы;

г)шектелген баға деңгейінің белгіленген көлемде өзгерісі.
6.Кино, мұражай, театр билеттері, баға белгілеудің қай түріне жатады?

а) интегралдық баға белгілеу;

б) абонемент принципі бойынша баға белгілеу;

в) тұтынылатын қызметтің бір өлшеміне баға белгілеу;

г) кешенді баға белгілеу.
7.  Тарифтері әр түрлі келісімдермен реттелетін қызметтер - .... жатады.

а)тарифтері мемлекет тарапынан реттелетін қызметтерге;

б)тарифтері нарыққа қатысушылармен ресми түрде өздігінен реттелетін қызметтерге;

в) тарифтері нарық механизмдерімен реттелетін қызметтерге;

г) тарифтері өздігінен реттелетін қызметтерге.
8.  Тауар ассортиментін қалыптастыруда кеткен қателіктерді өтеу мақсатында:

а) тауарды арзандатады;

б) тауардың кең ассортимент саясатын жүргізеді;

в)  фирма банкротқа ұшырайды;

г)  артықшылықты баға белгіленеді.
9. тұтыну қызметінің ерекшелігі:

а) тарифтері үнемі тұрақты;

б) қызмет алдын – ала өндіріледі;

в) дайын өнім ретінде сақталынады;

г) сапасының тұрақсыздығы.
10. Қызмет саласы дегеніміз:

а) материалдық және заттық емес қызметтерді өндіретін және өткізетін салалар жиынтығы;

б) материалдық қызметтерді өндіретін және өткізетін салалар жиынтығы;

в) заттық емес қызметтерді өндіретін және өткізетін салалар жиынтығы;

г) әлеуметтік – мәдени салалар жиынтығы.
Оныншы тарау.  Көлік қызметтер нарығындағы баға белгілеу.

1. ҚР жолаушылар тасымалын субсидиялау көлемі 2012жылы ... құрайды:

а)19,4 миллиард теңге;

б) 22,2 миллиард теңге;

в)16,7 миллиард теңге;

г) 22,4 миллиард теңге.
2. ҚР –ң жалпы жүк , жолаушылар айналымындағы темір жол көлігінің үлесі:

а) 50%;

б) 56%;

в) 60%;

г) 66%.
3. Құрылыс жүктері қандай тасымал сегментіне жатады?

а) жоғары кірісті тасымалдар;

б) өз шығынын өтейтін тасымал;

в) төмен кірісті тасымалдар;

г) өз шығынын өтемейтін тасымал.
4. 2015 жылы жолаушылар айналымы қанша пайызға өседі:

а) 19,7%;

б) 11,6%;

в) 23,8%;

г) 20,8%.
5. Қозғалысқа келтіру операцияларына жатады:

а) тұрақта тұрған жылжымалы составты күту шығындары;

б) жылжымалы составтан жүкті тиеуге даярлау шығындары;

в) жылжымалы составтан жүкті түсіруге даярлау шығындары;

г) поездың жүріс жолында жылжымалы составты күту шығындары.
6. Тасымалдау қашықтығы ұлғайған сайын:

а) тонна- километрдің өзіндік құны арзандайды;

б) тонна- километрдің өзіндік құны қымбаттайды;

в) 1 тонна жүкке бастапқы – соңғы операциялар шығыны артады;

г) 1 тонна жүкті тасымалдау шығындары артады.
7. Бастапқы – соңғы операциялар шығындары:

а) 1 тонна жүкке есептегенде өседі ;

б) 1 тонна жүкке есептегенде тұрақты;

в) 1 тонна жүкке есептегенде азаяды;

г) 1 тонна жүкке есептегенде үнемі өзгереді.
8. Контейнерлік тасымал тарифтерін есептеуде:

а) вагонды толтыру нормасына сай төлемдер ескеріледі;

б) оның жүккөтерімділгін толық пайдалану ескеріледі;

в) ұсақ жүктерді тасымалдау тарифтері ескеріледі;

г) жоғарғы деңгейдегі тарифтер ескеріледі.
9. Транспорт өнімінің бір өлшеміне есептелінген тарифтік мөлшерлемені есептеу формуласы:

а) Т = ( ӨҚ + П)/Q;
б) Т =  ӨҚ /Q;

в) Т = ( ӨҚ + БCШ)/Q;

г) Т =  П/Q.
10. Құрылу формасына байланысты тарифтер:

а) жалпы тарифтер;

б) кестелік және желілік болып бөлінеді;

в) жеңілдетілген тарифтер;

г) жергілікті тарифтер.
Он бірінші тарау. Жылжымайтын мүлік, жер нарығындағы баға белгілеу.

1. Жердің нормативтік құны төмендегі жағдайлардың қайсысында қолданылады?

а) жер тұрғын үй-құрылысы мақсатында берілген кезде;

б) жерді пайдалану деңгейін анықтаған кезде;

в)жердің экономикалық тиімділігін анықтаған кезде;

г)жер учаскелерін салыстырмалы түрде талдау барысында.
2. Жерді кепілдікке беріп, несие алған кезде ... қолданылады.

а) жердің нарықтық құны;

б) жердің нормативтік құны;

в) жерді тиімді пайдалану әдісі;

г) жерді қайта бөлу әдісі.

3.  Жер учаскелерін сатуда бөлу әдісі болжайтын әрекеттер реттілігіне не жатпайды?

а) жақсартылған жердің нарықтық құнын анықтау;

б) аймаққа бөлу коэффициентін ескеру;

в) бағаланатынға ұқсас жер учаскесінің нарықтық құнындағы жер үлесінің мәні;

г) құрылысқа қатысты таза операциялық табыс айқындалады.
4.Табыс әкелетін жер учаскесін коммерциялық пайдалану мүмкіндігі, қандай әдісті қолданудың негізгі шарты болып саналады?

а) бос учаске үшін жалдау төлемін капиталға айналдыру әдісі;

б) алу (экстракция) әдісі;

в) қалдық құн әдісі;

г) дамыту әдісі.
5. Жердiң мелиорациялық жай-күйi қанағаттанарлық болса, қандай түзету коэффициенті қолданылады?

а) 0,9;

б) 0,6;

в) 0,7;

г) 0,5.
6. Жер учаскесін пайдаланумен байланысты барлық табыстар мен шығыстарды дисконттау жолымен жер учаскесінің құнын есептеу әдісі:

а) жерді тиімді пайдалану әдісі;

б) қалдық құн әдісі;

в) дамыту әдісі;

г) жерді қайта бөлу әдісі.
7. Төлемақының базалық ставкасы дегеніміз

а) кадастрлық бағалау құны;

б) жер учаскесін сату ақпараты;

в) жер салығы;

г) жер учаскесінің нормативтік бағасы .
8. Потенциалды табысқа байланысты қайтарым мерзімі есепке алынатын жер учаскесінің құны:

а) жердің қалдық құны;

б) жердің нарықтық құны;

в) кадастрлық бағалау құны;

г) жердің нормативтік құны.
9. Жердің нормативтік құны қандай жағдайда қолданылмайды:

а) жерді мемлекеттік қажеттіліктер үшін иелікке алған кезде;

б) жер учаскесін ашық нарықта сату кезінде;

в) жерді мұрагерлікке берген кезде;

г) жерді сыйға тартқан кезде.
10. Жер учаскесімен жасалатын жер рентасын есептеу әрекеті - жерді бағалау әдісінің қай түріне жатады :

а) жерді сатуды салыстыру әдісі;

б) жерді бөлу әдісі;

в)бос учаске үшін жалдау төлемін капиталға айналдыру әдісі;

г) экстракция әдісі.
Он екінші тарау. Еңбек нарығындағы баға белгілеу.
1. Жұмысқа жалдау және шығару жағдайлары, еңбек нарығы факторларының қандай түріне жатады?

а) әлеуметтік фактор;

б) демографиялық фактор;

в) құқықтық фактор;

г) ұйымдық фактор.
2. Еңбектің интенсивтілігі, еңбек нарығы факторларының қандай түріне жатады?

а) демографиялық фактор;

б) әлеуметтік фактор;

в) құқықтық фактор;

г) экономикалық фактор.
3. Еңбек нарығы дегеніміз:

а) баға құрамыеа енетін элемент;

б) жұмыс күші арқылы өнімді өткізуден түсім;

в) жұмыс күшін тауар ретінде сату, сатып алу қатынастар жүйесі;

г) жұмыс күшінің біліктілігін арттыру.
4. Еңбек нарығының экономикалық қызметі:

а) адамдардың қалыпты табыс деңгейін қамтамасыз ету;

б) адамдардың қолайлы жағдайывн қамтамасыз ету;

в) адамдардың біліктілігін арттыру;

г) адамдардың еңбегін тиімді пайдалану, бөлу, реттеу.
5.Еңбек ұсынысына әсер ететін факторлар:

а) жұмыс істейтін белсенді халықтың үлес салмағы және оның өзгерісі;
б)еңбектің өнімділігі;

в) еңбек ресурсы өндірген тауардың нарықтық құны;

г) жұмыс күшінің бағасы.
6. Еңбек сұранысына әсер ететін факторлар:

а) халықтың жалпы саны;

б) жұмысшының жұмсайтын еңбек мөлшері және сапасы;

в) жұмыс күшінің құны;

г) еңбек ресурстарының кәсіби дайындығы.
7. Еңбек нарығы динамикасына әсер ететін демографиялық фактор?

а) өндірістің көлемі және құрылымы;

б) халықтың саны және оның динамикасы;

в) әлеуметтік қамсыздандыру деңгейі;

г) еңбекті, өндірісті және басқаруды ұйымдастыру.
8. Еңбек нарығы динамикасына әсер ететін әлеуметтік фактор? 

а) еңбектің интенсивтілігі;

б) еңбек өнімділігі;
в) нарықтық экономиканың дамуы;

г) білім беру жүйесін дамыту.

 9.Еңбекке ынталандыру, еңбек нарығы динамикасына әсер ететін қандай факторға жатады?

а) әлеуметтік фактор;

б) экономикалық фактор;

в) демографиялық фактор;

г) ұйымдастыру факторы.

10.Еңбек ақының жеке деңгейіне,еңбек әрекеті жүзеге асатын жердегі, қандай объективті жағдай әсер етеді?

а) инфляция жағдайы;

б) жаңа жұмыс орнын қалыптастыру жұмыстары;

в) сыртқы орта жағдайы (температура, ылғалдылық, т.б.)

г) экономикадағы құрылымдық өзгерістер.

Баға белгілеудің негізгі мәселелері бойынша құрылымдық – логикалық схемалар.
Кесте 1.
Баға белгілеу факторлары

	Ішкі факторлар
	Сыртқы факторлар

	Тауардың ерекше қасиеттері
Өндіріс тәсілі

Нарық сегменттеріне бейімделу

Тауардың өмірлік циклы

Серсисті ұйымдастыру

Фирманың беделі

Жарнама, тауарды жылжыту
	Еліміздегі саяси тұрақтылық
Негізгі ресурстармен қамтамасыз етілу

Нарықтық орта

Тауарды жылжыту арнасына қатысушылар
Мемлекеттік реттеудің ауқымы

Салық заңнамасының мүлтіксіздігі

Мемлекеттің сыртқы экономикалық саясаты


	Бәсекелес бағасын арзандатты



	Қандай кезеңге?
-ұзақ мерзім;

-артық тауарларды

жаппай сату үшін

және сатуды ынталандыру

үшін бағаны уақытша өзгерту.



	Қандай мақсатпен?
- нарықтың неғұрлым

көп үлесін басып алу;

-баға деңгейін төмендетуге  және жалпы

сұраныстың көбеюіне себеп болу.


	Нарық сыйымдылығына ол қалай әсер етеді?
- бәсекелестердің артынан бағаны өзгерту жағдайында;

-  өзгермейтін баға жағдайында.





Сурет .1   Баға қалыптастырушы факторлар әсерінің сипаттамасы

Кесте 2.
Сурет 2. Баға белгілеу тәртібі күрделі және көп кезеңді үдеріс:                   


                                                             өткізімді қамтамасыз ету (өміршеңдікті)

                                                             пайданы ең жоғарғы шекке жеткізу

                                                             нарықты ұстап қалу


                                                             сұранысты анықтаудағы айырмашылық-

                                                             тар нарық тұрпатына, сатып алушылар-
                                                             дың баға деңгейіне сезімталдығына бай-
                                                             ланысты болады
                                                              бағаның жоғарғы деңгейін сұраныс анық-
                                                             тайды
                                                              төменгі – тұрақты және өзгермелі шығын
                                                             өзгермелі шығындар коэффициенті
                                                              жалпы және маржиналдық пайда 
                                                              коэффициенті

                                                              бәсекелестердің тауарларының ерекше
                                                              өзгешеліктері, жақсы жағы және кемші-                                                                                              
 
ліктері, олардың бағасы
                                                              бағаның үш деңгейі – ең төменгі, ең 
                                                              жоғарғы және мүмкін болатын оңтайлы
                                                              баға.
                                                              әдістемелер: орташа шығын қосу пайда,
                                                              тауардың сезілетін құндылығы және т.б.

                                                              барлық әсер ететін факторларды зерттеу
                                                              негізінде қалыптасқан баға
                                                              фирманың баға саясаты және баға страте-
                                                              гиясы талаптарына сай келуі қажет
Кесте-3  
Баға бойынша икемді сұранымның жалпы ақшалай түсімге және тұтынушылардың баға өзгерісіне реакциясына әсері

	Икемділік

коэффициенті –нің шамасы
	Сұраныс      икемділігін

анықтау
	Сұраныс икемділігінің

жалпы ақшалай түсімге

әсері
	Тұтынушылар реакциясы

	
	сапалық
	сандық
	баға көтеріл -генде
	баға

арзан -

дағанда
	баға арзан-

дағанда
	баға өскенде

	ЕD > 1
	Икемді
	Сұрайтын

тауарлар санының пайыздық өзгерісі

бағаның пайыздық өзгерісінен артық
	Жалпы ақшалай түсім азаяды
	Жалпы ақшалай түсім көбейеді
	Сатылу көлемі неғұрлым ұлғаяды. Баға арзандау-ына қарағанда, сұраныс тез ұлғаяды.
	Сатып алу көлемі неғұрлым азаяды.

Баға өсуіне қарағанда сұраныс тез кемиді.

	ЕD= 1
	Жеке, бірлі- жарым икемділік
	Сұрайтын

тауарлар санының пайыздық өзгерісі,

бағаның пайыздық өзгерісіне тең
	Жалпы ақшалай түсім өзгермейді
	Жалпы ақшалай түсім өзгермейді
	Сұраныс-тың  ұлғаюы, бағаның арзандау-ына тіке пропорци-оналды
	Сұраныс-тың  кемуі, бағаның өсуіне тіке пропорци-оналды

	ЕD < 1
	Икемсіз
	Сұрайтын

тауарлар санының пайыздық өзгерісі,

бағаның пайыздық өзгерісінен кем
	Жалпы ақшалай түсім көбейеді
	Жалпы ақшалай түсім азаяды
	Баға арзандау-ына қарағанда, сұраныс бәсең ұлғаяды
	Баға өсіміне қарағанда, сұраныс бәсең азаяды.


Кесте 4
Баға деңгейі мен серпініне әсер ететін факторлар

	Бағаның арзандауына әсер ететін факторлар
	Баға өсімін қоздыратын факторлар

	Өндіріс өсімі;
Техникалық прогресс;
Өндіріс шығындары мен айналым шығындарының азаюы;
Бәсеке;
Салықтар мөлшерінің кемуі;
Тікелей байланыстардың ұлғаюы.
	- Өндірістің құлдырауы;
Экономикалық жағдайдың тұрақсыздығы;
Кәсіпорын монополиясы;
Дүрлікпе сұраным;
Айналымдағы ақша массасының өсімі;
Салықтар мөлшерінің артуы;
Еңбек ақы өсімі;
Кәсіпорын пайдасының өсімі;
Тауар сапасын жақсарту;
Сәнге сай өнім өндіру;
Жұмыс күшінің бағамының өсімі;
Капиталды, негізгі қорларды, жұмыс күшін, жерді пайдалану тиімділігінің  төмен болуы.

Сурет-3  Бәсекелік орта түрлері
Кесте 5.
Әр түрлі нарық типтеріндегі баға белгілеу ерекшеліктері
	Нарық сипаттамасы
	Нарық типтері

	
	Еркін бәсеке
	Монополиялық бәсеке
	Олигополия
	Таза монополия

	Баға белгілеу сипаты
	Еркін, бәсекелік
	Сараланған фирмалық өнім нарығы шегінде монополияның басымдылығын ескере отырып бәсекелік баға белгілеу
	Монополияландыру,бірақ азғана бәсекелестердің өзара тәуелді байланыстылы-ғы
	Монополияландыру

	Өнімнің ерекшеліктері
	Біртекті,жиі стандартталған
	Сараланған, бірақ тауар ауыстырмасы тобына жатады
	Біртекті, стандартталған және сараланған болуы мүмкін
	Бірегей, жақын ауымтыр-масы жоқ

	Кәсіпорындар саны- нарық агенттері
	Өте көп
	Көп
	Аз
	Біреу

	Кәсіпорынның нарықтағы бағаны бақылауы
	Бақыланбайды, нарық бағасымен келіседі
	Азғана шектелге мөлшерде бақыланады
	Бақыланады, бірақ мұнда бәсекелестердің реакциясы есепке алынады,және келісім болуы мүмкін
	Монополист бақылайды

	Бағаға қатыссыз бәсеке
	Болмайды
	Маңызды орын алады
	Әдеттегідей
	Маңызды, әр түрлі формасы болады

	Салаға, нарыққа ену жағдайлары
	Кедергілер болмайды
	Біршама оңай
	Қиын
	Жауып тасталған


Кесте 6.
Баға деңгейі өзгерісінің пайдаға әсері
	Пайданың өзгеруі
	Бағаның өзгерісі

	
	Баға көтеріледі
	Баға арзандайды

	Пайданың көбеюі
	Нарық бағаға сезімтал емес
	Неғұрлым төмен бағалар пайданың азаюына қарағанда (икемді нарық), нарықтың сыйымдылығының тез ұлғайтады

	
	Тауардың алғашқы бағасы төмендетілген, тұтынушылар көп төлеуі мүмкін – тауар тапшылығы
	Тауардың алғашқы бағасы көтеріңкі, сұраныс шектеулі болады, баға арзандағаннан кейін ол кенет ұлғаяды

	
	Өндірістік қуаттар шектелген, тапсырыс кәсіпорынның мүмкіндігінен асып түседі
	Тауарды өткізу бағасына қарағанда тауардың бір өлшеміне есептелінген өндірістік шығындар тез азаяды

	
	Нарық сыйымдылығы тез ұлғаяды
	Неғұрлым төмен бағалар жаңа нарыққа шығу мүмкіндігін туғызады.

	
	Неғұрлым жоғары бағалар тұтынушыға тауарды тартымды жасайды
	Кейбір бәсекелестердің нарықтан шығуы

	
	Саладағы бәсекелестердің бағаны көтеруі
	

	Пайда азаяды
	Өнімді өткізу бағаларын көтеру өндірістік шығындардың артуын өтемейді
	Өте төмен бағаларға нарық сезімтал емес (икемсіз), және өткізу көлемі салыстырмалы тұрақты

	
	Бастапқы бағалар дұрыс белгіленген – сатудан түсетін түсімнің көбеюіне қарағанда, өткізу көлемі өте тез азаяды (икемді нарық)
	Бастапқы бағалар дұрыс белгіленген – баға арзандағаннан кейін өткізу көлемі көбейген жоқ (икемсіз нарық)

	
	
	Бәсекелестердің жауап ретінде баға деңгейін арзандатуы,салада ең төмен деңгейдегі баға белгілеу және жаңа тұтынушылардың болмауы

	
	
	Нарыққа жаңа бәсекелестердің енуін болдырмау


	Бәсекелестікті талдау, яғни өнімдердің саралануының ұлғаю және тереңдету мүмкіндіктерін талдау


	Тұтынушыларды талдау, олардың қажетсінуін терең зерттеу және анықтау




	Жайғастыру, фирманың өнімдеріне құндылық түсінігінің қалыптасуы туралы шешім қабылданады





	Маркетинг стратегиясы, яғни құндылықты қалыптастыратын элементтер өнімнің өзі, оны қолдайтын коммуникация әдістері, өткізу арналары



	Бәсекелес өнім


	Қабылданатын құндылық



	Баға


	Шығындар



	Пайда


Сурет 4.     Өнімнің құндылығы және оны баға белгілеуде есепке алу туралы түсінігін             қалыптастыру үрдісі
Кесте
Бағаны мемлекеттік реттеу

	БАҒА

	Бағаны тікелей реттеу әдістері
	Бағаны жанама реттеу әдістері

	а)бағаны әкімшіліктің белгілеуі;
	а) салық салу;

	б)бағаларды тоқтатып қою;
	б)баға айналымын реттеу;

	в)шекті баға деңгейін белгілеу;
	в) еңбек ақы;

	г)пайдалылық деңгейін регламенттеу;
	г) несие саясаты;

	д)бағаны анықтау үшін нормативтерді белгілеу;
	д) мемлекеттік шығындарды реттеу;

	е)бағаны мағлұмдау және т.б..
	е)амортизация нормаларын белгілеу және т.б..


 

Сурет 5. Құндылық әдісі негізінде баға саясатын қалыптастыру


[image: image44]
Сурет-6   Тауардың құндылығы мен бағасы арақатынасы
Баға деңгейін белгілеудің үш бағыты

	Өте төмен баға
	Мүмкін болатын баға
	Тіптен жоғары баға

	Бұл баға деңгейі пайда мөлшерін қамтамасыз ете алмайды
	Өнімнің өзіндік құны
	Бәсекелестер бағасы және тауар алмастырмасы бағасы
	Тауардың бірегей құндылығы
	Осы баға бойынша сұранысты қалыптастыру мүмкін емес


Бөлшек сауда бағасының құрылымы

	Толық өзіндік құн
	Пайда
	Акциз
	ҚҚС
	Сауда үстемесі
	Сауда үтемесіне 

ҚҚС

	Еркін өткізу (көтерме сауда) бағасы ҚҚС есептегенде
	
	

	Еркін бөлшек сауда бағасы




Бөлшек сауда бағасының құрылымы

	Толық өзіндік құн
	Пайда
	Акциз
	ҚҚС
	Көтерме сауда әлде жабдықтау өткізу үстемелері
	Көтерме сауда әлде жабдықтау өткізу ұйымдарының ҚҚС- ғы
	Сауда үстемесі
	Сауда үстемесіне ҚҚС- ғы

	Еркін өткізу (көтерме сауда ) бағасы
	
	
	

	Делдалдардың ҚҚС-ын есепке алғандағы көтере сатып алу бағасы


	
	

	Еркін бөлшек сауда бағасы


Бөлшек сауда бағасының құрылымы
	Толық өзіндік құн
	Пай-

да
	Ак-

циз
	ҚҚС
	Көтер-

ме сауда үсте-

месі
	Көтерме сауда ұйымы-

ның ҚҚС
	Жабдық-

тау өткізу үстеме-

лері
	Жабдықтау өткізу ұйымда-

рының ҚҚС-ғы
	Сауда үсте-

месі
	Сауда үсте-

месіне ҚҚС-ғы

	Еркін өткізу (көтерме сауда) бағасы

	
	
	

	 Делдалдардың ҚҚС-ын есепке алғандағы көтере сатып алу бағасы


	
	

	                                                        Еркін бөлшек сауда бағасы        



Тест сұрақтарының жауаптары:
1. Нарықтық экономикадағы бағаның ролі

 1) в; 2) в; 3) г; 4) г; 5) а; 6) а; 7) г; 8) в; 9) г; 10) б;
2. Баға жүйесі және оның классификациясы

1) г; 2) г; 3) а; 4) а; 5) в; 6) в; 7) б; 8) г; 9) б; 10) в;

3. Баға саясаты: мәні, мақсаттары

1) а; 2) г; 3) а; 4) в; 5) б; 6) г; 7) г; 8) г; 9) г; 10) б;

4. Баға саясатының негізгі стратегиялары

1) б; 2) б; 3) г; 4) а; 5) а; 6) б; 7) г; 8) в; 9) в; 10) а;

5. Баға белгілеу әдістері

1) б; 2) а; 3) г; 4) в; 5) а; 6) б; 7) в; 8) г; 9) б; 10) а;

6. Нарықты және бағаларды мемлекеттік реттеу

1) в; 2) б; 3) г; 4) а; 5) в; 6) г; 7) г; 8) а; 9) в; 10) б;

7. Бағаның құрамы және құрылымы
1) в; 2) г; 3) а; 4) б; 5) в; 6) г; 7) в; 8) а; 9) в; 10) б;

8. Нарықтық жағдаят: түсінігі, көрсеткіштері және оны баға болжамында пайдалану

1) г; 2) а; 3) а; 4) в; 5) г; 6) б; 7) б; 8) а; 9) б; 10) г;

9. Тұтыну тауарлар және қызметтер нарығындағы баға белгілеу

1) б; 2) в; 3) г; 4) в; 5) а; 6) в; 7) б; 8) а; 9) г; 10) а;

10.Көлік қызметтері нарығындағы баға белгілеу

1) б; 2) в; 3) в; 4) в; 5) г; 6) а; 7) б; 8) б; 9) а; 10) б;

11.Жер нарығындағы баға белгілеу

1) а; 2) б; 3) г; 4) в; 5) а; 6) в; 7) г; 8) г; 9) б; 10) в;

12.Еңбек нарығындағы баға белгілеу

1) в; 2) г; 3) в; 4) г; 5) а; 6) в; 7) б; 8) г; 9) а; 10) в;

Глоссарий.

Аукцион бағасы – аукцион өткізу барысында ресми тіркелген тауар бағасы. Тауардың бірегейлігін, сирек кездесетін қасиеттерін және белгілерін қамтып көрсететіндіктен нарықтық бағадан ерекше өзгеше болады.

Әлемдік нарық  бағасы–  жүйелі сипаттағы және төлемдерді еркін айырбасталымды валютаны қарастыратын  ірі экспорт – импорттық операциялар жүзеге асырылатын баға. Әлемдік нарық  бағасы ретінде тауар өндіруші – компания және осы өнімге сайма – сай  өнімді экспорттаушылардың  экспорттық бағалары, ал жекелеген мемлекеттер нарығында  - негізгі тауар өндіруші бағасы алынады. Мысалы, болат және прокат үшін әлемдік нарық  бағасын қалыптастыруда ЕО (ФРГ, Белгия, Франция) мемлекеттерінің экспорттық бағалары алынады. Кейбір мыс, қалайы және т.б. шикізат тауар түрлеріне Ә.Н.Б. қалыптастыруда шешуші рольді биржа бағаламасы алынады. 

Әдіс. Ағымдағы баға әдісі - өнеркәсіптің осы саладағы кәсіпорындарының бірлескен ұтымды шешімдерінің нәтижесі. Шығындарды өлшеу қиын болғанда, нарықта тауар үшін қолданылатын баға. А.б.ә. қолдануға көшбасшының (жетекші) соңынан еретін фирмалар қызығушылық танытады. 

А.б.ә. біртекті тауарлар нарығында қолданылады, өйткені бәсекелестік дәрежесі жоғары нарықта біртекті тауарларды өткізетін фирманың баға деңгейіне тигізетін әсері шектеулі болады. Мұндай жағдайда фирманың негізгі мақсаты - өндірістік шығындарды бақылау.

Әдіс. Фирманың бастама бағаны есептеу әдістемесі – баға белгілеу мәселелерін қоюды енгізетін біртұтас бағалау, сұранысты анықтау, өндірістік шығындарды бағалау, бәсекелестердің бағасын және тауарларын талдау,  баға белгілеу әдісін таңдау, ақырғы бағаны белгілеу.

Әдіс. Баға белгілеу әдістері – тауар бағаларын анықтау тәсілдері. Әкімшілік, шығынға негізделген (өндірістік шығындар бойынша), нарықтық, келісімшарттық, парметрлік(эконометрикалық) баға белгілеу әдістері бөлінеді.

Баға. Мүмкін болатын ең төмен (аз) баға – 1. екі элементтің қосындысы: тауарды өндіру шығындары және осы кәсіпкердің көзқарасынша тауар өндірісіне шығындалған, мүмкін болатын ең аз капитал деңгейіне есептелінген пайда; 2. есеп айыратын көрсеткіш; ол тауар өндірісі басталуына дейінгі кезеңде анықталады.

Баға – тауар құнының ақшалай көрінісі.

Бағалар ауқымы –нарықтық бағаларды айқындау әдістерінің бірін немесе ақпарат көздерін қолдану нәтижесінде айқындалған нарықтық бағалардың ең төменгі және ең жоғарғы мәндерімен шектелген нарықтық бағалардың бірқатар мәндері.

Баға белгілеу - әрбір нақты уақыт мерзімінде, қоғамдық ұдайы өндірістің қарқыны мен пропорциясын экономиканың дамуы заңдарының талаптарына сай қамтамасыз ету мақсатында,  біртұтас жүйені құрушы бағаның деңгейі, құрылымы, динамикасын құру процесі.

Баға белгілеу. Мемлекеттік баға белгілеу– уәкілетті мемлекеттік органның  мемлекеттің баға саясатын, бюджет жағдайын, экспорттық және импорттық мүмкіндіктерін ескере отырып, тауар бағасын белгілеуі. Мемлекет, заңды түрде мемлекет тарапынан реттелетін разрядқа енгізілген тауарларға ғана баға белгілейді. Бағаны мемлекеттік реттеуге тікелей баға белгілеуден басқа, жекелеген өнім түрлеріне шектелген пайдалылық нормативтерін бекіту және жекелеген өнім топтарына ең төмен әлде ең жоғарғы баға деңгейін белгілеу де жатады.

Баға белгілеу. Алаяқтық баға белгілеу – тауар дәл қазіргі деңгейінен төмен бағамен сатылады деп жариялау. « Екеуі бір өнімнің бағасымен» деген ұранмен өнімді заңсыз сату. Егер, мұнда өнімнің бір өлшемінің бағасы, өнімнің екі өлшемінің шығындарын өтеуді қамтамасыз ететін деңгейге дейін көтерілсе.

Баға белгілеу, толық шығындар негізінде – тікелей өндірістік шығындар және тұрақты шығындар жиынтығын, яғни толық шығындарды есепке ала отырып, баға белгілеу әдісі. Баға толық өндірістік шығындар және белгіленген пайданың қосындысы  ретінде қарастырылады. Одан ұсыныс бағасы қалыптасады.

Баға белгілеу, тауар өндіруші деңгейінде - өндіруші  нақтылы тауарға, қызметке бағаны өз өндірісіндегі өзіндік құнға, шығын элементтерін талдау нәтижесіне, қолданыстағы заңнамаға сәйкес  нарықтағы жағдаятты есепке алуға байланысты белгілейді. Әдістемелік тұрғыда баға белгілеу өндіріс салалары бойынша өзгешеленеді және нарықтың құрылымын ескереді.

Баға белгілеу, психологиялық факторларды ескеру негізінде - тұтынушының өнімді қабылдауына  өнім бағасының әсер ету мәселелерін есепке алу арқылы баға белгілеу тәсілі. Бұл тәсілдің бірнеше шегі бар:  а) өнімнің ерекшелігін, айрықша екендігін сендіру мақсатында халық тұтынатын тауарларға ең жоғарғы баға   белгілеу.

б)  қалың бұқара тұтынатын технологиялық жағынан күрделі тауарлардың  сапасы жоғары екендігіне  және өнімнің мінсіз жұмыс істейтіндігіне сендіру мақсатында жоғарғы деңгейдегі баға белгілеу. Бұл, тұтынушылар,  сауда маркаларымен нарық өнімдерінің сапасын жетік білмеген жағдайда, сатып алу шешіміне әсер етеді. Аталған жағдайда, баға тұтынушылар үшін – сапа индикаторы болып саналады.

в) жиі сатып алынатын және таныс өнімдерге салыстырмалы төмен баға деңгейін белгілеу,  бұл аздаған ақшаға жарамды тауар сатып алу әсерін туғызады.

Баға белгілеу моделі –бағаны қалыптастыру механизімін көрсететін модель.

Баға бойы – тауарлардың сапасына және олардың тұтыну қасиеттеріне, бәсекелестердің баға деңгейіне,  нарық жағдаятына, кеден төлемдеріне, акциз, төлемдер, сұраныс пен ұсынысқа байланысты тауарларды белгілі бір диапазонда бойға түзу.

Баға масштабы – 1. жалпыға бірдей эквиваленттің кейбір өлшемдері арқылы тауар бағасын белгілеуге мүмкіндік беретін ақшаның техникалық функциясы,  соның ішінде мемлекетте ақша өлшемі ретінде алынған алтын мен күмістің мөлшері және оның еселі бөліктері; 2.  белгілі бір елде  ақша өлшемі ретінде қабылданған алтын мен күмістің мөлшері және оның еселі бөліктері.

Баға белгілеу мақсаттары – баға белгілеу арқылы шешілетін мәселелер; өзіне меншікті өнімдеріне баға белгілеуде кәсіпорынның жалпы және жеке мақсаттарын ескеру.

Баға белгілеу әдісін таңдау -  өткізуді ынталандыру, саудадан түсетін ақшалай түсімді арттыру әлде бұрынғы қалпында сақтап қалу, қосымша шығындарды және факторларды  есепке алу мақсатында өткізілетін өнімге әлде қызметке баға қалыптастыру әдісін таңдау.

Баға белгілеудегі стратегия – халық шаруашылығында жалпы қаржы тұрақтылығына бағытталған мемлекеттің жалпы экономикалық саясатының бөлігі. Іс жүзінде бұл инфляцияны ең төмен деңгейге дейін түсіру.  Инфляциямен күрес тәсілдерінің бірі ретінде баға белгілеу қарастырылады. Өнеркәсіптің базалық салаларында бағаны дұрыс қалыптастыру стратегиясы халық шаруашылығындағы жалпы баға деңгейін және инфляциялық үдерістің динамикасын айқындайды. Халықтың табысы динамикасымен тұтыну секторындағы баға белгілеуді өзара үйлестіру тіршілік деңгейін анықтайды. Халық шаруашылығындағы құрылымдық өзгерістер, неғұрлым тиімді өндірістерді қолдау, өндірістік ресурстарды ұтымды пайдалану, ғылым сыйымдылығы жоғары салаларды дамыту таңдап алынған баға белгілеудегі стратегияға тікелей байланысты. Баға деңгейі және оның ара қатынасы – бұл әр түрлі жобалардың мүмкін болатын тиімділігін бағалауға мүмкіндік беретін  неғұрлым ұтымды инвестициялар үшін өзгеше бағдар болып табылады. Б.б.с. ұлттық өндірісті қорғауға бағыттала отырып,тиімді импорт пен экспортты ынталандырады. Дұрыс қалыптасқан Б.б.с. халық шаруашылығының тұрақты дамуына және халықтың тіршілік деңгейінің артуына мүмкіндік туғызады.

Баға белгілеу стратегиясы – компанияның ұзақ мерзімдік шаралары, ол келесі кезеңдерден тұрады: 1. компания баға ұсынысының мақсаттарын анықтайды (өміршеңдігі, ағымдағы пайданы, ағымдағы табысты, өткізу көлемін, нарықты қамту әлде «баға-сапа»көрсеткіштері бойынша жетекш болуды  ең жоғарғы шекке жеткізу); 2. әрбір мүмкін болатын баға деңгейінде өткізу көлемін бағалайды. Сұраныс неғұрлым икемсіз болған сайын компания соғұрлым жоғарғы баға деңгейін белгілейді; 3. маркетинг қызметінің ұсынысын ескере отырып, әр түрлі деңгейдегі өндіріс көлеміндегі өндірістік шығындар деңгейін анықтайды; 4. бәсекелестердің өндірістік шығындарын, бағасын және ұсыныстарын талдайды; 5. баға белгілеу әдістерінің бірін таңдайды; 6. баға деңгейіне психологиялық ықпал жасайтын факторлар, баға белгілеу саясатына әсер етуші факторлар және бағаның нарық субъектілеріне әсерін ескере отырып компания ақырғы бағаны белгілейді. 

Бір баға заңы – экономикалық ереже, сауда тосқауылдары  және транспорттық шығындар болмаған жағдайдағы бәсекелестіктің бірдей тауарларды барлық мемлекеттерде бірдей бағамен сатуды қамтамасыз етуі.

Баға демпингі – сатылатын тауарлар бағасын әдейі арзан бағамен сату; тауар бағасын жасанды түрде төмендету; бәсекелестерді нарықтан ығыстырып шығару және өз тауарларының  сату көлемін арттыру құралы ретінде пайдаланылады .

Баға заңы -  заң, осы заңға сәйкес тауар бағасы оның құны арқылы анықталады, және материал құнына тәуелді бола отырып, сұраныс пен ұсыныс арасындағы арақатынас әсерінен тауар құны аумағында ауытқиды.

Баға зонасы – баға қатарына енетін орташа топтық баға аумағында бағаның ауытқуының тар диапазоны.

Баға индексі – уақыт бойынша әлде территориялық тұрғыда тауарлардың орташа деңгейінің салыстырмалы өзгерісін сипаттайтын көрсеткіш.

Баға категориясы – баға топтары, разрядтары (мысалы, бөлшек сауда,сатып алу, көтерме сауда, өткізу).

Баға  кемсітуі – ұқсас тауарларды тұтынушыларға әр түрлі бағалармен сату тәжірибесі.

«Бағаның көтерілуі» - бағаның қысқа мерзімдік көтерілуі.

Баға қатары – белгілі – бір нарықта әрекет ететін бір немесе барлық фирмалардың бірдей модификациялы тауарларына әлде әр түрлі модельдерге бір мезгілдегі бағалардың ара қатынасы.

Бағаның өлшем бірлігі – бағаны өлшейтін шама; ол тауардың өзгешелігіне байланысты және аталған тауарды әлемдік нарықта сатуда қалыптасқан тәжірибеге байланысты болады. Келісімшарттағы баға: тауардың белгілі сандық өлшеміне, аталған тауар саудасында қолданылатын өлшем бірлігінде (салмақ, ұзындық, аудан, көлем, дана, комплект және т.б. әлде есептік өлшемдер – жүздік, дюжина); тауардағы негізгі  заттың базистік мөлшеріне  сүйену негізіндегі салмақ өлшемі (руда, концентрат, және т.б.); заттай салмағынан ауытқуға байланысты, бөтен қоспалардың болуына және ылғалдылығына байланысты салмақ өлшемі. Сапасы және ассортименті  әр түрлі тауарлар жеткізілімінде баға әрбір түрге, сортқа, маркаға жеке - жеке белгіленеді. Егер бір келісімшарт бойынша сапалық сипаттамасы әр түрлі   саны көп тауарлар жеткізілетін болса, олардың бағасы, тәртіп бойынша  келісімшарттың ажыратылмайтын бөлігі, (жасап шығарылған затты сипаттайтын құжат) спецификацияда көрсетіледі. Жабдықтар жинақталымы жеткізілімінде, баға негізінен жабдық жайғасымының (позиция) әрбір ішінара жеткізіліміне әлде жекелеген жинақталым  бөліктеріне белгіленеді және келісімшарттың қосымша бөлігінде көрсетіледі. Егер, бағаның негізі ретінде салмақ өлшемі алынатын болса , салмақтың (брутто, нетто) сипатын анықтап алу қажет әлде бағаға ыдыс және орама құны енетіндігі туралы ескертпеде көрсетіледі. Бұл, сілтеме баға тауардың бір данасына, жинақталымға белгіленгенде де қажет болып табылады.

Баға құрылымы – 1.  ақшалай формадағы бөлек, жекелеген дербес элементтердің бар болуымен сипатталатын, баға құрамы. Көптеген баға түрлері құрамына келесі элементтер енеді: өзіндік құн және пайда. Өнеркәсіптің көтерме сауда бағасына, өзіндік құн мен пайдадан басқа, өткізім шегерімі(үстеме бағасы) енеді. Ол жабдықтау-өткізу ұйымдарының шығындары мен пайдасынан қалыптасады.  Бөлшек сауда бағасында Б.қ. аталған элементтерден басқа қосылған құн салығы, сауда үстемесі(шегерімі) секілді элементтермен толықтырылады. 2. заңнама актілері негізінде әлде өз бетімен қалыптасатын және баға құрамына енетін әр түрлі элементтердің үлес салмағы.  Б.қ. шешімді дәрежеде баға түріне тәуелді болады. 

Бағаларды саралау -  бірдей өнімдерге табиғи, территориялық және басқалай кәсіпорынға қатыссыз шығындар, өнімді өндіру және өткізу шығындарының айырмашылығы, өнім сапасының өзгешелігіне байланысты әр түрлі бағаларды белгілеу.

Баға саясаты – фирманы тауарларын өткізу үшін жасалынған типтік мәміледе баға  анықтаудың стандарттық ережелер жүйесі.

Баға белгілеу тактикасы – фирма, өнімдердің  бағаларын басқару мақсатында пайдаланатын нақты тәжірибелік шаралар жиынтығы.  Ол баға белгілеушілердің алдына қойылған мәселелерді шешу үшін пайдаланылады.

Бағаның көмегімен нормалау – тапшы тауарлардың тұтынылуын баға механизмін пайдалана отырып нормалау, яғни бағаның деңгейі ол тауарды тек бай адамдар тұтыну мүмкіндігін жасайды.

Баға тұрақтылығы – инфляция қарқыны ең төменгі деңгейде және экономикалық шешімдерді қабылдау үдерісіне әсер ете алмайтын жағдай.

Баға шатыры – көшбасшы фирмалардың бағаны белгілі – бір нарық сегментіне жоғарғы деңгейдегі пайдалылықты ескере отырып қалыптастыруы.

Бағаны ырықтандыру – бағаны әкімшілік бақылаудан босату; бағаны нарықтық экономика заңдары бойынша, тауар өндірушілердің бәсекелестігі әсерінен, тауарлардың сұранысы мен ұсынысы негізінде қалыптастыру.

Бағалау объектілерінің экономикалық өмірінің қалдық мерзімі – бағалау күнінен бағалау объектілерінің экономикалық өмір сүру мерзімі аяқталғанға дейінгі мерзім;

Баламалы пайдалану – елеулі пайдаланудан ерекшеленетін және бағалау объектісінің аса тиімді пайдаланылуын талдау уақытында  қарастырылатын жылжымайтын мүлікті пайдаланудың ықтимал нұсқалары;

Биржа бағасы – сапасына, биржа ережелеріне сай жеткізіп беру орнынан қашықтығына  және биржалық стандарттан басқалай ауытқуларға байланысты,  биржалық баға белгіленімінен және  үстеме әлде шегерімдерден қалыптасатын баға.

Бонустық шегерімдер – баға шегерімдері; тұрақты сатып алушыларға берілетін шегерімдер, егер олар келісім жағдайларында ескертілген, тіркелген және алдын ала келісілген  мөлшердегі тауар көлемін сатып алған жағдайда 

Босатылу бағасы - реттелетiн нарық субъектiсi тауарды (жұмысты, көрсетiлетiн қызметтi) өндiру және (немесе) өткiзу үшiн қолданатын баға;

Брутто бағасы – шегерімсіз баға, мысалы АҚШ – да бағалы қағаздар нарығындағы бағалар комиссиялық төлемдер есебінсіз баға (қарама – қарсы нетто - баға).

Декорт – мерзімінен бұрын  өнітөлегені үшін тауар бағасынан шегерім әлде сапасы нашар тауар бағасына шегерім.

Дифферент – тауарға тапсырыс бергенде және оны алған кездегі  баға өзгешелігі.

Дифференциал – мәміле бағасын немесе ақпарат көзінен алынған бағаны салыстырымды экономикалық шарттарға келтіру үшін қолданылатын түзету мөлшері.

Дуополия – ұқсас өнімдерді тек екі өндіруші ұсынатын,  нарықта қалыптасқан жағдай.

Жалпы баға –  құрамында тасымалдау, сақтандыру және әр түрлі ұсақ шығындар құны қоса есептелінетін баға. 

Жалпы өнім – материалдық өндірістің қандайда бір саласында өндірілген 

 ақшалай  көріністегі өнім көлемін сипаттайтын көрсеткіш. Салыстырмалы және ағымдағы бағалар бойынша есептелінеді. Өнімнің тауар болып есептелінбейтін (аяқталмаған өндіріс) элементері енеді.

Жалпы пайда -  сатудан түскен түсімдер мен өзгермелі шығындар арасындағы айырма. Егер барлық Ж.п. тек тұрақты шығындардың орнын толтыратын болса, бұл өндірушінің «өзімен өзі қалғандығының» белгісі; егер, Ж.п. тұрақты шығындарға қарағанда аз болса, өндіруші залал шегеді; егер,  Ж.п. тұрақты шығындардан асып түссе бұл өндірушінің табыс алғандығын көрсетеді.

Жақсартылған жерлердің экономикалық өмір сүру мерзімі – жақсартылған жерлерден алынатын немесе болжанып отырған табысты кезең осы табысты алуға байланысты операциялық шығыстардан асады. Жақсартылған жерлердің экономикалық  өмір сүру мерзімі жақсартылған жерлерді пайдалану үшін жарамды күйде ұстауды ақтайтын кезеңді көрсетеді;

Жақсартылған жерлердің нақты жасы – жақсартылған жерлерді пайдалану басталғаннан бағалау күніне дейінгі кезең;

Жарияланатын баға – арнайы  әлде фирманың ақпарат көзінде жарияланатын баға. Жарияланатын бағаларға: анықтамалық және прейскуранттық бағалар, биржа бағамы, аукцион, саудаласу бағалары жатады.

Жәрдем қаржы (субвенция) бағасы, қаражаттандырылған (субсидия) баға – тауар өндірушілерге мемлекеттік жәрдем (қаражат) берілуіне байланысты, өзіндік құннан төмен немесе өзіндік құнға тең баға. Жәрдем қаржы бағасы жекелеген өнім түрлерінің өндірісін қолдап дем беру үшін, ұлттық өндірістің бәсекелестігін арттыру және ұлттық өнімнің экспортын ұлғайтуға көмектесу үшін қолданылады.

Жетекші, баға бойынша – нақты тауар нарығында жетекшілік позицияға ие фирма, сондықтан  ол аталған тауарға қатысты баға саясатын анықтайды.

Жер бағасы – ақша капиталына айналдырылған жер рентасы; оның шамасы рента шамасына тікелей байланысты және  пайыз нормасына кері байланыста; жер меншігі  нарығында, оған деген сұраныс пен ұсынысқа байланысты анықталады

Залалсыздық бағасы - өндірістік шығындарға тең баға, яғни өндірістік фирманың  шығындарын өтеу мүмкіндігі бар тауар бағасы.

Икемді баға – сұраныс пен ұсыныс арақатынасының өзгерісін тез сезінетін баға, яғни сұраныс ұсыныстан артып кеткенде көтерілетін, және ұсыныс сұраныстан артып кеткенде төмендейтін баға.     Іс жүзінде, сұраныс әлде ұсыныс шамасының баға өзгерісіне сезімталдығының интенсивтілігін сипаттайтын,  сұраныстың баға жөнінен икемділігі немесе ұсыныстың баға жөнінен икемділігі анықталады.  Сұраныстың (ұсыныстың) баға жөнінен икемділік коэффициенті, сұраныс  (ұсыныстың) пайыздық есеппен алынған өзгеру деңгейінің  бағаның пайыздық өзгеру шамасына қатынасы арқылы есептелінеді. Егер, аталған коэффициент бірден артық болса сұраныс икемді, егер бірден кем болса сұраныс икемсіз.

Индекс. Бөлшек сауда бағалары индексі -  тұтыну нарығындағы бөлшек сауда бағалары өзгерісінің ай сайынғы көрсеткіші.

Индекс. Көтерме сауда бағасы индексі– 2 – 3 айдағы тұтыну бағалары қозғалысын болжау үшін қолданылатын көрсеткіш.

Индекс. Өмір құны индексі –  халықтың белгілі бір категориясы тұтынатын топқа кіретін белгіленген тауарлар мен қызметтер жиынтығы үшін есептелінетін баға және тариф көрсеткіші.

Калькуляция – 1. бұйымның бір өлшемін әлде бұйым тобы өлшеміне, әлде өндірістің жекелеген түрлеріне өндіріс шығындарын құндық (ақшалай) формада анықтау. К. объектінің әлде бұйымның  нақты әлде жоспарлы өзіндік құнын анықтауға мүмкіндік береді, және оларды бағалаудың негізі болып саналады. 2. тауардың мүмкін болатын ең төменгі баға деңгейін, сонымен қатар тауарлы өнімнің бір өлшеміне есептелінген өндірістің пайдалылық (залалдылық) деңгейін анықтайды; 3. кесте формасында берілген шығындар есебі, бұйымды  әлде бұйым партиясын өндіру және өткізу шығындары, сонымен бірге жұмыстар мен қызметті ақшалай сипатта жүзеге асыру. Нормативтік , есепті, жоспарлы К бөлінеді.  Нормативтік К. өндірістік құрал-жабдықтарды және жұмыс уақытын пайдаланудың іс жүзіндегі технологиялық нормаларына сай қалыптасады. Есепті К. өндірістік шығындарды бухгалтерлік есепке алу деректері негізінде жасалынады. Жоспарлы К. кезекті жоспарлы кезеңдегі (жыл, квартал) орташа өзіндік құнды анықтайды және ол жұмыс уақыты шығындарының, материалдардың, электр энергиясының және басқалай шығындардың прогрессивті нормасына негізделген көтерме сауда бағаларын белгілеуде пайдаланылады.

Калькуляция, есепті - өнімнің, жұмыс және қызметтерді сатып алу, өндіру әлде өткізудің нақты өзіндік құнының құрамы және құрылымы және шамасы туралы ақпарат көрсетілген калькуляция.(жоспарлы нормативтік деректермен салыстыру негізінде). Сонымен бірге үнем әлде артық шығындар анықталады.

Калькуляция, жоспарлы – жоспарлы кезеңнің басында, осы кезеңге жоспарланған көрсеткіштер негізінде, өзіндік құн бойынша жоспарлы тапсырмаларды анықтау мақсатында құрастырылатын калькуляция.

Калькуляция, жоспарлы-нормативтік – нормативтік әлде жоспарлы өзіндік құн калькуляциясы; жобаланған әлде қайта игерілетін өнімнің сметалық калькуляциясы; көтерме сауда және бөлшек сауда бағаларының калькуляциясы (прейскурант үшін), баға белгілеу кәсіпорындары мен ұйымдары қалыптастырады.

Калькуляция, нормативтік өндірістік шығындар бойынша – шығындардың нормативтік көрсеткіштеріне негізделген өнімнің өзіндік құнын анықтауға байланысты алдын ала есептеулер.

Калькуляция, толық өзіндік құн бойынша - өндірілген өнімнің өзіндік құнына жатқызылатын өндірістік шығындардың барлық түрлерін анықтау тәсілі;  Өндірістік шығындарды есепке алудың бұл тәсілі, егер тауарлар есептеу нәтижесінде алынған баға бойынша өткізілетін болса, барлық өндірістік шығындар өтелінеді деген кепілдік бере алады. Егер аталған жағдайда қосымша шығын (шаруашылық ұйымдастыру жұмысына арналған) толығымен өтелмейтін болса, кейбір қосымша шығындарды жасау мүмкіндігі жойылады. Бұл кеңінен таралған тәсіл, Великобритания және АҚШ – да көпшілік мақұлдаған калькуляция әдісі болып табылады да сыртқы есеп және салық салу үшін қолданылады (директ-кост).

Калькуляция, өзгермелі шығындар бойынша - өзгермелі шығындарға жатқызылатын шығындар калькуляциясы; Оған: шикізат, материалдар, жанар-жағар май, электр энергиясы, еңбек ақы шығындары және т.б.шығындар жатқызылады.

Калькуляция, өткізетін баға бойынша - өткізетін жүйе арқылы тауарларды өткізу бағасының калькуляциясы, ол өндірушінің көтерме сауда бағасынан, өткізетін ұйымның транспорттық  шығындары мен шығындар калькуляциясынан тұрады. 

Калькуляция, өнімнің өзіндік құнының бір өлшемі бойынша - өнімнің бір өлшеміне тікелей және жанама шығындарды есептеу, яғни шығындарды толық бөлу. Өнімнің  бір өлшеміне жанама шығындарды жатқызу осы өнімнің өндірістік бағдарламадағы үлесі бойынша жүзеге асырылады.

Келісім бағасы - өнімді өндіруші мен тұтынушы арасындағыкелісім бойынша белгіленетін баға.

Комиссиялық (агенттік) сыйақы – мәмілеге қатысушы мен сауда брокері, трейдер немесе агент арасындағы жеке келісімде көзделген, жасалған мәміле сомасы немесе сомасының пайызы түрінде төленетін, тауарды сатып алу-сату, жұмысты орындау, қызметті көрсету бойынша сауда брокерінің, трейдердің немесе агенттің көрсеткен қызметі үшін төлемақы

Көлiк құралдарына меншiк  - магистральдық темір жол желілері, жалпыға ортақ пайдаланылатын автомобиль жолдары, кеме жүретiн су жолдары, шамшырақтар, сондай-ақ кемелердiң қауiпсiз жүрiсiн реттейтiн және оған кепiлдiк беретiн құрылғылар мен навигациялық белгiлер, әуе қозғалысын басқару органдарының аэронавигациялық құрылғылары, әуе кемелерiнiң ұшу қауiпсiздiгiн қамтамасыз етуге байланысты телекоммуникациялар желiлерi, инженерлiк желiлер, сондай-ақ метрополитен мемлекет меншiгi болып табылады.

Әуе қозғалысына қызмет көрсету органдарының аэронавигациялық құрылғылары Қазақстан Республикасының заңдарында көзделген жағдайларда мемлекет меншігінде және (немесе) жеке меншікте болуы мүмкін. Кірме жолдар мен тар табанды желiлерi, сондай-ақ автомобиль жолдары мемлекеттiк меншiкте де, жеке меншiкте де болуы мүмкiн.
Көлiк жерлерi - көлiк мұқтажы үшiн жерлер мен Республикадағы көлiк жерлерi болып,  жердi пайдаланушыларға көлiк объектiлерiне деп бөлiнген жерлер;  жолдар мен желiлердi салуды және пайдалануға берудi жүзеге асыратын көлiк, жол және басқа ұйымдарға бөлiнген көлiк жолдары мен желiлерiне арналған жерлер танылады.

Көлiкке жер бөлу мен су көлiгiне суларды беру кезiнде туындайтын жер және су қатынастары, оларды пайдаланудың тәртiбi жер, су және көлiк заңдарымен реттеледi.

Опырылып құлауға, көшкiндеуге, су шайып кетуге, сел тасқыны болуға және басқа қатерлi табиғи құбылыстар әсерлерiне бейiм аудандардағы көлiк құрылыстарының және басқа объектiлерiнiң сенiмдi пайдаланылуын қамтамасыз ету мақсатында қорғау аймақтар белгiленедi. Көлiк кәсiпорындары мен тасымалдаушылар өздерiне берiлген жерлердi оларды беру мақсаттары мен шарттарына сәйкес пайдалануға, өндiрiстiң табиғат қорғау технологияларын қолдануға және аумақта өз қызметi салдарынан экологиялық ахуалдың нашарлауына жол бермеуге мiндеттi.

Көтерме сатып алу бағасы – ауыл шаруашылығы өндірісін қолдау мақсатында, мемлекеттік мұқтаждықтарды қамтамасыз ету  үшін, мемлекеттің, өндірушілерден ауыл шаруашылығы өнімдерін және басқа тауар түрлерін, сатып алу бағасы.

Көтерме сатып алу бағасын теңестіру – зона, сорт, түр, аймақтар бойынша ауыл шаруашылығы өнімдеріне мемлекеттік бірыңғай есептелінген бағаларды белгілеу және өнеркәспте баға деңгейінің өсіміне байланысты  бірыңғай есептелінген бағаларды өсіру.

Күні бұрын сату – тауар және қызметтерді өткізуді қамтамасыз ету әрекеті;

 Жасау мезгілінде  мөлшері мен ассортименті анықталынбаған, алдын – ала жасалынатын сатып алу – сату келісімі.

Қалыпты, стандарттық баға – 1. сұраныс пен ұсыныс тепе-тең болған жағдайдағы тауардың әлде қызметтің теориялық бағасы. Шын бағаның деңгейіне көптеген қысқа мерзімдік факторлар әсері білінгенімен, ұзақ мерзімді жоспарда ол қалыпты, стандарттық бағаға қарай қозғалыс тенденциясын жасайды. 2. тауарлар мен қызметтердің икемді ұсынысының ұзақ өсімі үдерісінің нәтижесінде анықталатын баға.

Құндылық негізінде баға белгілеу  – «құндылық / шығындар» ара қатынасының ұтымды деңгейі есебінен фирмаға мол пайданы қамтамасыз ететін бағаны белгілеу.

Құн заңы  - тауарөндірушілер арасындағы байланысты реттейтін, тауар ақша қатынастары жағдайында қоғамдық еңбекті бөлу және ынталандыруды реттейтін әділ экономикалық заң; оған сәйкес тауарларды өндіру және алмастыру тауардың құнына байланысты  жүзеге асады, оның шамасы қоғамдық қажетті еңбек шығындарымен, сұраныс және ұсыныс деңгейімен өлшенеді.  

Лимиттік баға - өнімнің осы түрінебелгіленген баға деңгейінің  жоғарғы шегі;

 Өнімді істеудің басында алдын ала (есептелген) деректер негізінде белгіленеді.

Маржа – бағалы қағаздарды сатып алуда сатып алушы  бағасы мен  сатушы бағасы арасындағы айырма; белгілі бір шамалар арасындағы айырымды көрсететін шама.

Маржиналдық түсім – қосымша  сатылған тауардың бір өлшеміне шаққанда  алынған фирманың ақшалай түсімі. 

Маржиналдық шығындар –  фирманың тауардың қосымша бір өлшемін өндіру шығындары.


Мәміле бағасы –мәмілені жасау кезінде мәмілеге қатысушылар қолданатын тауардың (жұмыстың, көрсетілетін қызметтің) бағасы;


Монополиялық өндiрiлетiн тауарлар (жұмыстар, көрсетiлетiн қызметтер) - тиiстi тауар нарығында үстем немесе монополиялық жағдайға ие реттелетiн нарық субъектiлерi өндiретiн тауарлар (жұмыстар, көрсетiлетiн қызметтер).

Монополиялық төмен баға – үстем жағдайға ие шаруашылық жүргізуші субъект

белгілеген баға, егер осы баға осындай тауарды өндіру үшін қажет шығыстар мен пайда сомасынан төмен болса, салыстырмалы тауар нарығындағы бәсекелестік жағдайда қалыптасқан бағадан төмен болса.

Нарықтық баға – «қол созу» принципіне сәйкес айқындалатын салыстырымды экономикалық шарттарда бірдей, ал олар болмаған жағдайда – біртекті тауарлар, жұмыстар, көрсетілетін қызметтер нарығындағы сұраныс пен ұсыныстың өзара іс-қимылы кезінде қалыптасқан тауардың (жұмыстың, көрсетілетін қызметтің) бағасы.

Негiзделген баға - реттелетiн нарық субъектiсiнiң негiзделген шығындарының және пайдасының негiзiнде айқындалған баға.

НЕТТО – тауардың орамасыз таза массасы, тауардың шегерімдерді кеміткеннен кейінгі таза бағасы, барлық шығындарды кеміткеннен кейінгі таза табыс.

Көтерме сауда бағасы – көтерме  сауда жағдайындағы тауар бағасы, ол бойынша өндірістік кәсіпорын әлде өткізу ұйымы өз тауарларын ірі партиямен өткізеді. тауардың бір өлшеміне есептегенде айналым шығындарын үнемдеуге байланысты К.с.б, бөлшек сауда бағасына қарағанда төмен болады.

Орташа баға – 1. орташа арифметикалық баға;  бағалы қағаздарды, тауарды, валютаны және т.б. сатушының бағасы мен сатып алушы бағасы арасындағыорташа баға. Қаржы баспасөзінде осы орташа арифметикалық баға жарияланады.

Өзiндiк құн -  өндiрiлетiн тауардың (жұмыстың, көрсетiлетiн қызметтiң)  бағасында ескеретiн шығындар жиынтығы.

Өндірістік шығындардың өсуіне реакция жасау варианттары әлде сұраныстың баға көтерілуінсіз өсімі – 1. Бұйым көлемінің кішірейуі; 2. арзан материалдар мен ингредиенттерді пайдалануға көшу; 3.өндірістік шығындарды төмендету мақсатында бұйымның қандайда бір конструктивтік ерекшелігінен бас тарту әлде бұйымды сипаттайтын көрсеткіштер деңгейін азайту; 4. сервис деңгейін кеміту әлде көрсетілетін қызметтерді тоқтату;5. буып – түю үшін арзан материалдарды қолдану әлде буып түю құнын арзандату үшін көлемі үлкен ыдыстарды қолдануға көшу; 6. ұсынылатын размерлер мен модельдердің санын азайту; 7. жаңа үнемді сауда маркаларын қалыптастыру, құру. 

Өнімді өткізуден   түскен ақшалай түсім – кәсіпорынның  өндірістік – шаруашылықтық және коммерциялық әрекетінің маңызды нәтижесі; ол негізінен әлемдік тәжірибедеқабылданған «сату көлемі» көрсеткішіне сай келеді; Ө. өт.т. ақ т. – дәл осы кезеңге  -( ай, квартал, жыл) өткізілген өнімнен (жұмыс, қызмет) кәсіпорынның  банкідегі есеп шотына, кассасына және басқалай  нақты түскен  ақшалай қаражаттардың жиынтығы. Ө. өт.т. ақ т.  құрамына өз өндірісінде өндірілген жартылай фабрикаттарды және дайын өнімді, өнеркәсіптік сипаттағы жұмыстар мен қызметтер үшін, сатып алынған бұйымдарды (детальдар комплектация жасау үшін) өткізуден  түскен ақшалай түсімдер енеді. Ө. өт.т. ақ т. өткізілген өнім көлеміне, оның ассортиментіне, сапасы және сортына және баға деңгейіне тікелей тәуелді.

Өнімді өткізуден түсетін ақшалай түсімнің толық мөлшерде және дер кезінде  түсуі шаруашылықты жүргізу объектісінің қаржы қаражат жағдайының жақсы болуына әсерін тигізеді.

Өтімді – жаппай сату бағасы – белгілі шегерімдері бар тұрақтанған баға; маусым аяқталғанда (кейде маусым уақытында)  маусымдық сұранымға ие тауарларға белгіленеді, әлде тауарлардың жаңа модельдерінің пайда болуына байланысты ескірген модельдерге (үлгілерге), әлде сәннен шыққан тауарларға белгіленеді.  Өтімді – жаппай сату бағасы артық тауар қорын жою үщін, залал болдырмау мақсатында, әлде осы аталған тауарларды өткізуден аз да болса  (әдеттегі деңгеймен салыстырғанда) пайда табу мақсатында пайдаланылады.


Прейскуранттық баға – 1. Фирма прейскурантына енетін тауар бағасы; көптеген жағдайларда номиналдық әлде жасалынған келісімнің нақты баға деңгейін сипаттайды. П.Б. сатушы мен сатып алушыға келісімшарт бағасын анықтауда бастапқы пункт ретінде саналады. 2. баға белгілейтін мемлекет органы әлде кәсіпорын, бірлестіктер, концерн т.б. анықтайтын, тіркелген баға. Егер, П.Б.мемлекеттік орган анықтайтын болса, ол реттелетін баға категориясына енгізіледі де, келесі жағдайларда қолданылады: 1) өндіруші нарықта монопольдік жағдайда болады; 2) өнім, ресурстар экономика үшін аса маңызды мағынаға ие; 3) өнімдер әлеуметтік маңызы бар категорияға жатқызылады. П.Б. баға деңгейі және оны пайдалану жағдайы көрсетілген арнайы жинақтарға енгізіледі.

Рентабельділік нормаларының ауқымы – салыстырымды экономикалық шарттарда «қол созу» принципіне сәйкес айқындалған рентабельділік нормаларының ең төменгі және ең жоғарғы мәндерімен шектелген рентабельділік нормаларының бірқатар мәндері.


Рентабельділік нормасы – негізгі қызметтен түскен, тауарды,  жұмысты, көрсетілетін қызметті өткізуден алынған бухгалтерлік пайданың осы тауарды (жұмысты, көрсетілетін қызметті) өндіруге және өткізуге жұмсалған шығындарға қатынасы.

Ренталық табыс (жер рентасы) – жер учаскесінің сапасы мен орналасқанына қарай өндіріс құралы ретінде жерден алынуы мүмкін табыс. Ренталық табыс жер учаскесінде алынатын өнімді сатудан күтілетін жалпы табыс пен өндірістік шағындардың және өндірушінің кірісі арасындағы айырым ретінде есептеледі.

Реттелетiн нарықтардағы бағаны белгiлеу  - тауарларға (жұмыстарға, көрсетiлетiн қызметтерге) және Қазақстан Республикасының Үкiметi белгiлеген номенклатураға енгiзiлген өнiмге, тауарлар мен жұмыстарға, реттелетiн нарық субъектiлерiне бағаларды қалыптастыру және қарау процесi.

Салыстырмалы баға – ақшалай сипаттағы  өндіріс көлемін, тауар айналымын  және басқалай экономикалық көрсеткіштерді салыстырғанда шартты түрде негіз ретінде алынатын, қандайда бір белгілі жылдағы әлде белгілі бір күндегі қалыптасқан баға.

Салыстыру деректері – бағаланатын объектіге ұқсастардың деректерін талдау негізінде алынатын құнның есептік шамасын алу үшін бағалау талдауында пайдаланылатын деректер: нарықтық деректерден алынған сату бағасы, жалдау ақысы, табыстар мен шығыстар, капиталдандыру және дисконттеу ставкалары және басқалары;

Салыстыру элементтері – жылжымайтын мүлік үшін төленетін бағалардағы ауытқуларға әкелетін мүлік объектілері мен мәмілелердің нақты сипаттамалары. Салыстыру элементтері берілетін мүліктік құқықтар түрлері, сату жағдайларын, нарық шарттарын, табиғи және экономикалық сипаттамаларды, жылжымайтын мүлікке қатысы жоқ пайдалануды, сату компоненттерін және басқаларды қамтиды;

Сараланған тариф - табиғи монополия субъектiсiнiң реттелiп көрсетiлетiн қызметтерiне арналған, мемлекеттік орган тұтынушылардың топтары және (немесе) тұтыну көлемдерi бойынша саралап бекiткен тариф;

Сауда-делдалдық функцияларды орындағаны үшін өтемақы – сауда-делдалдық қызмет көрсетулерді жүзеге асырғаны үшін мәміле тараптары бірінің ақшалай сыйақы немесе тауарды (жұмысты, көрсетілетін қызметті) өткізу бағасына жеңілдіктер беру (бағаны кеміту) нысанындағы өтеуі;

Сұраныс заңы – тауарларға бағаның көтерілуі сұраныс шамасының төмендеуіне әкеледі; басқалай бірдей жағдайларда жоғарғы деңгейдегі бағаға қарағанда төмен бағамен мол тауарды сатуға болады; тауар бағасы мен  осы тауарға тұтынушы сұранысы шамасы аралығындағы кері тәуелділік.

Сұраныс – тұтынушылардың белгілі бір өнімді таңдау және сатып алу қабілеті; тауар бағасы мен көлемі арасындағы тікелей байланыс.

Сұраныс шамасы – белгіленген кезең аралығында нақты баға бойынша  сатып алғысы келетін тауар әлде қызметтің  мөлшері.
Таза операциялық табыс – жалпы табыс пен операциялық шығындар арасындағы айырым ретінде айқындалатын табыс;

Тариф – 1. ұйымдар, кәсіпорындар, бірлестіктер және халыққа көрсетілетін әр түрлі өндірістік және өндірістік емес қызметтерүшінтөлем ставкаларының жүйесі; еңбек ақы ставкаларының жүйесі; кеден тарифтері сырқы сауданы реттеу құралы;  2. тауарлар мен қызметтерге қалыптасқан бағалардың кез келген тізімі; 3. экспорт пен импорттан төленетін салықтар мен кеден төлемдерінің тізімі; және т.б..

Тасымалдаушы - ақыға немесе жалданып жолаушыларды, теңдеме жүкті, жүктерді және почта жөнелтілімдерін тасымалдау жөнінде қызмет көрсететін әрі осыған белгіленген тәртіппен берілген лицензиясы немесе рұқсаты бар, меншік құқығымен немесе өзге де заңды негіздерде көлік құралдарын иеленуші жеке немесе заңды тұлға.

Тауар бағасы нетто – салмағы бойынша анықталады, және де бұл бағада ыдыс пен орайтын материал құны ескеріледі.

Тауардың бір өлшемінің бағасы  - сатып алушы ұқсас тауарлармен салыстыруы үшін, көлемнің бір  өлшеміне әлде салмақтың бір өлшеміне қайта есептеуге болатын, тауардың орамасында көрсетілген баға.

Тауардың мақсатты бағасы – мақсатты пайданы қамтамасыз етуді есепке ала отырып есептелінетін баға.

Тепе - теңдік бағасы –  ұсыныс көлемі сұраныс көлеміне тең жағдайдағы баға мәні. Тепе - теңдік бағасы тауарға  (қызметке) сұраныс пен ұсынысты теңгере отырып, сұраныс пен ұсыныстың қандай да бір елеулі өзгерісіне өз деңгейін өзгерту арқылы жауап қайтарады. Т.т.б. тұтынушыға ақпарат бере отырып, оның өз табысын ақпаратпен  салыстыру негізінде, аталған тауардың қандай мөлшерін  тұтыну мүмкіншілігі бар екендігін айқындайды, сол арқылы тұтынушының сұранысын шектейді (нормалайды).  Т.т.б.  потенциалдық  табыс мөлшерін анықтау үшін бағаны  өзінің өндірістік шығындарына сәйкестей  отырып, тауар өндіруші (сатушын) қанша тауар өндіріп, оны нарыққа шығаруы туралы мәлімет береді. Т.т.б.  сөйтіп, салыстырмалы тапшылық әлде молшылық  туындамайтын нарықтың жалпы баланстық жағдайын қолдай отырып, өндіруші мен сатып алушының мүддесін біріктіреді.  Т.т.б.   мәні ұсыныс және сұраныстың  қисықтарының қиылысу нүктесінде анықталатындықтан, сұраныс пен ұсыныстың сандық шамасын анықтау төтенше маңызды  мәселе болып саналады. Осы мақсатта сұраныс функциясын –  яғни, сұраныс көлемінің оны анықтайтын келесі факторлармен байланыстылығын анықтайды: берілген тауар бағасы және басқа тауарлардың бағасы, сатып алушылардың табысы, олардың ұнату мен жоғары бағалау қабілеттері,жинақталған мүлік шамасы.

Сонымен бірге ұсыныс функциясы – келесі факторлармен ұсыныс байланыстылығы анықталады: берілген тауар бағасы және басқа тауарлардың бағасы, қолданылатын технология сипаты, салықтар және дотациялар,  табиғи клиат факторлары және т.б.. Т.т.б. әкімшіліктер белгілей алмайды. Егер нарық  жағдайлары тұрақты және орнықты болатын болса,   Т.т.б. ұзақ мерзімде тұрақты болады.

Тиімді сатып алу - өнімнің өткізімін ынталандыру мақсатында тауарды төмен бағаға сату

Тікелей аралас қатынас - бірыңғай көлік құжаты бойынша әртүрлі көлік түрімен жүктерді, жолаушылар мен теңдеме жүктерді тасымалдау.

Тіркелген баға саясаты – тауарларды фирма басшылығы бекіткен баға жинағы (прейскуранты) негізінде өткізу.

Трансферттік баға (трансферттік баға белгілеу) – өзара байланысты тараптар арасында қалыптасатын немесе тәуелсіз тараптар арасында мәмілелер жасау кезінде бағалар ауқымы ескеріле отырып, объективті түрде қалыптасатын нарықтық бағадан айырмашылығы болатын  баға.

Трансферттік баға белгілеуді қолдану жөніндегі келісім – белгілі бір кезеңге нарықтық бағаны айқындау әдісі және нарықтық бағаны айқындау үшін қолданылатын ақпарат көзі белгіленетін, мемлекеттік  органдар мен мәмілеге қатысушының арасындағы жазбаша шарт;


Тренд – хронологиялық өмір сүру мерзімі үшін бағаланатын объектінің құнын өзгерту индексі
Ұзақ мерзімдік баға – ресми танылған ақпарат көздерінде және мәмілеге қатысушылар арасындағы келісімшартта белгілі бір кезеңге белгіленген мәміле бағасы.

Ұсыныс – тауар бағасы мен сатушылар ұсынатын тауар көлемінің арасындағы  тура пропорционалды байланыс.

Ұсыныс заңы  - экономикалық ереже, оған сәйкес тауарлардың бағасы өскен сайын, осы тауардың ұсыныс көлемі көбейеді: баға жоғары болған жағдайда сатушылар неғұрлым көп тауарларды және төмен баға жағдайында аз тауар көлемін үсынады.

Үстеме – тапсырыс бойынша жасалынатын бұйымға (тауарларға) қосымша төлем, үстеме баға. (экспорттық орындалған, қысқа мерзім ішінде құрал жабдықты жасау және т.б.) 

Үстеме. Баға деңгейіне үстеме – 1.қосымша төлеу, тұтынушының ерекше талаптарына сай белгіленеді, соның ішінде арнайы, жеке тапсырысты орындаған кезде, тауардың  сапасын арттыру, қосымша қызметтер көрсету және т.б. 2.көтерме сауда және бөлшек сауда бағаларына қосымша төлем, прейскурант бойынша қарастырылған негізгі бағаның үстінен өнімді тұтынушылардың  жасайтын қосымша төлемдері.

Үстеме. Бағаға  жабдықтау- өткізетін ұйымдар үстемесі – сауданы делдалдар (жабдықтау - өткізетін ұйымдар) арқылы жасағанда айналым шығындарын және ҚҚС есепке ала отырып, бағаға жасалынатын үстеме.

Үстеме. Сауда үстемесі – 1.  тауарды өткізу бағасына (сатып алу бағасына) үстеме баға; 2. Сауда, дайындау-өткізу ұйымдары мен кәсіпорындарында айналым шығындарын өтеу үшін және олардың пайдасын түзу үшін қалдырылатын тауардың бөлшек сауда бағасының құрамдас бөлігі. С.ү.  айналым  шығындарының деңгейіндегі айырмашылыққа және осы кәсіпорындардың нормалы рентабельділік (пайдалылық) деңгейін қамтамасыз ету қажеттілігіне байланысты - тауарлар, тауар топтары, географиялық аудандар, сауда жүйелері бойынша сараланады. С.ү. тауарды сатып алу бағасына пайыздық мөлшерде белгіленеді. С.ү. сатушының өзі нарық жағдаятына сай анықтайды. 

Үстеме баға – 1. бағаның үстіне арттырылған сома; 2.тұтынушылар үшін ұсынылатын қызметтер мен жұмыстарға  өндірушілердің аралық бағаны белгілеу формасы; алдыңғы өндірушінің бағасына қосымша баға болып саналады, мысалы, қоғамдық тамақтандыру өнімдері бағасының құрамдас бөлігі. Өнімді даярлау процесінде, оны өткізу және тұтынушыларға қызмет көрсетуде қоғамдық тамақтандыру кәсіпорындары қосымша шығындар жасайды. Сондықтан,  үстеме бағаны белгілеу арқылы, аталған шығындарды өтеу және қажетті пайда алуды мүмкін ететін, табыстың бір бөлігі қалыптасады.  Ү.б. қоғамдық тамақтандыру кәсіпорындарының категориясына және өнімді өңдеудің еңбек сыйымдылығына байланысты сараланады. Ү.б.азық түлік тауарларының бөлшек сауда бағасына пайызбен белгіленеді.

Фактура бағасы – жеткізілген тауарға есеп фактурасында көрсетілетін баға. Оған жеткізу базисіне байланысты тауарды тасымалдау, жүкті тиеу – түсіру, сақтандыру, экспорттық салықтар, басқалай төлемдер шығындары енуі мүмкін.

Фирманың салыстырмалы ұтысы -  фирманың таза пайда өсімін әлде залалды қысқартуды қамтамасыз ететін, баға үлесі.

Халықаралық сауда бағасы –  халықаралық нарықта және жекелеген мемлекеттердің сыртқы сауда айналымындағы әрекеттегі  бағалар жиынтығы.  Халықаралық сауда бағасы орнына, уақытына, тауарды өткізу жағдайларына  және контракттың ерекшеліктеріне байланысты ажыратылады.

Шегерім –  келісімде көрсетілген тауардың базистік бағасын төмендету мөлшерін анықтайтын келісім шарты. Ш. түрлері: қарапайым – бастама баға бір рет өзгереді; күрделі – бағаның екі және бірнеше рет төмендеуі; экспорттық – арнайы экспорттық каталог болмаған жағдайда; дилерлік – тұрақты көтерме сатып алушы-дилерге; бонустық –фирманың әр түрлі өнімдерін сатып алу көлеміне; ерекше – қолма–қол ақшамен төлегені үшін шегерім және т.б..

Шегерім, жасырылған – қосымша тегін қызметтер формасы, мысалы, тауарлардың көтерме партиясын сатып алуды ынталандыру үшін, жеңілдетілген несиелер беру.

Шегерім, күрделі – базалық бағадан жиынтық шегерім, ол бірнеше шегерімнен тұрады.

Шегерім, қарапайым – 1. өткізімді ынталандыру мақсатында тұтынушыға тауардың базалық бағасынан ұсынылатын шегерім; 2. тауардың прейскуранттық әлде анықтамалық бағасынан шегерім. Прейскуранттық бағадан қарапайым шегерім 20-30% құрайды, ал кейбір жағдайларда 40%-ға дейін жетеді. Тауарды қолма-қол ақшаға сатып алуда берілетін шегерім (сконто) қарапайым шегерімге жатады. Бұл шегерім  анықтамалық бағадан 2-3пайыз құрайды әлде ақша нарығындағы несие пайызы мөлшеріне сәйкес келеді.

Шегерім, функционалдық - өндірушінің тауар қозғалысы қызметтеріне, тауарды өткізу, сақтау және есепке алу қызметтеріне ұсынатын шегерімдері.

Шектi баға - тауарды (жұмысты, көрсетiлетiн қызметтi) өндiру және (немесе) өткiзу үшiн қажеттi шығындар мен пайданың негiзiнде реттелетiн нарық субъектiсi баға белгiлеу тәртiбiне сәйкес белгiлеген және бағаларға жүргiзiлген сараптаманың нәтижелерi бойынша мемлекеттік орган негiздi деп таныған тауардың (жұмыстың, көрсетiлетiн қызметтiң) бағасы;

Шығындар, жанама – шығындарды тарату арқылы өнімнің өзіндік құнына қосылатын өнімнің бірнеше түрлерімен (құралдарды, цехтарды және басқаларды ұстауға және жабдықтауға кеткен шығыстар)  өндіріске байланысты шығыстарды білдіреді. Жанама шығындар өндірістік процесінде олардың функциональдық рольдері арқылы ажыратылатын жинақтық баптар (бірнеше элементтер құрайтын шығындардан тұрады) құрайды.

Шығындар, тікелей - өнімнің өзіндік құнына тікелей және бөгетсіз енуі мүмкін өнімнің жеке түрлерінің өндірісімен байланысты (шикізатқа, негізгі материалдарға, сатып алатын бұйымдарға және полуфабрикаттарға, өндіріс жұмысшыларының негізгі жалақыларына және басқаларға). Тікелей шығындар бабы бойынша шығындар тобында тәртіпке сәйкес элементтер кесіндісінде есепке алынады.

Ішінара бағаны арзандату – баға белгілеу стратегичсы; белгілі тауарларға әлде белгілі сауда маркаларына белгіленген территорияда бағаны арзандату;  сауда өкілдерінің өткізу көлемін күрт арттыру мақсатындағы әрекеттері. Бәсекелестікті жою мақсатында қолданылады.

Энгель заңы – заң, осы заңға сәйкес жанұяның табысының өсуі мүмкіндігіне қарай, ең бірінші қажеттілікке шығындалатын табыстың үлесі азаяды да, дәл сол мезгілде табыстың сән – салтанат заттары шығындары үлесі арта түседі.

